
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 73 
 

ᕿᑎᖅᑰ, ᒫᑦᓯ 14, 2013 
 

 

ᖁᑉᐱᕐᓂᓖᑦ 4050ᒥᒃ 4135ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4050 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 14, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓂᖅ ᐱᒋᐊᖅᑐᖅ 10:00-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑎ. ᐱᒋᐊᓚᐅᓐᖏᓐᓂᑦᑎᓐᓂ 

ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᕐᓂᒃᑯᑦ 

ᒪᑐᐃᖅᓯᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) 

ᑲᑎᒪᔾᔪᑎᑦᑎᓐᓄᑦ ᑲᔪᓯᓗᑕ. 2. ᐊᖓᔪᖅᑳᖅ 

ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 261 - 3(3): ᓇᓄᐃᑦ - 

CITES-ᑯᑦ ᓂᕆᐊᕐᓂᖏᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᓪᓛᒃᑯᑦ, ᓂᕈᐊᖅᑕᐅᓯᒪᕕᓐᓃᑦᑐᑦ 

ᕿᑭᖅᑕᕐᔪᐊᒥ ᑲᖏᖅᑑᒐᐱᖕᒥ ᐊᒻᒪᓗᑦᑕᐅᖅ 

ᓄᓇᕘᒥᐅᓕᒫᑦ. ᐊᒻᒪᑦᑕᐅᖅ ᓂᕈᐊᖅᑕᐅᓯᒪᖃᑎᒃᑲ, 

ᐅᓪᓛᑦᑎᐊᕙᒃᑯᑦ. ᐅᖃᖅᑎᑦᑎᔨ, ᑕᐃᒪ 

ᑐᓴᖅᓯᔪᐃᓐᓇᐅᓕᕋᑦᓯ ᑖᒃᓱᒪ 

ᐱᓕᕆᐊᖑᓪᓚᕆᓚᐅᖅᑐᒥᒃ ᑕᖅᑭᒐᓴᐅᓚᐅᖅᑐᓂᒃ  

ᐊᑐᓚᐅᖅᑐᓂᒃ ᐊᒻᒪᓗ 

ᓴᖅᑭᑦᑎᐊᒻᒪᕆᓚᐅᖅᑕᖓᓂᒃ ᑖᒃᓱᒪ 

ᐱᓕᕆᐊᖑᕕᔾᔪᐊᖅᓯᒪᑲᐃᓐᓇᓚᐅᖅᑐᑦ. ᑖᒃᑯᐊ 

ᐊᒥᐊᓕᒃᑲᑦ ᓴᖅᑭᑦᑎᒋᐊᓚᐅᕐᒪᑕ  

ᐱᒋᐊᖅᑎᑦᓯᓇᓱᓚᐅᕐᒪᑕ ᓇᓄᐃᑦ ᒥᒃᓵᓄᑦ ᐊᒻᒪ ᑖᓐᓇ 

ᓂᕈᐊᕐᓂᒃᑯᑦ ᓵᓚᐅᓚᐅᖅᑐᓂ ᑲᑎᒪᓂᐅᕋᑖᓚᐅᖅᑐᒥ 

ᑕᐅᓇᓂ ᑕᒪᒃᑯᐊ ᐊᑦᑕᕐᓇᖅᑐᒦᓕᕐᓂᕋᖅᑕᐅᔪᑦ 

ᐱᔾᔪᑎᒋᔭᐅᓪᓗᑎᒃ ᑕᐃᑲᓂ ᓄᓇᖓᓂ ᐹᖕᑳᒃ, 

ᑕᐃᓛᓐᒥ. 
 

ᑖᒃᑯᐊ ᐊᒥᐊᓕᑲᒃᑯᑦ ᐊᒻᒪᑦᑕᐅᖅ ᑕᐃᒃᑯᐊ ᐊᕙᑎᒥᒃ 

ᓯᕐᓈᖅᑎᐅᓂᕋᖅᐸᒃᑐᑦ ᑲᑐᔾᔨᖃᑎᒌᑦ ᑖᓐᓇ 

ᓂᕈᐊᕐᓂᐅᓚᐅᖅᑐᖅ ᓵᓚᐅᓂᕋᐃᓚᐅᕐᒪᑕ ᓇᓄᕐᓂᒃ 

ᓇᓄᐃᓛᒃ ᑲᒪᒋᔭᐅᓇᓱᖕᓂᖓᓂ. ᑕᒪᓐᓇ 

ᓱᓕᓐᖏᑦᓯᐊᕐᒪᑦ. ᑕᐃᓐᓇ ᓵᓚᐅᔪᑐᐅᖑᓚᐅᖅᑐᑦ 

ᐊᒥᐊᓕᑲᒃᑯᑦ ᑖᒃᑯᓂᖓ ᓴᖑᑎᑦᑎᓇᓱᖕᓂᖏᓐᓂᒃ 

CITES-ᑯᑦ ᒪᓕᒐᖏᓐᓂᒃ ᐊᒻᒪᓗᑦᑕᐅᖅ ᑖᒃᑯᓂᖓ 

ᐱᒋᐊᖅᑎᑦᑎᓯᓪᓚᕆᒐᓱᒃᑐᐃᑦ ᓇᓄᐃᑦ 

ᖁᕝᕙᖅᑎᑕᐅᒃᑲᓐᓂᕐᓂᖓᓄᑦ 

ᐊᑦᑕᕐᓇᖅᑐᒦᑎᑕᐅᓇᓱᒃᑐᑎᒃ. ᑖᒃᑯᐊ 

ᐱᓕᕆᓇᓱᓚᐅᕐᒪᑕ ᓇᒥᑐᐃᓐᓇᖅ ᓄᓇᓕᖕᓂᑦ 

ᑕᒪᐃᓐᓂᒃ ᓄᓇᕐᔪᐊᕐᒥ ᐊᒻᒪᓗᑦᑕᐅᖅ 

ᓄᓇᓕᕐᔪᐊᖑᖃᑎᒌᖕᓂᒃ ᐃᑲᔪᖅᓱᖅᑕᐅᒍᒪᓪᓗᑎᒃ 

ᓱᓕᓐᖏᑦᑐᒥᒃ ᐊᔭᐅᖅᑕᐅᓂᕐᓂᒥᓂᒃ, ᑭᓯᐊᓂ ᑖᒃᑯᐊ 

ᓄᓇᕐᔪᐊᓕᕐᔪᐊᓐᖑᖃᑎᒌᑦ ᐊᓯᐊᓃᑦᑐᑦ 

ᐃᓕᓴᖅᓯᓚᐅᕐᒪᑕ ᑕᒪᓐᓇ ᑕᐃᒪᐃᓐᖏᒻᒪᑦ 

ᐊᒻᒪᓗᑦᑕᐅᖅ ᑖᒃᓱᒥᖓ ᒪᓕᒃᓴᕋᑎᒃ. ᑖᓐᓇ ᓇᓄᐃᑦ 

ᓵᓚᐅᓚᐅᓐᖏᑦᑐᑦ ᑲᒪᒋᔭᐅᑦᑎᐊᕐᓂᖏᓐᓂᒃ. ᑖᓐᓇ 

ᓵᓚᒃᓴᖅᑎᑦᑎᖔᓚᐅᖅᑐᖅ CITES-ᑯᑦ ᒪᓕᒐᖏᑕ 

ᒪᓕᑦᑕᐅᑦᑎᐊᕐᓂᖓᓂᒃ.  
 

ᐅᖃᖅᑎᑦᑎᔨ, ᓇᓄᐃᑦ ᐊᒥᓲᕗᑦ ᓱᓕ ᒫᓐᓇ 

ᐊᒻᒪᓗᑦᑕᐅᖅ ᑲᒪᒋᔭᐅᑦᑎᐊᖅᑐᑎᒃ 

ᑲᒪᒋᔭᐅᔭᕆᐊᖃᕐᓂᖏᓐᓂᒃ ᐊᒻᒪᓗᑦᑕᐅᖅ 

ᓂᐅᕕᐊᖑᖃᑦᑕᕐᓂᖓ ᑕᒪᓐᓇ ᒫᓐᓇ 

ᓇᖏᐊᕐᓇᖅᑐᒦᓐᖏᑦᑐᖅ. ᓯᕗᓂᒃᓴᑦᑎᓐᓂ ᑕᒪᒃᑯᐊ 

ᐱᓕᕆᐊᖑᒃᑲᓐᓂᓛᕐᓂᖏᑦ ᑕᑯᒃᓴᐅᕗᑦ, ᐃᓛᒃ, 

ᓂᕆᐅᓇᖅᐳᖅ; ᓂᕆᐅᒋᔭᐅᒐᓗᐊᑦ 

ᓯᑯᖃᑦᑎᐊᕈᓐᓃᓛᖅᑐᕆᔭᐅᓪᓗᓂ ᐊᒻᒪᓗᑦᑕᐅᖅ 

ᑕᒪᓐᓇ ᓄᓇᕐᔪᐊᑉ ᐅᖅᑰᓂᖓ ᓯᓚᖓ ᐊᓯᔾᔨᓛᕐᓂᖓᑦ 

ᐃᓱᒪᒋᔭᐅᓪᓗᓂ. ᑭᓯᐊᓂ ᐊᐃᑦᑖᖑᒐᓗᐊᖅᐳᖅ ᑖᒃᑯᐊ 

ᐊᒥᐊᓕᑲᒃᑯᑦ ᓄᓇᕐᔪᐊᒥᐅᖑᖃᑎᒥᓂᒃ ᑕᒪᑐᒥᖓ 

ᑕᑯᓐᓇᖑᐊᖅᑕᒥᓂᒃ ᐊᓯᔾᔨᖅᑎᑦᓯᓇᓱᐊᕐᒪᑕ 

ᐊᒻᒪᓗᑦᑕᐅᖅ ᑎᒃᑯᐊᕆᓪᓗᑎᒃ ᐃᓄᓐᓂᒃ 

ᐊᖑᓇᓱᖃᑦᑕᖅᑐᓂᒃ. 
 

ᓄᓇᕗᒻᒥ ᑕᒫᓂ ᑕᒪᓐᓇ ᐊᖑᓇᓱᓐᓂᖅ 

ᐃᓕᖅᑯᓰᓐᓇᕋᑦᑎᒍ ᐊᒻᒪᓗᑦᑕᐅᖅ ᑲᒪᒌᓐᓇᖅᑐᑎᒍ 

ᖃᓄᖅ ᓂᕐᔪᑎᑦ ᖃᓄᐃᓕᖓᓕᕐᒪᖔᑕ. ᐃᓄᐃᑦ 

ᓂᕐᔪᑎᓐᓇᓱᓐᓂᕐᒥᒃ ᐊᖑᓇᓱᓐᓂᕐᒥᖏᓛᒃ 

ᐱᓪᓗᐊᑕᖃᐃᓐᓇᕐᒪᑕ ᐊᒻᒪᓗᑦᑕᐅᖅ ᑕᒪᓐᓇ 

ᐃᓚᒋᓪᓗᑎᒍ. ᑕᒪᒃᑯᐊ ᐃᓚᑦᑎᓐᓂᓪᓗ 

ᓄᓇᖅᑲᑎᑦᑎᓂᓪᓗ ᓂᕿᖃᖅᑎᑦᑎᓇᓱᓐᓂᕐᒥᒃ 

ᐊᓐᓇᐅᒪᓇᓱᓐᓂᕐᒥᒃ ᐃᓚᖃᕐᒪᑦ. ᐊᒻᒪᓗᑦᑕᐅᖅ 

ᓇᓐᓄᒐᓱᐃᓐᓇᓂᐊᖅᐳᒍᑦ ᑕᒪᒃᑯᐊ ᑲᒪᒋᑦᑎᐊᕐᓗᒋ 

ᓄᖑᑎᑦᑕᐃᓕᒪᑦᑎᐊᕐᓗᒋᓪᓗ ᓇᓄᐃᑦ ᑕᒫᓂ ᓄᓇᕘᒥ.  
 

ᖁᔭᓐᓇᒦᕌᓗᒃ ᓂᕈᐊᓚᐅᖅᑐᓄᑦ. ᐊᒻᒪᑦᑕᐅᖅ 

ᓂᐅᕕᐅᑎᖃᕈᓐᓇᖃᑦᑕᐃᓐᓇᕐᓂᐊᖅᐳᒍᑦ ᓇᓄᕋᕐᓂᒃ 

ᓇᓄᐃᓪᓗ ᑭᓱᑐᐃᓐᓇᖏᓐᓂᒃ. ᐊᒻᒪᑦᑕᐅᖅ 

ᐃᓕᓴᖅᓯᔪᒪᑦᑎᐊᕆᕗᖓ ᑖᒃᑯᐊ ᑲᓇᑕᐅᑉ 

ᒐᕙᒪᖏᓐᓂᒃ, ᐃᓄᐃᑦ ᑕᐱᕇᑦ ᑲᓇᑕᒥ, ᓄᓇᕗᑦ 

ᑐᓐᖓᕕᒃᑯᓐᓂᒃ ᐊᒻᒪᓗᑦᑕᐅᖅ WWF-ᑯᓐᓂᒃ 

ᐊᒻᒪᓗᑦᑕᐅᖅ ᐊᓯᖏᓐᓂ ᐊᒥᓱᓂᒃ ᑖᑦᓱᒥᖓ 

ᐱᓕᕆᐊᕆᑎᓪᓗᑎᒍ ᐃᑲᔪᓚᐅᖅᑐᓂᒃ 

ᐊᒃᓱᕈᓐᓂᕆᓚᐅᖅᑕᖏᓐᓂᓪᓗ ᐃᓕᓯᒪᓂᖏᓪᓗ 

ᐱᓕᕆᔪᓐᓇᐅᑎᖏᓪᓗ ᐊᒻᒪᓗᑦᑕᐅᖅ 

ᑐᓴᖅᑎᑦᑎᒍᓐᓇᕐᓂᖏᑦ ᑕᒪᑐᒥᖓ ᐱᓕᕆᐊᖑᓂᖏᓐᓂ 

ᑲᒪᒋᔭᐅᑦᑎᐊᕐᓂᖏᓐᓂ ᓇᓄᐃᑦ. 
 

ᐊᒻᒪᑦᑕᐅᖅ ᖁᔭᓐᓇᒦᕈᒪᑦᑎᐊᒻᒪᕆᒃᑲᑯ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᒑᖅ ᑰᓕ 

ᑕᐅᕗᓐᖓᖃᑎᒋᓚᐅᓂᕐᓂᒃ ᑕᐃᓛᒧᑦ ᐊᒻᒪᓗᑦᑕᐅᖅ 

ᐅᖃᓪᓚᑦᑎᐊᓚᐅᖅᑐᓂ ᓴᓐᖏᔪᓂᒃ 

ᑐᓵᔭᐅᔪᐃᓐᓇᑦᑎᐊᖅᑐᓂᒃ ᑕᐃᒃᑯᐊ 

ᐱᒋᐊᐅᖅᑎᑦᑎᔪᑎᒋᔭᐅᔪᑦ ᐊᑭᕋᖅᑐᕋᓱᑦᑎᓪᓗᑎᒍ, 

ᑖᒃᑯᐊ ᖁᕝᕙᕆᐊᖅᑎᑕᐅᓇᓱᓐᓂᖓᓄᑦ 

ᐊᑦᑲᑕᓇᖅᑐᒦᓐᕋᖅᑕᐅᕙᓪᓕᐊᓇᓱᑦᑎᓪᓗᒍ. 
 

ᐅᖃᖅᑎᑦᑎᔨ, ᒐᕙᒪᒃᑯᑦ ᓄᓇᕗᒥ ᐊᒻᒪᓗᑦᑕᐅᖅ 

ᐃᓚᒋᔭᕗᑦ ᑕᒪᒃᑯᐊ ᐆᒪᔪᓕᕆᓂᕐᒧᑦ ᑕᒫᓂ 

ᐱᓕᕆᖃᑎᒌᖏᓐᓇᓂᐊᖅᐳᒍᑦ ᑖᒃᑯᐊ ᓇᓄᐃᑦ 

ᐱᔭᐅᔪᓐᓇᑎᐊᕐᓂᖏᑦ ᐊᒻᒪᓗᑦᑕᐅᖅ 

ᐋᖅᑭᑎᐊᖅᓯᒪᓂᖏᑦ ᓇᓄᓕᕆᓂᑦᑕ 

ᐱᓕᕆᐊᕇᓐᓇᕐᓗᒍ. ᓯᕗᓂᔅᓴᒧᑦ ᑐᑯᓐᓇᑎᐊᖅᐳᒍᑦ 

ᑖᒃᑯᐊ ᐱᓕᕆᖃᑎᒋᔪᒪᓪᓗᒋᑦ ᑕᒪᑐᒥᖓ ᐊᒻᒪᑦᑕᐅᖅ 

ᖃᓄᖅ ᑕᑯᓐᓇᑎᐊᖅᑐᑎᒍ ᓇᓄᐃᑦ 

ᐱᓕᕆᐊᕆᔭᐅᑦᑎᐊᕈᓐᓇᕐᓂᖓ, 

ᓄᓇᖃᑦᑎᐊᖁᒥᓇᕐᓂᐊᕐᓂᖓᓄᑦ ᓯᕗᓂᔅᓴᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

ᖃᐅᔨᒪᔭᑐᖃᖏᑦ ᐊᒻᒪᓗ ᐃᓕᖅᑯᓯᕐᒧᑦ 

ᐃᓕᓐᓂᐊᓂᕐᒧᑦ ᑎᓕᐅᕈᑎᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎ. 

ᐅᓪᓛᑰᖅᐸᒃᑲ ᐃᖃᓗᐃᑦ ᐱᖓᓐᓈᓃᑦᑐᑦ. ᐅᖃᖅᑎ,  

ᑖᓐᓇ ᒥᓂᔅᑕᐅᔾᔪᑎᒐ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐱᓪᓗᒍ. ᖁᕕᐊᑦᑎᐊᖅᑯᖓ ᓇᖏᖅᓯᒋᐊᔅᓴᖅ 

ᐅᓪᓗᒥ ᑐᓴᖅᑎᑦᑎᒍᒪᓪᓗᖓ ᑖᔅᓱᒥᖓ 

ᑲᔪᓯᑎᑕᐅᓂᐊᓕᖅᑐᒥᑎ ᓄᑖᒥᑎ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᒻᒪᓗ ᐅᓪᓗᖓᓂ ᐃᓕᖅᑯᓯᓄᑦ 

ᑐᕌᖅᑐᒥᑎ ᑖᓐᓇ ᑎᓕᐅᖅᑕᐅᓂᐊᓕᖅᑎᓪᓗᒍ. 

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ ᑕᒪᑉᑕ ᒪᓕᒐᔅᓴᕗᑦ 

ᐃᓄᐃᑦ ᐃᓕᖅᑯᓯᑐᖃᖏᑦ ᐃᓪᓕᕆᔭᖏᓪᓗ 

ᐱᔾᔪᑎᒋᓪᓗᒋᑦ ᒪᓕᓪᓗᒍ. ᑖᒃᑯᐊ ᐃᓪᓕᕆᔭᖅᐳᑦ 

ᑖᒃᑯᐊ ᐅᖃᐅᓯᑦ ᓲᕐᓗ ᐃᓐᓇᑐᖃᕐᓄᑦ 

ᐅᖃᐅᓯᕆᔭᐅᓚᐅᕐᒪᑕ ᑖᒃᑯᐊ ᐃᓐᓇᑐᖃᕐᒥᓂᑦ 

ᐃᓕᔅᓯᒪᔭᖏᑦ ᐱᓪᓗᒋᑦ. ᑕᐃᒪᓐᓇ ᒪᓖᓐᓇᕈᒪᒐᑦᑎᒍ 

ᐊᑐᐊᒐᒃᓴᐃᑦ ᑖᒃᑯᐊ ᒐᕙᒪᕗᑦ ᐊᒻᒪᓗ ᐱᓕᕆᐊᕗᑦ 

ᐱᔨᑦᓯᕋᐅᑎᕗᓪᓗ ᑕᐃᒪᓐᓇ 

ᑭᐅᑦᓴᑦᓯᐊᕈᓐᓇᖃᑦᑕᖁᓪᓗᒋᑦ ᐃᓄᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᑕᕝᕙᓂ 2011-

ᖑᑎᓪᓗᒍ ᐃᖅᑲᓇᐃᔭᖅᑎᑦ ᑕᐃᑲᓂ 

ᐱᓕᕆᕝᕕᒋᔭᑦᑎᓐᓂ ᐅᖃᖃᑎᖃᖃᑦᑕᓚᐅᕐᒪᑕ 

ᑲᑎᖃᑎᖃᖃᑦᑕᖅᓱᑎᑦ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗᑦᑕᐅᖅ ᑕᒪᒃᑯᓂᖓ 

ᑲᑎᓐᖓᔪᓂᒃ ᓇᓗᓇᐃᕆᕙᓪᓕᐊᔪᒪᓪᓗᑎᒃ 

ᓯᕗᓪᓕᖅᑕᐅᑎᔭᐅᔭᕆᐊᓕᓐᓂᒃ ᖃᓄᖅ ᑖᒃᑯᐊ 

ᑲᔪᓯᑎᑕᐅᔪᓐᓇᕐᓂᖏᒃ. ᖁᕕᐊᑦᑐᒍᑦ ᐅᓄᕐᓂᖅᓴᐃᑦ 

ᓇᓗᓇᐃᕆᓚᐅᒻᒪᑕ ᐃᒪᐃᑦᑐᒪᓂᖏᓐᓂᒃ 

ᐃᖅᑲᓇᐃᔭᕝᕕᐅᑉ ᐃᓗᐊᓂ, 

ᑕᑯᓐᓈᓐᓂᖅᓴᐅᔪᒪᓗᑎᒃ ᐃᓕᖅᑯᓯᓂᒃ ᐊᒻᒪᓗ 

ᐃᓄᐃᑦ ᐱᔾᔪᓯᖏᓐᓂᒃ. 

 

(ᑐᓵᔨᒃᑯᑦ) ᐅᖃᖅᑎ, ᐱᓕᕆᖃᑎᒋᓪᓗᒋᑦ 

ᐃᓕᖅᑯᓯᑐᖃᓕᕆᔨᒃᑯᑦ ᒪᕐᕉᓐᓂᒃ 

ᒪᓕᒐᔅᓴᖅᑖᓚᐅᖅᐳᒍᑦ. ᐅᖃᓪᓚᖃᑎᖃᓐᓂᖅ ᑖᒃᑯᐊ 

ᑐᑦᑕᕝᕕᒃᑯᑦ ᐱᖃᑎᒋᓪᓗᒋᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᕝᕕᖏᑦ ᒐᕙᒪᒃᑯᑦ ᑲᑎᑕᐅᓯᒪᖁᓪᓗᒋᑦ 

ᐊᐅᓚᓂᕆᔭᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

 

ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒐᔅᓴᐃᑦ ᑖᒃᑯᐊ 

ᒪᓕᑦᑕᐅᔪᔅᓴᐃᑦ ᐆᒃᑑᑎᒋᔭᐅᔪᓐᓇᖅᐳᑦ ᑕᒪᒃᑯᐊ 

ᐃᓄᐃᑦ ᐱᖅᑯᓯᑐᖃᖏᑦ ᐅᓪᓗᑕᒫᖅ ᐱᓕᕆᑎᓪᓗᑕ 

ᐊᑐᖅᑕᐅᖃᑦᑕᓐᓂᖏᓐᓄᑦ. ᑕᒪᒃᑯᐊ ᑎᓕᐅᓐᓂᖅ 

ᐃᓚᒋᔭᐅᔪᓂᒃ ᐱᕙᓪᓕᐊᓂᖃᑦᓯᐊᖁᓪᓗᒋᑦ. 

ᖃᐅᔨᒪᑦᑎᐊᓪᓗᑎᓪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ, ᐊᒻᒪᓗᑦᑕᐅᖅ ᐃᓕᖅᑯᓯᑐᖃᐃᑦ  

ᐅᖃᐅᓯᕆᖃᑦᑕᖅᑕᕗᑦ ᑲᑎᒪᑎᓪᓗᑕ 

ᐃᓚᐅᑎᑕᐅᔪᓐᓇᖁᓪᓗᒋᑦ ᐃᑲᔫᑕᐅᒐᔭᖅᑐᑦ 

ᑕᒪᐃᓐᓄᑦ. 

 

ᐃᓕᖅᑯᓯᑐᖃᓕᕆᓂᖅ ᑕᒪᓐᓇ ᐅᓪᓗᖑᓂᕋᖅᑕᐅᔪᖅ 

ᐅᖃᐅᓯᕆᔭᐅᒻᒪᑦ ᐃᓄᐃᑦ ᓲᓪᓗ ᖃᐅᔨᒪᔭᑐᖃᖏᑦ 

ᒪᓕᒐᓐᖑᖅᑎᑕᐅᓪᓗᓂ ᐃᓕᖅᑯᓯᑐᖃᖏᓐᓂᒃ 

ᐃᓄᐃᑦ ᐅᓪᓗᖃᓐᓂᖅ ᐃᓕᓐᓂᐊᕈᑕᐅᔪᓐᓇᖅᐳᖅ 

ᖃᓄᑐᐃᓐᓇᖅ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ. 

ᐱᒻᒪᕆᐅᓪᓗᑎᓪᓗ ᐱᓕᕆᖃᑎᒌᓐᓂᒻᒧᑦ ᑕᐃᒪᓐᓇᓗ 

ᓴᓐᖏᓂᖅᓴᒃᑯᑦ ᐱᓕᕆᖃᑎᖃᕈᓐᓇᖅᐳᒍᑦ ᓄᑖᓂᒃ 

ᐃᓕᑉᐸᓪᓕᐊᓗᑕ ᐃᓐᓇᐃᓪᓗ ᐅᓂᒃᑳᖃᖅᑕᖅᖢᑎᒃ 

ᖃᓄᑐᐃᓐᓇᖅ ᓄᓇᒥ ᐃᓅᓂᒻᒧᑦ. 

 

ᐊᒻᒪᓗ ᑕᒪᓐᓇ ᐱᓕᕆᐊᕇᓐᓇᓐᓂᐊᖅᐸᕗᑦ 

ᐊᒻᒪᓗᑦᑕᐅᖅ ᐃᓗᓕᕇᓐᓇᓪᓗᒍ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᖅᑯᓯᑐᖃᖏᓪᓗ 

ᐃᖅᑲᓇᐃᔭᕝᕕᓐᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᐅᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᐱᖅᑯᓯᓕᕆᓂᕐᒧᑦ  ᑲᒪᔪᖅ 

ᒥᓂᔅᑕᖓ, ᒥᓂᔅᑕ ᐋᕆᐊᒃ. 

ᖁᕕᐊᓲᑎᖃᕐᓂᖅ ᐅᐃᕖᑦ ᐅᖃᐅᓯᖓᓂᒃ 

ᓄᓇᕗᒻᒥ: Les Rendez-vous de la 

Francophonie 2013 (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑎ. ᒪᑦᓯ 8-ᒥ 24-ᒧᑦ, $1.5 

ᒥᓕᐊᓐᖑᔪᑦ ᐅᐃᕖᑦ ᑲᓇᑕᒥ 

ᖁᕕᐊᓱᒍᑎᖃᓐᓂᐊᒻᒪᑕ ᑖᒃᑯᓂᖓ ᐅᖃᐅᓯᒻᒥᓂᒃ 

ᐅᐃᕖᑎᑐᑦ. ᑖᒃᑯᐊ 15-ᖑᓪᓗᑎᒃ ᐊᕐᕌᒍᐃᑦ 

ᐅᖃᐅᓯᖏᑎᒍᑦ Rendevous Le Francophone-

ᖑᓂᕋᖅᑕᐅᔪᖅ. Joyeux de al Vie. 

ᑕᐃᒪᓐᓇᓪᓚᐅᖅᑰᖅᑐᖅ. 

 

>>ᐃᓪᓚᖅᑐᑦ 

ᐃᖃᓗᓐᓂ ᐅᐃᕖᑦ ᑲᑐᔾᔨᖃᑎᒌᒃᑯᖏᑦ ᓄᓇᕘᒥ 

ᑮᓇᐅᔭᓂᒃ $49,958-ᓂᒃ ᑐᓂᓂᐊᕋᑦᑎᒍᑦ 

ᖃᓄᐃᓕᐅᕈᑎᒋᔭᔅᓴᕆᓂᐊᖅᑕᖏᓂᒃ ᐅᓪᓗᓄᑦ 17-

ᓄᑦ. 

 

ᑖᒃᑯᐊ ᐃᓕᖅᑯᓯᓕᕆᔨᑐᖃᒃᑯᑦ ᐅᐱᒋᔭᖃᑦᓯᐊᖅᐳᑦ 

ᑖᒃᑯᓂᖓ ᖁᕕᐊᓱᒍᑎᒋᓂᐊᖅᑕᖏᓐᓂᒃ ᐅᐃᕖᑦ 

ᐃᓕᖅᑯᓯᖏᑦᑕ. ᑕᐃᒃᑯᐊ ᐅᐃᕖᑦ 

ᐱᕙᓪᓕᐊᓂᖃᑦᓯᐊᖁᓪᓗᒋᑦ ᓄᓇᕘᒥ ᑕᒫᓂ ᐊᒻᒪᓗ 

ᐅᐃᕖᒃᑯᑦ ᐱᖅᑯᓯᓕᕆᔨᒃᑯᓐᓄᑦ ᐃᑲᔪᖅᑕᐅᔪᑦ 

ᐱᓕᕆᐊᕗᑦ ᐊᑐᖅᖢᒋᑦ ᐃᑲᔪᖅᑐᐃᓇᓱᒃᖢᑕ 

ᐅᖃᐅᓯᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑕᑐᖅᑐᑦ 

 

ᐅᖃᖅᑎ (ᐅᐃᕖᑎᑐ): ᑐᓐᖓᓱᑉᐳᑎᑦ ᐊᖑᑎ. 

ᑲᔪᓯᑦᑎᐊᓐᓂᐊᖅᐳᑦ ᑕᐃᒃᑯᐊ. (ᑐᓵᔨᒃᑯᑦ) 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᒡᓗᓕᕆᔨᔾᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 264 - 3(3): ᐊᓯᔾᔨᕈᑎᑦ 

ᓄᓇᕗᒻᒥ ᐃᓄᓕᒫᖅᓯᐅᑎᓄᑦ ᐃᒡᓗᐃᑦ 

ᐊᑭᖏᓐᓄᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᐅᓪᓛᒃᑯᓪᓗ ᑲᑎᒪᔨᐅᖃᑎᒃᑲ 

ᖁᓪᓗᖅᑐᒥᐅᑦ ᓄᓇᕘᒥᐅᓪᓗ. ᖁᕕᐊᓱᒃᐳᖓ 

ᑕᐃᒪᓐᓇ ᑐᓴᖅᑎᑦᓯᒍᓐᓇᕋᒪ ᐊᓯᔾᔨᕈᑕᐅᓂᐊᖅᑐᑦ 

ᓄᓇᕗᒻᒥ ᐃᒡᓗᓄᑦ ᐊᑭᑭᓪᓕᒋᐊᕈᑕᐅᓂᐊᖅᑐᓂᒃ. 

 

ᑕᒪᑉᑕ ᒪᓕᒐᖅ ᐊᑐᓪᓗᒍ ᐃᑲᔪᕈᒪᕗᒍᑦ 

ᐊᔪᖅᓴᓗᐊᖅᑐᓂᒃ ᐊᓯᔾᔩᓗᑕ ᐊᑐᖅᑐᐊᓂᒻᒧᑦ 

ᐊᑭᓕᐅᑕᐅᖃᑦᑕᖅᑐᓂᒃ ᑕᐃᒪᓐᓇ 

ᐱᓕᕆᕙᓪᓕᐊᓂᖅᓴᐅᔪᓐᓇᖁᓪᓗᒋᑦ 

ᓇᖕᒥᓂᖅᓱᖅᑕᐅᕙᓪᓕᐊᖁᓪᓗᒋᓪᓗ ᓄᓇᕘᒥᐅᑦ. 

ᐅᖃᖅᑎ, ᑖᒃᑯᐊ ᐊᓯᔾᔨᖅᑕᐅᓂᐊᖅᑐᑦ 

ᐊᑐᖅᑐᐊᓐᓂᒻᒧᑦ ᐊᑭᓕᖅᑐᕈᑕᐅᖃᑦᑕᖅᑐᑦ 

ᓄᓇᓕᓐᓄᑦ ᑲᑎᒪᒍᑎᒋᓚᐅᖅᐸᕗᑦ 

ᐊᔪᖅᓴᖅᑕᐃᓕᒪᑎᑦᑎᖁᓪᓗᑕ ᑕᒪᒃᑯᐊ ᓄᓇᕗᑦ  

ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 

ᐱᖃᑎᒋᓪᓗᒋᑦ.  

 

ᐅᖃᖅᑎ, ᖁᕕᐊᓱᒃᐳᖓ ᐅᐱᑉᐳᖓ 

ᐊᓯᔾᔨᖅᑕᐅᓯᒪᓂᐊᓕᖅᑎᓪᓗᒋᑦ ᓄᑖᒥᒃ 

ᐊᑐᖅᑐᐊᓐᓂᒻᒧᑦ ᐊᑭᓕᐅᑕᐅᖃᑦᑕᓐᓂᐊᖅᑐᑦ 

ᑕᐃᒪᓐᓇ. ᑖᒃᑯᐊ ᒪᕐᕉᒃ ᐃᒡᓗᖃᖅᑑᒃ 

ᑮᓇᐅᔭᓕᐅᓐᓂᖏᓐᓄᑦ ᐊᑐᖃᑦᑕᓐᓂᐊᓕᖅᐸᕗᑦ 

ᐊᑭᓕᖅᑐᐃᑎᑦᓯᓂᒻᒧᑦ. 

 

ᐊᒥᓱᑦ ᓄᓇᕘᒥᐅᑦᑕᐅᔪᑦ ᑕᑯᓂᐊᖅᐳᑦ 

ᐊᑭᑭᓪᓕᒋᐊᖅᓯᒪᔪᓂᒃ ᑖᒃᑯᓂᖓ 

ᐊᖅᑐᐊᖃᑦᑕᖅᑕᒥᓐᓂᒃ ᐊᒻᒪᓗᑦᑕᐅᖅ 

ᐊᑐᖅᑐᐊᕐᓂᕐᒧᑦ 25 ᐳᓴᓐᑎ ᐃᒪᓐᓇ 

ᐊᑭᑭᒡᓕᒋᐊᖅᑎᓂᐊᖅᐸᕗᑦ ᑭᓯᐊᓂ ᑲᑎᓪᓗᒋᑦ 

ᑕᐃᒪᓐᓇ ᐊᑭᑐᓛᕐᒥᒃ ᐊᑭᓖᖃᑦᑕᕐᓂᖏᑦ. ᑕᒪᓐᓇ 

ᐊᕐᕌᒍᓂᒃ ᐊᒥᓱᑲᓪᓚᖕᓂᒃ ᑲᒪᒋᔭᐅᓂᐊᖅᐳᖅ ᐊᒻᒪᓗ 

ᑮᓇᐅᔭᖃᕈᑕᐅᓂᖅᓴᐅᓂᐊᖅᐳᖅ 

ᐊᑐᖅᑐᐊᖅᐸᒃᑐᓄᑦ.  

 

ᑖᒃᑯᐊ ᐊᓯᔾᔨᖅᑕᐅᓯᒪᔪᑦ ᐱᔾᔪᑎᒋᓪᓗᒋᑦ, ᑕᐃᒪᓐᓇ 

ᐊᑲᐅᓂᖅᓴᒃᑯᑦ ᐃᒡᓗᓂᒃ ᐊᑐᖅᑐᑦ ᑕᐃᒪᓐᓇ 

ᐊᐅᓚᑕᐅᒍᓐᓇᕐᓂᖅᓴᐅᓂᐊᖅᐳᖅ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ. ᐊᒻᒪᓗ ᑕᐃᒪᓐᓇ 

ᑮᓇᐅᔾᔭᒃᓴᐅᑎᖃᕈᓐᓇᕐᓂᖅᓴᐅᓗᑎᒃ 

ᓄᓇᓕᖕᒥᐅᑕᐅᔪᓄᑦ ᐊᒃᓱᕈᓐᖏᓐᓂᖅᓴᐅᖁᓪᓗᒋᑦ 

ᑕᐃᒪᓐᓇ ᑮᓇᐅᔭᓕᐅᖁᓪᓗᒋᓪᓗ 

ᐃᖅᑲᓇᐃᔭᕈᒪᓂᖏᓐᓄᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓗᑎᒡᓗ.  

 

ᐅᖃᖅᑎ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ 

ᐱᕙᓪᓕᐊᓂᖃᑦᓯᐊᕐᓂᐊᖅᐳᑦ ᓄᑖᓂᒃ 

ᐊᑭᓕᖅᑑᑕᐅᓂᐊᖅᑐᓂᒃ ᐱᒋᐊᕐᓗᒍ ᐅᑭᐊᒃᓵᖅ 

2013-ᒥ ᐊᒻᒪᓗᑦᑕᐅᖅ ᐋᖅᑭᒃᓯᓗᑎᒃ ᐊᕐᕌᒍᑕᒫᑦ 

ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐊᑭᓕᖅᑐᐃᓂᖏᑦ. 

ᑕᐃᒪᓐᓇ ᐱᕕᒃᓴᖃᖅᑎᑕᐅᓂᖅᓴᐅᓂᐊᖅᐳᑦ 

ᑐᓴᖅᑎᑕᐅᖃᑦᑕᕐᓗᑎᒃ ᑕᐃᒪᓐᓇ 

ᐊᑭᓕᐅᑎᒋᒋᐊᖃᖅᑕᖏᓐᓂᒃ ᖃᕆᑕᐅᔭᒃᑯᓪᓗ 

ᑎᑎᕋᖅᑕᐅᕙᓪᓕᐊᓗᑎᒃ ᓄᓇᓕᖕᓂ 

ᐃᒡᓗᓕᕆᔨᒃᑯᓪᓗ ᐃᒡᓗᓕᕆᔨᕐᔪᐊᒃᑯᓪᓗ ᑕᐃᒪᓐᓇ 

ᖃᐅᔨᒪᓂᖅᓴᐅᓂᐊᓕᖅᑐᑎᒃ. 

ᑕᐃᒪᓐᓇ ᐊᓯᔾᔨᖅᑕᐅᓂᐊᖅᖢᑎᒃ ᑖᒃᑯᐊ 

ᐱᓕᕆᓂᖅᓴᐅᔪᓐᓇᖁᓪᓗᒋᑦ ᐊᑭᓕᖅᑐᐃᖃᑦᑕᖅᑐᑦ 

ᒐᕙᒪᒃᑯᓐᓂ ᑮᓇᐅᔭᓂᒃ ᐃᓄᓕᕆᔨᒃᑯᓐᓂᑦ 

ᓂᖃᐃᑐᕐᓂᕐᒧᑦ ᐱᓂᖅᓴᐅᖃᑦᑕᓐᖏᓪᓗᑎᒃ 

ᑕᐃᒪᓐᓇ ᐱᕙᓪᓕᐊᓂᖅᓴᐅᑎᑦᑎᓗᑎᒡᓗ ᓄᓇᕗᑦ 

ᒐᕙᒪᒃᑯᖏᑦ ᓯᕗᓂᒃᓴᐅᓂᐊᖅᑐᒥ 

ᐃᓅᓯᖃᑦᓯᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

2. ᐊᖓᔪᖅᑳᑦ ᐅᖃᐅᓯᖏᑦ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 

ᓂᓐᖓᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 437 - 3(3): 

ᓇᐅᔮᓂ ᐃᒡᓗᖃᕆᐊᖃᕐᓃᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᒃᑲ 

ᓇᐅᔮᓂ ᒥᔅᑕ ᓯᑏᕕ ᒪᑉᓴᓚᒃ ᕼᐋᒻᓚᒃᑯᓐᓂ 

ᑎᑎᕋᖅᑎ ᐊᒻᒪ ᓵᑕ ᑭᓪᓛᐱᒃ ᐃᒡᓗᓕᕆᔨᒃᑯᓐᓂ 

ᐃᒃᓯᕙᐅᑕᖅ. ᐅᖃᐅᓯᔅᓴᓐᓂᒃ ᐅᓪᓛᖅ, ᐃᓛᒃ, 

ᑐᓂᔭᐅᓚᐅᕋᒪ. ᐅᓪᓛᖑᓐᖏᑦᑑᒐᓗᐊᖅ ᐃᑉᐸᔅᓴᖅ 

ᐅᖓᑖᓂ ᑖᓐᓇ ᐃᒡᓗᑦ ᒥᒃᓵᓄᑦ. ᐅᓪᓛᖅ 

ᓇᖏᖅᓯᕗᖓ ᑕᒪᓐᓇ ᐃᒡᓗᑖᕈᒪᓂᖅ ᓇᐅᔮᓂ 

ᐱᔾᔪᑎᒋᑉᓗᒍ ᐅᖃᖅᑎ.  

 

ᐅᖃᖅᑎ, ᖃᐅᔨᒪᒐᕕᑦ ᓇᐅᔮᑦ ᑕᒫᓂ ᓄᓇᕗᑦ 

ᐃᓗᐊᓂ ᐊᒥᓱᓐᖑᖅᐸᓪᓕᐊᓛᖑᒻᒪᑕ ᓇᐅᔮᕐᒥᐅᑦ. 

ᑖᓐᓇ ᐃᒡᓗᓕᕆᔨᒃᑯᓐᓂᑦ ᓇᐅᔮᓂᑦ 

ᖃᐃᑕᐅᓚᐅᖅᑐᖅ, ᐅᖃᖅᑎ, ᑕᐃᒪ ᒫᓂ 

ᐃᒡᓗᒃᓴᓂᒃ ᐅᑕᖅᑭᔪᑦ ᐊᒥᓲᖕᒪᑕ ᓱᓕ ᐊᒻᒪ ᑕᒪᓐᓇ 

ᐅᑕᖅᑭᓂᖅ ᐊᒥᓱᓐᖑᖅᐸᓪᓕᐊᑐᐃᓐᓇᖅᖢᓂ.  

 

ᐅᖃᖅᑎ, ᑕᐃᒪ ᒥᓂᔅᑕᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑖᑦᓱᒥᖓ ᓇᐅᔮᓂ 

ᐱᕈᖅᐸᓪᓕᐊᓂᖏᓐᓂᒃ ᐊᒥᓲᓂᖏᓐᓂᒃ, 

ᐅᑕᖅᑭᔪᓪᓗ ᑕᒪᒃᑯᐊ ᐃᓱᒪᒋᑦᓯᐊᖁᒐᓗᐊᖅᐸᒃᑲ  

ᐃᒡᓗᑦ ᒥᒃᓵᓄᑦ ᓴᓇᔭᐅᔪᒃᓴᓂᒃ ᓄᓇᕗᑦ ᐃᓗᐊᓂ 

ᓴᖅᑭᑦᓯᕙᓪᓕᐊᒋᐊᕐᒥᒍᓂ. 

 

ᑕᐃᒪ ᐊᐱᖅᓱᕐᓇᖅᓯᑉᐸᑦ ᐊᐱᕆᓂᐊᖅᐸᕋ ᒥᓂᔅᑕ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 

ᓂᕿᑦᑎᐊᕙᓕᕆᓂᕐᒧᑦ ᑕᖅᑭᖓ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓂᑯᕕᑦᑐᖓ ᐃᓕᑕᖅᓯᒍᒪᓪᓗᖓ ᒫᑦᓯᒥ 

ᑖᓐᓇ ᓂᕿᑦᓯᐊᕙᖃᕐᕕᐅᓂᐊᕐᒪᑦ. 

 

ᐅᖃᖅᑎ, ᖃᐅᔨᒪᔪᒃᓴᐅᕗᓯ ᑕᒪᓐᓇ 

ᓂᕿᑦᓯᐊᕙᖃᕐᓂᖅ ᑕᒪᓐᓇ ᑲᒪᒋᔭᐅᒋᐊᖃᕐᒪᑦ 

ᓄᓇᓕᖕᓂᒥᐅᑕᐅᔪᑦ ᑕᐃᒪᓐᓇ 

ᐱᕙᓪᓕᐊᓂᖃᑦᓯᐊᖁᓪᓗᒋᑦ.  

 

ᐅᖃᖅᑎ, ᑕᐃᒪᓐᓇ ᓂᕿᑦᓯᐊᕙᓕᕆᓂᖅ 

ᐅᖃᐅᓯᕆᓪᓗᒍ ᓂᕿᑐᐃᓐᓇᕐᓂᒃ 

ᐅᖃᐅᓯᖃᓐᖏᓐᓇᑦᑕ; ᓂᕿᑖᕈᓐᓇᕐᓂᖏᓐᓄᑦᑕᐅᖅ 

ᐅᖃᐅᓯᖃᕋᑦᑕ, ᓂᐅᕕᕈᓐᓇᕐᓂᖏᓐᓄᓪᓗ, 

ᑮᓇᐅᔭᖃᑦᓯᐊᕐᓂᕐᒧᓪᓗ ᓂᕿᑦᓯᐊᕙᖕᓂᒃ. 

 

ᐅᖃᖅᑎ, ᐅᖃᐅᓯᕆᓯᒪᒐᒃᑯ ᑕᒪᓐᓇ 

ᓂᕿᑦᓯᐊᕙᖃᖅᑎᑦᓯᒋᐊᖃᕐᓂᖏᑦ ᒐᕙᒪᑐᖃᒃᑯᑦ 

ᐊᒻᒪᓗᑦᑕᐅᖅ ᑖᒃᑯᐊᓴᐃᓐᓇᐃᑦ ᒐᕙᒪᑐᖃᒃᑯᑦ 

ᑕᐃᒪᓐᓇ ᓴᖅᑭᑎᑦᓯᒍᒪᓐᖏᒻᒪᑕ ᑕᒪᒃᑯᓂᖓ ᓲᕐᓗ 

ᑕᕆᐅᖃᓗᐊᖅᑐᓂᒃ ᐊᒻᒪᓗ ᓱᑲᖃᓗᐊᖅᑐᓂᒃ. 

ᐅᕙᒍᑦ ᐊᑐᓂ ᐃᒪᓐᓇ 

ᓂᕿᑦᓯᐊᕙᖃᕋᓱᖃᑦᑕᕆᐊᖃᖅᐳᒍᑦ. ᒫᑦᓯᒥ  

ᖃᐅᔨᕚᓪᓕᖅᑎᑦᑎᒍᕗᒍᑦ ᖃᐅᔨᒪᕙᓪᓕᐊᖁᓪᓗᑕ 

ᓂᕿᑦᑎᐊᕙᐃᑦ ᓇᓪᓕᐊᖑᒻᒪᖔᑕ. 

 

ᐅᖃᖅᑏ, ᐆᑦᑑᑎᒋᓗᒍ ᓂᕿᑦᑎᐊᕙᖃᓐᓂᕐᒧᑦ, 

ᖃᐅᔨᑎᑦᑎᒍᒪᕗᖓ ᐃᓄᐃᑦ ᓂᕿᖏᓐᓂᒃ ᒫᑦᓯ 29-

ᖑᓕᖅᐸᑦ ᐅᓪᓗᖃᓐᓂᐊᕋᑦᑕ. 

 

ᐊᓯᐊᑦᑕᐅᖅ ᐊᑐᓕᖁᔭᐅᔪᖅ ᓂᕿᑦᑎᐊᕙᓕᕆᔨᓄᑦ 

ᑲᓇᑕᒥ ᑕᐃᔭᐅᔪᖅ "ᓂᕿᑦᑎᐊᕙᐅᓛᑦ ᓯᕗᒧᑦ - 

ᐅᐸᓗᖓᐃᔭᕐᓂᖅ, ᓂᐅᕕᖃᑦᑕᕐᓂᖅ 

ᐆᑦᑎᖃᑦᑕᕐᓂᕐᓗ, ᒪᒪᕆᓗᒋᓪᓗ". ᐃᓕᓴᕆᓗᒍ 

ᓇᓕᕌᕈᑕᐅᔪᓐᓇᖅᑐᑦ ᐊᒥᓲᓗᐊᕐᓂᖏᓐᓂᑦ 

ᓂᕿᑖᖃᑦᑕᖅᑐᓄᑦ ᓂᐅᕕᕆᐊᓕᕋᐃᒐᒥᒃ ᐊᒻᒪᓗ 

ᓂᕿᑦᑎᐊᕙᐅᓐᖏᓐᓂᖅᓴᐃᑦ ᐱᔪᒥᓇᖅᑐᑦ 

ᑕᒪᔾᔭᐅᑎᓪᓗᒋᑦ, ᑖᒃᑯᐊ ᑕᑯᑎᑦᑎᓇᓱᑉᐳᑦ 

ᓇᓗᓇᐃᕈᑎᑐᐃᓐᓇᕐᓄᑦ ᓂᕆᑦᑎᐊᕐᓂᐊᕐᓂᕐᒧᑦ. 

 

ᖃᐅᔨᒋᐊᖅᑐᖃᓵᓚᐅᖅᑐᑎᒍᑦ, ᑲᓇᑕᒥᐅᑦ 37 

ᐳᓴᑐᐃᓐᓇᖏᑦ ᐅᐸᓗᖓᐃᖃᑦᑕᖅᐳᑦ 

ᓂᕆᓂᐊᖅᑕᒥᓂᒃ ᐊᒻᒪᓗ 58 ᐳᓴᑐᐃᓐᓇᐃᑦ 

ᓂᕿᓕᐅᖏᓐᓇᓲᑦ ᑕᐃᒫᑦᑎᐊᖅ. 52 ᐳᓴᖏᑦ 

ᑲᓇᑕᒥᐅᑦ ᐅᖃᓕᒫᖏᓐᓇᖃᑦᑕᓲᑦ ᓂᖀᑦ ᐳᖏᓐᓂᒃ 

ᑎᑎᕋᖅᓯᒪᔪᓂᑦ, 11 ᐳᓴᐃᑦ 

ᐅᖃᓕᒫᖃᑦᑕᓐᖏᓯᐊᒻᒪᕆᑦᑐᑎᑦ. 

 

ᐅᖃᖅᑎ, ᑕᒪᒃᑯᐊ ᓈᓴᐅᑎᓄᑦ ᑕᑯᑎᑕᐅᕗᒍᑦ 

ᖃᓄᖅᑑᒃᑲᓐᓂᕈᓐᓇᕋᑦᑕ ᓇᓕᕌᖃᑦᑕᖅᑕᑎᓐᓂᑦ 

ᓂᕿᑦᑎᐊᕙᐅᓛᖑᓂᐊᖅᑐᓂᑦ ᓇᒻᒥᓂᑦᑎᓐᓄᑦ 

ᐃᓚᒋᔭᑦᑎᓄᓪᓗ. ᐊᑐᓂ ᐃᓕᑕᖅᓯᓇᓱᒍᓐᓇᖅᐳᒍᑦ 

ᓂᕿᑦᑎᐊᕙᓂᑦ ᐊᒻᒪᓗ ᓯᕗᒧᐊᕆᐊᕐᓗᒋᑦ 

ᓂᕿᑦᑎᐊᓂᖅᓴᐅᔪᓐᓇᖁᓪᓗᒋᑦ ᓄᓇᖅᑲᑎᕗᑦ ᐊᒻᒪ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᑐᖅᑐᖅ 

ᓇᑦᑎᓕᒻᒧᑦ, ᒥᔅ ᐅᒡᔪᒃ. 



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4055 

ᐊᖏᕐᕋᖃᓐᖏᓐᓂᖅ ᓄᓇᕘᓕᒫᒥ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑉᓛᒃᑰᖅᐸᒃᑲᓪᓗ 

ᓇᑦᑎᓕᒻᒥᐅᑕᑦ ᐃᓅᑕᓐᓈᑕᓗ ᓇᒡᓕᒋᓪᓗᒋᑦ. 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓇᖏᖅᓯᕗᖓ ᐱᓕᕆᐊᕆᔪᒪᓪᓗᒍ 

ᐊᖏᕐᕋᖃᓐᖏᓐᓂᖅ ᐃᓱᒫᓘᑕᐅᕙᓪᓕᐊᔪᖅ 

ᓄᓇᕘᓕᒫᒥ. 

 

ᐅᖃᖅᑎ, ᕕᕝᕗᐊᕆ 26, ᒥᓂᔅᑕ 

ᐊᖏᕐᕋᖃᓐᖏᑦᑐᓕᕆᔨ ᐅᖃᐅᓯᖃᓚᐅᖅᓯᒪᒻᒪᑦ 

1,200 ᐅᖓᑖᓂ ᓄᓇᕗᒻᒥᐅᑦ ᐃᒡᓗᑭᒃᓴᕐᒪᑕ. 

ᑕᒪᒃᑯᐊ ᐊᒥᓱᐊᓘᔮᕋᓗᐊᖅᑎᓪᓗᒋᑦ, 

ᐃᖅᑯᑎᓗᐊᓐᖏᓚᖅ ᖃᓄᐃᓕᖓᓪᓚᕆᑦᑑᔪᒥᒃ 

ᐊᖏᕐᕋᖃᓐᖏᓐᓂᐅᔪᒥᒃ ᓄᓇᕘᒥ. 

 

ᐅᖃᖅᑎ, ᐊᓈᓇᒋᔭᐅᔪᖅ ᐊᖏᕐᕋᖃᓐᖏᑎᓪᓗᒍ 

ᐃᓂᒃᓴᖅᓯᐅᖃᑦᑕᕆᐊᖃᓲᖅ 

ᐃᒻᒥᓄᑐᐃᓐᓇᐅᖏᑦᑐᖅ, ᕿᑐᓐᖓᒥᓄᑦᑕᐅᖅ 

ᕿᓂᕋᓱᒋᐊᖃᓕᓲᖅ. ᐊᒥᓱᓪᓗ ᐊᖑᑏᑦ 

ᐊᖏᕐᕋᖃᓐᖏᑐᐊᕌᖓᑕ ᐃᒡᓗᕋᓛᒥᐅᑕᐅᓯᕙᑉᐳᑦ 

ᑐᐱᕐᓂᓘᓐᓃᑦ ᓄᓇᓕᕋᓛᕐᒥᐅᑕᒃᓴᔭᓂᓪᓘᓐᓃᑦ. 

ᑕᒪᓐᓇ ᖃᓄᐃᓗᐊᓐᖏᑦᑑᒐᓗᐊᖅ 

ᓯᓚᑦᑎᐊᕙᐅᑎᓪᓗᒍ, ᑭᓯᐊᓂᓕ ᓄᓇᕗᑦ 

ᐱᔭᕐᓂᖏᑦᑐᐊᓗᒻᒥᒃ ᓯᓚᖃᓲᖑᒻᒪᑦ ᐊᒻᒪᓗ 

ᑕᐃᒪᐃᑦᑐᓂᑦ ᐊᖏᕐᕋᖃᔅᓲᔭᓚᐅᖅᑎᓪᓗᒋᑦ 

ᐊᑦᑕᓇᖅᓯᓲᑦ ᖃᓄᐃᓐᓂᕆᔭᖓᓄᑦ. 

 

ᑕᐃᒃᑯᐊᓗ ᐊᖏᕐᕋᖃᓐᖏᑦᑐᒃᑯᕖᑦ ᓄᓇᕗᒻᒥ 

ᐃᓛᒃᑰᖓᔪᓄᑦ ᐊᑐᐃᓐᓇᐅᑎᑕᐅᕙᑉᐳᑦ ᓴᓴᐃᔭᑎᓄᑦ 

ᑮᓇᐅᔭᖅᑖᖅᑎᑕᐅᕙᒃᑐᑎᑦ ᒐᕙᒪᒃᑯᓐᓂᑦ. ᑭᓯᐊᓂᓕ 

ᐊᒥᓱᑦ ᐊᑭᓕᖅᓱᖅᑕᐅᓐᖏᑦᑐᖁᑎᒋᔭᐅᔪᑦ 

ᑕᒪᒃᑯᓄᖓ ᑕᖃᔨᐊᕆᔭᐅᕙᒻᒪᑕ 

ᐊᖑᒻᒪᑎᒍᓐᓇᐃᓕᐅᖅᑲᕙᒃᑐᑎᓪᓗ 

ᑲᒪᒋᔭᕆᐊᖃᖅᑕᐅᕙᒃᑐᓂᑦ 

ᐊᖏᕐᕋᖃᓐᖏᑦᑐᒃᑯᕕᒻᒥ. 

 

ᐅᖃᖅᑎ, ᐊᒥᓲᕗᑦ ᐱᔾᔪᑕᐅᔪᐃᑦ 

ᐊᖏᕐᕋᖃᓐᖏᓐᓂᕐᒧᑦ, ᑭᓯᐊᓂᓕ ᐅᑭᐅᑦ 

ᑭᖑᓪᓕᐅᔪᓂ ᐊᑐᓕᖅᑎᑕᐅᓂᖓ ᐃᓚᒋᓄᑦ 

ᐱᓂᕐᓗᖅᑕᐃᓕᑎᑦᑎᓂᕐᒧᑦ ᒪᓕᒐᖅ ᐱᔾᔪᑎᒋᓪᓗ 

ᐊᒥᓱᓐᖑᖅᐸᓪᓕᐊᓯᒪᕗᑦ ᐊᖏᕐᕋᖃᕈᓐᓃᖅᑐᐃᑦ. 

ᓄᓇᓕᓐᓂ ᒥᑭᓂᖅᓴᓂ, ᓲᕐᓗ ᑕᐃᒃᑯᐊ 

ᓂᕈᐊᖅᑕᐅᕕᓐᓃᑦᑐᑦ ᑮᓇᐅᔭᑭᒃᓴᖅᑑᓪᓗᑕ 

ᐃᖅᑲᓇᐃᔭᖅᑎᑭᒃᓴᖅᑑᓪᓗᑕᓗ 

ᐊᖏᕐᕋᖃᓐᖏᑦᑐᓕᕆᔪᓐᓇᓗᐊᖅᐊᖏᒻᒪᑕ ᑕᒪᓐᓇ 

ᐊᖏᓪᓕᕙᓪᓕᐊᑐᐃᓐᓇᖅᐳᖅ. 

 

ᐃᓕᓴᖅᓯᕗᖓ ᐱᔮᖅᑯᑕᐅᓐᖏᑦᑐᒥᒃ 

ᑭᖑᓂᖅᑕᖃᓲᖑᒻᒪᑦ ᑕᐃᒫᑦᑎᐊᖅ 

ᐱᓇᓱᒃᑕᐅᓇᓱᒃᑐᓂᑦ. ᐃᓚᒌᓂᑦ ᐱᑦᑎᐊᖏᓐᓂᖅ 

ᐋᓐᓂᖅᑎᕆᖃᑦᑕᕐᓂᕐᓗ ᐃᓱᒫᓗᓐᓇᖅᑐᒻᒪᕆᐊᓘᕗᑦ. 

ᑭᓯᐊᓂᓕ ᐊᑕᐅᖅ ᐱᓕᐊᖑᑎᓪᓗᒍ 

ᐃᓗᐊᓐᖏᓕᐅᕈᑦ 

ᐃᓚᓯᒃᑲᓐᓂᖅᑕᐃᓕᔭᕆᐊᖃᖅᑐᒍᑦ ᐊᓯᐊᓂᒃ. 

ᐊᖏᕐᕋᖃᓐᓂᕐᓗ ᐃᓱᒫᓗᓐᓇᖅᓯᕙᓪᓕᐊᕗᖅ 

ᐊᖏᓪᓕᕙᓪᓕᐊᓪᓗᓂᓗ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᑐᖅᑐᖅ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

ᓇᓄᐃᑦ ᖁᕝᕙᓯᒋᐊᖅᑕᐅᒍᓐᓇᕋᔭᕐᓂᖏᑦ 

ᐆᒪᔪᕐᓂᑦ ᐊᑦᑕᓇᖅᑎᑕᐅᓯᒪᔪᐃᑦ ᐊᑖᓂ 

(ᑰᓕ) 

ᑰᓕ: ᐅᓪᓛᒃᑯᑦ ᑲᖏᖅᖠᓂᕐᒥᒃ, ᓄᓇᕗᑦᒥᐅᑦ. 

ᐅᖃᖅᑎ, ᐅᓇ ᐃᓚᒋᐊᒃᑲᓐᓂᕈᒪᓪᓗᒍ 

ᓂᑯᕕᔾᔪᑎᒋᒐᒃᑯ ᐊᒻᒪᓗ ᑖᓐᓇ 

ᑲᑎᒪᔨᐊᖅᑐᖃᑎᒋᓚᐅᖅᑕᕋ ᒥᓂᔅᑐ 

ᐊᕙᑎᓕᕆᔨᒃᑯᓐᓄᑦ ᑕᒪᐅᓐᖓᕐᒥᒻᒪᑦ ᐊᓕᐊᓇᐃ. 

ᑕᒻᒪᓚᐅᕐᒪᑦ ᐱᖅᓯᒥ ᑎᑭᑎᓪᓗᑕ ᑎᑭᓚᐅᓐᖏᒻᒪᑦ. 

 

ᓂᓪᓕᕈᑎᒋᒃᑲᓐᓂᓗᐊᖅᑕᕋ ᐱᓗᓕᐊᖅᑐᒥ ᐃᑉᐸᔅᓴᖅ 

ᐅᖓᑖᓂᐅᒐᔭᖅᑐᕐᓕ ᐃᒻᒪᖃ ᑕᐅᕙᓂ 

ᓯᕗᓪᓕᐅᒻᒪᑕ. ᐱᐊᓂᑕᐃᓐᓇᓪᓚᕆᓚᐅᕐᒪᑕ 

ᐅᒃᑯᐊᖅᖢᓂ, ᓂᑉᓕᓕᒑᖏᓐᓇᓚᐅᕐᒪᑕ ᓱᓕ 

ᓇᓄᐃᑦ ᒥᔅᓵᓄᑦ ᑕᒫᓃᓕᕋᓗᐊᖅᑎᓪᓗᑕ, ᑕᐃᓐᓇ  

ᐊᓂᒍᕐᒪᑦ. ᐅᑯᐊ ᖁᔭᓐᓇᒦᒐᔅᓴᕗᑦ 

ᐊᒥᓱᒃᑲᓐᓂᐅᖏᓐᓇᕐᒪᑕ ᐱᓗᐊᖅᑐᒥ ᑲᓇᑕᐅᑉ 

ᒐᕙᒪᒃᑯᖏᑦ ᐊᒻᒪᓗ ᑲᓇᑕᒥ ᒪᓕᒐᓕᐅᖅᑎᕐᔪᐊᕗᑦ, 

ᓕᐅᓇ ᐊᒡᓘᑲᖅ, ᑕᒪᑐᒥᖓ ᐱᓕᕆᓯᒪᓪᓚᕆᑦᑐᓂ 

ᑕᐃᑲᓐᖓ 2010-ᒥ ᑲᑎᒪᓚᐅᖅᑎᓪᓗᒋᑦ 

ᐱᓕᕆᐊᖑᕙᓪᓕᐊᑎᓪᓗᒍ 

ᐃᑲᔪᖅᑐᐃᖏᓐᓇᓪᓚᕆᒻᒪᑦ ᐊᒻᒪᓗ 

ᐃᔅᓯᕙᐅᑕᐅᓕᖅᑐᓂ ᐅᑭᐅᖅᑕᖅᑐᒥ 

ᑲᑎᒪᔨᕐᔪᐊᑯᓐᓄᑦ ᓇᓄᐃᑦ ᒥᔅᓵᓄᑦ, ᑕᐃᒃᑯᐊ 

ᓂᑉᓕᕐᕕᒋᖃᑦᑕᕆᐊᖃᓂᐊᖅᑕᕗᑦ 

ᐃᔅᓯᕙᐅᑕᐅᓂᖓᓂᑦ. ᐅᑯᐊ ᖁᔭᓐᓇᒦᕋᔅᓴᕆᒐᑦᑎᒍ, 

ᐱᓗᐊᖅᑐᒥᑦ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᓇᒻᒥᓂᖅᐳᑦ ᔭᐃᒥᓯ ᐋᕆᐊᒃ ᐊᒻᒪ 

ᑐᑭᒧᐊᖅᑎᑦᓯᔨᖓ ᑕᐅᕙᓃᖃᑕᐅᖏᓐᓇᓚᐅᖅᖢᓂ 

ᐊᒻᒪᓗ ᑐᖏᓕᖓ ᒥᓂᔅᑕᐅᑉ, ᑖᒃᑯᐊ 

ᖁᔭᓐᓇᒦᖅᑕᓪᓚᕆᐊᓗᒃᑲ ᑕᕝᕙᓂ. 

 

ᐱᓕᕆᑎᓪᓗᑕ ᐃᓄᐃᑦ ᑲᐱᕇᑦ ᑲᓇᑕᒥᒃᑯᑦ 

ᑕᑯᔅᓴᐅᓂᖃᓪᓚᕆᓚᐅᖅᖢᑎ, ᑎᐅᕆ ᐊᐅᑦᓚ, 

ᖃᓂᕐᕌᖅᑕᖏᑦ ᐃᑲᔪᖅᑎᖏᓪᓗ ᐊᒻᒪ 

ᑕᐃᑲᓃᓚᐅᖅᑐᑦ ᐃᓅᕕᐊᓗᐃᑦ 

ᓂᕐᔪᑎᓕᕆᔨᓕᒫᖏᑦ ᐊᒻᒪ ᒐᕙᒪᖓᑦ ᓄᓇᕗᑦ. 

ᒪᑭᕝᕕᒃ ᑯᐊᐳᕇᓴᓐ ᐆᒪᔪᓕᕆᔨᖏᑕ ᐅᖃᖅᑎᖓ 

ᑕᐅᓇᓃᖃᑕᐅᓚᐅᖅᖢᓂ ᐊᒻᒪ ᓄᓇᑦᓯᐊᕗᒻᒥᐅᑦ 

ᐅᖃᖅᑎᖃᖃᑕᐅᓪᓗᑎᑦ, ᐱᓕᕆᔪᑯᓘᖃᑦᑕᓚᐅᖅᑐᑦ 

ᒪᒃᑯᑦᑐᑦ. ᐆᒪᔪᓕᕆᔨᑯᓗᑉᐳᑦ ᐊᕕᑦᑐᖅᓯᒪᔪᓂᑦ 

ᕿᑎᕐᒥᐅᓂ, ᑭᕙᓪᓕᕐᒥ ᐊᒻᒪ ᕿᑭᖅᑖᓗᒻᒥᑦ.  

 

ᑭᓯᐊᓂ ᖃᐅᔨᓇᖅᓯᔪᖅ, ᐅᖃᖅᑏ, ᓇᓄᐃᑦ ᒥᔅᓵᓄᑦ 

ᐱᓕᕆᖅᑲᐅᑎᓪᓗᒋᑦ, 

ᑲᑎᒪᔨᒃᓵᓕᔪᖃᕆᐊᖃᓂᐊᖅᑐᖅ ᖃᓄᐃᓚᐅᕐᓂᖏᑦ, 

ᐱᓕᕆᐊᑦᓴᓕᒫᓅᖓᔪᓂᒃ 

ᐅᖃᖃᑎᒌᒍᑎᖃᕆᐊᖃᖅᑰᖅᑐᑦ ᐊᑕᐅᓯᐅᓗᑎᒃ. 

ᐱᔾᔪᑎᒋᓗᐊᖅᖢᒍ ᑕᐃᒃᑯᐊ ᓱᓕ ᓴᐱᓕᖏᒻᒪᑕ 

ᓂᕐᔪᑎᓂᑦ ᓇᓪᓕᒍᓱᑦᑏᑦ ᐱᒋᐊᓪᓚᓂᐊᖅᑐᑦ 

ᐊᖏᓂᖅᓴᒥᑦ. 

 

ᐅᑭᐅᑦ ᐱᖓᓱᑦ ᓈᑉᐸᑕ ᓂᕈᐊᖅᑕᐅᒋᐊᒃᑲᓐᓂᓛᕐᒪᑦ. 

ᑖᓐᓇ ᐱᔾᔪᑎᒋᓪᓗᒍ, ᐅᐱᒍᓱᒋᐊᖃᓕᖅᑐᒍᑦ. 

ᐊᔾᔨᔾᔫᒥᔪᒥᒃ ᐸᕐᓇᖅᑕᐅᓯᒪᒋᐊᖃᓛᕋᑦᑕ.  

ᓇᓗᓇᕈᓐᓃᓪᓚᕆᓚᐅᕐᒪᑦ, 

ᖁᑦᓴᓇᒐᓚᑲᐃᓐᓇᓚᐅᕐᒪᑦ 

ᐃᑲᔪᖅᑎᑖᕈᓐᓇᐃᓕᓚᐅᕋᑦᑕ, ᐃᓐᑎᐊᓘᓐᓃᑦ 

ᐊᖏᔪᕐᔪᐊᖅ. 

 

ᐅᖃᖅᑏ, ᐱᐊᓂᒍᒪᒐᓗᐊᕋᒪ ᐊᖏᖅᑕᐅᔪᒪᔪᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᑲᑎᒪᔨᐅᔪᖅ ᐊᖏᖅᑕᐅᒍᒪᒐᓗᐊᕐᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. ᐋᒃᑳᖅᑕᐅᕚ? 

ᐋᒡᒑᖅᑕᐅᖏᓐᓇᕕᑦ, ᐊᑏ ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. 

 

ᑕᐃᒃᑯᐊ ᐊᖏᔪᐊᓗᐃᑦ ᓂᑉᓕᖅᑎᓪᓗᒋᑦ ᓇᓄᐃᑦ 

ᒥᔅᓵᓄᑦ, ᒥᐊᓕᒐᐃᑦ ᐱᒋᐊᖅᑕᖓᓄᑦ ᐃᓐᑎᐊᒥᐅᑦ 

ᐅᖃᓕᕋᒥᒃ ᐃᑲᔪᖅᑎᒋᓇᔭᖅᑑᔮᑦᑎᐊᖅᑕᕗᑦ, 

ᐊᑭᕋᖅᑐᖃᑕᐅᓚᐅᕐᒪᑦ ᐃᓄᓐᓂᑦ 

ᓂᕈᐊᕐᓂᐊᓕᖅᑎᓪᓗᑕ 

ᐊᐃᑦᑖᕈᓗᖔᕐᔫᒥᓚᐅᖅᓯᒪᔪᒍᑦ. 

 

ᑭᓯᐊᓂ ᓈᓚᖃᑦᑕᐅᔭᖅᑎᓪᓗᑕ ᒥᑭᔪᑯᓗᐃᑦ 

ᐊᒥᓱᓐᖑᖅᑐᐊᓘᓕᕐᒪᑕ ᑐᑭᓯᐊᔪᑦ 

ᑲᒪᒋᔭᐅᑦᑎᐊᖃᑦᑕᖏᑦᑐᕕᓃᓪᓗ ᐊᖓᔪᖅᑳᖏᓐᓄᑦ. 

ᐊᓂᕈᓘᔭᓚᐅᕐᒪᑦ. 

 

ᖁᔭᓐᓇᒦᒐᒃᓴᒃᑲ ᐊᒥᓲᓕᓚᐅᕐᒪᑕ, ᖃᐅᔨᓚᐅᖅᖢᖓ 

ᐃᓄᐃᑦ ᐱᓕᕆᖃᑎᒌᑦᑎᐊᓪᓚᕆᓐᓂᖏᑦ. 

ᑲᑐᔾᔨᖃᑎᒌᑦ ᐅᖃᖅᑲᐅᔭᒃᑲ, ᐊᒻᒪ ᓄᓇᕗᑦ 

ᑐᓐᖓᕕᒃᑯᑦ ᑎᒥᖏ ᐊᒥᓱᓂᑦ ᐱᓕᕆᓪᓚᕆᒻᒪᑕ. 

ᑕᐃᑲᓃᑎᓪᓗᑕ ᐃᔨᑕᖃᕆᐊᖃᐃᓐᓇᓚᐅᕐᒪᑦ, 

ᓯᐅᑎᑕᖃᐃᓐᓇᕆᐊᖃᖅᖢᓂᓗ. ᐊᖏᔪᖅᑳᑦ ᐃᓛᒃᑯᑦ 

ᑲᑎᖃᑦᑕᕐᓂᖏᑦ 

ᓴᓐᖏᑦᑎᒋᐊᖃᒃᑲᓂᖅᑑᔮᓚᐅᖅᑕᕗᑦ 

ᒐᕙᒪᑐᖃᒃᑯᓪᓗ ᐃᓛᑰᓗᐊᒐᓚᖃᑦᑕᓚᐅᕐᒪᑕ. 

 

ᑖᓐᓇ ᐱᔾᔪᑎᒋᓪᓗᒍ, 

ᖁᔭᓐᓇᒦᕈᒪᓗᐊᖃᑕᐅᖅᑲᐅᔭᕋ 

ᑕᐃᑲᓃᖏᓐᓇᑦᑎᐊᒻᒪᕆᑦᑐᓂᓗ, ᒋᓕᐊᖃᓐ 

ᐅᐃᓕᐊᒻᔅ, ᐊᒃᓱᐊᓗᒃ ᐃᑲᔪᕐᓂᖃᓚᐅᕐᒪᑦ ᐊᒻᒪᓗ 

ᐸᕐᓇᐃᔨᐅᖃᑕᐅᓪᓗᓂ, 

ᐃᒪᓐᓇᐃᓕᒋᐊᓂᐊᖂᖅᑐᓂᑦ ᐃᓕᒪᓇᖅᑐᑎᓂ 

ᓴᖅᑭᑦᑎᑲᐅᑎᒋᖃᑦᑕᓚᐅᕐᒪᑦ ᐅᕙᑦᑎᓐᓄᑦ. 

 

ᑖᒃᑯᐊ ᖁᔭᓐᓇᒦᕈᒪᖅᑲᐅᒐᒃᑭᑦ ᐅᖃᖅᑏ, 

ᑕᐃᒪᑲᐃᓐᓇᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᓂᒃᑳᖏᑦ. ᑲᑎᒪᔾᔪᑎᔅᓴᓄᑦ 

ᐃᖏᕐᕋᓗᑕ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᓴᕆᔭᐅᓂᖏᑦ 

ᐳᓛᕆᐊᖅᓯᒪᔪᑦ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᑯᓪᓕᕐᒧᑦ. ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 568 - 3(3): ᓇᐅᔮᓂ 

ᐃᒡᓗᖃᕆᐊᖃᕐᓃᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᓪᓚᖅᑲᐅᒐᒪ ᓇᐅᔮᓂᑦ ᕼᐋᒻᓚᒃᑯᑦ 

ᑎᑎᕋᖅᑎᖓᓐᓂᒡᓗ ᐊᒻᒪᓗ ᐃᒡᓗᓕᕆᔨᒃᑯᑦ 

ᓄᓇᓕᖕᓂ ᓇᐅᔮᓂ ᐃᒃᓯᕙᐅᑕᖓᓂᓪᓗ 

ᐅᖃᐅᓯᒃᓴᓐᓂᑦ ᑐᓂᔭᐅᓯᒪᒐᒪ ᐃᒡᓗᓂᒃ 

ᐊᒥᒐᓗᐊᖃᑦᑕᖅᑐᓂᒃ ᑖᒃᓱᒪ ᒥᒃᓵᓄ.  

ᐃᒡᓗᓕᕆᓂᐅᑉ ᐃᓗᐊᓄᑦ ᐊᐱᕆᓂᐊᕋᒪ. 

 

ᑖᒃᑯᐊ ᐃᒡᓗᓕᕆᔨᕐᔪᐊᑦ ᐅᐸᒍᒪᔭᒐᑦ ᑐᕌᕈᒪᔭᖓᑦ 

ᐃᒪᓐᓇ ᐅᖃᖅᓯᒪᖕᒪᑦ, ᑕᐃᒪᒎᖅ ᓄᓇᕗᒻᒥ ᑕᒫᓂ 

ᓄᓇᕗᒻᒥᐅᓗᒃᑖᑦ ᐃᒡᓗᖃᑦᑎᐊᖁᔭᐅᒐᓗᐊᖅᐳᑦ 

ᖃᓄᐃᓐᖏᑦᑎᐊᕐᓗᑎᒃ ᐃᓅᓯᖃᖁᔭᐅᓪᓗᑎᒃ 

ᐃᓱᒫᓗᖕᓇᓗᐊᓐᖏᑦᑐᒥᒃ ᐊᒻᒪᓗ ᐃᓅᓯᖓ ᑕᒪᓐᓇ 

ᓲᕐᓗ ᒪᑭᑕᑦᑎᐊᕈᓐᓇᖁᓪᓗᒍ. ᑖᒃᑯᐊᒎᖅ 

ᐃᒡᓗᓕᕆᕐᔪᐃᑦ ᓄᓇᓕᖕᓂᑦ ᓄᓇᕗᑦ ᐃᓗᐊᓂ 

ᐱᓕᕆᖃᑎᖃᑦᑎᐊᕈᒪᔪᑦ ᓲᖃᐃᒻᒪ ᓄᓇᓖᑦ 

ᐃᒡᓗᖃᑦᑎᐊᖁᓪᓗᒋᑦ ᓄᓇᓕᖕᓂᑦ ᐊᒻᒪᓗ ᑖᒃᑯᐊ 

ᓄᓇᓖᑦ ᓇᖕᒥᓂᖅᑕᐅᖅ ᓄᓇᒥᓂᒃ 

ᒪᑭᑎᑦᑎᓯᒪᓇᓱᐊᖁᓪᓗᒋᑦ. 

 

ᖃᐅᔨᒪᒐᑦᑕ ᐅᖃᖅᑎᑦᑎᔩ, ᐃᒡᓗᑐᑖᓚᐅᖅᖢᓂ 

ᐃᓕᓐᓂᐊᑦᑎᐊᕐᓂᖅ ᐊᔪᕐᓇᖅᑐᖅ, ᐃᒡᓗ 

ᓱᕋᒃᑎᖅᑕᐅᕙᓪᓕᐊᓂᖅᓴᐅᓕᕐᒪᑦ, ᖃᓂᒪᓇᖅ 

ᓴᖅᑭᖅᐸᓪᓕᐊᓂᖅᓴᐅᓕᕐᒪᑦ, ᓇᐅᔮᕐᒥᐅᑦ ᑕᒪᓐᓇ 

ᖃᐅᔨᒪᒐᒥᔾᔪᑦ ᐊᐱᕆᖁᔨᕗᑦ. ᐊᐱᕆᔪᒪᔭᕋ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᖃᐅᔨᒪᖕᒪᑦ ᓇᐅᔮᕐᒥᐅᑦ 

ᑐᓴᐅᒪᒐᑦᑎᒍ ᐊᒥᓱᕈᖅᐸᓪᓕᐊᓚᖓᖕᒪᑕ. ᑕᐃᒪ 

ᓄᓇᕗᑦ ᐃᓗᐊᓂ ᐃᒡᓗᒃᓴᓂᒃ ᓄᓇᕗᒥᐅᓄᑦ 

ᓄᓇᓕᖕᓄᑦ ᑐᕌᖓᔪᓂᑦ ᓴᖅᑭᑎᑦᑎᕙᓪᓕᐊᓕᖅᐸᑦ 

ᑖᓐᓇ ᓇᐅᔮᑦ ᓯᕗᓪᓖᑦᑑᖑᖃᑕᐅᓂᐊᕋᓗᐊᖅᐳᖃᐃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᖁᔭᓐᓇᒦᒃ ᑖᒃᓱᒥᖓ ᐊᐱᕆᕋᑖᕋᕕᑦ. ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᐊᑯᓪᓕᕐᒧᑦ ᐊᐱᕆᕋᑖᕐᒪᑦ. ᐅᖃᖅᑏ, 2010-

ᖑᑎᓪᓗᒍ ᑕᐃᒪ ᓲᕐᓗ ᐃᒡᓗᑖᕆᐊᓕᖕᓄᑦ 

ᖃᐅᔨᓴᕐᓂᕐᒧᑦ ᐱᑕᖃᓚᐅᖅᓯᒪᖕᒪᑦ ᑕᐃᑰᓇ 

ᖃᐅᔨᓴᓚᐅᖅᑎᓪᓗᑕ ᐃᓛᒃᑯᑦ ᐊᐅᓚᑕᐅᓪᓗᓂ 

ᐃᒻᒪᖃ 3,580-ᓂᑦ ᐃᒡᓗᓂᑦ ᐱᑕᖃᕆᐊᖃᓚᐅᕐᒪᑦ 

ᐊᒻᒪᓗ ᐱᔭᕆᐊᖃᓪᓚᕆᒃᑐᓂᒃ ᓄᓇᕗᒻᒥ. ᐄ, 

ᑕᐃᒪᓐᓇᑐᐃᓐᓇᐅᖏᓐᓇᑦᑕ ᓄᓇᕗᒻᒥ ᐊᕐᕌᓂ 

ᑕᕝᕘᓇ ᐃᒡᓗᓕᕆᔨᕐᔪᐊᒃᑯᑦ ᐸᐸᑦᑎᔨᖏᑎᒍᑦ 

ᑖᒃᑯᐊ ᐃᒡᓗᑖᕋᓱᒍᓐᓇᕐᓂᕐᒧᑦ ᐊᑐᖅᑐᒍ ᓇᐅᔮᑦ 

26-ᓂᒃ ᐃᒡᓗᑖᓚᐅᖅᓯᒪᔪᑦ ᐊᒻᒪᓗ ᑰᒑᕐᔪᖕᒥ 22-

ᓂᒃ ᐃᒡᓗᑖᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᐸᕋ ᑖᒃᑯᐊ ᒥᓂᔅᑕ ᑖᔅᓱᒥᖓ 

ᑐᓴᕈᒪᔭᕐᓂᑦ 26-ᓂᒃ ᐃᒡᓗᓂᒃ ᑐᓂᓯᓚᐅᕐᒪᑦ 

ᓇᐅᔮᓄᑦ. ᑖᒃᑯᐊ ᑐᓴᒐᒃᓴᐃᑦ ᒪᓕᒃᖢᒋᑦ ᓇᐅᔮᓂᑦ 

ᓱᓕ 53-ᓂᑦ ᐅᖓᑖᓄᓪᓗ ᐃᒡᓗᑖᕆᐊᖃᕐᒪᑕ, 

ᑖᒃᑯᐊ ᐃᒡᓗᑖᕆᐊᓖᑦ ᐱᔾᔪᑎᒋᓪᓗᒋᑦ. ᑭᓯᐊᓂ 

ᖃᐅᔨᓴᕐᓂᐅᓚᐅᖅᑑᑉ ᐊᔾᔨᒋᔭᒃᓴᕆᓐᖏᑕᕋᓗᐊᖓ 

ᑭᓯᐊᓂ ᑖᒃᑯᐊ ᑐᓴᑲᐅᑎᒋᔪᑦ ᓄᓇᓕᖕᓂ, ᒥᓂᔅᑕ 

ᐃᓱᒪᒃᓴᖅᓯᐅᑦᑎᐊᕈᓐᓇᖅᐹ ᓇᐅᔮᕐᒥᐅᑦ 

ᓯᕗᓪᓕᐅᔾᔭᐅᖁᓪᓗᒋᑦ ᓄᓇᕗᒻᒥ 

ᐃᒡᓗᓕᐅᖅᑐᖃᕆᐊᖃᓕᖅᐸᑦ 

ᐃᓱᒪᒃᓴᖅᓯᐅᕈᑕᐅᓚᐅᕐᒪᑕ ᐊᒻᒪᓗ 

ᓂᕈᐊᖅᑕᐅᓕᖅᐸᑕ ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. 

ᓲᕐᓗ ᖃᐅᔨᓴᖅᑕᐅᖃᑦᑕᕐᓂᖏᑎᒍᑦ ᑖᒃᑯᐊ 

ᓇᓗᓇᐃᔭᓲᕆᒐᑦᑎᒍᑦ ᓄᓇᓖᑦ ᐊᒻᒪᑦᑕᐅᖅ 

ᐅᓄᖅᑐᒻᒪᕆᐅᖕᒪᑕ ᐃᒡᓗᑖᕆᐊᓖᑦ, ᑕᐃᒪᓐᓇ 

ᐅᖃᖅᑲᐅᖕᒪᑦ ᒪᓕᒐᓕᐅᖅᑎ. ᑕᕝᕘᓇ 

ᐱᔭᕆᐊᖃᕐᓂᖏᑎᒍᑦ ᑖᒃᑯᐊ ᓯᕗᓪᓕᐅᔾᔨᓲᖑᔪᒍᑦ 

ᓇᓂ ᐃᒡᓗᓕᐅᖅᑐᖃᕐᓂᐊᕐᒪᖔᑦ, ᑕᐃᒪᓐᓇ 

ᑮᓇᐅᔭᖅᑑᑏᑦ ᐅᓄᓐᖏᑎᓪᓗᒋᑦ ᑖᒃᑯᐊ 

ᓯᕗᓪᓕᐅᑎᓐᓇᓱᓲᕆᔭᕗᑦ ᑕᐃᒃᑯᐊ ᐱᔭᐅᔭᕆᐊᓖᑦ 

ᓄᓇᓕᖕᓂ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐃᑉᐸᖓ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐃᑉᐸᖓ ᐃᓚᒋᐊᕈᑎᐅᑉ. ᒥᓂᔅᑕ ᑕᕝᕙᓂ 

ᓴᖅᑭᑦᑎᔪᓐᓇᖅᐹ ᒪᓕᒐᓕᐅᕐᕕᖕᒥ 

ᓇᓗᓇᐃᖅᓯᔾᔪᑕᐅᓲᑦ ᑕᐃᒃᑯᐊ ᓄᓇᕘᒥ 

ᐃᒡᓗᑖᕆᐊᓕᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐄ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅ ᐅᒡᔪᒃ, ᓇᑦᑎᓕᖕᒧᑦ 

ᒪᓕᒐᓕᐅᖅᑎ. 

 

ᐊᐱᖅᑯᑦ 569 - 3(3): 

ᐊᖏᕐᕋᖃᓐᖏᑦᑐᓕᕆᓂᖅ ᓄᓇᕘᒥ (ᐅᒡᔪᒃ) 

 

ᐅᒡᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᓂᕐᒧᑦ ᒥᓂᔅᑕᒧᑦ. 

 

ᐅᖃᖅᑏ, ᐅᐊᑦᑎᐊᖅ ᐅᓂᒃᑳᕈᓯᖃᖅᑲᐅᒐᒪ ᑖᒃᑯᐊ 

ᐊᖏᕐᕋᖃᓐᖏᑦᑐᑦ ᓄᓇᕘᒥ ᐱᔾᔪᑎᒋᓪᓗᒋᑦ. ᑖᓐᓇ 

ᓇᓗᓇᕈᓐᓃᕐᒪᑦ ᓴᖅᑭᑕᐅᓯᒪᔪᑦ ᑖᒃᑯᓄᖓ 

ᐃᓚᒌᔮᓄᑦ ᒪᓕᒐᒃᓴᓄᑦ. ᓴᖅᑭᑦᑐᖃᖃᑦᑕᕐᒪᑦ 

ᑕᐃᒃᑯᐊ ᐃᓄᐃᑦ ᐊᖏᕐᕋᖃᕈᓐᓃᖅᑐᑦ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᕐᒥ, ᑖᓐᓇ 

ᐱᓕᕆᕝᕕᖓ ᓇᐃᓴᖅᑕᐅᔪᕕᓂᕐᓂᒃ 

ᓇᓗᓇᐃᔭᐅᑎᓂᒃ ᐱᑕᖃᓲᖑᖕᒪᖔᑦ. ᑕᐃᒃᑯᐊ 

ᐊᓂᑕᐅᔪᕕᓃᑦ ᑕᕝᕙᓐᖓᑦ ᐋᓐᓂᖅᓯᕆᖃᑦᑕᕐᓂᖅ 

ᐱᔾᔪᑎᒋᓪᓗᒍ ᐊᒻᒪᓗ ᑕᐃᒪᐃᓐᓇᐃᑦᑑᖕᒪ ᑖᒃᑯᐊ 

ᑐᓴᒐᒃᓴᐃᑦ ᑲᑎᖅᓱᖅᑕᐅᓯᒪᕙᑦ ᓇᐅᒃᑯᑦ ᐃᓄᐃᑦ 

ᐊᓂᑕᐅᔪᕕᓃᑦ ᐃᒡᓗᑖᕈᓐᓇᕐᒪᖔᑕ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᖁᔭᓐᓇᒦᖅᑕᕋ ᒥᔅ 

ᐅᒡᔪᒃ. ᐱᒻᒪᕆᐊᓗᖕᒥᑦ ᐊᐱᕆᕋᑖᕐᒪᑦ. ᑖᒃᑯᐊ 

ᐋᓐᓂᐊᕆᖃᑦᑕᕐᓂᖕᒧᑦ ᒪᓕᒐᖏᑦ ᐊᒻᒪᓗ  

ᓈᓴᐅᑎᖏᑦ ᐅᓄᖕᓂᖏᑦ ᒫᓐᓇ ᐱᓯᒪᖏᓐᓇᒃᑭᑦ. 

ᑭᓯᐊᓂ ᑕᕝᕘᓇ ᐃᖅᑲᓇᐃᔭᖅᑎᒃᑲ ᐊᑐᕐᓗᒋᑦ, 

ᑖᒃᑯᐊ ᑕᑯᔪᓐᓇᕐᓂᐊᖅᑕᒃᑲ ᐊᐱᖅᑯᑎᒋᔭᖏᑕ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) 

ᑕᐃᑲᓂᑐᐊᖑᖅᑰᖏᒻᒪᑦ ᑕᐃᑲᓂ 

ᓂᕈᐊᖅᑕᐅᕝᕕᒋᔭᓐᓂᑦ ᐊᖏᒡᓕᕙᓪᓕᐊᓂᖏᑦ 

ᐊᖏᕐᕋᖃᓐᖏᑦᑐᑦ ᐊᑐᓕᖅᑎᑕᐅᓂᖓᓄᑦ 

ᐃᓚᔮᕇᓄᑦ ᐱᑦᑎᐊᓐᖏᖃᑦᑕᐅᑎᖃᑦᑕᕐᓂᖏᓐᓄᑦ 

ᒪᓕᒐᖓᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ 

ᑐᓴᖅᑎᑕᐅᓯᒪᖕᒪᖔᑦ ᑭᒡᒐᖅᑐᐃᔨᓂᒃ ᓄᓇᓕᖕᓂᑦ 

ᐊᓯᖏᓐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ):ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᐅᕙᓐᓄᑦ 

ᐅᖃᐅᓯᐅᓪᓚᐅᓪᓚᕆᓐᖏᑦᑑᒐᓗᐊᖅ ᑭᓯᐊᓂ 

ᑐᑭᓯᔭᕋ ᐊᐱᖅᑯᑎᒋᔭᖓ ᐊᒻᒪᓗ ᐃᓱᒫᓘᑎᒋᔭᖓ. 

ᐃᒻᒪᖄ ᐋᓐᓂᖅᓯᕆᖃᑦᑕᕐᓂᕐᒧᑦ ᑕᒪᒃᑯᐊ 

ᑲᒪᒋᔭᐅᖃᑦᑕᕐᓂᖏᑦ ᐊᒃᑐᐃᓂᐊᕐᒪᑕ ᐃᓚᔮᕇᖕᓂᒃ 

ᐊᒻᒪᑦᑕᐅᖅ ᐊᒃᑐᐃᓂᐊᖅᖢᑎᒃ ᐊᖏᕐᕋᖏᑦᑐᓂᒃ 

ᐊᖏᒡᓕᒋᐊᖅᑎᑦᑎᓂᐊᕐᒪᑦ. ᐄ, ᑖᓐᓇ ᒪᓕᒐᖅ 

ᐊᒃᓱᓪᓛᓗᒃ ᐊᑑᑎᖃᑦᑎᐊᕐᓂᐊᕐᒪᑦ ᓄᓇᓕᐅᔪᓄᑦ. 

ᑕᐃᒃᑯᐊ ᐱᑦᑎᐊᓐᖏᓕᒑᓕᕌᖓᑕ 

ᑲᒪᒋᔭᐅᔪᓐᓇᕐᓗᑎᒃ ᐊᒻᒪᓗ ᐃᑲᔪᖅᑕᐅᔪᓐᓇᕐᓗᑎᒃ 

ᐃᓚᔮᕇᑦ ᐃᖅᑲᖅᑐᐃᕕᖕᒨᖅᑕᐅᓚᐅᖏᓐᓂᖏᓐᓂᒃ. 

ᑖᓐᓇ ᐱᒻᒪᕆᐊᓘᓪᓗᓂ ᐱᐅᓪᓗᓂᓗ. 

 

ᑕᐃᒪ ᑐᓴᒐᒃᓴᓂᒃ ᐱᓚᐅᕐᒪᖔᕐᒪ? ᐋᒃᑲ 

ᐱᓚᐅᓐᖏᑦᑐᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᓐᓇ ᐊᖏᕐᕋᖃᖏᓐᓂᖅ 

ᐃᓱᒪᒃᓴᖅᓯᐅᕈᑎᒋᔭᐅᓚᐅᕐᒪᑦ ᑖᓐᓇ 

ᐊᑐᓕᖅᑎᑕᐅᓂᐊᖅᑎᓪᓗᒍ ᐃᓚᔮᕇᑦ 

ᐋᓐᓂᖅᓯᕆᖃᑦᑕᐅᑎᖃᑦᑕᖅᑎᓪᓗᒋᑦ ᒪᓕᒐᖓᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ):ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᑲᔪᓰᓐᓇᐅᔭᕐᒪ 

ᐅᖃᒪᔭᐅᑕᐅᓪᓗᓂ ᐊᒻᒪᑦᑕᐅᖅ ᑖᒃᑯᐊ 

ᐊᔾᔨᒌᓐᖏᕈᓘᔭᖅᑐᑦ ᑲᑎᒪᔨᕋᓛᑦ ᑕᑯᓇᓲᖑᓪᓗᑎᒃ 

ᑖᔅᓱᒥᖓ ᐃᓚᒌᔮᓄᑦ ᐱᑦᑎᐊᓐᖏᓕᕌᖓᑕ 

ᑲᒪᒋᔭᐅᔭᕆᐊᖃᕐᓂᖏᓐᓄᑦ. ᑖᓐᓇᓗ ᒥᓂᔅᑐᓗ 

ᐅᖃᒪᔭᐅᑎᒌᓐᓇᕐᓂᐊᖅᑕᕗᑦ ᓴᖅᑭᑦᑕᕌᖓᑕ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ ᖁᔭᓐᓇᒦᒡᓗ 

ᑭᐅᖃᑦᑕᒻᒪᑦ ᒥᓂᔅᑕ. (ᑐᓵᔨᒃᑯᑦ) ᑕᐃᒪ 

ᓇᓗᓇᐃᖅᓯᖅᑲᐅᒐᒪ ᓄᓇᓕᐅᔪᑦ ᑕᐃᑲᓂ 

ᓂᕈᐊᖅᑕᐅᕝᕕᒋᓯᒪᔭᓐᓂᑦ ᐊᒃᓱᕉᑎᖃᕐᒪᑕ 

ᑕᒪᑐᒥᖓ. ᒥᓂᔅᑕᖃᐃ ᐳᓛᕆᐊᕈᓐᓇᓛᖅᐸ 

ᑕᐃᑯᖓ ᓂᕈᐊᖅᑕᐅᓯᒪᕕᒋᔭᓐᓂᑦ ᐊᒻᒪᓗ 

ᐱᓕᕆᖃᑎᖃᕐᓗᓂ ᓄᓇᓕᐅᔪᓂᒃ. ᑖᓐᓇ 

ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᒃᑯᑦ):ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᑲᔪᓰᓐᓇᐅᔭᕐᒪᑕ 

ᐱᓕᕆᐊᕆᓂᐊᖅᑕᕗᑦ ᐊᒻᒪᑦᑕᐅᖅ ᑐᓴᖅᑎᑦᑐᓐᓇᖅᑐᑦ 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᓄᓇᓕᖕᓄᑦ ᕿᑎᕐᒥᐅᓄᑦ 

ᐳᓛᕆᐊᖃᑦᑕᐃᓐᓇᕐᓂᐊᖅᑐᑦ ᐊᒻᒪᓗ 

ᐅᖃᒪᔭᐅᑎᖃᖅᐸᒡᓗᑎᒃ, ᖃᐅᔨᒪᒐᒪ ᑕᐅᕗᖓ 

ᐅᐸᓛᕈᒪᔪᑦ ᑕᒪᓐᓇ ᐃᓱᒪᒋᔭᐅᖁᓪᓗᒋᑦ 

ᐃᓱᒫᓘᑕᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 570 - 3(3): ᐋᖅᑭᔾᔪᑎᑦ 

ᓂᕿᑖᕈᑎᑖᕈᑎᓄᑦ ᐱᓂᕐᓗᕐᓂᐅᕙᒃᑐᓄᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᓄᓇᖅᑲᑎᒃᑲ ᓄᓇᕗᒻᒥᐅᓪᓗ ᐅᕙᓐᓂᑦ ᖃᐅᔨᒪᔪᑦ. 

ᐅᖃᖅᑎᑦᑎᔩ, ᐊᐱᖅᑯᓯᕋ ᑐᕌᖅᑎᓐᓂᐊᖅᑕᕋ ᑕᕝᕗᖓ 

ᒥᓂᔅᑕᕆᔭᐅᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒫᓐᓇ 

ᑲᒪᒋᔭᖃᑲᐃᓐᓇᖅᑐᒍᑦ ᑖᒃᑯᓄᖓ ᐃᓚᔮᕇᓕᕆᓂᕐᒧᑦ, 

ᐃᓚᔮᕇᓕᕆᓂᐅᕙᓪᓕᐊᓂᐊᖅᑐᒧᑦ. 

ᐊᑎᖅᑖᑦᑎᐊᕈᒫᑦᑎᐊᖅᑐᔅᓴᐅᔫᒐᓗᐊᖅ 

ᐱᒋᐊᑦᑎᐊᖅᑲᑕ.  
 

ᐅᖃᖅᑎᑦᑎᔩ, ᑐᑭᓯᓚᐅᕋᒪ ᑲᑎᒪᑎᓪᓗᑕ 

ᑲᑎᒪᔨᕋᓛᖑᓪᓗᑕ ᐅᖃᐅᓯᕆᒐᑦᑎᒍ ᑕᒪᓐᓇ 

ᐅᖃᐅᓯᕆᑎᓪᓕᑎᒍ ᑕᒪᓐᓇ ᓱᒃᑯᐊᕿᑎᑦᑎᓂᕐᒧᑦ 

ᑮᓇᐅᔭᖅᑖᕐᓂᐅᕙᑦᑐᖅ ᐃᓚᔮᕇᓄᑦ 

ᐊᑐᖅᑕᐅᓂᐊᕐᓗᑎᒃ. ᑕᕝᕙᓂ ᐅᖃᖅᓯᒪᒻᒪᑦ 2013-14 

ᑮᓇᐅᔭᐃᑦ ᒥᒃᓴᐅᓯᔭᐅᔪᑦ ᑖᒃᑯᓄᖓ ᐃᓚᔮᕇᓄᑦ 

ᐊᑐᖅᑕᐅᓂᐊᕐᓗᑎᒃ ᑕᒪᓐᓇ ᓱᒃᑯᐊᕿᔭᕐᓂᐅᕙᑦᑐᖅ 

ᑕᕝᕙᓂ ᑲᒪᒋᔭᐅᓂᐊᖅᑎᓪᓗᒍ. ᑖᒃᑯᐊᓗ 

ᐊᑐᑲᒻᒪᓐᓂᐅᕙᑦᑐᖅ ᑕᒪᒃᑯᓂᖓ ᑮᓇᐅᔭᓂᒃ 

ᓱᒃᑯᐊᕿᑖᒥᓂᒃ ᑮᓇᐅᔭᐅᓪᓗᒋᑦ ᑎᒍᔭᐅᔪᓂᑦ 

ᑕᒪᔅᓱᒥᖓ ᐱᓕᕆᐊᖃᓐᖑᓱᒻᒪᑦ. 
 

ᑖᒃᑯᐊᓗ ᓇᓗᓇᕋᑎᒃ ᓂᖀᓐᓇᐅᖏᑦᑐᒧᑦ 

ᐊᑐᖅᑕᐅᖃᑦᑕᓕᖅᐸᓪᓕᐊᓯᒪᔪᑦ ᒫᓐᓇᒧᑦ ᑎᑭᑦᑐᒍ. 

ᐅᑯᐊ ᑮᓇᐅᔭᐃᑦ ᑖᒃᑯᓄᖓ ᐃᓅᓯᖃᑦᑎᐊᕐᓂᕐᒧᑦ, 

ᓂᕿᖃᑦᑎᐊᕐᓂᕐᒧ ᑐᕌᖓᔪᒃᓴᐅᒐᓗᐊᖅᑎᓪᓗᒋᑦ 

ᒪᑯᓄᖓ ᐊᓯᖔᖏᓐᓄᑦ ᓴᖑᑎᑕᐅᕙᒻᒪᑕ ᓲᕐᓗ 

ᐃᒥᐊᓗᒻᒧᑦ, ᓱᐴᖅᑐᕐᓘᒐᕐᓄᑦ ᐊᒻᒪᓗ 

ᑮᓇᐅᔭᐃᔭᖅᑐᓄᑦ ᒪᑭᑦᑕᖅᑐᓄᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᑳ ᖃᓄᑎᒋ ᑕᒫᓂ ᓄᓇᕗᑦ 

ᐃᓗᐊᓂ ᖃᓄᑎᒋᐊᓗᒃ ᓄᓇᕗᓕᒫᒥ ᑕᐃᒪᐃᒻᒪᖔᖅ 

ᐅᕝᕙᓗ ᐃᓚᐃᓐᓇᖏᓐᓂᑦ ᑕᐃᒪᐃᒻᒪᖔ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇᒧᑦ ᓄᓇᕗᓕᒫᒧᑦ ᐱᓯᒪᔪᓂᒃ 

ᐱᓯᒪᓐᖏᑦᑐᖓ ᖃᐅᔨᒋᐊᒃᑲᓐᓂᕐᓗᖓ ᑕᒪᑐᒥᖓ 

ᐊᐱᖅᑯᑎᒋᔭᖓᓂᑦ ᐅᑎᕐᕕᒋᔪᓐᓇᖅᑕᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑖᒃᑯᐊ ᐅᑎᕐᕕᐅᓂᐊᖅᑐᖅ ᖃᐅᔨᒋᐊᓚᐅᕐᓗᓂ. 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᓇᓄᓕᖕᒧᑦ 

ᒪᓕᒐᓕᐅᖅᑎ, ᒪᒥᐊᓇᖅ. 

 

ᒥᓂᔅᑕ ᑕᐃᒪ ᑕᐃᑯᖓ ᑖᓐᓇ 

ᓇᓗᓇᐃᖅᓯᑦᑎᐊᕈᓐᓇᖅᐲᑦ ᑖᓐᓇ ᐅᑎᕐᕕᐅᓂᐊᖅᐹ 

ᐊᐱᖅᑯᑕᐅᖅᑲᐅᔪᖅ ᑲᔪᓯᓚᐅᖏᓐᓂᑦᑎᓐᓂᑦ? 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪ ᑐᑭᓯᒋᐊᕐᓂᐊᖅᐳᖓ ᑖᔅᓱᒧᖓ 

ᐊᐱᖅᑯᑕᐅᔪᒧᑦ ᐊᒻᒪᓗ ᑖᓐᓇ ᑭᐅᓛᖅᐸᕋ 

ᑐᓴᒐᒃᓴᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᖁᔭᓐᓇᒦᒃ, ᓇᓗᓇᐃᕋᕕᐅᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᔾᔨᕈᓱᒃᑲᒪ ᐊᔾᔨᒌᓐᖏᑦᑐᓂᒃ ᑖᒃᑯᐊ 

ᐃᑲᔫᓯᐊᖑᖃᑦᑕᖅᑐᑦ ᐊᑭᓕᖅᓲᑕᐅᔪᓐᓇᕐᒪᖔᑦ 

ᑕᒪᒃᑯᓄᖓ ᐱᔭᕆᐊᖃᖅᑐᓄᑦ. ᐃᓛᓐᓂᒃᑯᑦ ᑖᒃᑯᐊ 

ᓯᒃᑭᑖᖅᑎᑕᐅᓲᖑᖕᒪᑕ ᐃᓛᓐᓂᒃᑯᑦ ᓲᕐᓗ 

ᓂᐅᕕᕈᓐᓇᐅᑎᒃᓴᒥᖕᓂᒃ ᓂᐅᕕᕐᕕᖕᒥ ᐱᑎᑕᐅᓲᑦ 

ᐊᒻᒪᓗ ᑕᐃᒃᑯᓂᖓ ᐊᐅᒃᑕᔫᓂᑦ ᐊᑐᖅᑎᑕᐅᓲᑦ 

ᓂᐅᕕᕈᓐᓇᖁᓪᓗᒋᑦ ᓂᕿᓂᒃ ᐊᒻᒪᓗ ᐊᓯᖏᓐᓂᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐋᖅᑭᒃᓯᓲᖑᖕᒪᖔᑕ, ᖃᓄᖅ ᑖᒃᑯᐊ ᐊᑭᓕᐅᑕᐅᔪᑦ  

ᑐᓂᔭᐅᓂᐊᕐᒪᖔᑕ ᑕᒪᒃᑯᓄᖓ ᐃᑲᔫᓯᐊᓲᓄᑦ 

ᓂᖃᐅᑎᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ. ᒥᓂᔅᑕ ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᒫᓐᓇᒧᑦ 

ᐊᑐᖅᑕᐅᖃᑦᑕᖅᑐᑦ ᓱᕐᕋᒃᓯᒪᖏᑦᑐᑦ ᐊᒻᒪᑦᑕᐅᖅ 

ᑕᐃᑲᓂ ᓂᐅᕕᖅᑎᒃᑯᓐᓂ Visa card-

ᖑᓂᕋᖅᑕᐅᔪᖅ ᐊᐅᒃᑕᔫᒥᒃ ᑐᓂᓯᖃᑦᑕᓚᐅᕐᒪᑕ, 

ᑕᐃᒫᒃ ᐊᑐᖅᑕᐅᔪᓐᓇᕆᓪᓗᓂ. ᑕᐃᒃᑯᐊ CashLink 

card, ᖃᓪᓗᓈᑎᑐᑦ ᑭᓯᐊᓂ ᐅᖃᕐᓗᒍ 

ᑐᑭᓯᓇᑦᑎᐊᕈᒪᒧᑦ ᓇᓪᓕᐊᖑᖕᒪᖔᑦ. ᑕᐃᒃᑯᐊ ᓱᓕ 

ᐊᑐᕈᓐᓇᖅᑐᑦ ᑖᒃᑯᓄᖓ 

ᐃᑲᔪᖅᑕᐅᖃᑦᑕᕆᐊᖃᖅᑐᓄᑦ ᑮᓇᐅᔭᓄᑦ ᐊᒻᒪᓗᓕ 

ᐊᑐᖅᑕᐅᖏᓐᓇᕈᓐᓇᕐᓂᐊᕆᓪᓗᑎ ᑕᕝᕙᓂ 

ᓂᐅᕕᕐᕕᖕᓂ. ᑖᒃᑯᐊ ᓂᕿᑖᕈᑎᑖᖃᑦᑕᖅᑐᐃᑦ 

ᑖᒃᑯᓄᖓ ᐊᑭᓕᖅᓯᒪᕙᒌᖅᑐᓄᑦ Visa -ᓄᑦ 

ᐊᑐᓕᖅᑎᑕᐅᓇᓱᒡᔪᑎᐅᔾᔮᖏᑦᑐᐃᑦ ᑭᓯᐊᓂ 

ᐊᑐᕈᒪᒍᑎᒃ ᑕᒪᒃᑯᓂᖓ ᐊᑐᕈᓐᓇᕐᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐃᑉᐸᖓᓂ ᐃᓚᒋᐊᕈᑦ. ᒥᔅᑕ ᐅᓲᑖᐱᒃ. 
 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᑭᐅᒐᕕᓐᖓ. ᑕᐃᒪ ᑕᒫᓂ 

ᐊᑐᖅᑕᐅᔪᑦ ᓄᓇᕗᑦ ᐃᓗᐊᓄ ᐊᒻᒪᓗ ᓄᓇᐃᑦ 

ᐊᕕᑦᑐᖅᓯᒪᔪᐃᑦ ᐃᓚᖏᓐᓂᑦ ᐃᓗᐊᓂ ᑲᓇᑕᓕᒫᒥᑦ 

ᓄᓇᕐᔪᐊᓕᒫᖑᖏᒃᑯᓂ. ᑖᒃᑯᐊ 

ᓂᐅᕕᐅᑎᒋᔭᐅᑲᐃᓐᓇᕈᓐᓇᕐᓂᐊᖅᑐᑦ ᐸᐃᑉᐹᒥᑦ 

ᑐᓂᓯᔭᐅᑐᐃᓐᓇᓲᑦ ᐃᓚᖏᓪᓗ ᑐᓂᓯᔭᐅᓪᓗᑎᑦ 

ᑮᓇᐅᔭᓪᓚᑦᑖᓂᑦ ᐊᒻᒪᓗ ᐃᓚᖏᑦ ᑕᒪᒃᑯᓄᖓ 

ᐅᖃᐅᓯᕆᕋᑖᖅᑕᓐᓄᑦ ᐊᐅᑦᑕᔫᕈᓗᓐᓄᑦ 

ᑕᐃᒪᐃᑦᑐᓄᓪᓗ ᐱᔭᐅᕙᑦᑐᑎᑦ ᑖᒃᑯᐊ ᑭᓱᒧᑦ 

ᐊᑐᖅᐸᓕᐊᒻᒪᖔᑕ ᑮᓇᐅᔭᑦ ᑐᓂᔭᒥᓂᐅᔪᑦ 

ᖃᐅᔨᒪᔾᔪᑕᐅᔪᓄᑦ. ᒥᓂᔅᑕᖃᐃ 

ᓇᓗᓇᐃᖅᓯᑦᑎᐊᕆᐊᒃᑲᓐᓂᕈᓐᓇᖅᑲ ᖃᓄᐃᑦᑐᓂ 

ᑖᑦᓱᒪ ᐱᓕᕆᕕᒋᔭᖓᑕ ᐃᓗᐊᓂ ᖃᓄᐃᑦᑐᑦ 

ᐊᑐᖅᑕᐅᖁᓂᖅᐹᖑᒐᔭᓐᖑᐊᕐᒪᖔᑕ, ᑖᒃᑯᐊ 

ᓇᓖᕌᕕᔅᓴᐃᑦ ᐅᖃᐅᓯᕆᕋᑖᖅᑕᒃᑲ ᑖᒃᑯᐊ 

ᐃᓗᐊᓃᑦᑐᑦ. ᖃᓄᐃᑦᑐᑦ ᒫᓐᓇᒧᑦ 

ᐊᑐᖅᑕᐅᓂᖅᐹᖑᒻᒪᖔᑕ ᐅᕝᕙᓗ 

ᐊᑐᕈᒥᓇᕐᓂᖅᐹᖑᒻᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ. ᒥᓂᔅᑕ ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓪᓕᐊᒃ ᐊᑐᖅᑕᐅᓂᖅᐹᖑᖕᒪᖔᑕ 

ᓈᓴᖅᓯᕐᒪᔪᓂᒃ ᐱᓯᒪᖏᖦᖢᖓ ᐊᒻᒪᓗ ᑕᐃᒃᑯᐊ 

ᓇᓕᐊᖕᓂᒃ ᐊᑐᕈᒥᓇᕐᓂᖅᐹᖑᖕᒪᖔᑕ, ᑖᒃᑯᐊ 

ᐃᑲᔪᖅᑕᐅᖃᑦᑕᖅᑐᑦ ᑮᓇᐅᔭᓄᑦ ᓇᓪᓕᐊᒃ 

ᐊᑲᐅᒋᓂᖅᓴᖓ ᒪᓕᒡᓗᒍ ᑖᔅᓱᒧᖓ ᐃᓄᖕᒧᑦ 

ᐊᑲᐅᓂᖅᓴᐅᖕᒪᑦ ᓇᓪᓕᐊᖕᓂᒃ 

ᐊᑲᐅᒋᔭᖃᕐᓂᖅᓴᐅᒍᑎᒃ ᐊᑐᖃᑦᑕᕈᓐᓇᖅᑕᖓ. 

ᑭᓯᐊᓂ ᑕᐃᒃᑯᐊ ᓈᓴᖅᓯᒪᔪᑦ 

ᐊᑐᖅᑕᐅᒐᔪᖕᓂᖅᐹᖏᓐᓂᒃ ᓯᕗᓂᓐᓂᑦ 

ᐱᑕᖃᖏᓐᓇᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐱᖓᔪᐊᑦ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ ᑖᔅᒥᖓ ᑭᐅᕋᑖᕐᖓᑦ. (ᑐᓵᔨᑎᒍᑦ) 

ᐅᒃᐱᕈᓱᑦᑎᐊᕋᒪ ᑖᒃᑯᐊ ᐅᓄᕐᓂᖅᓴᐃᑦ 

ᐃᑲᔫᓯᐊᓲᖑᔪᑦ ᐃᓄᑦᑎᐊᕙᐅᖕᒪᑕ ᐊᒻᒪᓗ 

ᖁᕕᐊᓱᒃᐸᒃᖢᑎᑦ ᐃᑲᔪᖅᑕᐅᖃᑦᑕᕐᓂᕐᒥᓂᒃ. ᐊᒻᒪᓗ 

ᐊᒃᓱᕈᑦᑎᐊᖅᐸᒃᖢᑎᒃ ᓂᕆᑎᑦᑎᓇᓱᒃᖢᑎᑦ 

ᑲᒪᒋᔭᖃᕋᓱᒃᖢᑎᒡᓗ ᐃᓚᒥᖕᓂ. ᐊᐃᑦᑖᖑᒐᓗᐊᖅ, 

ᑖᒃᑯᐊ ᐃᓄᐃᑦ ᐅᓄᖏᑦᑐᑦ ᑖᒃᑯᓄᖓ 

ᐊᑐᕐᓂᕐᓗᓲᖑᖕᒪᑕ ᐃᑲᔫᓯᐊᓯ ᓅᖃᑦᑕᖅᑐᒥᑦ 

ᑖᒃᑯᓄᖓ ᐃᑲᔫᑎᒋᔭᐅᓇᓱᒃᑎᓪᓗᒍ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᓘᖅᓯᒪᖕᒪᖔᑦ 

ᐱᓕᕆᕕᖓ ᑖᓐᓇ ᓲᕐᓗ ᒥᑭᒡᓕᕚᓪᓕᕋᓱᒡᓗᒍ 

ᐊᑐᑲᒻᒪᖕᓂᐅᖃᑦᑕᖅᑐᑦ ᑕᒪᒃᑯᓂᖓ 

ᐃᑲᔫᓯᐊᖃᑦᑕᕐᓂᐅᑉ ᒥᒃᓵᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ. ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᑯᑎᒋᔭᖓ ᐅᖃᐅᓯᕆᔭᖓᓗ 

ᐊᐱᖅᑯᑎᑦᑎᐊᕙᐅᒻᒪᑦ. ᑮᓇᐅᔭᓄᑦ 

ᓂᕿᑖᕈᑎᓂᐅᓂᕋᖅᑕᐅᕙᑦᑐᑎᓪᓗ, ᑮᓇᐅᔭᓂᒃ 

ᐃᑲᔫᓯᐊᖅᑖᖅᐸᑦᑐᑦ ᐊᑐᑦᑎᐊᖃᑦᑕᖅᑐᑦ ᐅᓄᕐᒪᑕ, 

ᓲᖃᐃᒻᒪ, ᐱᕕᑦᑐᑎᒃ ᑮᓇᐅᔭᓂᒃ 

ᐃᑲᔪᖅᑕᐅᔭᕆᐊᖃᓕᕌᖓᒥᒃ, ᑭᓯᐊᓂ 

ᐊᐃᔅᓯᓲᖓᒻᒪᑕ. ᑕᒪᒃᑯᐊᑦᑕᐅᖅ ᐃᓚᖏᑦ 

ᑐᓴᐅᒪᓇᖃᑦᑕᕐᒥᒻᒪᑕ ᑕᐃᒪᓐᓇᓪᓚᕆᒃ 

ᐊᑐᖃᑦᑕᖏᓐᓂᖏᑦ, ᑖᔅᓱᒪᑉ ᓂᕈᐊᖅᑕᐅᓯᒪᔫᑉ 

ᐅᖃᐅᓯᕆᕋᑖᖅᑕᖓᑐᑦ, 

ᑕᐃᒪᓐᓇᐃᓐᓂᕋᖅᑕᐅᕙᒃᑭᓪᓗᑎᒃ.  

ᐊᑐᓂ ᖃᐅᔨᓴᕆᐊᒃᓴᖅ, ᓲᕐᓗ, 

ᓂᐅᕕᕐᕕᒻᒦᑦᑐᓐᓇᖏᓐᓇᑦᑕ, ᖃᓄᓪᓚᕆᒃ 

ᓂᐅᕕᕐᕕᒻᒦᓕᕌᖓᒥᒃ ᐊᑐᓲᖑᒻᒪᖔᑕ. 

ᖃᐅᔨᓴᕆᐊᒃᓴᖅ ᑕᒪᓐᓇ ᓇᔪᕐᓗᒍ ᑭᓯᐊᓂᐅᓐᓇᕐᒪᑦ, 

ᓇᔪᐃᓐᓇᕈᓐᓇᖏᓐᓇᑦᑎᒍ. ᖃᓄᖅ 

ᖃᐅᔨᓴᒃᑲᓐᓂᓚᐅᕐᓗᑕᖃᐃ 

ᐊᑐᕐᓂᓪᓗᑦᑕᐅᖃᑦᑕᕐᓂᖓ ᖃᓄᑎᒋᐅᒻᒪᖔᖅ 

ᖃᓄᖅᑑᕈᑎᒋᔪᓐᓇᕐᒥᔭᕋᓗᐊᕗᑦ, ᑭᓯᐊᓂ ᒫᓐᓇ 

ᓂᐅᕕᕐᓂᐊᓕᕌᖓᑕ ᓴᓂᐊᓃᑦᑐᓐᓇᖏᓐᓇᑦᑕ. (ᑐᓵᔨ 

ᓄᖅᑲᖅᑐᖅ) ᖃᐅᔨᓴᕋᓐᓂᖏᒻᒪᑦ, ᑮᓇᐅᔭᑦ 

ᐊᑐᖅᑕᐅᑦᑎᐊᖃᑦᑕᕋᓗᐊᕐᒪᖔᑕ 

ᐃᑲᔫᓯᐊᖃᑦᑕᖅᑐᓂᒃ ᓂᐅᕕᕐᕕᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᑉᐳᖓ ᑕᒻᒪᕋᑖᕋᑦᑕ. 

ᒥᔅᑕ ᓂᖏᐅᖓᓐ.  

 

ᐊᐱᖅᑯᑦ 571 - 3(3): ᕿᓂᖅᑏᑦ ᓄᓇᕗᒻᒥ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒪᒋᔪᓐᓇᐃᕐᕕᒋᕙᒋᑦ. 

 

>>ᐃᓪᓚᖅᑐᑦ 

 

ᐅᓪᓛᒃᑯᑦ ᓴᓪᓕᒥᐅᑦ, ᐃᓪᓗᓕᒑᕐᔪᒻᒥᐅᑦ 

ᓄᓇᕗᒻᒥᐅᓪᓗ. ᐊᐱᖅᑯᑎᒃᓴᒃᑲ ᒥᓂᔅᑕᒧᑦ 

ᓄᓇᓕᓐᓄᑦ ᒐᕙᒪᓕᕆᔨᒃᑯᓄᓪᓗ. 

ᐃᓗᐊᓐᖏᓕᐅᕈᑎᑦᑎᓐᓇᓱᓐᖏᑕᕋᓗᐊᕋ ᒥᓂᔅᑕ, 

ᑭᓯᐊᓂ ᐊᐱᕆᔪᒪᒐᒪ ᐱᔾᔪᑎᖃᖅᑐᓂᒃ 

ᑐᐊᕕᕐᓇᖅᑐᒃᑯᑦ ᐊᓯᐅᓯᒪᔪᖃᖅᑎᓪᓗᒍ 

ᓇᓂᓯᔾᔪᑕᓲᑦ ᖃᖓᑦᑕᖅᑎᑕᐅᓯᒪᔪᒃᑯᑦ. 

 

ᑖᒃᑯᓂᖓ ᓂᓪᓕᐅᑎᖃᕈᒪᔪᖓ ᐸᖅᓴᐃᖃᑦᑕᕐᓂᕐᒧᑦ. 

ᒥᓂᔅᑕ ᓂᓪᓕᐅᑎᖃᓚᐅᕐᒪᑦ ᑖᒃᑯᐊ ᓇᓂᓯᔾᔪᑏᑦ 

ᑐᓂᐅᖅᑲᖅᑕᐅᖃᑦᑕᖅᑐᑦ ᓄᓇᓕᐅᔪᓄᑦ 

ᓄᓇᕗᒻᒥᐅᑦ ᑕᐅᑐᑦᑐᓂᒃ ᑐᑭᓯᐅᒪᑦᑎᐊᖁᓪᓗᒍ, 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᐱᓲᖑᒻᒪᖔᑕ 

ᐊᖑᓇᓱᑦᑏᑦ ᓇᕿᑦᑎᔭᕌᖓᒥᒃ  

ᖃᖓᑦᑕᖅᑎᑕᐅᓯᒪᔪᒃᑯᑦ ᐊᒻᒪᓗ ᖃᖓ 

ᕿᓂᖅᑕᐅᓯᓲᖑᕙᑦ ᐸᖅᓴᐃᔨᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ SPOT 

(ᑐᓵᔨᒃᑰᕈᓐᓃᖅᑐᖅ) ᐃᒪᓐᓇᐃᑦᑑᒻᒪᑕ 

ᒪᓕᑦᑕᐅᖃᑦᑕᖅᑐᑦ, ᐱᖓᓲᒻᒪᑕ ᓇᕿᑦᑕᐅᓲᑦ 

ᐱᖏᓐᓇᖅᑐᒎᖅᓯᒪᔪᖅ. 911 ᓇᕿᑦᑕᒐᖅ, 

ᐱᖏᓐᓇᖅᑐᒻᒪᕆᐊᓘᖅᓯᒪᔪᖅ ᐊᒻᒪᓗ 

ᖃᓄᐃᓐᖏᑦᑐᒎᖅᓯᒪᔪᖅ, ᐱᖓᓱᓗᐊᑦ 

ᓇᕿᑕᐅᔪᓐᓇᓲᖑᒻᒪᑕ. 

 

ᐱᖏᓐᓇᓗᐊᓐᖏᑦᑐᒎᕐᓂᖅᓴᖅ ᖃᕋᓴᐅᔭᒃᑯᑦ 

ᑎᑎᕋᕐᕕᖓᒎᓲᖑᒻᒪ, ᓇᕿᑦᑕᒐᖅ ᑎᒥᐅᑉ 

ᖃᓄᐃᓐᓂᖓᓄᑦ ᖃᐅᔨᒃᑲᐅᑦ (ᑐᓵᔨᑎᒍᑦ) 

ᐃᑲᔪᖅᑕᐅᔪᒪᔪᖓ ᖃᕋᓴᐅᔭᒃᑯᑦ ᖃᐅᔨᒃᑲᐃᓲᖑᒻᒪᑦ 

Blackberry ᑕᓚᐴᕋᓛᑦᑎᓐᓄᑦ 

ᑐᐊᕕᕐᓇᖅᑐᓕᕆᔨᒃᑯᓐᓂᑦ 

ᖃᐅᔨᓴᖅᑕᐅᖏᓐᓇᖅᑐᒧᑦ 24 ᐃᑲᕐᕋᐃᑦ, ᐅᓪᓗᐃᑦ 

7 ᐃᓗᐊᓂ. (ᑐᓵᔨᑎᒍᑦ ᓄᖅᑲᖅᑐᖅ) 

ᑐᐊᕕᕐᓇᖅᑐᓕᕆᔨᓄᑦ ᐅᖃᓘᒻᒧᑦ ᓯᕙᓂᓲᖑᒻᒪᑦ 

ᐱᖏᓐᓇᕐᓚᖅᑐᒦᑦᑐᑦ, ᐃᓛᕐᒃ ᐊᔪᓕᖅᑐᒎᕈᑎᖃᐃ 

ᑖᒃᑯᓄᖓᓗ ᖃᐅᔨᓴᖅᑕᐅᖃᑦᑕᖅᑐᓂ 

ᐅᓐᓄᐊᓗᑦᑖᖅ ᐅᓪᓗᓗᑦᑖᖅ, ᑕᐃᓐᓇᓗ 

ᓯᕙᓂᖃᑦᑕᐅᔭᓕᕐᓂᐊᖅᖢᓂ 5-ᒥᓂᑦᑕᒫᑦ 

ᑕᓚᐴᑎᕋᓛᒧᑦ. ᑕᐃᓐᓇ ᓇᕿᑦᑎᓚᐅᖅᑐᖅ 

ᖃᒥᑦᓯᓚᐅᓐᖏᓐᓂᓗᑦᑖᒥᓂᒃ 

ᕿᓂᖅᑕᐅᔪᒪᔪᖔᕈᑎᒥᒃ, ᑕᐃᓐᓇ 

ᓯᕙᓂᖃᑦᑕᐅᔭᓕᕐᓂᐊᖅᑐᓂ 5-ᒥᓂᑦᑕᒫᑦ 

ᑐᐊᕕᕐᓇᖅᑐᓕᕆᔨᒃᑯᑎᓐᓃᑦᑐᒧᑦ. 

 

ᑕᐃᑲᓐᖓᓪᓕ ᑐᐊᕕᕐᓇᖅᑐᓕᕆᔨᒋᔭᕗᑦ ᑕᐃᑯᖓ 

ᐅᖃᓗᓕᕋᔭᖅᖢᓂ ᑐᐊᕕᕐᓇᖅᑐᓕᕆᔨᓄᑦ. 

 

ᓴᓪᓕᓂ ᓇᕿᑕᐅᓯᒪᔪᖃᕋᔭᕐᓂᖅᐸᑦ ᓴᓪᓕᓂ 

ᕿᓂᖅᑎᖏᓐᓄᑦ ᑕᐃᒃᑯᓄᖓ 

ᐱᓕᕆᓕᑲᐅᑎᒋᓇᔭᖅᖢᑎᒃ ᑐᐊᕕᕐᓇᖅᑐᒦᑦᑐᒎᕈᑎᒃ 

ᓇᕿᑕᐅᑐᐊᖅᐸᑦ. ᐅᕝᕙᓘᓐᓃᑦ ᓴᓪᓕᕐᒥᐅᑕᑦ, 

ᐃᒻᒪᖃ ᓇᐅᔮᑦ ᖃᓂᒋᔮᓃᓐᓂᖅᓴᐅᓇᔭᕐᓂᖅᐸᑦ 

ᓇᐅᔮᑦ ᕿᓂᖅᑎᖏᓐᓄᑦ ᐅᖃᓗᒐᔭᖅᖢᑎᑦ 

ᓴᓪᓕᕐᒥᐅᑕᐃᑦ 

ᐅᖃᓗᒡᕕᐅᖃᑕᐅᓯᒪᒐᓗᐊᖅᑎᓪᓗᒋᓪᓗ. 



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓂᓛᒥᐊᒧᒃ ᑕᐃᑯᖓ ᐱᖏᖕᓇᖅᓯᓯᒪᔪᒧᑦ 

ᐅᖃᓘᑎᓕᖕᒧᑦ ᖃᐅᔨᑎᑦᑎᖃᑕᐅᓯᒪᓇᔭᕐᒪᑕ.  

 

ᐊᑯᓂᐅᕌᕐᔪᖕᒪᑦ ᑖᓐᓇ ᑭᐅᔾᔪᑎᒋᔭᕋ. ᐱᖃᑖᓕ 

ᑖᓐᓇ ᐅᐸᓗᒃᑕᐅᔭᕆᐊᖃᖅᑐᒎᖅᓯᒪᔪᖅ 911 

ᓇᕿᑕᐅᓇᔭᕐᓂᖅᐸᑦ ᑖᒻᓇᓕ ᓇᓗᓇᐃᒃᑯᑖ 

ᓴᖅᑭᓐᓇᔭᖅᑐᖅ ᑕᐅᓇᓂ ᑕᒃᓴᔅ-ᒥ ᑕᐃᒃᑯᐊ 

ᖃᐅᔨᓴᖅᑎᐅᕕᒡᔪᐊᖑᖕᒪᑕ ᑕᒪᒃᑯᓄᖓ. ᑕᐃᑲᓂ 

ᓯᕗᓕᖅᑎᕆᑐᐊᖅᐸᑦ ᑖᒻᓇ 

ᐱᖏᖕᓇᖅᑐᒦᓪᓚᑦᑖᖅᑐᒎᖅᓯᒪᔪᖅ 911 ᑕᐃᑲᓐᖓᑦ 

ᑕᒃᓴᔅᒥ ᐅᖃᓗᒃᑐᖃᑲᐅᑎᒋᓇᔭᖅᑐᖅ ᑲᑐᔾᔨᔪᑦ 

ᕿᓂᖅᑎᓄᑦ ᑐᑭᒧᐊᕆᔩᑦ ᑐᕋᓐᑕᓐᒧᑦ. 

ᕿᓂᖅᑐᓕᕆᔨᕐᔪᐊᒃᑯᑦ ᑲᓇᑕᒥ ᑎᑎᕋᕐᕕᐊᓄᑦ 

ᐅᖃᓗᑲᐅᑎᒋᓇᔭᖅᖢᑎᒃ. ᐱᖓᓱᓄᑦ ᐅᖃᓗᒐᔭᕐᒪᑕ 

ᑐᕋᓐᑕᓐᒧᑦ, ᐳᑭᖅᑕᓖᑦ ᑎᑎᖃᕐᕕᐊᓄᑦ ᐃᖃᓗᖕᓂ 

ᐊᒻᒪᓗ ᑐᐊᕕᕐᓇᖅᑐᓕᕆᔨᑦᑎᓐᓄᑦ ᓄᓇᕗᒻᒥ. 

ᑖᒃᑯᐊ ᐅᖃᓗᒡᕕᐅᑦᑕᐅᑎᒋᓇᔭᖅᑐᑦ ᑕᐃᑲᓐᖓᑦ. 

ᑕᐃᒃᑯᐊᓗ ᑕᐅᓇᓐᖓᑦ ᐅᖃᓗᓚᐅᖅᑐᑦ ᐃᑲᕐᕋᑦ 

ᐊᕐᕕᓂᓕᒃ ᐱᐊᓂᒃᑳᖓᑕ 

ᐅᖃᓗᐃᓐᓇᖃᑦᑕᓕᕋᔭᖅᖢᑎᒃ ᖃᐅᔨᓴᕋᓱᒡᓗᑎᑦ 

ᑖᓐᓇ ᑐᐊᕕᕐᓇᖅᑐᕆᔭᐅᓚᐅᖅᑐᖅ ᓱᔭᐅᓕᕐᒪᖔᑦ. 

ᑖᒃᑯᐊ ᐱᖓᓱᑦ ᐅᖃᓗᒡᕕᐅᑐᐊᖅᐸᑕ 

ᐅᖃᓗᒡᕕᐅᓕᕋᔭᖅᑐᑦ ᑕᐃᒃᑯᐊ 

ᑐᐊᕕᕐᓇᖅᑐᓕᕆᔨᐅᔪᑦ ᖃᓂᓛᖑᔪᑦ ᑖᒃᓱᒧᖓ 

ᖁᖁᐊᖅᑐᒧᒃ. ᐅᖃᕈᓐᓇᕈᒪ ᑕᐃᒪᓐᓇ.  

 

ᑭᖑᓪᓕᖅᐹᕐᓕ, ᖃᓄᐃᓐᖏᑦᑐᕉᖅᓯᒪᔪᖅ 

ᓇᕿᑕᐅᒃᐸᑦ ᑕᐃᓐᓇᓕ ᖃᕆᑕᐅᔭᑎᒍᑦ ᐄᒪᐃᔪ-ᒧᑦ 

ᐊᐅᓪᓚᕋᔭᕐᒪᑦ. ᑖᓐᓇ 

ᖃᐅᔨᓴᖅᑕᐅᖏᓐᓇᖃᑦᑕᕐᒥᔫᒐᓗᐊᖅᑕᐅᖅ 

ᐅᐸᓗᒃᑕᐅᖏᓐᓂᖅᓴᐅᓪᓗᓂ 

ᖃᓄᐃᖏᑦᑐᕉᖅᓯᒪᓂᖅ. ᑕᐃᓐᓇ ᓯᕙᓂᖅᐸᑦ 

ᑕᐃᒃᑯᐊᑦᑕᐅᖅ ᖃᐅᔨᒋᐊᕈᓐᓇᕋᔭᖅᑐᑦ 

ᐃᓚᕗᓂᒃᑯᐊ ᐊᐅᓪᓚᖅᓯᒪᓕᕐᒪᑕ 

ᑐᐊᕕᕐᓇᖅᑑᖏᑦᑐᒃᑯᑦ ᓇᕿᓯᒪᔪᖃᖅᐹᖅᑕᐅᒍᑦᑕ 

ᑕᐃᒃᑯᓂᖓ ᐊᖑᒪᓇᓱᒐᔭᕐᒥᔪᒍᑦᑕᐅᖅ.  

 

ᑖᒃᑯᐊ ᑕᕝᕙ ᑕᐃᒪᐃᓐᓇᐃᑦᑑᕗᑦ ᑖᒃᑯᓄᖓ 

ᒐᕙᒪᒃᑯᑦ ᑐᓂᓯᒪᔭᖏᓐᓄᑦ 500-ᓄᑦ ᒥᒃᓵᓄᑦ. 

ᑕᐃᒃᑯᐊᓕ ᓇᖕᒥᓂᕆᔭᐅᔪᑦ ᒐᕙᒪᒃᑯᓐᓄᑦ 

ᐱᒋᔭᐅᓐᖏᑦᑐᑦ ᑕᐃᒃᑯᐊᓕ ᐋᖅᑭᒃᓯᓲᖑᖕᒪᑕ 

ᐅᕗᖓ ᐅᖃᓗᖕᓂᐊᖅᐳᑎᑦ ᐅᓇ ᓇᕿᒃᑯᒃᑯ ᐅᕗᖓ  

ᖃᕆᑕᐅᔭᕐᒧᑦ ᑎᑎᕋᕐᓂᐊᖅᐳᑎᑦ ᓇᕿᒃᑯᒃᑰᖅᓯᒪᔪᑦ 

ᑕᐃᒃᑯᐊᓕ ᓇᖕᒥᓂᕆᔭᒥᖕᓄᑦ ᑖᒃᑯᐊ 

ᐋᖅᑭᒃᓯᒪᓲᖑᖕᒪᑕ ᒐᕙᒪᒃᑯᑦ ᐊᐅᓚᓐᖏᒪᔾᔪᒡᓕ 

ᑕᐃᒃᑯᐊ. 

 

ᑐᑭᓯᓇᖅᑐᒃᓴᐅᕗᖅ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔮ. ᑕᐃᒪᐃᓛᒃ ᐅᓪᓗᓂᒃ 

ᖄᖏᖅᑐᓂᒃ ᒥᓂᔅᑕ 

ᑐᓴᖅᑎᑕᐅᖃᑦᑕᖅᓯᒪᖅᑰᕐᒥᒐᕕᑦ ᐅᓐᓄᒃᑯᑦ 

ᑐᐊᕕᕐᓇᖅᑐᑕᖃᖅᑐᒥᓂᐅᓂᐊᖅᑎᓪᓗᒍᓖᑦ 

ᐃᖃᓗᒃᑎᒎᕆᐊᖃᕐᓇᖃᑦᑕᖅᓯᒪᓂᖓᓂᒃ ᑖᒃᑯᐊ 

ᐃᖃᓗᖕᓂ ᐊᐅᓚᔾᔭᐃᔨᐅᖃᑦᑕᖅᑐᑦ ᑕᒪᑐᒧᖓ 

ᑲᒪᔨᐅᖃᑦᑕᕐᓂᖏᑦ ᐱᔾᔪᑎᒋᓪᓗᒍ. 

(ᑐᓵᔨᑎᒎᓕᖅᑐᖅ) ᑕᐃᒪᓐᓇ ᑐᓴᓚᐅᕐᒥᒐᒪ 

ᑕᐃᒪᓐᓇᑦᑕᐅᖅ ᐃᓱᒫᓘᑎᒋᔭᐅᖃᑦᑕᖅᑐᑦ ᑖᒃᑯᐊ 

ᐃᖃᓗᒃᑎᒎᕆᐊᖃᓲᖑᖕᒪᑕ ᓇᕿᑦᑎᔪᖃᕌᖓᑦ ᓲᕐᓗ 

ᑐᓴᒐᒃᓴᐃᑦ ᓲᕐᓗ ᓄᓇᓕᖕᓂ ᕿᓂᖅᑎᓄᑦ 

ᑐᓴᖅᑎᑕᐅᓚᐅᕐᓇᑎᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᒃᑯᐊ ᑐᐊᕕᕐᓇᖅᑐᓕᕆᔨᖏᑦ ᑖᔅᓱᒥᖓ 

ᑕᑯᓇᖕᓂᐊᕐᒪᖔᑕ ᑲᑎᒪᖃᑎᖃᕐᓗᑎᑦ ᓄᓇᓕᖕᓂ 

ᐸᖅᓴᐃᔨᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑏᑦ ᐱᓕᕆᕝᕕᖓ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᒫᓐᓇ ᑕᕝᕗᖓ 

ᑐᐊᕕᕐᓇᖅᑐᓕᕆᔨᓄᑦ ᐅᖃᓗᒃᑳᖓᑦ ᑕᐃᓐᓇ 

ᓯᕙᓂᕌᖓᑦ ᓇᓗᓇᐃᒃᑯᑦ ᑕᕝᕗᓐᖓᕌᖓᑦ 

ᐅᖃᓗᒃᑕᐅᑲᐅᑎᒋᑦᑎᐊᖃᑦᑕᖅᑑᒐᓗᐊᑦ ᑕᐃᒃᑯᓄᖓ 

ᐅᖃᓗᒡᕕᐅᔪᓄᑦ, ᐅᖃᖅᑎᑦᑎᔩ. ᑕᐃᒃᑯᐊ 

ᑭᐅᔭᐅᓐᖏᑦᑐᖅᑕᖃᕐᓂᖅᐸᑦ ᖃᐅᔨᔪᒪᓇᔭᖅᐳᖓ 

ᑕᒪᕐᒥᓗᒃᑖᑦᑎᐊᑦ ᑕᐃᒃᑯᐊ ᑭᐅᔭᐅᖃᑦᑕᖅᑐᑦ  

ᕿᓂᖅᑕᐅᔭᕆᐊᖃᕐᓂᒃᑰᖅᓯᒪᔪᑦ 

ᑎᑎᕋᖅᑕᐅᓯᒪᓗᒃᑖᑦᑎᐊᓲᖑᖕᒪᑕ. ᖃᐅᔨᒍᒪ 

ᓇᓕᐊᒃ ᑭᖑᕙᖅᑐᕕᓂᐅᓚᐅᕐᓂᕐᒪᖔᑦ 

ᖃᐅᔨᒋᐊᕈᓐᓇᕋᔭᕋᑉᑕ ᓱᓇ ᐱᔾᔪᑕᐅᓚᐅᕐᓂᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓗᐊᕋᑖᖅᑕᕋ ᐃᖃᓗᖕᓂ 

ᑐᓴᖅᑎᑦᑎᔪᖃᕐᓇᓵᕈᓘᔭᕐᓂᖅᐸᑦ 

ᑐᓴᖅᑎᑕᐅᓕᑕᐃᓐᓇᕐᓗᑎᓪᓗ ᑕᐃᒃᑯᐊ 

ᕿᓂᖅᑐᓕᕆᔨᒃᑯᑦ. 

ᐅᐸᒃᓯᒋᐊᖅᓯᒪᒐᔭᓐᖑᐊᓕᕋᓗᐊᖅᑎᓪᓗᒋᑦ ᓲᕐᓗ 

ᑭᖑᕙᓯᐅᔭᖅᑐᒧᑦ ᑐᓴᖅᐸᓪᓕᐊᓕᑕᐃᓐᓇᓲᖑᖕᒪᑕ 

ᐅᕝᕙᓘᓐᓃᑦ ᖃᐅᔨᔭᕌᖓᑦ ᑭᓯᐊᓂ ᐅᓐᓄᒃᑯᑦ 

ᖃᐅᔨᔪᒥᓂᐅᒐᓗᐊᖅᖢᑎ, ᑕᒪᓐᓇ 

ᐃᓱᒪᒋᔭᐅᖁᓪᓗᒍ. 

 

(ᑐᓵᔨᑎᒍᑦ) ᒥᓂᔅᑕᑦ ᖃᐅᔨᒪᔪᒃᓴᐅᕗᑦ 

ᐊᑭᓕᖅᓱᖅᑕᐅᖏᖦᖢᑎᖏᒃᑯᐊᑦ ᕿᓂᖅᑎᐅᓲᖑᖕᒪᑕ 

ᐸᖅᓴᐃᓲᖑᖕᒪᑕ ᐊᒻᒪ ᐊᕐᕌᒍᑕᒫᑦ 

ᐅᓂᒃᑳᓕᐅᓚᐅᖅᓯᒪᖕᒪᑕ ᐱᓕᕆᕝᕕᓯ 

ᐃᓕᓐᓂᐊᕈᑎᒃᓴᓂᒡᒎᖅ ᓴᖅᑭᑦᑎᓂᐊᓚᐅᕐᒪᑕ 

ᒐᕙᒪᒃᑯᑦ. ᑕᒪᑐᒪᓂᓗ ᐊᕐᕌᒍᒥ $250,000 

ᓴᓂᕐᕙᒃᑕᐅᓚᐅᖅᓯᒪᔪᑦ ᐸᖅᓴᐃᓂᕐᒥᑦ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᑕᐃᒃᑯᐊ 

ᐃᓕᓐᓂᐊᕈᑎᒍᑦ ᐃᓚᐅᑎᑕᐅᖕᒪᖔᑦ ᖃᓄᖅ 

ᐊᑐᖅᑕᐅᔪᓐᓇᕐᒪᖔᑦ ᑕᐃᒃᑯᐊ SPOT-

ᖑᓂᕋᖅᑕᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑏᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᑐᑭᓯᖃᑕᐅᔪᒪᑦᑎᐊᕋᔭᖅᑐᖓ 

SPOT-ᒥ ᓇᕿᑦᑎᔪᖃᕋᓗᐊᖅᑎᓪᓗᒍ 

ᑭᐅᔭᐅᓐᖏᑯᑖᖕᓂᖅᐸᑦ ᑕᐃᒪᐃᑦᑐᓂᑦ 

ᑐᓴᐅᒪᑎᑕᐅᔪᒪᑦᑎᐊᖅᑐᖓ. ᖃᐅᔨᒪᔪᒪᓇᔭᕐᒥᔪᖓ 

ᓇᕿᑦᑎᔪᖅᑕᖃᓚᐅᖅᑎᓪᓗᒍ ᖃᓄᖅ 

ᐊᑯᓂᐅᑎᒋᔪᖅ ᑭᐅᔭᐅᓇᓱᓚᐅᕐᒪᖔᑦ ᐅᕝᕙᓘᓐᓃᑦ 

ᐸᖅᓴᖅᑕᐅᓂᖓ ᐊᑯᓂᐅᑎᑕᐅᓗᐊᓚᐅᕐᒪᖔᑦ.  

 

ᑕᐃᒃᑯᐊ SPOT ᐃᓕᓐᓂᐊᕈᑎᒋᔭᐅᖃᑦᑕᕐᒪᖔᑦ 

ᐱᔾᔪᑎᒋᓪᓗᒍ ᑐᑭᓯᓇᓱᖕᓂᐊᖅᐳᖓ ᖃᓄᖅ 

ᐊᑯᓚᐃᑎᒋᔪᒃᑯᑦ ᑕᐃᒪᐃᑦᑐᓂ 

ᐃᓕᓐᓂᐊᖅᑎᑦᑎᖃᑦᑕᕐᒪᖔᖏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᖅᓯᕕᒋᔪᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ 

ᖃᕋᓴᐅᔭᒃᑯᑦ ᑎᑎᕋᕐᕕᐅᓚᐅᕋᒪ ᓴᓪᓕᕐᒥᑦ 

ᐸᖅᓴᐃᔨᒦᓐᖔᖅᖢᓂ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᖃᓄᖅ ᐱᓕᕆᕝᕕᖓ ᖃᐅᔨᓴᐃᖃᑦᑕᕐᒪᖔᑦ ᑖᒃᑯᐊ 

SPOT ᐊᑐᖅᑕᐅᑦᑎᐊᖃᑦᑕᕋᓗᐊᕐᒪᖔᖏᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑏᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐊᐱᖅᑯᑎᒋᔭᖏᑦ. 

ᐃᓛᒃ, ᐅᐸᓗᑲᐅᑎᒋᔪᒪᖃᑦᑕᖅᑐᒍᑦ ᑕᐃᒃᑯᐊ 

ᐱᕐᔪᐊᒻᒪᕆᐊᓘᖕᒪᑕ ᑐᐊᕕᕐᓇᖅᑐᓕᕆᑎᓪᓗᑕ. ᐄ,  

ᑕᒪᒃᑯᐊ ᒐᕙᒪᒃᑯᑎᒎᖅᑐᑦ ᐃᖏᕋᑦᑎᐊᕈᒥᓇᖅᑐᑦ 

ᐊᒻᒪᓗ ᐅᐸᓗᑲᐅᑎᒋᖃᑦᑕᕈᓐᓇᖅᑐᑦ ᑕᐃᒃᑯᐊ 

ᖃᐅᔨᒃᑲᖅᑕᐅᔪᑦ. 

 

ᑕᐃᒃᑯᐊ SPOT ᓄᓇᓕᖕᓅᖅᑕᐅᓯᒪᓕᕐᒪᑕ, 

ᐊᑐᖅᑕᐅᒐᔪᖕᓂᖅᓴᐅᕙᓪᓕᐊᑐᐃᓐᓇᖅᑐᑦ 

ᖃᐅᔨᒪᔭᐅᓕᕋᒥᒃ ᓇᓂᓯᓴᕋᐃᓐᓇᕐᓂᖅᓴᐅᓂᖏᑦ. ᐄ, 

ᐱᕐᔪᐊᓐᖑᖅᐸᓪᓕᐊᑐᐃᓐᓇᕐᓂᐊᖅᑐᖅ 

ᐊᑐᖅᑕᐅᕙᓪᓕᐊᑐᐃᓐᓇᓕᖅᐸᑕᓗ ᑕᐃᒃᑯᐊ 

ᐅᓄᖅᓯᒋᐊᖅᑕᐅᓂᐊᖅᑐᑦ ᑕᐃᒃᑯᐊ 

ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 572 - 3(3): ᖃᖓᑕᓲᖅᓯᐅᑎᓄᑦ 

ᖃᑦᑕᐅᔭᒥᓃᑦ ᐊᐅᓱᐃᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐃᑉᐸᒃᓴᖅ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᑐᖓ 

ᐊᔾᔨᓐᖑᐊᓂᒃ ᖃᖓᑕᓲᓄᑦ ᐅᖅᓱᐊᓗᖃᐅᑏᑦ 

ᐊᐅᓱᐃᑦᑐᒦᑦᑐᑦ ᐊᔾᔨᓕᐅᓚᐅᖅᖢᒋᑦ. 

ᐃᓱᒫᓘᑎᖃᓚᐅᖅᑐᑦ ᑕᐃᒃᑯᐊ ᖃᑦᑕᐅᔭᑦ 

ᐆᒪᔪᓕᕆᔩᑦ ᑎᑎᕋᕐᕕᖓᑕ ᖃᓂᒋᔮᓃᒻᒪᑕ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᐅᖃᖃᑎᖃᖃᑦᑕᕐᒪᖔᑦ ᐊᐅᓱᐃᑦᑐᕐᒥᐅᑕᓂᑦ ᐊᒻᒪᓗ 

ᐅᖅᓱᐊᓗᓕᕆᔨᓂᑦ ᑖᓐᓇ ᐊᑲᐅᓐᖏᓕᐅᕈᑦ 

ᐋᖅᑭᒃᑕᐅᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ ᖁᔭᓐᓇᒦᒃ 

ᖁᑎᒃᑐᒧᑦ ᒪᓕᒐᓕᐅᖅᑎᐅᔪᖅ ᐊᕙᑎᒥᑦ 

ᓱᖁᑎᒃᓴᑦᑎᐊᕈᒪᖕᒪᑦ. ᑖᒃᑯᐊ ᖃᑦᑕᐅᔭᑦ 

ᖃᐅᔨᒪᔭᐅᓪᓗᐊᕕᖕᒪᖔᑕ ᐊᒻᒪᑦᑕᐅᖅ 

ᐱᓕᕆᐊᕆᕙᓪᓕᐊᔭᕗᑦ, ᐱᓕᕆᐊᕆᔭᐅᕙᓪᓕᐊᔪᖅ 

ᐃᖅᑲᓇᐃᔭᖅᑎᑦᑎᓐᓂᑦ ᐊᓯᐊᓅᕆᐊᖃᕐᒪᖔᑕ 

ᑖᒃᑯᐊᓗ ᑐᓴᖃᑎᒋᓯᒪᓪᓗᑎᒍᑦ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᑦ. ᑕᒪᒃᑯᐊᖑᔪᑦ ᖃᑦᑕᐅᔭᐃᑦ 

ᐊᒥᓱᒻᒪᕆᐊᓗᐃᑦ ᑕᒪᐅᖓ ᓄᓇᕗᒻᒨᖅᓯᒪᖕᒪᑕ 

ᒥᓕᐊᓃᑦᑐᒃᓴᐅᓕᖅᑐᑦ ᖃᑦᑕᐅᔭᑐᐃᓐᓇᐃᑦ ᑭᓯᐊᓂ 

ᐊᑦᑕᕐᓈᕿᔪᓪᓚᕆᖕᒥᑦ 

ᐱᑕᖃᓪᓗᐊᖃᑦᑕᖅᓯᒪᓐᖏᑦᑐᖅ 

ᐊᒥᓲᒐᓗᐊᖅᑎᓪᓗᒋᑦ ᖃᑦᑕᐅᔭᐃᑦ. ᑖᒃᑯᐊᖏᓛᒃ 

CGS-ᑯᑦ ᐱᓕᕆᖃᑎᒋᔭᕗᑦ ᐊᒻᒪᑦᑕᐅᖅ ᕼᐋᒻᓚᒃᑯᑦ 

ᓄᓇᓕᖕᓂ ᐱᓕᕆᖃᑎᒋᕙᓪᓕᐊᔭᕗᑦ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ 

ᖃᑦᑕᐅᔭᐃᑦ ᐊᑦᑕᕐᓇᖏᓐᓂᖅᓴᒧᑦ 

ᓄᒃᑎᖅᑕᐅᔪᓐᓇᕐᒪᖔᑦ ᐊᕙᓗᔭᐅᓯᒪᓪᓗᑎᒡᓗ 

ᓴᕐᕙᐅᔾᔭᐃᒃᑯᑎᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᖃᑦᑕᐅᔭᑦ ᐅᖅᓱᒃᓴᓂᓛᒃ 

ᓅᑕᐅᓛᖅᑐᑦ ᐊᒻᒪᓗᑦᑕᐅᖅ ᑕᐃᑯᖓ 

ᖃᐅᔨᓴᕐᕕᐅᓛᖅᑐᒧᑦ, ᖃᐅᔨᓴᕐᕕᐅᓛᖅᑑᑉ 

ᖃᓂᒋᔮᓄᑦ ᓅᑕᐅᓗᑎᒃ. ᒫᓐᓇ 

ᐅᖃᐅᑎᔪᓐᓇᓐᖏᑕᕋ, ᐃᓛᒃ ᒫᓐᓇ 

ᐸᕐᓇᒃᓯᒪᓐᖏᑦᑐᒍᑦ ᐊᕙᓗᓯᒪᔪᒧᑦ 

ᐃᓂᖃᖅᑎᑕᐅᓂᐊᕐᒪᖔᑕ ᓄᓇᓕᖕᓂᑦ, ᑭᓯᐊᓂ 

ᓂᕐᔪᑎᓂᒃ ᖃᐅᔨᓴᕐᕕᑦᑎᓐᓂᑦ ᐊᕙᑎᒧᓪᓗ 

ᖃᐅᔨᓴᕐᕕᑦᑎᓐᓄᑦ ᖃᓂᒋᔮᓄᑦ ᓅᑦᑐᒫᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐅᖅᓱᐊᓗᐃᑦ 

ᐊᐅᓱᐃᑦᑐᕐᒨᖅᑕᐅᓯᒪᔪᑦ ᖃᓄᖅ 

ᐊᑐᖅᑕᐅᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᓂᕐᔪᑎᓂᒃ ᖃᐅᔨᓴᖃᑦᑕᕋᑦᑕ 

ᐊᒻᒪᓗᑦᑕᐅᖅ ᐅᕙᑦᑎᓐᓂᒃ ᖃᐅᔨᓴᖅᐸᒃᑭᓪᓗᑕ 

ᐱᓕᕆᐊᖑᔪᓂᒃ ᖃᐅᔨᓴᖅᐸᒃᑭᓪᓗᑎᒃ ᑖᒃᑯᐊ 

ᐊᕙᑎᓕᕆᔨᒃᑯᑦ. ᑖᒃᑯᐊ ᐊᑐᖅᑕᐅᔪᒃᓴᐅᔪᑦ 

ᑕᐃᒪᐃᑦᑐᓄᑦ ᐱᓕᕆᐊᒃᓴᕗᑦ ᒪᓕᒡᓗᒋᑦ ᑕᑉᐹᓂ 

ᐱᓕᕆᐊᖃᖅᐸᖕᒥᖕᒪᑕ ᑐᒃᑐᓕᕆᓂᕐᒥᑦ ᐊᒻᒪᑦᑕᐅᖅ 

ᐊᕙᑎᓕᕆᓂᕐᒥᒃ ᑕᒪᒃᑯᓄᖓ ᐊᑐᖅᑐᒃᓴᐅᔪᓄᑦ 

ᑖᒃᑯᐊ ᐅᖅᓱᒃᓴᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. ᐄ, 

ᑕᒪᓐᓇ ᐅᓗᕆᐊᓇᖅᑐᖅ ᐊᕙᑎᓕᕆᔨᒃᑰᒐᔅᓯ. 

ᐊᕙᑎᓕᕆᔨᒃᑯᑦ ᐊᕙᑎᒥᑦ 

ᓴᐳᒻᒥᐅᖅᓱᖅᓯᒪᑦᑎᐊᕆᐊᓖᑦ ᓴᓗᒪᑎᑦᑎᓗᑎᒡᓗ. 

ᖃᓄᖅ ᑕᒫᓂᐅᖅᑰᖅᑐᑦ ᐃᒃᑯᐊ 40-ᐅᖅᑰᖅᑐᑦ 45 

ᖃᓪᓗᑎᓖᑦ ᖃᖓᑕᓲᓄᑦ ᐊᑐᖅᑐᒃᓴᑦ 

ᓄᓇᑦᑎᓐᓅᖅᑕᕕᓃᑦ ᐅᓄᒃᑲᓐᓂᖅᑐᒃᓴᐅᓪᓗᑎᒡᓗ 

ᑕᐃᒃᑯᐊ ᑐᖅᑯᖅᑕᐅᑦᑎᐊᖅᓯᒪᓐᖏᑦᑐᑦ ᖃᑦᑕᐅᔭᐃᑦ. 

ᐊᑦᑕᕐᓇᖅᑐᒦᑎᑦᑎᔪᑦ ᐊᕙᑎᓕᕆᔨᐅᒐᓗᐊᕋᒥᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕙᑎᓕᕆᔨᒃᑯᑦ 

ᒪᓕᒐᖃᕐᒪᑕ ᐊᑦᑕᕐᓇᔾᔭᐃᖅᓯᓯᒪᖃᑦᑕᕈᒪᓪᓗᑎᒃ 

ᖃᑦᑕᐅᔭᕐᓂᑦ ᐃᒪᓕᖕᓂᑦ. ᑕᐃᒃᑯᐊ ᐅᖅᓱᐊᓗᐃᑦ 

ᓅᑕᐅᓂᐊᖅᑐᑦ ᐊᓯᐊᓄᓪᓗ ᓄᒃᑎᖅᑕᐅᓗᑎᒃ 

ᖃᐅᔨᓴᓕᕈᑎᒃ ᑕᐃᒃᑯᐊ ᐊᑐᖅᑕᐅᓂᐊᖅᑐᑦ  

ᐅᖅᓱᐊᓗᐃᑦ ᐊᒻᒪᓗ ᐃᒃᑯᐊ 

ᑐᓐᖓᕖᖅᓯᒪᑦᑎᐊᖅᖢᑎᒃ 

ᐅᒥᐊᕐᔪᐊᒃᑰᖅᑎᑕᐅᓪᓗᑏᒃᑯᐊ 

ᑐᓐᖓᕕᓕᖅᑕᐅᖃᑦᑕᕐᒪᑕ ᑕᐃᒪᐃᑦᑐᓃᑦᑐᑦ, 

ᒪᓂᖅᑲᒧᑦ ᐊᒃᑐᐊᓐᖏᖦᖢᑎᒃ, ᑕᐃᒪᓐᓇ 

ᐊᑦᑕᕐᓇᓐᖏᑦᑐᒦᑦᑐᑦ. ᖁᔭᓐᓇᒦᒃ, ᒥᔅᑕ ᐋᕆᐊᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

ᖃᐅᔨᒪᔭᑐᖃᖏᑦ ᐊᒻᒪ ᐃᓕᓐᓂᐊᓂᕐᒧᑦ 

ᐃᓕᖅᑯᓯᕐᒥᒃ ᐅᓪᓗᖓ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑎ, 

ᑐᑭᓯᓇᑦᑎᐊᕈᒪᒐᒪ ᐃᓄᑦᑎᑐᑦ ᐅᖃᓪᓚᓐᓂᐊᕋᒪ. 

ᑖᒃᑯᐊ ᐊᐱᖅᓲᑎᒋᔪᒪᓪᓗᒋᑦ ᐃᒃᐸᔅᓴᖅ 

ᐅᖃᐅᓯᐅᓚᐅᖅᑐᑦ ᑲᑎᒪᔨᐅᖃᑎᒪ ᐃᓚᓐᖓᓐᓄᑦ 

ᐊᐱᖅᓱᕈᒪᓪᓗᒍ ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑐᖑᔪᖅ ᐅᑯᓂᖓ ᓴᖅᑭᖅᑲᐅᔭᖏᓐᓂᒃ 

ᐅᓪᓛᑲᓐᓂᖅ.  

 

ᑕᒪᓐᓇ ᐅᖃᐅᓯᐅᓚᐅᕐᒥᔫᒐᓗᐊᖅ ᐃᒃᐸᔅᓴᖅ 

ᑲᑎᒪᔨᐅᖃᑎᓐᓄᑦ ᐃᓄᐃᑦ ᐱᖅᑯᓯᖓ ᐅᖃᐅᓯᖓᓗ 

ᒐᕙᒪᑦᑎᓐᓄᑦ ᐱᓚᑦᑖᕆᔭᐅᒐᓗᐊᕐᒪᖔᑦ 

ᐱᒻᒪᕆᐅᒋᔭᐅᒐᓗᐊᕐᒪᖔᓪᓘᓐᓃᑦ ᐅᕝᕙᓘᓐᓃᑦ 

ᑕᑯᔅᓴᐅᑦᑎᐊᕈᑎᑐᐃᓐᓇᐅᕙ. ᐅᓇ ᒥᓂᔅᑐᖑᔫᑉ 

ᓴᖅᑭᖅᑲᐅᔭᖓ ᓱᖅᑯᐃᓯᒃᑲᓂᕐᓂᕉᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓅᓯᕐᒧᑦ 

ᖃᐅᔨᒪᓇᓱᐊᕐᓂᕐᒧᑦ ᑐᕌᒐᐃᑦ. ᓯᕗᓪᓕᖅᐹᒥ 

ᐊᐱᕆᔪᒪᔭᕋ ᒥᓂᔅᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᐃᓐᓇᐅᖏᓐᓇᑦᑕ ᒐᕙᒪᒃᑯᑦ 

ᑎᑎᕋᕐᕕᖓᓄᐊᓐᖏᑐᐊᕈᑦᑕ ᐃᓗᓕᖏᑦ 

ᑕᑯᔾᔮᖏᒻᒥᒐᑦᑎᒍ ᐅᓐᓃᑦ ᐅᓄᖏᑦᑑᒐᓗᐊᓂᒃ, 

ᐅᖃᖅᑎ, ᒥᓂᔅᑕ ᑐᑭᓕᐅᔾᔨᒐᓛᒍᓐᓇᖅᐱᑦ ᑭᓱᓂᒃ 

ᑖᓐᓇ ᐃᓗᓕᖃᕐᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎ. 

ᑖᒃᑯᐊᖏᓛᒃ ᐱᖅᑯᓯᓕᕆᓂᕐᒧᓪᓗ 

ᐃᓕᖅᑯᓯᓕᕆᓂᕐᒧᓪᓗ ᐆᒃᑑᑎᒋᓗᒍ ᒐᕙᒪᒃᑯᓐᓄᑦ  

ᐃᖅᑲᓇᐃᔭᖅᑎᐅᕙᑦᑐᐃᑦ ᐅᓪᓗᒥ ᐊᑕᐅᓯᕐᒥᒃ 

ᓴᓂᕝᕙᐃᒍᓐᓇᓲᖑᒻᒪᑕ ᑕᐃᒃᑯᐊ ᐱᓕᕆᕝᕕᐅᔪᐃᑦ 

ᖃᐅᔨᒪᔪᐃᓐᓇᐅᖅᑰᖅᑐᒍᑦ ᐃᓚᒋᔭᐅᖃᑦᑕᖅᓯᒪᓪᓗᑕᓗ 

ᒐᕙᒪᒃᑯᑐᐃᓐᓇᐅᖏᑦᑐᖅ. ᑖᓐᓇ ᐊᑐᖅᑕᐅᓲᖑᓪᓗᓂᓗ 

ᐊᓯᖏᓐᓄᓪᓗ ᑕᐃᒪᐃᑦᑐᒪᔪᓄᑦ ᑕᐃᒪᐃᖃᑦᑕᖅᓯᒪᔪᓂᒃ 

ᑐᓴᕐᓇᖃᑦᑕᖅᓯᒪᔪᖅ. ᓲᕐᓗ ᑐᓐᖓᕕᒃᑯᑦ 

ᑕᐃᒪᐃᖃᑦᑕᖅᓯᒪᒋᐊᖏᑦ ᑐᓴᖃᑦᑕᖅᓯᒪᒋᓪᓗᖓ. 

ᑕᐃᒃᑯᐊ ᐅᓪᓗᖃᖅᑎᑕᐅᒑᖓᑕ ᑕᒪᒃᑯᓂᖓ 

ᐃᓕᖅᑯᓯᓕᕆᓂᕐᒧᑦ ᐃᓚᖏᑦ ᐃᒪᐃᑦᑐᒪᓲᑦ, 

ᑲᔾᔮᕆᐊᖅᑐᕈᒪᓪᓗᑎᒃ ᓯᓚᑎᑦᑎᓐᓄᑦ ᐃᒻᒪᖃ 

ᖃᒧᑕᐅᔭᒃᑯᑦ ᐅᒥᐊᒃᑯᑦ ᓇᐅᒃᑯᑦ 

ᓇᒧᓐᖓᕈᒪᓐᓂᕈᑎᓪᓘᓐᓃᑦ ᐊᖏᖃᑎᒌᖃᑦᑕᖅᑐᐃᑦ 

ᓱᒍᒪᓂᕐᒥᓂᒃ. 
 

ᑲᔾᔮᕆᐊᖅᑐᑐᐃᓐᓇᖃᑦᑕᖏᑦᑐᑦ ᐃᓕᖃᑦᑕᖅᑐᑦ 

ᐃᓕᖅᑯᓯᑦᑎᓐᓂᒃ ᖃᓄᖅ ᖃᐅᔨᒪᕚᓪᓕᕈᑕᐅᖃᑦᑕᖅᑐᖅ 

ᓲᕐᓗᓐᓘᓐᓃᑦ ᐃᓚᖏᑦ ᐃᒡᓗᕕᒐᓕᐅᖅᑎᑦᑎᓂᕐᒥᒃ 

ᑕᑯᔅᓴᐅᑎᑦᑎᖃᑦᑕᖅᑐᑦ ᐅᕝᕙᓘᓐᓃᑦ 

ᐅᖃᖃᑎᒌᖃᑦᑕᖅᑐᐃᑦ ᐱᖅᑯᓯᕐᒥᓂᒃ. 

ᐋᔩᖃᑎᒌᒍᓐᓇᖅᓯᖃᑦᑕᕐᒪᑕ ᖃᓄᖅ ᑕᑯᓐᓈᑎᑦᑎᓗᑎᒃ 

ᐱᖅᑯᓯᒋᔭᒥᓐᓂᒃ ᐃᓕᖅᑯᓯᕆᔭᒥᓐᓂᒃ ᑕᒪᒃᑯᐊ 

ᐆᒃᑑᑎᑐᐃᓐᓇᐅᔪᐃᑦ ᐃᓚᖏᑦ. ᐃᓚᖏᓪᓘᓐᓃᑦ 

ᐊᓂᓐᖏᑦᑐᑎᒃ ᐊᓪᓚᕝᕕᒥᒃ ᖃᐃᖁᔨᖔᕈᓐᓇᕐᒥᔪᐃᑦ 

ᐱᖅᑯᓯᓕᕆᓂᕐᒥᒃ ᖃᐅᔨᒪᔪᒥᒃ ᖃᐃᖁᔨᓗᑎᒃ ᓲᕐᓗ 

ᐅᖃᓕᒪᕕᐅᒋᐊᖅᑐᕐᓂᐊᕋᒥ ᐃᓐᓇᕐᒧᓪᓘᓐᓃᑦ 

ᐃᓕᖅᑯᓯᖏᓐᓂᒃ ᓇᓗᓇᐃᕝᕕᐅᔪᓐᓇᑦᓯᐊᖅᑐᑎᒃ 

ᑐᑭᓯᕚᓪᓕᓂᐊᕐᖓᑕ ᐃᓄᐃᑦ ᐃᓕᖅᑯᓯᖏᓐᓂᒃ. ᑖᒃᑯᐊ 

ᐆᒃᑑᑎᑐᐃᓐᓇᐅᔪᐃᑦ, ᐅᖃᖅᑎ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐱᐅᓯᕐᓂᒃ 

ᐃᓚᓕᐅᔾᔨᓂᖅ ᐅᓪᓗᖏᑦ. ᑖᓐᓇ ᐃᓚᒋᔭᐅᒻᒪᑦ 

ᐅᓪᓗᐃᒡᒎᖅ. ᒥᓂᔅᑕ ᐅᖃᕋᑖᕋᕕᑦ 

ᑲᔾᔭᐅᓴᒋᐊᖃᑦᑕᕐᒪᑕᒎᖅ. ᑕᕝᕙ 

ᐃᓗᐊᖏᔾᔪᑎᒋᖅᑰᖅᑕᖓ ᐃᓚᖓ ᐃᓛᑎᒍᑦ. 

ᐃᓄᐃᑦ ᐃᓕᖅᑯᓯᖓ ᐱᖅᑯᓯᖓ 

ᑲᔾᔭᐅᓴᕐᓂᑐᐃᓐᓇᐅᖏᒃᑲᓗᐊᕐᒪᑦ 

ᐅᑭᐅᖅᑕᖅᑐᕐᒥᐅᑕᐅᓪᓗᑕᓗ 

ᐊᒃᓱᕈᕐᓇᖅᑐᒻᒪᕆᐊᓘᒻᒪᑦ ᐃᓚᖓ 

ᐊᒃᓱᕈᕐᓇᖅᑐᐊᓘᖃᑦᑕᖅᓯᒪᒻᒪᓪᓗ 

ᑲᔾᔭᐅᓴᕐᓂᑐᐃᓐᓇᐅᔭᕆᐊᖃᓐᖏᒃᑯᓗᐊᕋᓱᒋᒐᒃᑯᓪᓕ.  
 

ᑖᒃᑯᐊ ᐅᓪᓗᐃᑦ ᐊᑐᖅᑕᐅᔭᕌᖓᑕ ᓄᓇᓕᓐᓂ ᓲᕐᓗ 

ᓯᓚᑖᓄᐊᖅᑐᖃᕐᓂᐊᕌᖓᑦ ᑭᒃᑯᑦ ᐃᓚᐅᖃᑦᑕᖅᐸᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᕋᑖᖅᑐᖓ 

ᑲᔾᔮᕆᐊᖅᑐᑐᐃᓐᓇᖃᑦᑕᖏᑦᑐᐃᑦ. ᐃᓕᖅᑯᓯᓂᒃ 

ᐱᖅᑯᓯᓂᓪᓗ ᐃᓕᓐᓂᐊᓯᓐᓈᕐᓗᑎᒃ 

ᐱᔭᕆᐊᖃᖃᑦᑕᖅᑐᐃᑦ ᑖᒃᑯᐊ ᐃᖅᑲᓇᐃᔭᖅᑎᑦ. 

ᓲᕐᓗ ᐱᓕᕆᕝᕕᐅᔪᖅ ᐊᖏᖃᑎᒌᒋᐊᖃᖅᑐᐃᑦ 

ᓱᓂᐊᕐᓂᕐᒥᓂᒃ. ᑕᐃᒃᑯᐊᓗ ᑕᐃᒪᐃᑦᑐᒪᓐᖏᑦᑐᐃᑦ 

ᐊᓪᓚᕝᕕᒻᒦᒍᒪᓚᖓᔪᐃᑦ 

ᐃᓚᒋᔭᐅᔪᒪᓐᖏᑐᐃᓐᓇᐅᓲᖑᒥᒻᒪᑕ ᓇᒧᑦ 

ᖃᒧᑕᐅᔭᒃᑰᕆᐊᖃᕐᓂᐊᕐᓂᕈᑎᓪᓘᓐᓃᑦ 

ᐱᓐᖏᑦᑐᖃᕈᓐᓇᓲᖑᒻᒥᒻᒪᑦ. ᑕᐃᒃᑯᐊ 

ᐃᖅᑲᓇᐃᔭᕐᓗᑎᓪᓘᓐᓃᑦ ᐱᒍᓐᓇᕐᒥᔪᑦ. 

ᐊᖏᖏᑦᑐᒪᒍᑎᒃ ᑕᐃᒪᐃᑦᑐᒪᓐᖏᒃᑯᑎᒃ 

ᑕᐃᒪᐃᒋᐊᖃᓪᓚᕆᑦᑐᑏᖅᑕᐅᔪᖃᔾᔮᖏᑦᑐᖅ. 

ᐃᖅᑲᓇᐃᔭᑐᐃᓐᓇᕈᓐᓇᕐᒥᔪᐃᑦ ᑕᐃᒪᐃᒍᒪᓐᓂᕈᑎᒃ. 

ᑲᔾᔮᓴᑐᐃᓐᓇᓂᕐᒥᐅᖏᑦᑐᖅ. 

 

ᐄ, ᑲᔾᔮᓇᖅᑑᒐᓗᐊᖅ ᐊᓂᓗᓂ ᐃᓕᖅᑯᓯᕆᒐᑦᑎᒍ 

ᑕᐃᒪᐃᑦᑐᒪᒍᓐᓇᖃᑦᑕᕋᑦᑕ. ᐊᓐᓄᕌᑦᑎᓂᓪᓗ 

ᖃᐅᔨᕚᓪᓕᕈᑎᒋᔪᓐᓇᕐᒥᔭᕗᑦ ᐊᑐᕆᐊᖃᕐᓂᑎᓐᓂᒃ 

ᑭᓱᓂᒃ ᖃᐅᔨᕚᓪᓕᕈᑎᒋᔪᓐᓇᖅᑕᕗᑦ ᖃᓄᑐᐃᓐᓇᖅ 

ᐃᓕᖅᑯᓯᑦᑎᓐᓂᒃ 

ᖃᐅᔨᕚᓪᓕᒍᑎᒋᒍᓐᓇᖃᑦᑕᖅᑕᕗᑦ. ᑕᐃᒃᑯᐊ 

ᐃᓚᐅᔪᒪᔪᐃᑦ ᐃᓚᐅᖃᑦᑕᖅᑐᑦ ᑕᕝᕙᓂ 

ᐱᓕᕆᕕᐅᔪᒥ ᑕᐃᒪᐃᑦᑐᒪᓂᖏᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᑕᕝᕙ ᑖᓐᓇ ᐃᓛᑎᒍᑦ 

ᐃᓗᐊᓐᖏᔾᔪᑎᑦᑕ ᐃᓚᖓ. ᒐᕙᒪᒃᑯᑦ 

ᐋᖅᑭᒃᓯᔭᕌᖓᒥᒃ ᓴᖅᑭᑦᑎᔭᕌᖓᒥᓪᓗ ᐃᓄᐃᑦ 

ᐃᓕᖅᑯᓯᖏᓐᓂᒃ ᐱᔾᔪᑎᖃᖅᑐᓂᒃ 

ᐅᖃᐅᓯᓕᓐᓂᓪᓘᓐᓃᑦ ᐃᒪᐃᖅᑰᔨᖃᑦᑕᕐᒪᑦ 

ᐃᓚᐅᖏᑦᑐᒪᒍᔅᓯᓪᓗ ᐃᓚᐅᓐᖏᑐᓐᓇᖅᖢᓯ. ᓲᕐᓗ 

ᑲᑎᒪᔨᐅᖃᑎᒪ ᐅᖃᐅᓯᕆᓚᐅᖅᑕᖓ 

ᑕᑯᔅᓴᐅᑦᑎᐊᕈᑎᒋᕈᓗᒃᖤᕈᓂᐅᒃ ᐅᖃᓚᐅᖅᓯᒪᒐᑦᑕ 

ᐃᒪᐃᓐᓂᐊᕐᓂᕋᖅᖢᑕ ᐊᑐᕆᐊᑐᓐᖏᑕᓯ 

ᐊᑐᕈᒪᓐᖏᒃᑲᓗᐊᕈᔅᓯᐅᒃ. ᐃᓄᓐᓄᑦ ᑕᒪᓐᓇ 

ᐋᓐᓂᕐᓇᕆᔭᕋ. ᑖᓐᓇ ᐊᐱᖅᑯᑎᒋᔪᒪᖅᑲᐅᔭᕋᓕ 

ᐅᓇ ᖃᓄᐃᒻᒪᑦ ᐱᔾᔪᑎᖃᓪᓚᑦᑖᖏᓪᓗᓂ 

ᖃᓄᐃᒻᒪᑦ ᑭᓇᑐᐃᓐᓇᖅ ᐃᓚᐅᓐᖏᑦᑐᓐᓇᖅᐸ 

ᑎᓕᐅᖅᑕᐅᓯᒪᒐᓗᐊᖅᖢᑎᒃ? ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎ. 

ᑎᓕᐅᕆᒍᓐᓇᖏᓐᓇᑦᑕ ᖃᒧᑕᐅᔭᒃᑰᕆᐊᓕᒻᒥᒃ 

ᖃᒧᑕᐅᔭᒃᑰᖃᑕᐅᔭᕆᐊᖃᖅᑐᑎᑦ 

ᐃᖃᓪᓕᐊᓚᖓᒻᒪᑕ, ᐃᒪᐃᓕᔪᓐᓇᖏᓐᓇᑦᑕ 

ᐃᖅᑲᓇᐃᔭᖅᑎᓂᒃ. ᑭᓱᓂᒃ ᐅᓄᖅᑐᓂᒃ 

ᐊᐅᓪᓚᖏᔾᔪᑎᖃᕈᓐᓇᖅᑐᖃᕐᒪᑦ, 

ᐱᒡᒐᕐᓂᕈᑎᓪᓘᓐᓃᑦ ᐃᑭᑦᑐᓐᓇᕐᓂᖏᒃᑯᑎᓪᓘᓐᓃᑦ 

ᖃᒧᑕᐅᔭᒧᑦ ᖃᒧᑏᓐᓄᑦ. ᑭᓱᑐᐃᓐᓇᕐᓂᒃ 

ᐱᔾᔪᑎᔅᓴᖅᑕᖃᖅᑐᖃᕈᓐᓇᕐᒪᑦ. 

ᐊᓐᓄᕌᖃᑦᓯᐊᖏᒃᑯᑎᓪᓘᓐᓃᑦ 

ᓇᓂᓯᔪᓐᓇᕐᓂᖏᒃᑯᑎᒃ ᐊᓐᓄᕌᓂᒃ 

ᐃᓚᐅᔭᕆᐊᖃᖅᑐᑏᓚᒍᓐᓇᖏᑦᑐᒍᑦ 

ᐃᓕᖅᑯᓯᓕᕆᓂᕐᒧᑦ ᐅᓪᓗᖃᖅᑐᖃᓕᖅᑎᓪᓗᒍ.  

 

ᑭᓯᐊᓂ ᐊᓯᐊᒍᑦ ᐃᓕᒐᓱᒍᓐᓇᕐᒥᔪᐃᑦ 

ᐃᓕᖅᑯᓯᓕᕆᓂᐅᑉ ᒥᔅᓵᓄᑦ. 

ᐊᓪᓚᕝᕕᒥᓃᖔᕐᓂᐊᕐᓂᕈᑎᒃ 

ᖃᐃᖅᑯᔨᖔᕈᓐᓇᕐᒥᔪᐃᑦ ᐃᓐᓇᕐᒥᓪᓘᓐᓃᑦ 

ᐃᓕᓐᓂᐊᖅᑎᑕᐅᓂᐊᕐᒪᑕ ᐃᓕᖅᑯᓯᓕᕆᓂᐅᑉ 

ᒥᔅᓵᓄᑦ. ᑕᒪᓐᓇ ᖃᐅᔨᕙᓪᓕᖅᑐᖃᕈᓐᓇᖅᐸᑦ 

ᐱᐅᔪᕐᓕ ᐅᕙᖓ ᑕᐅᑐᑦᑕᖓᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ 

ᒥᓂᔅᑕ. ᑕᕝᕙ ᐅᖃᐅᓯᕆᓇᓱᑦᑕᕋ 

ᐅᖃᐅᓯᕆᓇᓱᖃᑦᑕᖅᑕᕗᓪᓗ. 

ᒪᓕᒐᖅᑕᖃᕋᓗᐊᖅᑎᓪᓗᒍ ᐊᑐᖅᑕᐅᖏᑦᑐᓐᓇᖅᐸᑦ 

ᐊᑐᖅᑕᐅᖐᓐᓇᐅᔭᓕᒑᒻᒪᑦ. ᖃᐅᔨᒪᑦᑎᐊᖅᑐᖓ, 

ᐅᖃᖅᑎ, ᐱᔾᔪᑎᖃᕐᓗᓂ 

ᐃᓚᐅᓐᖏᑦᑐᖃᕆᐊᖃᑐᐃᓐᓇᕆᐊᓕᒃ 

ᖃᐅᔨᒪᔪᐃᓐᓇᐅᔪᒍᑦ. ᑭᓯᐊᓂ ᑎᓕᐅᕈᑎᒋᓐᖏᒥᑉᐸᑦ 

ᐅᓇ ᓴᖅᑭᑦᑐᐊᓘᖅᑲᐅᔪᖅ ᐊᑑᑎᖃᔾᔮᖏᑦᑎᐊᕐᒥᔪᖅ. 

ᐅᖃᖅᑎ, ᐅᓇ ᐊᐱᖅᑯᑎᒋᔪᒪᔭᕋ, ᓄᓇᓕᓐᓂ ᐅᓇ 

ᓴᖅᑭᑕᐅᖅᑲᐅᔪᖅ ᓴᖅᑭᑕᐅᕙᓪᓕᐊᔪᑦ ᓄᓇᓕᓐᓂ 

ᑭᐊ ᐊᑐᖅᑕᐅᒐᓗᐊᕐᒪᖔᑦ 

ᐊᑐᖅᑕᐅᖃᑦᑕᕋᓗᐊᕐᒪᖔᕐᓘᓐᓃᑦ ᓄᓇᓕᓐᓂ ᑭᓇ 

ᖃᐅᔨᒪᔨᑕᐅᓇᓱᓐᓂᐊᖅᐸ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊ ᐊᖓᔪᖅᑳᖏᓐᓄᑦ 

ᐊᖅᑯᑎᖃᕐᓗᑎᒃ ᑕᐃᒪ ᐱᓕᕆᖃᑦᑕᓂᐊᕐᒥᒻᒪᑕ 

ᑕᐃᒃᑯᐊ. ᐱᓕᕆᔨᒋᔭᒃᑲ ᑕᒪᑐᒥᖓ 

ᖃᐅᔨᒋᐊᒃᑲᓐᓂᖁᒍᓐᓇᓂᐊᕐᒥᔭᒃᑲᑦᑕᐅᖅ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎ, ᒥᔅᑕ ᓯᐊᓪ.  

 

ᐊᐱᖅᑯᑦ 574 - 3(3): ᖃᓄᐃᓕᖓᓂᖓ 

ᑭᓐᖓᐃᑦ ᑭᓈᓗᖃᕐᕕᖓ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ ᐊᐱᕆᓂᐊᖅᑐᖓ. 

 

ᑭᓐᖓᐃᑦ ᑭᓈᓗᖃᕐᕕᖓ ᓴᓇᔭᐅᓚᐅᖅᓯᒪᔪᖅ 6 

ᐊᕐᕌᒎᓕᖅᑐᖅ ᐊᑐᖅᑐᓪᓚᕆᐋᓘᓗᓐᓂᓘᒐᓗᐊᖅ 

ᓱᓕ ᐊᐅᓚᔾᔭᐅᑦᑕᐅᒋᐊᓚᐅᓐᖏᑦᑐᖅ. 2012-ᒥ 

ᑲᑎᒪᕐᔪᐊᖅᑎᓪᓗᒋᑦ ᐊᑭᑐᔪᖅᑐᕈᑎᑦ ᓄᑖᕐᒧᑦ 

ᐊᕐᕌᒍᒧᑦ ᐃᓕᔭᐅᓚᐅᖅᓯᒪᔪᑦ 

ᐊᑐᖅᑕᐅᒍᓐᓇᓂᐊᕐᒪᑕ ᑕᐃᒃᑯᐊ ᑮᓇᐅᔭᑦ. 

ᐊᑐᖅᑕᐅᓚᐅᖅᐸᖅᑲᐃ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖃᐅᔨᒋᐊᕆᐊᖃᕐᓂᐊᖅᑐᖓ 

ᑖᓐᓇᓗ ᖃᐅᔨᒃᑲᕐᓗᒍ ᑕᐃᒃᑯᐊ ᐊᐱᖅᑯᑎᒋᔭᖏᑦ 

ᖃᓄᐃᓕᔭᐅᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸᑦ ᑕᐃᓐᓇ 

ᑭᓐᖓᓂ ᑭᓈᓗᖃᕐᕕᒃ ᐊᑐᖅᑕᐅᓯᒋᐊᕐᓂᐊᕐᒪᖔᖅ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᑦ ᒥᓂᔅᑕᖓᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᑭᖑᓪᓕᕐᒥ 

ᑐᓴᓚᐅᖅᑐᖓ ᖃᐅᔨᓴᖅᑕᐅᓂᐊᖅᑐᖅ 

ᐃᕐᖓᖅᑐᖃᕐᒪᖔᑦ. ᒫᓐᓇ ᑕᐃᓐᓇ 

ᑳᓐᑐᕌᑎᑦᑎᓚᐅᖅᑐᖅ ᑕᐃᓐᓇ ᐅᖃᓪᓚᖃᑎᒋᓯᔭᕗᑦ 

ᐊᑲᐅᓐᖏᓕᐅᕈᑦ ᐋᖅᑭᑦᑕᐅᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᒥᓂᔅᑕᕆᔭᐅᔪᖅ ᖃᐅᔨᒃᑲᐃᔪᓐᓇᖅᐸ 

ᐊᑭᑐᔪᖅᑐᕈᑎᔅᓴᓂᒃ ᑐᒃᓯᕋᒃᑲᓂᕐᓂᐊᕐᒪᖔᑦ 

ᑭᓐᖓᓂ ᑭᓈᓗᖃᕐᕕᒻᒥ ᐊᑲᐅᓐᖏᓕᐅᕈᑦ 

ᐋᖅᑭᑦᑕᐅᒍᓐᓇᕐᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᑦ ᒥᓂᔅᑕᖓᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐱᓕᕆᕝᕕᑉᐳᑦ 

ᐱᓕᕆᐊᖃᕈᓐᓇᖏᑦᑐᑦ ᑮᓇᐅᔭᖃᓐᖏᒃᑯᑎᒃ. 

ᑮᓇᐅᔭᖅᓯᐅᓚᐅᕐᓗᑕ ᑭᓯᐊᓂᐅᓂᐊᖅᑐᖅ 

ᑕᐃᒪᐃᑦᑕᕆᐊᖃᕈᑕ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ 

ᐃᖅᑲᐅᒪᔪᔅᓴᐅᕗᖅ ᒪᓕᒐᕐᓂᒃ ᒪᓕᒋᐊᖃᖅᑎᑕᐅᔪᑦ 

ᒪᑯᓄᖓ ᑭᓈᓗᖃᕐᕕᓐᓄᑦ ᐃᒥᓕᕆᓂᕐᒧᓪᓗ 

ᐃᓚᐅᓪᓗᑎᒃ ᒪᓕᒋᐊᖃᓲᖑᒻᒪᑦ. ᑐᓴᕐᓇᓚᐅᕐᒥᔪᖅ 

ᒐᕙᒪᑐᖃᒃᑯᒡᒎ 

ᐃᖅᑲᖅᑐᐃᕕᓕᐊᕈᔾᔭᐅᒐᔭᕐᓂᑎᓕᓗᓐᓂᒃ. 

 

ᒥᓂᔅᑕ ᐅᖃᕈᓐᓇᖅᐹ ᑕᐃᓐᓇ ᓴᓇᔭᐅᓯᒪᔪᖅ 

ᑭᓐᖓᓂ ᒪᓕᒐᓂᒃ ᒪᓕᑦᑎᐊᕋᓗᐊᕐᒪᖔᑦ 

ᖃᐅᔨᓴᖅᑕᐅᔪᓐᓇᖅᐸ ᑕᐃᒃᑯᐊᓗ ᐃᒪᓕᕆᔨᑦ 

ᑲᑎᒪᔨᖏᓐᓃᖔᖅᑐᑦ ᐃᓚᓕᐅᔾᔭᐅᓯᒪᓗᑎᒃ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑐᑎᖅᑎᑦ 

ᒥᓂᔅᑕᖓ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᒃᑯᐊᖏᓛᒃ ᓄᓇᕗᑦ ᐃᓗᐊᓂ 

ᑕᒪᕐᒥᒃ ᑯᕕᖅᑕᕐᕕᑦ ᐊᑦᑕᑯᖃᕐᕖᓪᓗ 

ᐱᓪᓚᕆᐊᓘᒻᒪᑕ ᐋᖅᑭᒋᐊᖃᕐᓂᖏᓪᓗ 

ᐱᔭᕆᐊᑐᔫᑉᓗᑎᒃ ᐊᑭᑐᔫᓂᐊᖅᖢᓂ. ᑖᒃᑯᐊ 

ᐱᓕᕆᖃᑎᒋᒐᑦᑎᒍ Dalhousie-ᒥ 

ᓯᓚᑦᑐᓴᕐᕕᒻᒦᑦᑐᑦ ᓇᓗᓇᐃᖅᓯᓇᓱᒃᖢᑕ ᖃᓄᖅ 

ᑕᒪᕐᒥᒃ ᖁᕐᕕᖃᕐᕕᑦ ᑯᕕᖅᑕᕐᕖᓪᓗ ᐋᖅᑭᒐᔭᕐᒪᖔᑕ. 

ᐊᔾᔨᒌᓐᖏᑦᑑᑎᒻᒪᕆᐊᓘᒻᒪᑕ ᐃᓚᖏᑦ 

ᐱᔭᕆᐊᑐᓂᔅᓴᐅᓪᓗᑎᒃ ᐃᓚᖏᓐᓂᒃ ᐊᓯᖏᓐᓂᒃ. 

ᑕᒪᓐᓇ ᐃᖏᕐᕋᒐᔮᓐᓂᐊᖅᑑᒐᓗᐊᖅ ᑭᓯᐊᓂ 

ᓇᓗᓇᓐᖏᑦᑐᖅ ᑕᒪᓐᓇ ᐋᖅᑭᓱᕐᓂᖅ 

ᐊᑯᓂᐅᓂᐊᖅᑐᖅ ᐱᔭᕆᐊᑭᑦᑑᔾᔮᖏᑦᑐᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ. ᒥᔅᑕ ᐊᐅᐸᓗᒃᑐᖅ.  

ᑎᑎᕋᕆᐊᓐᖓᐅᑎᖓᑦ ᐊᕙᑎᓕᕆᓂᕐᒧᑦ 

ᐊᑦᑐᐃᓂᕐᒧᑦ ᐅᓂᒃᑳᖅ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  

ᐊᐱᕆᓂᐊᖅᑕᕋ ᒥᔅᑕ ᑕᑉᑑᓇ.. 

 

ᐅᔭᕋᓐᓂᐊᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ ᐃᖅᑲᓇᐃᔮᑦ 

ᐊᒥᓱᐊᓗᐃᑦ ᓄᐃᒍᓐᓇᕐᒪᑕ ᓇᒻᒥᓂᕆᔭᐅᔪᑦ 

ᐃᑲᔫᓯᐊᕈᓐᓇᖅᖢᑎᒃ. ᒪᒃᑯᑦᑐᑦ ᐊᖑᓇᓱᑦᑏᓪᓗ 

ᐊᒥᓲᒐᑦᑕ ᓇᒻᒥᓂᖁᑎᖃᐅᖅᑐᒍᑦ ᐃᓱᒪᒋᔭᒥᓐᓂᓪᓗ 

ᓂᓪᓕᐅᑎᖃᖃᑦᑕᖅᖢᑎ. 

 

ᐆᒥᖓ ᐊᐱᖅᑯᑎᖃᕈᓐᓇᖅᑐᖓ ᐊᕇᕙᐅᑉ ᐊᕙᑎᒥᑦ 

ᐊᑦᑐᐃᓂᐊᕐᓂᖓᑕ ᒥᒃᓵᓄᑦ ᓂᓪᓕᐅᑎᒋᓚᐅᖅᑕᖏᑦ 

ᑭᒡᒐᕕᖕᒥ ᕿᒥᕐᕈᓇᖅᑕᐊᕙ ᒫᓐᓇ?  

 

ᔫᓂ 2012-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ 

ᐊᕇᕙᒃᑯᓐᓄᑦ ᑐᒃᓯᕋᓚᐅᖅᓯᒪᔪᑦ ᑐᓴᐅᒪᔾᔪᑎᓂᑦ 

ᐊᒻᒪ ᑎᑎᖅᑲᖏᓐᓂᑦ ᓄᓇᕗᑦ ᒐᕙᒪᒃᑯᑦ, 

ᐃᒪᐃᓕᓚᐅᖅᓯᒪᔪᑦ. “ᒫᓐᓇᒃᑯᑦ, ᒐᕙᒪᒃᑯᑦ 

ᐱᓕᕆᕝᕕᖏᑦ ᐊᖏᖅᓯᒪᔪᑦ ᐊᕙᑎᐅᑉ 

ᐊᑦᑐᖅᑕᐅᓯᒪᓂᖓᓄᑦ ᑎᑎᖅᑲᕐᒥᒃ,” ᑖᒃᑯᐊ 

ᐊᓐᖑᑎᓯᒪᖏᒻᒪᑕ ᒐᕙᒪᒃᑯᑦ ᓂᕆᐅᒋᔭᖏᓐᓂ, 

ᐃᓗᓕᖃᐅᕐᓂᖅᓴᓂᑦ ᑐᒃᓯᕋᓚᐅᕋᓗᐊᕋᑦᑕ 

ᑐᓴᐅᒪᔾᔪᑎᓂᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᐅᔭᕋᓐᓂᐊᕐᕖᑦ ᐃᖅᑲᖅᑐᐃᕕᑦᑎᒎᖅᑎᑕᐅᓂᖏᓪᓗ. 

ᐊᓱᐃᓪᓛᒃ, ᐊᕇᕙᒃᑯᑦ ᖃᐅᔨᓴᓕᓚᐅᖅᓯᒪᔪᑦ 

ᐆᒪᔪᕐᓂᑦ. ᒐᕙᒪᒃᑯᓐᓄᑦ ᐅᖃᐅᔾᔭᐅᓪᓗᑎᑦ 

ᐊᒥᒐᓗᐊᕐᒪᑕᐅᑯᐊ ᖃᐅᔨᓵᕆᓚᐅᖅᑕᑎᑦ ᖃᐃᑕᑎᑦ. 

 

ᕿᒥᕐᕈᓇᖅᑕᐅᒻᒪᑕ ᑭᒡᒍᑏᑦ, ᐃᓛᒃ 

ᕿᒥᕐᕈᓇᑦᑕᐅᓚᐅᖅᐸᑦ ᐊᒻᒪᓗ ᐊᕇᕙᒃᑯᓐᓂᑦ 

ᑎᑎᖅᑲᖅᑖᕆᓚᐅᖅᑕᓯ ᓈᒪᕚᑦ? ᐊᖏᕈᑏᑦ, 

ᑎᑎᕋᖅᑕᐅᓂᐊᖅᑎᓪᓗᒋᑦ ᖃᐅᔨᓴᐅᑎᕕᓃᓪᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᐅᐸᓗᒃᑐᖅ. ᐱᕙᓪᓕᐊᔪᓕᕆᓂᕐᒧᑦ  

ᐃᖏᕐᕋᔪᓕᕆᓂᕐᒧᓪᓗ ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᖃᕐᒪᑦ. 

ᑎᒥᖁᑎᒋᔭᐅᔪᑦ ᕿᒥᕈᓇᓚᐅᖅᑐᓐ 

ᐊᖅᑯᑎᒋᓪᓗᑎᒃᑯᑦ ᐃᑲᔪᖅᓯᒪᔪᒍᑦ ᑐᓂᓯᓯᒪᓪᓗᑕᓗ 

ᒐᕙᒪᒃᑯᑦ ᑭᐅᔾᔪᑎᖏᓐᓂᑦ. ᒪᐃᒥ 

ᑲᑎᒪᔾᔪᑕᐅᒃᑲᓐᓂᓛᖅᖢᓂ ᑎᑎᕋᓚᐅᖅᑕᕗᑦ. 

ᑭᐅᓚᐅᖅᑐᓕᒫᓪᓗ ᐃᓚᐅᓗᑎ. 

 

ᐅᖃᖅᑏ, ᓄᓇᕘᒥ ᐊᑦᑐᐃᓂᐊᓂᕐᒧᑦ ᕿᒥᕐᕈᔩᑦ 

ᑲᑎᒪᔨᖏᑦ ᐱᓕᕆᐊᕆᔭᓕᒫᖏᑦ ᑲᑎᒪᔾᔪᑎᕕᓃᓪᓗ 

ᑭᓇᑐᐃᓐᓇᕐᒧᑦ ᑕᑯᔭᐅᔪᓐᓇᖅᑐᑦ 

ᑐᑭᓯᒋᐊᒃᑲᓐᓂᕈᒪᑐᐊᕈᑎ ᐊᕙᑎᓕᕆᓂᒃᑯᑦ 

ᖃᐅᔨᓴᖅᑕᐅᔪᕕᓃᑦ ᒥᔅᓵᓄᑦ, ᑕᐃᒃᑯᑎᒎᓇ 

ᓄᓇᕗᒻᒥ ᐊᑦᑐᖅᑕᐅᓂᐊᓂᕐᒧᑦ ᕿᒥᕈᔨᓄᑦ 

ᑲᒪᒋᔭᐅᖃᑦᑕᕐᒪᑕ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑐᓴᖃᑎᒌᒃᑲᑦᑕ ᖁᕕᐊᓇᖅ. ᓄᓇᓕᒻᒥᐅᑦ ᓲᕐᓗ 

ᓄᓇᓖᑦ ᐊᓯᖏᓪᓗ ᐃᓚᐅᓂᖃᕈᒪᔪᑦ ᐅᕕᒃᑲᓪᓗᓕ 

ᐃᓐᓇᐃᓪᓗ ᑐᓴᕈᒪᒻᒪᑕ ᑕᒪᑐᒥᖓ ᕿᒥᕐᕈᒍᒪᔪᑦ 

ᑕᑯᔅᓴᐅᓂᕋᖅᑕᐅᔪᓂᑦ.  

 

ᐅᖃᖅᑏ, ᐊᑦᑑᑕᐅᔪᓄᑦ ᑎᑎᕋᖅᑕᐅᓯᒪᔪᑦ 

ᐊᑲᐅᖏᓕᐅᕈᑎᖃᖃᑦᑕᖅᓯᒪᒻᒪᑕ ᐊᕇᕙᒃᑯᑦ 

ᐅᖃᓚᐅᖅᑐᑦ DIS-ᓂ ᑐᓂᓯᓚᐅᕐᒪᑕ. ᐊᕇᕙᒃᑯᑦ 

ᑐᓂᓯᒃᑲᓐᓂᓚᐅᕐᒥᒻᒪᑕ ᐊᐃᐳᕈ 2012-ᒥ 

ᑐᒃᓯᕋᐅᑎᓂᑦ ᑐᒃᓯᕋᖅᑕᐅᓚᐅᖅᑐᓂᑦ ᓱᓕ 

ᓈᒻᒪᖏᓐᓂᕋᖅᑕᐅᒻᒪᑕ. ᒐᕙᒪᒃᑯᑦᐅᑉᐱᕈᓱᑉᐸᑦ  

ᐊᕇᕙᒃᑯᑦ ᐊᕙᑎᓕᕆᓂᕐᒥᑦ ᐱᒻᒪᕆᐅᑎᑦᑎᒻᒪᖔᑕ 

ᐃᓱᒪᕚᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕋᔪᓕᕆᓂᕐᒧᓪᓗ ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᕆᕙᕋ ᐊᐱᖅᓱᖅᑐᖅ. 

ᐅᖃᖅᑏ, ᐃᑲᔪᖅᓱᐃᓇᖅᑕᕗᑦ ᒪᓕᒐᑎᒎᕆᐊᓖᑦ 

ᓄᓇᕗᒥ ᐊᑦᑑᑕᐅᔪᑦ ᑲᑎᒪᔨᖏᑎᒍᑦ. 

ᐊᖏᔪᑲᓪᓚᐅᒻᒪᑦ ᐊᒻᒪᓗ 

ᐊᑐᖅᑕᐅᑦᓯᐊᕆᐊᖃᖅᑐᑎᑦ ᐊᕙᑎᓕᕆᓂᕐᒧᑦ 

ᕿᒥᕈᑕᐅᔪᑦ. 

 

ᐅᖃᖅᑏ, ᒐᕙᒪᒃᑯᑦ ᑲᔪᓯᓯᒪᑎᓪᓗᒋᑦ ᐃᓚᐅᓗᑎᒃ 

ᑕᒪᑐᒧᖓᐃᓛᒃ ᕿᒥᕐᕈᓂᕐᒧᑦ ᐊᓯᖏᓐᓄᓪᓗ 

ᐱᓕᕆᐊᖑᔪᓂᑦ ᑕᕝᕙᓂ ᐱᓕᕆᐊᒃᓴᑦᑎᓐᓂ 

ᐅᔭᕋᖕᓂᐊᖅᑎᒃᑯᓪᓘᓐᓃᑦ ᐅᕝᕙᓘᓐᓃᑦ 

ᓄᖑᔪᐃᑦᑐᓕᕆᔾᔪᑎᒃᓴᐅᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐊᕙᑎᓕᕆᓂᕐᒧᑦ ᐅᖃᐅᓯᐅᓚᐅᖅᑐᑦ 

ᓄᓇᓕᖕᓂ ᐃᓱᒫᓘᑎᖃᕐᒪᑕ ᐅᖃᐅᓯᕆᓗᒍ. 

ᐊᒥᓲᖕᒪᑕ ᐱᓕᕆᐊᖑᑲᐃᓐᓇᖅᑐᑦ ᐋᖅᑭᒃᑕᐅᓯᒪᔪᑦ, 

ᓲᕐᓗ ᕿᓈᔭᒃᑐᑦ ᐅᔭᕋᕐᓂᐊᒐᒃᓴᓂᑦ. ᑕᒪᒃᑯᐊ 

ᐊᒃᑐᐃᓂᖃᒻᒪᕆᖕᓂᐊᕐᒪᑕ ᑖᓚᓂᓪᓘᓐᓃᑦ 

ᐅᔭᕋᖕᓂᐊᕈᒪᔪᑎᒍᑦ ᑕᒪᒃᑯᐊ ᓈᒻᒪᒃᑲᓗᐊᕐᒪᖔᑕ  

ᐃᑲᔪᖅᑕᐅᔾᔪᑎᒃᓴᐃᑦ ᐊᕙᑎᓕᕆᓂᕐᒧᑦ ᐊᒻᒪᓗ 

ᓴᐳᔾᔭᐅᔾᔪᑎᒃᓴᖏᑦ ᐆᒪᔪᖁᑎᑦᑕ. 

 

ᑖᓐᓇ ᐅᔭᕋᖕᓂᐊᕐᓂᕐᒧᑦ ᒥᓂᔅᑕ ᐃᓱᒫᓘᑎᒃᓴᒥᑦ 

ᓴᖅᑭᑦᑎᓯᒪᕙ ᑕᒪᑐᒧᖓ ᐊᒃᑑᑕᐅᓂᐊᖅᑐᒧᑦ? 

ᑕᐃᓐᓇ ᑎᑎᖅᑲᖅ ᑎᑎᕋᖅᑕᐅᓚᐅᖅᑐᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᖃᖅᑐᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᑲᒪᒋᔭᖅᑐᕐᓗ ᐅᔭᕋᖕᓂᐊᕐᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐅᖃᖅᑏ, ᑖᓐᓇ ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐅᔭᕋᖕᓂᐊᖅᑎᒧᓪᓗ 

ᒥᓂᔅᑕᐅᓪᓗᖓ ᑕᒪᒃᑯᓂᖓ ᐃᓗᓕᑯᓗᖏᓐᓂᑦ 

ᑲᒪᖃᑦᑕᖏᓐᓇᒪ. 

 

ᒪᓕᒐᖅᑕᖃᕐᒪᑦ ᑖᒃᑯᓂᖓ ᐊᑐᖅᑕᐅᒋᐊᖃᖅᑐᓂᒃ 

ᐃᓱᒪᒃᓴᖅᓯᐅᕈᑕᐅᖃᑦᑕᖅᑐᖅ 

ᖃᓄᐃᓕᖓᓂᐊᕐᒪᖔᑦ ᒪᓕᒃᑕᐅᒋᐊᓖᑦ, 

ᐆᒪᔪᓕᕆᓂᒃᑰᒐᓗᐊᖅᑲᑦ, 

ᐊᕙᑎᓕᕆᔨᒃᑰᒐᓗᐊᖅᐸᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔩᑦ, ᒪᓕᒐᓕᐅᖅᑏᑦ ᐅᔾᔨᕈᓱᖕᓂᐊᕐᒪᑕ ᑕᒪᓐᓇ 

ᐊᐱᖅᓱᕐᓂᖅ ᐃᓱᓕᒻᒪᑦ. ᑲᔪᓯᓚᐅᓐᖏᓐᓂᑦᑎᓐᓂᑦ 

ᑲᑎᒪᔾᔪᑎᒃᓴᑦᑎᓐᓄᑦ ᐃᖅᑲᐃᑎᒋᐊᕈᒪᔭᒃᑲ 

ᒪᓕᒐᓕᐅᖅᑏᑦ ᒥᓂᔅᑕᐃᓪᓗ ᑖᒃᑯᐊ ᐱᒋᐊᕈᑎᓯ 

ᓇᐃᓈᕋᓱᐊᖃᑦᑕᕐᓗᒋᑦ ᓂᓪᓕᐅᑎᒋᔪᒪᔭᐃᑦ ᑕᐃᓐᓇ 

ᐅᖃᐅᓯᕆᑦᓯᐊᒻᒪᕆᓪᓗᒍ ᑕᐃᒫᒃ 

ᐊᑯᓂᓗᐊᕌᓘᖃᑦᑕᕐᓂᐊᓐᖏᒻᒪᑦ ᑖᒃᑯᐊ ᐃᓘᓐᓇᑕ 

ᐃᒃᐱᒍᓱᑦᓯᐊᖃᑎᒌᖕᓂᐊᕋᑦᑕ.  

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 7. ᑎᑎᕋᖅᓯᒪᔪᑦ 

ᐊᐱᖅᑯᑏᑦ. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᔪᓯᓗᑕ 

ᑭᖑᓪᓕᕐᒧᑦ. 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 

ᐊᐱᖅᑯᑎᓄᑦ. 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑎᓄᑦ. 

10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 025 

- 3(3): ᒪᓕᒐᒃᓴᖅ 54, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒥ 

ᑖᒃᓯᓕᕆᓂᕐᒧᑦ ᒪᓕᒐᖅ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᔪᖓ 

ᑖᓐᓇ 54 ᐋᖅᑭᒋᐊᕈᑎᒃᓴᐃᑦ ᐃᓐᑲᒻᑖᒃᓯᓄᑦ 

ᕿᒥᕐᕈᔭᐅᓯᒪᖕᒪᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐊᒻᒪᓗ ᑖᓐᓇ ᐃᓱᒪᒃᓴᖅᓯᐅᕈᑕᐅᒍᓐᓇᓕᖅᑐᖅ 

ᑲᑎᒪᑐᐃᓐᓇᖅᑐᓄᑦ. 

 

ᐅᖃᖅᑏ, ᐊᖏᖅᑕᐅᒍᒪᕗᖓ ᑖᓐᓇ 

ᐊᑐᖅᑕᐅᖁᓐᖏᓪᓗᒍ ᒪᓕᒐᖅ 68(6) ᑖᒃᑯᐊ 

ᑲᑎᒪᑐᐃᓐᓇᖅᑐᓅᖅᑕᐅᑦᓴᐅᑎᒋᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑐᒃᓯᕋᐅᓯᒪᔪᖃᕐᒪᑦ ᑖᓐᓇ 

ᖁᔭᓈᖅᑕᐅᑲᐃᓐᓇᖁᓪᓗᒍ ᒪᓕᒐᒃᓴᖅ 68(6) ᑖᓐᓇ 

ᑲᑎᒪᑐᐃᓐᓇᖅᑐᓅᑦᓴᐅᑦᑕᐅᑎᒋᓂᐊᕐᒪᑦ 

ᐋᒃᑳᖅᑐᖃᖅᐹ? ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ. 

ᒪᓕᒐᒃᓴᖅ 54 ᑲᑎᒪᑐᐃᓐᓇᖅᑐᓅᖅᑕᐅᓂᐊᖅᑐᖅ. 

 

12. ᒥᔅᑕ ᓂᖏᐅᖓᓐ. 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 026 

- 3(3): ᒪᓕᒐᒃᓴᖅ 56, ᒪᓕᒐᖅ 

ᖁᔭᓈᕆᓂᕐᒧᑦ ᐱᖁᑎᓂᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᒃᓴᖅ 56, ᐅᖃᕈᒪᔪᖓ ᑖᓐᓇ ᖁᔭᓈᕆᓂᖅ 

ᑖᒃᑯᓂᖓ ᐱᖁᑎᓂᒃ ᓈᓴᐅᑎᓕᒃ 1, 2011-12 

ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᖏᓐᓄᑦ ᒪᓕᒐᓕᕆᔩᑦ 

ᐊᒻᒪᓗ ᑖᓐᓇ ᐃᓱᒪᒃᓴᖅᓯᐅᕈᑕᐅᒍᓐᓇᓕᖅᑐᓂ 

ᑲᑎᒪᔨᑐᐃᓐᓇᖅᑐᓂᒃ. 

 

ᐅᖃᖅᑏ, ᐊᖏᖅᑕᐅᒍᒪᕗᖓ ᑖᓐᓇ 

ᖁᔭᓈᖅᑕᐅᑲᐃᓐᓇᖁᓪᓗᒍ ᒪᓕᒐᖅ 68(6) 

ᒪᓕᒐᒃᓴᖅ 56 

ᑲᑎᒪᑐᐃᓐᓇᖅᑐᓅᖅᑕᐅᑲᐅᑎᒋᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑎ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑐᒃᓯᕋᖅᑐᖃᕐᒪᑦ ᐊᖏᖅᑕᐅᒍᒪᓪᓗᓂ 

ᖁᔭᓈᖅᑕᐅᑲᐃᓐᓇᖁᓪᓗᒍ ᐊᑐᐊᒐᖅ ᒪᓕᒐᖅ 

68(6) ᑲᑎᒪᑐᐃᓐᓇᖅᑐᓅᖅᑕᐅᑦᓴᐅᑎᒋᒍᓐᓇᕐᓂᐊᕐᒪᑦ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᑕᐃᒪᐃᒻᒪᑦ 

ᒪᓕᒐᒃᓴᖅ 56 

ᑲᑎᒪᑐᐃᓐᓇᖅᑐᓅᖅᑕᐅᑦᓴᐅᑎᒋᓂᐊᖅᑐᖅ.  

 

12. ᐅᓂᒃᑳᖏᑦ ᑲᑎᒪᔨᕋᓛᑦ ᐱᓪᓗᒋᑦ ᒪᓕᒐᒃᓴᐃᑦ 

ᐊᓯᖏᓪᓗ. 13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 

ᒥᔅᑕ ᓂᓐᖓᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 336 - 3(3): 

ᑎᑎᖅᑲᐅᓯᐊᑦ ᐱᔾᔪᑎᓕᒃ ᓇᐅᔮᓂ 

ᐃᒡᓘᔭᕆᐊᖃᖅᑐᓂᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓴᖅᑭᑎᑦᑎᒍᒪᒐᒪ ᑎᑎᖅᑲᓂᒃ ᓇᐅᔮᑦ 

ᐃᒡᓗᓕᕆᔨᖏᓐᓃᖔᖅᑐᑦ ᐱᔾᔪᑎᒋᓪᓗᒍ ᓇᐅᔮᑦ 

ᐃᒡᓗᑭᒃᓴᕐᓂᖏᑦ ᐃᒡᓗᖃᕆᐊᖃᕐᓂᖏᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 337 - 3(3): 2013-

2016 ᐊᐅᓚᓂᕐᒧᑦ ᐸᕐᓇᐅᑎᒃ 

ᒪᓕᒐᓕᐅᕐᕕᐅᑉ ᓄᓇᕗᒻᒥ ᑎᑎᕋᕐᕕᖓᓄᑦ 

(ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 338 - 3(3): 2013-

2016 ᐊᐅᓚᓂᕐᒧᑦ ᐸᕐᓇᐅᑎᒃ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓄᓇᕗᒻᒥ 

ᑎᑎᕋᕐᕕᖓᓄᑦ (ᐅᖃᖅᑎ) 

 

ᒪᕐᕉᖕᓂᒃ ᓴᖅᑭᑎᑦᑎᒐᒃᓴᖃᕋᒪ. 

 

ᑖᒃᑯᐊᓗ 2013-16 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᒪᓕᒐᓕᐅᕐᕕᐅᑉ ᐊᒻᒪᓗᑦᑕᐅᖅ 2013-16 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᐅᓯᓕᕆᓂᕐᒧᑦ 

ᑲᒥᓯᓇᐅᑉ. ᖁᔭᓐᓇᒦᒃ.  

 

13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᒃ. ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 046 - 3(3): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ 

ᓇᒡᒐᔾᔭᐅᒥ ᒫᔾᔨ 18-ᒥ ᐃᒪᐃᓕᖓᔪᒥᒃ 

ᐱᖁᔨᕗᖔᓛᕋᒪ: 

 

ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 

ᑲᖏᖅᖠᓂᕐᒧᑦ ᑎᑭᕌᕐᔪᐊᒧᓪᓗ ᐃᒪᓐᓇ, ᒪᓕᒡᓗᒍ 

ᒪᓕᒐᖅ 3, ᐅᓇ ᐅᑭᐅᖅᓯᐅᕐᒥᒃ ᑲᑎᒪᓂᖅ 

ᐃᓱᓕᑉᐸᑦ ᑖᓐᓇ ᑲᑎᒪᓂᖅ ᓄᖅᑲᖔᖁᓪᓗᒍ 

ᑎᑭᓪᓗᒍ ᒪᐃ 7, 2013. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᒋᐊᓕᖕᓂᒃ ᒪᓕᒐᒃᓴᖅ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 52 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓗᓇᐃᖅᓯᕗᖓ ᓇᒡᒐᔾᔭᐅᖑᓛᖅᑐᒥ 

ᒫᔾᔨ 18, 2013-ᖑᓕᖅᐸᑦ ᑖᓐᓇ ᒪᓕᒐᒃᓴᖅ 52, 

ᒪᓕᒐᖅ ᐋᖅᑭᒋᐊᕈᑦ ᓄᓇᕗᑦ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓄᑦ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᒥᓂᔅᑕ 

ᐱᓕᕆᐊᖃᖅᑐᖅ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  
 

ᒪᓕᒐᒃᓴᖅ 57 - ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2013 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐃᔨᒃᑲᐃᕗᖓ 

ᓇᒡᒐᔾᔭᐅᖑᓕᖅᐸᑦ, ᒫᑦᓯ 18, 2013, ᒪᓕᒐᒃᓴᖅ 

57, ᑭᓱᑐᐃᓐᓇᐃᑦ ᐱᖁᔭᐃᑦ ᐋᖅᑭᒋᐊᕐᓂᖏᓐᓄᑦ 

ᒪᓕᒐᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑐᓂ. ᒥᓂᔅᑕ 

ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ 

ᐃᐊᓪ.  
 

ᒪᓕᒐᒃᓴᖅ 58 - ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ ᒫᑦᓯ 18, 

2013, ᒪᓕᒐᒃᓴᖅ 58, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᒪᓕᒐᖓᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ  

ᓯᕗᓪᓕᖅᐹᒥ ᐅᖃᓕᒫᕐᓂᐊᕐᓗᓂ. 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᑉᑑᓇ.  

 

ᒪᓕᒐᒃᓴᖅ 59 - ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᒫᔅᓯ 18, 

2013 ᒪᓕᒐᒃᓴᖅ 59, ᐃᑲᔪᖅᑎᒌᖕᓂᑦ 

ᑳᓗᐊᖁᔨᓐᖏᓐᓂᕐᒧᑦ ᒪᓕᒐᖅ, ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒪᒥᐊᓇᖅ. 15. ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 

ᐅᖃᓕᒫᕐᓂᐊᕐᓗᓂ ᐱᓕᕆᐊᖃᖅᑐᖅ. ᒥᓂᔅᑕ 

ᓯᐅᑦᓴᒃ. 

 

ᒪᓕᒐᒃᓴᖅ 60 - ᒪᓕᒐᖅ ᐱᔾᔪᑎᓕᒃ ᓄᓇᕗᒥ 

ᒪᓕᒐᕐᒥᒃ ᑐᓐᖓᕕᒃᑯᓐᓂᑦ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᓇᒡᒐᔾᔭᐅᒥ 

ᒫᔅᓯ 18, 2013 ᒪᓕᒐᒃᓴᖅ 60, ᐊᕐᕌᒍᑕᒫᑦ 

ᐅᓂᒃᑳᖃᑦᑕᕆᐊᖃᕐᓂᖅ ᓄᓇᕗᒻᒥ ᒪᓕᒐᓕᕆᓂᕐᒧᑦ 

ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᖅ ᒪᓕᒐᓕᕆᓂᕐᒧᑦ 

ᒪᓕᒐᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

15. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 18. ᑐᒡᓕᐊᓂ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 

ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ, ᐱᓕᕆᓗᑎᑦ ᐅᑯᓂᖓ 

ᒪᓕᒐᒃᓴᓂᑦ 47, 48, 49, 50, 54 ᐊᒻᒪᓗ 56, 

ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ.  

 

ᒪᓕᒡᓗᒍ ᐱᔪᓐᓇᐅᑎᖃᖅᑎᑕᐅᓂᕋ ᒪᓪᓗᒍ 

ᐱᖁᔨᕗᖔᕈᑦ 44-3(3) ᑲᑎᒪᑐᐃᓐᓇᕐᓂᐊᖅᑐᑦ  

ᓄᖅᑲᕈᒪᓕᕈᑎᒃ ᑭᓯᐊᓂ ᓄᖅᑲᕐᓗᑎᒃ. 

 

ᑲᔪᓯᓚᐅᓐᖏᓂᑦᑎᓐᓂᑦ ᑲᑎᒪᑐᐃᓐᓇᖅᑐᓄᑦ 

ᐅᓪᓗᕈᒥᑕᕐᓂᐊᖅᐳᒍᑦ ᒫᓐᓇ, ᐅᑎᕐᓂᐊᕐᓗᑕ 

ᐱᒋᐊᒃᑲᓐᓂᕐᓗᑕ 1:30-ᒥ. ᖁᔭᓐᓇᒦᒃ. 

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᐃᑦ 11:41ᒥ ᑲᔪᓯᒃᑲᓂᖅᑐᑎᓪᓗ 

13:30ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ 

ᓄᓇᕗᒻᒥᐅᓪᓗ ᐅᓐᓄᓴᒃᑯᑦ. ᖁᕕᐊᓇᖅ 

ᐃᓚᒋᔭᐅᒍᓐᓇᖃᑦᑕᖅᑐᓯ ᖃᓄᐃᓕᐅᕐᓂᕆᔭᑦᑎᓐᓂᒃ 

ᑕᐅᑐᒍᓐᓇᖅᑎᑕᐅᖃᑦᑕᕋᔅᓯ. ᐅᓐᓄᓴᒃᑯᑦ ᑕᒪᕐᒥᒃ. 

ᒫᓐᓇ ᑲᑎᒪᓂᖅᐳᑦ ᐱᒋᐊᖅᑎᑦᑐᒪᓕᖅᑐᒍ. ᑕᕝᕙᓂ 

ᑲᑎᒪᔨᑐᐃᓐᓇᐅᑎᓪᓗᑕ ᐱᓕᕆᐊᔅᓴᖃᖅᑎᑕᐅᒐᑦᑕ 

ᐅᑯᓂᖓ ᒪᓕᒐᔅᓴᐃᑦ ᓇᐃᓴᐅᑎᓕᑦ 47, 48, 49, 

50, 54 ᐊᒻᒪᓗ 56. ᑲᑎᒪᔨᑦ ᖃᓄᐃᑦᑐᒪᕕᓯ? ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐱᒋᐊᕈᑎᒋᔪᒪᔭᕗᑦ ᕿᒥᕐᕈᓗᑕ ᒪᓕᒐᔅᓴᖅ 50-ᒥ 

ᐱᐊᓂᒃᑯᑦᑎᒍ ᑕᐃᒪ ᑲᔪᓯᓂᐊᕋᑦᑕ ᕿᒥᕐᕈᓗᑕ 

ᑮᓇᐅᔭᖅᑑᑎᔅᓴᖏᓐᓂᒃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕋᔪᓕᕆᔨᒃᑯᓪᓗ ᐊᒻᒪᓗ ᕿᒥᕐᕈᓂᐊᕆᓪᓗᓕᑕ 

ᐅᑯᓂᖓ, ᓄᓇᕗᑦ ᓯᓚᑦᑐᓴᕐᕕᒃ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ, ᐃᓕᖅᑯᓯᓕᕆᔨᒃᑯᑦ, 

ᐊᕙᑎᓕᕆᓂᖅ ᐊᒻᒪᓗ ᒪᓕᒐᓕᐅᕐᕕᒃ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᒻᐴᑦ. ᑖᑦᓱᒧᖓ 

ᐱᓕᕆᐊᖃᕐᓂᐊᑎᓪᓗᑕ ᒪᓕᒐᒃᓴᒧᑦ 50. ᒫᓐᓇ 

ᐊᐱᕆᔪᒪᔭᕋ ᐅᖃᖅᑎᕗᑦ ᑕᕝᕗᖓ 

ᐊᐱᖅᓱᖅᑕᐅᕕᒻᒧᐊᖁᓪᓗᒍ. ᐅᖃᖅᑎ. ᐃᖅᓱᒃᑎ,  

ᐃᓯᖅᑎᔾᔪᒃ ᐅᖃᖅᑎᕗᑦ. 

 

ᖃᖓᑐᐃᓐᓇᖅ ᐱᒋᐊᕈᓐᓇᖅᓯᒍᕕᑦ, ᐅᖃᖅᑎ.  

 

ᒪᓕᒐᒃᓴᖅ 50 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᖁᕕᐊᓱᑦᑐᖓ ᐱᕕᔅᓴᖃᕈᓐᓇᕋᒪ ᓯᕗᕋᑦᑎᓐᓂ 

ᑲᑎᒪᑐᐃᓐᓇᖅᑎᓪᓗᓯ 

ᐃᓱᒪᖅᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᔅᓴᖅ 50-ᒥᒃ. 

ᑖᓐᓇ ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒧᑦ. 

 

ᑖᓐᓇ ᒪᓕᒐᔅᓴᖅ 50 ᐊᑐᓕᖅᑎᑦᑎᓂᐊᖅᑐᖅ 

ᐊᑐᓕᖁᔭᐅᓚᐅᖅᑐᓂᒃ 2011-12 ᐊᕐᕌᒍᑕᒫᑦ 

ᐅᓂᒃᑳᓕᐊᕆᖃᑦᑕᖅᑕᖏᓐᓂ ᓂᕈᐊᖅᑐᓕᕆᔨᒃᑯᑦ 

ᐊᖏᔪᖅᑳᖏᑦᑕ ᑕᕝᕗᖓ ᒪᓕᒐᓕᐅᕐᕕᒻᒧᑦ. 

 

ᒪᓕᒐᔅᓴᖅ 50 ᐋᖅᑭᒋᐊᕆᔪᖅ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᐅᔪᑦ ᓇᓗᓇᐃᔭᐃᓪᓗᓂ 

ᑕᒪᒃᑯᓂᖓ ᐃᑲᔪᖃᑦᑕᖅᑐᓂᒃ 

ᓂᕈᐊᖅᑕᐅᓂᐊᖅᑐᓄᑦ. ᑖᓐᓇ ᒪᓕᒐᖅ 

ᐃᓱᓕᑦᑕᕐᕕᓕᐅᓂᐊᖅᑐᖅ ᑕᒪᒃᑯᖁᓂᖓ 

ᐊᔭᐅᖅᑐᐃᔨᓄᑦ ᐅᕝᕙᓘᓐᓃᑦ ᐃᑲᔫᑎᖃᖅᑐᓄᑦ 

ᓂᕈᐊᖅᑕᐅᒐᓱᐊᖅᑐᓄᑦ ᑯᐊᐳᕇᓴᐅᒍᑎ ᑕᒫᓂ 

ᓄᓇᕗᒻᒦᑦᑐᑦ. ᐊᒻᒪᓗ ᒪᓕᒐᑎᒍᑦ ᑕᒫᓂ ᓴᖅᑭᔮᖅᑐᑦ 

ᓄᓇᕗᒥ. ᑖᒃᑯᐊ ᐃᓚᐅᑎᑕᐅᓐᖏᑦᑐᑑᓗᑎᒃ 

ᓄᓇᒥᐅᑕᐅᖏᑦᑐᑦ ᑎᒥᐅᔪᓪᓗ ᐃᒪᓐᓇ 

ᐱᑦᑎᐊᖅᑐᑎᒃ ᑎᑎᕋᖅᓯᒪᔪᑦ ᐃᑲᔪᖅᓱᐃᓯᒪᔪᑦ 

ᑖᒃᑯᓂᖓ ᓂᕈᐊᖅᑕᐅᒐᓱᐊᖅᑐᓂᒃ 

ᐅᖃᐅᓯᖏᓐᓂᓪᓗ. ᐅᖃᕈᒪᕗᖓ ᑕᒪᒃᑯᐊ ᒪᓕᒻᒪᑕ 

ᐃᓱᑐᒪᓕᐅᕈᑕᐅᓯᒪᔪᓂᒃ ᑲᓇᑕᐅᑉ 

ᐃᖅᑲᖅᑐᐃᕕᔾᔪᐊᖓᓂ ᐱᔾᔪᑎᒋᓪᓗᒋᑦ 

ᐊᑐᖅᑕᐅᖃᑦᑕᖅᑐᑦ ᓂᕈᐊᖅᑕᐅᑎᒐᓱᐊᕐᓗᓂ. 

 

ᑖᒃᑯᐊ ᒪᓕᒐᐃᑦ ᓄᓇᕗᑦ ᓂᕈᐊᖅᑐᑎᓕᕆᓂᕐᒧᑦ 

ᒪᓕᒐᖅ ᓇᓗᓇᐃᔭᐃᒻᒪᑕ ᑕᒪᒃᑯᐊ ᐃᑲᔪᖅᑐᐃᔨᐅᔪᑦ 

ᑎᑎᕋᖅᓯᒪᔪᑦ ᑐᓴᖃᑦᑕᐅᑎᓕᕆᔨᓪᓗ 

ᑐᑭᓯᒋᐊᕈᑎᒃᓴᖃᕐᓂᖅᓴᐅᒋᐊᖃᓐᖓᑕ ᑭᒃᑯᓐᓄᑦ. 

ᑕᒪᒃᑯᐊ ᑕᑯᔅᓴᐅᓂᖅᓴᐅᓗᑎᒃ ᑎᑎᕋᖅᓯᒪᔪᑦ. 

ᑕᒪᓐᓇ ᖁᕝᕙᕆᐊᕈᑕᐅᓂᐊᖅᑐᖅ 

ᑕᑯᔅᓴᐅᒋᐊᖃᕐᓂᖏᓐᓄᑦ ᑕᒪᒃᑯᐊ  

ᓂᕈᐊᖅᑕᐅᒐᓱᐊᕈᕆᑕᐅᔪᑦ ᐊᒻᒪᓗ ᓂᕈᐊᕐᓂᑦ 

ᐊᒻᒪᓗ ᒪᐅᓇᑐᐃᓐᓇᖅ ᐃᓱᒪᓕᐅᕈᑎᐅᒋᐊᓕᑦ. 

 

ᑖᒃᑯᐊ ᒪᓕᒐᐃᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ 

ᐃᓱᓕᑦᑕᖅᑎᑦᑎᓂᖏᑦ ᐋᖅᑭᒋᐊᖅᑕᐅᔪᑦ ᑕᒪᒃᑯᐊ 

ᓂᕈᐊᕈᓐᓇᖅᑐᑦ ᐊᑎᖏᑦ 

ᐊᑐᖅᑕᐅᖃᑦᑕᖅᑎᐊᖁᓪᓗᒋᑦ ᑕᒪᒃᑯᓇᓂ 

ᓂᕈᐊᖅᑎᓪᓗᒋᑦ ᐊᒻᒪᓗ ᓄᓇᕗᓕᒫᒥ 

ᓂᕈᐊᖅᑐᖃᖅᑎᓪᓗᒍ. 

 

ᑖᒃᑯᐊ ᒪᓕᒐᐃᑦ ᑕᕝᕙᓂ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓂ ᒪᓕᒐᕐᒥ ᐊᑐᖅᑐᑦ 

ᑭᓇᑐᐃᓐᓇᕐᒧᑦ ᓈᓴᐃᑎᓪᓗᒋᑦ ᓂᕈᐊᕈᑕᐅᔪᕕᓂᕐᓂᒃ 

ᐃᓚᒋᐊᕈᓐᓇᖁᓪᓗᒋᑦ ᑕᒪᒃᑯᐊ ᓂᕈᐊᖅᑐᓕᕆᔨᑦ 

ᑕᐅᑐᒋᐊᓕᑦ. 

 

ᑖᒃᑯᐊ ᒪᓕᒐᐃᑦ ᓄᓇᕗᒻᒥ ᓂᕈᐊᖅᑐᓕᕆᓂᖅ 

ᒪᓕᒐᕐᒥ ᐊᑐᖅᑐᑦ ᖃᓄᖅ ᑕᒪᒃᑯᐊ 

ᐊᑐᑦᑎᐊᕈᓐᓇᕐᒪᖔᑕ ᓂᕈᐊᕈᑕᐅᓯᒪᔪᑦ ᖃᓄᕐᓗ 

ᕿᐱᓗᑦᑕᐅᒋᐊᖃᕐᒪᖔᑕ ᓂᕈᐊᕈᑕᐅᓯᒪᔪᑦ. ᑕᒪᓐᓇ 

ᖃᓄᖅᑑᕈᓐᓇᓂᖅᓴᐅᖁᓪᓗᒍ ᓇᓗᓇᐃᔭᐃᑎᓪᓗᒋᑦ 

ᓂᕈᐊᕈᑎᕕᓂᕐᓂᒃ. ᑖᓐᓇ ᐋᖅᑭᒋᐊᕈᑕᐅᔪᖅ 

ᒪᓕᒃᓯᒪᔪᖅ ᑐᕌᒐᖏᓐᓂᒃ ᐃᒃᐱᒍᓱᑦᑎᐊᕆᐊᖃᕋᑦᑕ 

ᓂᕈᐊᖅᑐᐃᑦ ᖃᓄᐃᒐᓱᐊᕐᓂᖏᓐᓂ ᐊᒻᒪ 

ᐃᑲᔪᕐᓗᒋᑦ ᑕᒪᒃᑯᐊ ᕿᐱᓗᒃᑕᐅᖁᓇᒋᑦ 

ᓂᕈᐊᕈᑕᐅᔪᑦ.  

 

ᐊᒥᓲᖏᑦᑐᑦ ᑖᒃᑯᐊ ᐋᖅᑭᒋᐊᕆᐊᕈᑎᑐᐃᓐᓇᐃᑦ 

ᓂᕈᐊᒐᒃᓴᐅᓂᕐᒧᑦ ᐊᒻᒪᓗ ᑕᒻᒪᑕᖅᓯᒪᔪᑦ 

ᓇᕿᑦᑕᐅᑎᓄᑦ ᑕᕝᕙᓂ ᐃᓚᐅᔪᑦ ᑕᕝᕙᓂ 

ᒪᓕᒐᒃᓴᖅ 50-ᒥ. 

 

ᑖᒃᑯᐊ ᑕᒡᒐ ᐃᓱᓕᔾᔪᑎᒋᕙᒃᑲ ᒪᑐᐃᖅᓯᔾᔪᑎᒐᓄᑦ. 

ᐊᐱᖅᑯᑎᔅᓴᖃᖅᑐᖃᖅᐸᑦ ᑭᐅᒍᒪᑐᐃᓐᓇᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. ᑖᔅᓱᒧᖓ 

ᑲᔪᓯᕙᓪᓕᐊᑎᓪᓗᑕ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ, ᐅᖃᖅᑎ?  

 

ᐅᖃᖅᑎ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. ᒪᕐᕉᓐᓂᒃ 

ᖃᐃᖁᔨᔪᖓ ᑕᕝᕗᖓ ᐊᔪᓐᖏᑎᒃᑯᕕᒋᑦ. 

ᖁᔭᓐᓇᒦᒃ.  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. ᐊᖏᖅᐱᓯ 

ᑖᓐᓇ ᐃᑲᔪᖅᑎᒋᓂᐊᖅᑕᒥᓂᒃ 

ᐊᐱᖅᓱᖅᑕᐅᕕᒻᒧᐊᖁᔨᑎᓪᓗᒍ. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, ᑖᒃᑯᐊ 

ᐃᑲᔪᖅᑎᒋᓂᐊᖅᑕᖏᑦ ᐃᓯᖅᑎᓚᐅᒃᑭᒃ. 

 

ᖁᔭᓐᓇᒦᒃ ᐃᖅᓱᒃᑎ. ᐅᖃᖅᑎ ᑖᒃᑯᐊ 

ᓇᓗᓇᐃᖅᓯᒪᑦᑎᐊᓂᐊᕐᒪᑕ ᑲᑎᒪᔾᔪᑎᒥᓂᕐᓂᓪᓗ 

ᑎᑎᕋᖅᓯᒪᑦᑎᐊᕐᓂᐊᕐᒪᑦ ᑕᕝᕙᓃᖃᑎᒋᔮᒃᑭᒃ 

ᑭᒃᑰᒻᒪᖔᑎᒃ ᐅᖃᐅᑎᓚᐅᖅᑎᒍᑦ. ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᕕᐊᓱᑦᑎᐊᖅᑐᖓ ᒫᓐᓇ ᐅᓪᓗᒥ 

ᐱᕕᔅᓴᖃᖅᑎᑕᐅᒐᒪ ᓇᓗᓇᐃᖅᓯᒍᓐᓇᕐᓗᖓ 

ᑖᒃᑯᓂᖓ ᐅᖃᕆᐊᖅᑐᖅᓯᒪᔪᓂᒃ. ᑕᓪᓕᖅᐱᒐᓂ 

ᓵᓐᑎ ᑯᓱᒐᖅ, ᑕᓐᓇ ᐊᖓᔪᖅᑳᕆᔭᐅᔪᖅ 

ᓂᕈᐊᖅᑐᓕᕆᓂᕐᒧᑦ ᓄᓇᕗᒻᒧᑦ ᐊᒻᒪᓗ ᓴᐅᒥᒐᓂ 

ᒥᔅᑕ ᐸᑐᕆᒃ ᑖᓐᓇ ᒪᓕᒐᓕᕆᔨᐅᔪᖅ 

ᓂᕈᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᐅᖃᖅᑎ. 

ᑐᓐᖓᓱᒋᑦᑎᒃ. ᒫᓐᓇ ᑖᒃᑯᓄᖓ ᐅᖃᖅᑎᐅᑉ 

ᐱᒋᐊᖅᑎᑎᓪᓗᓂᐅᒃ ᐅᓂᒃᑳᕆᖅᑲᐅᔭᖏᓐᓄᑦ 

ᐅᖃᐅᓯᔅᓴᖃᖅᑐᖃᖅᐸ? ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᑲᒪᔩᓐᓇᐃᑦ ᑲᑎᒪᑎᓪᓗᒋᑦ ᑭᓇᒃᑯᑦ ᐃᒪᓐᓇ 

ᓂᕈᐊᖅᑕᐅᑎᒐᓱᐊᕈᓐᓇᕐᒪᖔᑕ ᐅᕝᕙᓘᓐᓃᑦ 

ᓴᖅᑭᑎᑦᑎᒍᓐᓇᕐᒪᖔᑕ ᓂᕈᐊᖅᑕᐅᒐᓱᐊᕐᓗᓂ. 

ᐅᖃᐅᓯᕆᓂᐊᕋᒃᑯ ᑖᒃᑯᐊ ᐅᖃᐅᓯᕆᓚᐅᖅᑕᒃᑲ 

Section 2, 3-ᒥᓗ ᒪᓕᒐᕐᓂ. 

 

ᑕᐃᒪ ᓂᕈᐊᓚᐅᓐᖏᓂᑦᑎᓐᓂ ᐱᒻᒪᕆᐅᒻᒪᑦ 

ᑖᔅᓱᒥᖓ ᒪᓕᒐᒃᓴᒥᒃ ᑐᑭᓯᐅᒪᑦᑎᐊᕆᐊᖃᕋᑦᑕ 

ᑭᓲᒻᒪᖔᑕ ᑕᒪᒃᑯᐊ ᐊᓯᔾᔨᐅᑕᐅᔪᐃᑦ. ᑕᒪᒃᑯᐊ 

ᓄᓇᖃᖅᓯᒪᓐᖏᑦᑐᑦ ᑕᒪᐅᖓ 

ᐃᑲᔫᑎᒍᓐᓇᔾᔮᖏᒻᒪᑕ ᑮᓇᐅᔭᑎᒍᑦ. ᑕᒪᓐᓇ 

ᑐᑭᖃᕆᕙ ᑐᑭᓯᐅᒪᒐᒃᑯ ᐃᒪᓐᓇ ᑖᓐᓇ ᒪᓕᒐᒃᓴᖅ 

Section 2 ᐃᒪᐃᓕᒐᓱᐊᕋᒪ, ᑐᑭᖏᑦ ᒪᓕᒐᒃᓴᒥ  

ᐃᓚᐅᑎᑕᐅᔪᑦ ᑖᒃᑯᐊ ᓂᕈᐊᖅᑕᐅᑎᒐᓱᐊᖅᑐᑦ ᓲᕐᓗ 

ᑎᑎᕋᖅᓯᒪᔪᓂᒃ ᑕᒫᓂ ᐅᑭᐅᖅᑕᖅᑐᒥ ᓄᓇᓕᑦ 

ᐊᒥᓱᑦ ᐃᒪᓐᓇ ᑎᑎᕋᖅᓯᒪᔪᓂᒃ 

ᓴᖅᑭᑎᑦᑎᕝᕕᖃᓐᖏᒻᒪᑕ. 

 

Section 3-ᒨᕈᑦᑕ ᑖᒃᑯᐊ ᕿᒥᕐᕈᔭᐅᓂᖏᑦ ᑖᔅᓱᒪ 

ᒪᓕᒐᒃᓴᐅᑉ ᑖᒃᑯᓄᖓ ᓂᑭᑦᑕᓚᐅᖏᓂᑦᑎᓐᓂ. 

ᑕᒫᓂ ᓄᓇᖃᓐᖏᑦᑐᑦ ᐃᑲᔫᑎᒍᓐᓇᖏᒻᒪᑕ ᑖᓐᓇ 

ᑎᒥᐅᔪᖅ ᖃᖓᑕᔫᖅᑏᓪᓘᓐᓃᑦ 

ᐊᒥᓱᓕᐅᖅᑏᓪᓘᓐᓃᑦ ᑕᒪᒃᑯᐊ ᓯᓚᑖᓃᒻᒪᑕ 

ᓄᓇᕗᑦ.  

 

ᑕᐃᒪ ᐊᐱᖅᓲᑎᖃᕐᓂᐊᕋᒪ ᑖᒃᑯᐊ 

ᐃᑲᔪᖅᑎᑕᐅᒍᓐᓇᖏᑉᐸᑕ ᑳᓐᑐᕌᑦᑎᐅᑉᐸᑕᓘᓐᓃᑦ 

ᐃᒻᒪᖃ ᐸᕐᔭᕐᓘᑎᓯᒪᔪᖃᕐᖓᑦ ᐃᒪᓐᓇ 

ᓴᖅᑭᑎᑕᐅᒐᔭᕐᓂᖏᓐᓂᒃ ᑕᒪᒃᑯᐊ 

ᓂᕈᐊᖅᑕᐅᒐᓱᐊᕐᓂᕐᒧᑦ ᑎᑎᕋᖅᓯᒪᔪᑦ ᑕᒃᓱᒥᖓ 

ᐊᐱᖅᓲᑎᖃᕐᓂᐊᕋᒪ, ᑖᓐᓇ ᐅᖃᐅᓯᕆᔭᕋ 

ᒪᑐᐃᖅᓯᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᓂᕆᐅᓐᓂᐊᖅᐳᒍᑦ. ᐅᖃᐅᓯᒃᓴᑐᐃᓐᓇᐃᑦ ᑖᒃᓱᒧᖓ 

ᐱᒋᐊᖅᑎᑦᑎᔾᔪᑕᐅᖅᑲᐅᔪᒧᑦ ᐅᖃᐅᓯᐅᖅᑲᐅᔪᓄᑦ? 

ᐅᖃᐅᓯᒃᓴᑐᐃᓐᓇᖅᑕᖃᕈᓐᓃᖅᐸᑦ 

ᑎᓕᓚᐅᓪᓚᖅᓯᐊᐃ ᑕᐃᒃᑯᐊ ᑖᓐᓇ ᒪᓕᒐᒃᓴᖅ 

ᓇᐃᓴᐅᑎᓕᒃ 50, ᐸᐃᑉᐹᖁᑎᑦᓯᓐᓃᒻᒪᑦ. 

ᓇᓂᔪᓐᓇᕈᔅᓯᐅᒃ, ᐱᔪᓐᓇᕈᔅᓯᐅᒃ ᐃᒻᒥᒃᑰᖅᓯᒪᓂᖏᑦ 

ᐅᖃᓕᒫᖅᐸᓪᓕᐊᓂᐊᕋᑦᑎᒍ.  

ᒫᓐᓇ ᑲᔪᓯᒋᐊᖅᐸᓪᓕᐊᓚᐅᖅᑕᐃ ᑖᓐᓇ ᒪᓕᒐᒃᓴᖅ 

50, ᐃᒻᒥᒃᑯᑦ ᑎᑎᕋᖅᓯᒪᓂᖏᑦ ᑕᑯᓇᓚᐅᕐᓚᕗᑦ. 

ᒪᓕᒐᒃᓴᖅ 50. 

 

ᑲᔪᓯᒋᐊᓐᖏᓂᓐᓂ ᐃᖅᑲᐃᓯᒍᓐᓇᕈᔅᓯ ᒪᑯᓂᖓ 

ᐅᖄᓚᐅᑎᕋᓛᓂᓪᓘᓐᓃᑦ ᐱᓯᒪᒍᔅᓯ 

ᓯᕙᓂᐅᑎᖃᖅᑐᓂᓪᓘᓐᓃᑦ 

ᓂᐱᖃᕈᓐᓇᐃᖅᑎᑦᑎᓯᒪᒍᓐᓇᕈᔅᓯ 

ᐱᓕᕆᑦᑎᐊᕐᓂᐊᕋᑦᑕ. 

ᑖᓐᓇ ᒪᓕᒐᒃᓴᖅ ᓇᐃᓴᐅᑎᓕᒃ 50, ᒪᓕᒐᒃᓴᐅᔪᖅ 

ᐋᖅᑭᒋᐊᖅᑎᑦᑎᓪᓗᓂ ᓄᓇᕗᒻᒥ ᓂᕈᐊᕐᓂᕐᒧᑦ 

ᒪᓕᒐᕐᓂᒃ. ᐃᓄᑦᑎᑑᖓᔪᓂᒃ ᒫᓐᓇ ᐱᓯᒪᓐᖏᓐᓇᒪ, 

ᐱᓪᓗᖓᓗ. ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᓄᓇᕗᑦ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖏᓐᓂᒃ. ᑎᑎᕋᖅᓯᒪᓂᖓ 

1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ? ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᓇᓂ section 2(1-a) ᑖᒃᑯᐊ ᐃᓚᒋᐊᖅᓯᒪᒻᒪᑕ 

a,b,c-ᖅᓯᒪᓪᓗᑎᒃ. ᖃᓄᖅ ᑐᑭᖃᕐᒪᖔᖅ ᑖᒃᑯᐊ 

ᓂᕈᐊᖅᑕᐅᑎᒐᓱᐊᕐᓂᖅ ᐅᖃᖅᓯᒪᒻᒪᑦ ᑕᒪᒃᑯᐊ 

ᐅᖃᖅᑐᑦ, ᓂᓪᓕᖅᑐᑦ ᐃᒪᓐᓇ 

ᓂᕈᐊᖅᑕᐅᔾᔪᑎᒋᒐᓱᐊᖅᑕᒥᓐᓂᒃ. ᖃᓄᖅ, ᑭᓲᒻᒪᑕ 

ᑕᐃᒃᑯᐊ ᓂᕈᐊᖅᑕᐅᑎᒐᓱᐊᕐᓗᓂ ᑎᑎᕋᖅᓯᒪᔪᑦ, 

ᑭᓲᒐᔭᖅᐸᑦ ᓴᖅᑲᕐᒥᕈᓗᐃᑦ ᐅᕝᕙᓘᓐᓃᑦ 

ᓯᓚᑖᓃᑦᑐᑦ ᐃᒪᓐᓇ ᓂᕈᐊᖅᑕᐅᑎᑦᑎᒐᓱᐊᖅᑐᓂ 

ᐋᖅᑭᒃᓱᐃᓐᓂᖅᐸᑕ? 

 

ᑎᑎᕋᖅᓯᒪᔪᑦ ᓄᓇᓕᓐᓂ ᓴᖅᑭᑕᐅᒍᓐᓇᖏᒻᒪᑕ 

ᐊᒥᓱᕈᖅᑎᑕᐅᓗᑎᒃ, ᓯᓚᑖᓃᑦᑐᓄᑦ 

ᐋᖅᑭᒃᓱᖅᑕᐅᑉᐸᑕ ᑖᒃᑯᐊ 

ᐱᒍᓐᓇᖅᑎᑕᐅᒐᔭᓐᖏᓚᑦ ᓯᓚᑖᓂ 

ᐊᒥᓱᕈᖅᑎᑕᐅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᐸᕐᓇᑦᑕᐅᓂᖏᑦ ᓂᐅᕕᕐᓂᕐᓗ ᑕᒪᒃᑯᓂᖓ 

ᑎᑎᕋᖅᓯᒪᔪᓂᓪᓘᓐᓃᑦ ᖃᑭᖅᑯᐊᓂᓪᓘᓐᓃᑦ, 

ᓂᕈᐊᖅᑕᐅᒐᓱᐊᖅᑐᓄᑦ ᐊᑐᖅᑐᑦ ᑖᒃᑯᓄᖓ 

ᐃᓕᓯᒪᒐᔭᓐᖏᑦᑐᖅ. ᑕᐃᒃᑯᐊ ᑭᓱᑐᐃᓐᓇᐃᑦ 

ᑎᑭᓴᐃᒍᓐᓇᖅᑐᑦ ᓂᕈᐊᖅᑕᐅᑎᒐᓱᐊᖅᑐᑦ 

ᓇᒥᑐᐃᓐᓇᖅ ᑎᑭᓴᐃᒍᒪᒍᑎᒃ ᑕᒪᓐᓇ 

ᓇᓗᓇᐃᖅᓯᔪᒃᓴᐅᕗᖅ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐅᖃᐅᓯᖓ ᓇᓗᓇᐃᖅᓯᒫᓂᓐᖏᒻᒪᑦ. ᑕᐃᒪ 

ᑎᑎᕋᖅᓯᒪᔪᖃᕐᒥᒻᒪᑦ clause 3-ᒥ ᐊᔪᖅᑎᑦᑎᔪᒥᒃ 

ᒫᓐᓇ ᒪᓕᒐᖅ ᑖᓐᓇᐅᒐᓗᐊᖅᑎᓪᓗᒍ ᑕᒪᒃᑯᐊ 

ᑯᐊᐳᕇᓴᑯᓗᐃᑦ ᐃᑲᔪᕈᓐᓇᖅᑎᑕᐅᖏᒻᒪᑕ 

ᑕᐃᒪᐃᓕᖓᕙ? ᑕᒫᓂ ᓄᓇᕗᒻᒥ ᓇᒻᒥᓂᖓᑦ 

ᑕᒫᓃᖏᑉᐸᑕ ᐱᓕᕆᖃᑎᖃᖃᑦᑕᕋᓗᐊᕐᓗᑎᒃ. 

ᑕᒪᒃᑯᐊ ᓴᖅᑭᑦᑎᖃᑦᑕᖅᑐᑦ 

ᓂᕈᐊᖅᑕᐅᔾᔪᑎᒋᒐᓱᐊᖅᑕᒥᓂᒃ ᐋᑐᐊᒥ ᓇᒥᑭᐊᖅ 

ᓴᓇᔭᐅᖃᑦᑕᖅᑐᑦ.  

 

ᓇᓗᓇᐃᔭᖅᓯᒪᓗᐊᓐᖏᒻᒪᑦ 

ᑕᐃᒪᓐᓇᐃᓕᐅᖅᑎᑕᐅᒍᓐᓇᕐᒪᖔᑕ ᑖᓐᓇ ᒪᓕᒐᖅ 

ᑯᐊᐳᕇᓴᓂᒃ ᐊᔪᖅᑎᑎᒻᒪᑦ ᐃᑲᔪᕈᕐᓂᐊᖅᑎᓪᓗᒋᑦ 

ᓂᕈᐊᖅᑕᐅᑎᒐᓱᐊᖅᑐᒧᑦ. ᑕᒪᒃᑯᐊ ᑎᒥᐅᔪᐃᑦ 

ᓇᒻᒥᓂᕆᔭᐅᔪᑦ ᓴᖅᑭᑦᑎᖃᑦᑕᖅᑐᑦ 

ᓂᕈᐊᖅᑕᐅᔾᔪᑎᔅᓴᓂᒃ ᑲᑭᖅᑯᐊᓂ ᐊᓯᖏᓐᓂᓪᓗ 

ᑎᑎᕋᖅᓯᒪᔪᓂᒃ. ᓇᒥᓕ ᓇᓂᓯᒐᔭᖅᑭᑕ ᑖᒃᑯᐊ 

ᓴᖅᑭᑦᑎᒍᓐᓇᖅᑐᑦ ᑭᒡᒐᑐᕐᓗᒍ 

ᓂᕈᐊᖅᑕᐅᒐᓱᐊᖅᑐᖅ ᓱᕋᐃᖏᓪᓗᓂ ᑖᒃᑯᓂᖓ 

ᐱᖁᔭᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᔪᖅ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᐃᒃᓯᕙᐅᑕᖅ, ᐊᔾᔨᒌᓐᖏᒻᒪᑕ 

ᑕᒪᒃᑯᐊ ᐱᔫᒥᓴᐅᑎᖃᕐᓂᖅ ᓂᕈᐊᖅᑕᐅᓇᓱᐊᖅᑐᒧᑦ. 

 

ᓂᐅᕕᕐᓂᑦ ᑕᒪᒃᑯᓂᖓ ᑎᑎᕋᖅᓯᒪᔪᓂᒃ ᑕᒪᒃᑯᐊ 

ᓂᐅᕕᖅᑕᐅᓂᖏᑦ ᐱᔫᒥᓴᐅᑎᑦ ᓂᕈᐊᖁᔨᓂᕐᒧᑦ 

ᓂᕈᐊᖅᑕᐅᒍᒪᓂᕐᒧᑦ ᑲᒻᐸᓃᑦ ᑖᒃᑯᐊ ᓄᓇᕗᒻᒥᐅᓂᒃ 

ᐱᓕᕆᖃᑦᑕᕐᓂᖏᑦ ᐱᓪᓗᒋᑦ. ᑖᒃᑯᐊ ᐊᑐᐊᒐᐃᑦ 

ᒪᓕᒐᐃᑦ ᓲᕐᓗ ᐃᑲᔪᕐᓗᓂ ᐃᑲᔪᕐᓂᐊᕐᓗᓂ 

ᓂᕈᐊᖅᑕᐅᓇᓱᐊᕋᓱᐊᖅᑕᐅᓂᐊᖅᑐᒧᑦ ᑮᓇᐅᔭᑎᒍᑦ 

ᐅᕝᕙᓘᓐᓃᑦ ᐃᑲᔪᕐᓗᑎᒃ ᖃᓄᑐᐃᓐᓇᖅ ᑖᒃᑯᐊ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒋᑐᐃᓐᓇᖅᑕᖏᑦ ᓄᓇᕗᒻᒥᐅᑕᐅᔪᓄᑦ ᐊᒻᒪᓗ 

ᓇᒻᒥᓂᕆᔭᐅᔪᓄᑦ ᓄᓇᕗᒻᒦᑦᑐᓄᑦ ᐊᒻᒪᓗ 

ᓇᒻᒥᓂᕆᔭᐅᔪᓄᑦ ᑕᐃᒪᓐᓇ ᐱᓕᕆᔨᓄᑦ ᑕᒫᓂ 

ᓄᓇᕗᒻᒥ.  

 

ᑖᒃᑯᐊ ᐊᔾᔨᒌᓐᖏᑦᑑᒻᒪᑎᒃ ᑕᒪᒃᑯᐊ ᑎᑎᕋᖅᓯᒪᔪᓪᓗ 

ᐊᒻᒪᓗ ᑮᓇᐅᔭᑎᒍᑦ ᐃᑲᔫᑕᐅᒐᔭᖅᑐᑦ 

ᓂᕈᐊᖅᑕᐅᓇᓱᐊᖅᑐᒧᑦ ᐊᔾᔨᒌᖏᒻᒪᑕ ᑖᒃᑯᐊ. 

ᐃᑲᔫᑎᐅᒐᔭᖅᑐᑦ ᑮᓇᐅᔭᑎᒍᑦ ᓂᐅᕕᖃᑦᑕᕐᓂᖅ 

ᑕᒪᒃᑯᓂᖓ ᑎᑎᕋᖅᓯᒪᔪᓂᒃ 

ᓂᕈᐊᖅᑕᐅᓇᓱᐊᖅᑐᒧᑦ. ᑖᓐᓇ ᑲᑎᒪᔨᐅᔪᖅ 

ᐅᖃᐅᓯᖃᕐᒪᑦ ᐊᔾᔨᒋᓐᖏᒻᒪᒍᓕ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᐅᖃᖅᑎ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᓇᓗᓇᐃᖅᓯᖁᔨᑐᐃᓐᓇᖅᑐᖓ 

ᐃᒃᓯᕙᐅᑕᖅ. ᑕᒪᒃᑯᐊ ᑐᑭᑖᕈᑎᒋᔭᖏᑦ 

ᑯᐊᐳᕇᓴᒃᑯᑦ ᐃᒪᓐᓇ ᑮᓇᐅᔭᑎᒍᑦ ᑐᓂᓯᒍᒪᔪᓄᑦ 

ᓂᕈᐊᖅᑕᐅᓇᓱᐊᕈᒪᔪᒧᑦ ᑖᒃᑯᐊ ᐊᔾᔨᒌᓐᖏᒻᒪᒍ 

ᑎᑎᖅᑲᓂᒃ ᓴᖅᑭᔮᖅᑎᑕᐅᒐᔭᖅᑐᓂᒃ 

ᐊᑭᓕᐅᑕᐅᒋᐊᖃᖅᑐᓂᒃ ᓂᕈᐊᖅᑕᐅᓇᓱᐊᖅᑐᒧᑦ. 

ᑕᐃᒪᓐᓇ ᑕᕝᕙ ᐊᓯᐊᒍᖅᑲᐃ ᒪᓕᒐᑎᒍᑦ ᑖᓐᓇ 

ᑎᑎᕋᖅᓯᒪᕙ ᐅᕝᕙᓘᓐᓃᑦ ᑕᕝᕙᓂ 

ᑎᑎᕋᖅᓯᒪᖃᑕᐅᕙ ᑕᐃᒪᓐᓇ 2-ᒦᑐᐃᓐᓇᕋᑦᑕ 

ᒫᓐᓇ. ᓇᓗᓇᐃᖅᓯᖁᔨᒐᓗᐊᖅᑐᖓ ᑖᓐᓇ 

ᓂᕈᐊᖅᑕᐅᓇᓱᐊᖃᑕᐅᒍᒪᔪᖅ 

ᑐᑭᓯᐅᒪᑦᑎᐊᕈᓐᓇᖁᓪᓗᒍ ᐱᔪᓐᓇᖏᑦᑕᒥᓂᒃ 

ᐱᔪᓐᓇᖅᑕᒥᓂᓪᓗ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪ ᓇᓗᓇᐃᖅᓯᒐᓱᐊᕐᓂᐊᖅᐳᖓ ᑭᓇᑐᐃᓐᓇᖅ 

ᓂᕈᐊᖅᑕᐅᓇᓱᐊᖃᑕᐅᔪᖅ ᓂᕈᐊᕐᓇᐅᓂᐊᖅᑐᒥ 

ᑭᓯᐊᓂ ᒪᓕᒋᐊᖃᖅᐳᖅ ᑖᒃᑯᓂᖓ ᑮᓇᐅᔭᓂᒃ 

ᑐᓂᔭᐅᒋᐊᖃᓐᖏᒻᒪᑦ ᓄᓇᕗᒻᒥᐅᑕᐅᖏᑦᑐᒥᒃ. 

ᓇᒻᒥᓂᕆᔭᐅᔪᑦ ᑕᒪᒃᑯᐊ ᑭᓯᐊᓂ ᓄᓇᕗᒻᒥᐅᑕᐅᔪᑦ 

ᑕᐃᒪᓐᓇ ᑮᓇᐅᔭᑎᒍᑦ ᑐᓂᓯᒍᓐᓇᕋᓗᐊᖅᑎᓪᓗᒋᑦ.  

ᑖᒃᑯᐊᖑᒃᖤᖅᐳᑦ. ᐃᑲᔪᕈᑎᐅᑉ ᒥᔅᓵᓄᑦ 

ᑮᓇᐅᔭᑎᒍᑦ. 

 

ᑖᓐᓇ ᐊᔾᔨᒋᓐᖏᒻᒪᒍ ᓂᐅᕕᕐᓂᖅ ᑕᒪᒃᑯᓂᖓ 

ᑎᑎᕋᖅᓯᒪᔪᓂᒃ ᓇᓗᓇᐃᒃᑯᑕᓂᒃ 

ᓂᕈᐊᖅᑕᐅᓇᓱᐊᕐᓂᐊᕐᓗᓂ. ᔭᐹᓂᒥ ᑕᐃᒪᓐᓇ 

ᑎᑭᓴᐃᒍᓐᓇᕋᓗᐊᖅᖢᑎᒃ ᑕᒪᒃᑯᓂᖓ 

ᑎᑎᕋᖅᓯᒪᔪᓂᒃ. ᐃᒻᒪᖃ ᓂᕈᐊᖅᑕᐅᓯᒪᓕᖅᑎᓪᓗᑕ 

ᑎᑭᒐᔭᖅᑐᔅᓴᐅᔫᒐᓗᐊᑦ ᑎᑭᓴᐃᒍᓐᓇᖅᑐᓯ 

ᑕᒪᒃᑯᓂᖓ ᑎᑎᖅᑲᓂᒃ. ᑖᓐᓇ ᐃᑲᔫᑎᐅᓂᖏᓐᓄᑦ 

ᑖᒃᑯᐊ ᑐᑭᖃᓐᖏᑐᓪᓕ ᓂᐅᕕᖅᑕᐅᒐᔭᕐᒪᑕᓕ 

ᓂᕈᐊᖅᑕᐅᓇᓱᐊᖅᑐᒧᑦ ᑎᑎᕋᖅᓯᒪᔪᑦ. 

 

ᑖᓐᓇᖃᐃ ᓇᓗᓇᐃᔭᖅᑕᐅᕗᖃᐃ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑎ. ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒫᒃ 

ᑐᑭᓯᐅᒪᕗᖓ ᐅᖃᖅᑎᒥᒃ, ᑖᒃᑯᐊ 

ᑐᑭᑖᕈᑎᒋᓯᒪᔭᖏᑦ ᑕᒡᕙᓃᓐᖏᑦᑑᑦ? ᑯᐊᐳᕇᓴᓐ 

ᑖᒃᑯᐊ ᐃᑲᔪᕈᓐᓇᓐᖏᒻᒪᑕ ᓂᕈᐊᖅᑕᐅᓇᓱᐊᖅᑐᒧᑦ. 

ᑖᓐᓇ ᓱᓕᕚ ᑕᐃᒪᓐᓇ ᑐᑭᓯᕙᕌ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑲᑎᒪᔨᐅᔪᖅ ᐅᖃᐅᓯᖃᖅᐸᑦ ᑕᒪᒃᑯᓂᖓ 

ᓂᐅᕕᖅᑎᑦᓯᒍᓐᓇᖅᑐᓂᒃ ᑎᑎᕋᖅᓯᒪᔪᓂᒃ. ᑖᒃᑯᐊ, 

ᐄ ᐃᓚᐅᑎᑕᐅᓐᖏᑦᑐᑦ ᐅᕙᓂ ᑮᓇᐅᔭᕐᒥᑦ 

ᑐᓂᓯᓂᕐᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᖃᖅᑎ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4079 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 7. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᐃᒻᒥᒃᑯᑦ ᑎᑎᕋᖅᓯᒪᓂᖓ 

8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 9. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 10. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 11. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᐃᒻᒥᒃᑯᑦ ᑎᑎᕋᖅᓯᒪᓂᖓ 

12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 13. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 14. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 15. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 16. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᐃᒻᒥᒃᑯᑦ ᑎᑎᕋᖅᓯᒪᓂᖓ 

17. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 18. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 19. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 20. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 21. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 22. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᒻᒥᒃᑯᑦ ᑎᑎᕋᖅᓯᒪᓂᖓ 23. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᕐᓗᒍ. ᐃᒻᒥᒃᑯᑦ ᑎᑎᕋᖅᓯᒪᓂᖓ 

24. ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓂ 

ᑎᑎᕋᖅᓯᒪᓂᖓᓄᑦ ᒪᒃᐱᖅᑐᕋᖓ 9, 

ᐅᐸᑲᐃᓐᓇᕐᓚᕗᑦ. ᒪᒥᐊᓇᖅ, ᐸᐃᑉᐹᖁᑎᒃᑲ 

ᓇᓗᓇᐃᖅᓯᓯᒪᓐᓂᖏᒻᒪᑕ. ᑕᕝᕗᖓ 24 

ᐱᔭᕇᕋᑖᕋᑦᑎᒍᑦ ᐃᒻᒥᒃᑯᑦ ᑎᑎᕋᖅᓯᒪᓂᖓ 25. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ, ᒪᒃᐱᖅᑐᕋᖓ 9, 

ᑖᒃᑯᐊ ᐋᖅᑭᒃᓱᖅᑕᐅᓯᒪᓂᖏᑦ ᐊᖏᖅᐱᓯᐅᒃ? 

ᒪᒥᐊᓇᖅ. ᒪᒥᐊᓇᖅ ᐊᔾᔨᒌᓐᖏᑦᑐᓂᒃ ᐸᐃᑉᐹᓂᒃ 

ᐱᓯᒪᓐᓂᕈᑦᑕ. ᐅᓇ ᖃᓗᓐᓈᑎᑑᖓᔪᖅ (ᑐᓵᔨᒃᑯᑦ) 

ᐊᑐᖅᑕᐅᔪᒃᓴᑦ. (ᑐᓵᔨᒃᑰᕈᓐᓃᖅᑐᖅ) 

ᓇᓗᓇᐃᖅᓯᓯᒪᓂᖔᕋᑖᖅᑕᕋ, ᒪᒃᐱᖅᑐᒐᔅᓯᓐᓂᒡᒎᖅ 

7-ᒦᑦᑐᖅ, 9-ᒦᕋᑖᕋᒪ. ᐊᐱᖅᑯᑎᒋᒃᑲᓐᓂᓕᕐᓚᒍ. 

ᑖᓐᓇ ᓇᓗᓇᐃᖅᓯᔾᔪᑦ ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ 

ᐊᖏᖃᑎᒌᒃᐱᑖ ᑖᓐᓇ ᒪᓕᒐᒃᓴᖅ 50 

ᓈᒻᒪᒋᓂᕋᖅᖢᑎᒍᑦ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑕ 

ᑲᑎᒪᔨᐅᖃᑎᒌᖑᓪᓗᑕ ᑖᓐᓇ ᒪᓕᒐᖅ, ᐊᑐᐊᒐᖅ 

ᓇᐃᓴᐅᑎᓕᒃ 62(2) ᒪᓕᓪᓗᒍ ᑖᓐᓇ ᒪᓕᒐᒃᓴᖅ 50 

ᐃᓕᔭᐅᔪᓐᓇᓕᖁᓪᓗᒍ ᐱᖓᔪᒋᔭᖓᓂᒃ 

ᐅᖃᓕᒫᖅᑕᐅᓂᖅᓴᖓᓄᑦ? ᐊᖏᖅᐱᓯ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᖑᔪᓯ ᑖᓐᓇ 

ᐱᔭᕇᕋᑦᑎᒍ. ᑖᔅᓱᒥᖓ ᕿᒪᐃᒋᐊᓐᖏᓂᑦᑎᓐᓂ 

ᐅᖃᖅᑎ, ᐱᕕᖃᖅᑎᑦᑐᒪᓪᓗᑎᑦ. ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪ ᖁᔭᓐᓇᒦᕈᒪᔭᒃᑲ ᑖᒃᑯᐊ ᒥᔅ ᑯᓱᒐᖅ ᐊᒻᒪᓗ 

ᒥᔅᑕ ᐅᐊ ᐱᓕᕆᐊᖃᖅᓯᒪᒻᒪᑕ ᑖᒃᑯᓂᖓ. ᑕᐃᒪ 

ᐅᖃᖅᑲᐅᒐᑦᑕ ᒥᔅ ᑯᓱᒐᐅᑉ ᐅᓂᒃᑳᕆᓯᒪᖏᓐᓂ 

ᐊᕐᕌᒍᑕᒫᖅᓯᐅᑎᒥᑦ ᐅᑭᐊᒃᓵᒥ 

ᓂᕈᐊᕐᔪᐊᕐᓇᐅᓂᐊᖅᑎᓪᓗᒍ. ᑖᓐᓇ 

ᐃᑲᔪᕐᓂᖃᕐᓂᐊᖅᑐᖅ ᐊᐅᓪᓛᑦᑎᐊᕈᓐᓇᖁᓪᓗᒋᑦ 

ᐅᑭᐊᔅᓵᖑᓂᐊᖅᑐᒥ ᑕᒪᒃᑯᐊ ᐋᖅᑭᒋᐊᖅᑕᐅᓗᑎᒃ 

ᑕᒪᒃᑯᐊ ᐋᖅᑭᒋᐊᖅᑕᐅᖁᔭᐅᓚᐅᖅᑐᑦ 

ᓇᓂᑐᐃᓐᓇᖅ ᓂᕈᐊᕈᑕᐅᖃᑦᑕᖅᑐᑦ 

ᑐᑭᑖᖅᓯᒪᑦᑎᐊᕆᐊᖃᕐᒪᑕ. ᑕᐃᒪᖃᐃ 

ᐅᑭᐊᔅᓵᖑᓂᐊᖅᑐᒥ ᑕᐃᒪᓐᓇ 

ᓂᕈᐊᖅᑐᖃᑦᑎᐊᕐᓂᐊᖅᐳᖅ. 

 

ᖁᔭᓐᓇᒦᕈᒪᕙᒃᑲ ᑲᑎᒪᔨᐅᔪᑦ ᐊᔾᔨᒌᓐᖏᑦᑐᓂᒃ 

ᐅᓂᒃᑳᕈᑎᖃᖅᑲᐅᒻᒪᑕ ᑖᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᑖᒃᑯᐊ ᐃᖅᓱᖅᑎ, 

ᐃᖅᑲᓇᐃᔭᖅᑎᖏᒃ ᐊᓂᑎᑲᐃᓐᓇᒃᑭᒃ. ᐅᖃᖅᑎ, 

ᐊᓂᖃᑕᐅᒋᑦ.  

 

ᒫᓐᓇ ᑲᔪᓯᑐᐃᓐᓇᕈᓐᓇᖅᑐᒍᖅᑲᐃ ᐃᑉᐸᒃᓴᖅ 

ᐱᓕᕆᐊᕆᓚᐅᖅᑕᑦᑎᓐᓄᑦ. ᐊᖏᖃᑎᒌᒍᓐᓇᕈᑦᑕ, 

ᑖᓐᓇ ᐃᖏᕐᕋᔪᓕᕆᓂᕐᒧᑦ 

ᐱᕈᖅᐸᓪᓕᐊᔪᓕᕆᔨᒃᑯᓪᓗ ᐱᓕᕆᕝᕕᖓᑦ 

ᐱᓕᕆᐊᕆᓚᐅᕋᑦᑎᒍ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ, 

ᐊᐱᖅᓱᖅᑕᐅᕕᒻᒧᐊᕈᓐᓇᕈᕕᑦ. ᐊᒻᒪᑦᑕᐅᖅ 

ᐃᖅᓱᖅᑎ, ᑕᐃᒃᑯᐊ ᐃᑲᔪᖅᑎᒋᓚᐅᖅᑕᖏᒃ 

ᐃᓯᖅᑎᑦᑐᓐᓇᕈᕕᒋᒃ. ᐊᖏᖅᐱᓰ ᑖᒃᑯᐊ 

ᐃᖅᑲᓇᐃᔭᖅᑎᒋᓚᐅᖅᑕᖏᒃ 

ᐅᑎᖃᑕᐅᔪᓐᓇᖁᓪᓗᒋᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐊᖏᖅᓯᒪᐃᓐᓇᕋᓱᒋᓕᕋᓗᐊᕋᔅᓯᓕ ᐃᑉᐸᒃᓴᖅ 

ᐊᖏᓚᐅᕋᔅᓯ. ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑦ, 

ᑎᑎᕋᖅᓯᒪᑦᑎᐊᕐᓗᓂᓗ ᑲᑎᒪᔾᔪᑎᕕᓂᑦᑎᓐᓂ 

ᑖᒃᑯᐊ ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᒃ ᑭᒃᑰᒻᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ? ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑕᓕᖅᐱᓐᓂ ᑐᖏᓕᕋ, ᐹᑉ ᓛᖕ, 

ᑖᓐᔭ ᐆᓄᓗ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑲᑎᒪᔨᐅᖃᑎᒃᑲᐃ ᒫᓐᓇ ᐱᓕᕆᐊᖃᕋᑦᑕ ᑖᒃᑯᓇᓂ 

ᐃᖏᕐᕋᔪᓕᕆᔨᒃᑯᓐᓂᒃ ᒪᑉᐱᖅᑐᕋᖓ K-5. 

ᐱᓕᕆᕝᕕᐅᑉ ᓇᐃᓈᕈᑎᖓ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᐱᕙᓪᓕᐊᔪᓕᕆᔨᒃᑯᑦ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᑕᐃᒪ ᐱᐊᓂᒃᑲᑦᑕ ᐃᑉᐸᒃᓴᖅ ᐅᖃᐅᓯᖃᓚᐅᖅᑰᕋᑦᑕ 

ᐅᑯᓂᖓ; ᑕᐃᑲᓂ (ᓴᓐᓂᕈᑎᐅ ᐃᒪᖓ ᐊᒻᒪᓗ 

ᕿᑭᖅᑖᓘᑉ ᐃᑭᖓ ᐊᒻᒪᓗ ᖃᓄᖅ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᖃᓄᖅ 

ᐱᓕᕆᒻᒪᖔᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐱᓕᕆᖃᑎᖃᖅᑐᑎᒃ ᖃᐅᔨᓴᕐᓂᕐᒧᑦ ᐊᕙᑎᒥᐅᑕᓂᒃ.  

ᑖᒃᑯᐊ ᐊᐱᖅᓱᕈᓘᔭᕈᒪᔭᕋ ᐃᑉᐸᒃᓴᖅ 

ᐅᖃᐅᓯᕆᔭᐅᓚᐅᖅᑰᕐᒪᑦ ᑕᐃᒪᓐᓇᐃᑦᑐᒥᒃ 

ᐳᓪᓚᐅᔭᕐᒥᒃ ᖄᖅᑎᑦᑎᖃᑦᑕᓂᕐᒧᑦ ᖃᐅᔨᓴᕈᑕᐅᔪᑦ 

ᔪᖃᖃᑦᑕᖅᓯᒪᒻᒪᑕ ᖃᐅᔨᓴᕈᓘᔭᖅᓯᒪᓪᓗᑎᓪᓗ 

ᑕᒪᒃᑯᓂᖓ. ᖃᓄᖅ ᑕᒪᒃᑯᐊ 

ᐃᑉᐱᒍᓱᑦᑎᑦᑎᖃᑦᑕᕐᒪᖔᑕ ᕿᓚᓗᒐᕐᓂᒃ 

ᐊᓯᖏᓐᓂᓪᓗ ᑕᑯᖃᑦᑕᖅᖢᑎᓪᓗ ᑕᒪᒃᑯᐊ 

ᓄᓈᖅᓯᒪᔪᓂᒃ ᕿᓚᓗᒐᓂᒃᑦ. ᑖᒃᑯᐊ 

ᐃᖅᑲᓇᐃᔭᕐᕕᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᐱᓕᕆᐊᖃᕐᒪᑕ ᑖᒃᑯᓂᖓ. ᒐᕙᒪᒃᑯᑦ 

ᖃᓄᐃᓕᖓᕙᑦ ᖃᓄᐃᓕᖓᔾᔪᑎᖃᖅᐸᑦ 

ᐊᑭᕋᖅᑐᖅᐸᑦ ᑖᒃᑯᓂᖓ ᐳᓪᓚᓂᒃ 

ᖄᖅᑎᑦᑎᖃᑦᑕᕐᓂᖅ ᑕᒪᓐᓇ ᐱᔾᔪᑎᒋᓪᓗᒍ 

ᑕᕆᐅᒥᐅᑕᓄᑦ ᐃᖃᓗᓐᓂᓪᓗ ᑕᒃᑯᐊ 

ᐃᑉᐱᒍᓱᑦᑎᑦᑕᐅᖏᑑᒐᓗᐊᑦ ᑖᒃᑯᓄᖓ 

ᖃᐅᔨᓴᕈᑕᐅᔪᓂᒃ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ..  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ 

ᐊᐱᕆᒻᒪᑦ. ᑕᐃᒪᓐᓇ ᓲᕐᓗ ᐳᓪᓚᓂᒃ 

ᖄᖅᑎᑦᑎᖃᑦᑕᕐᓂᖅ ᐱᓕᕆᐊᒋᔭᐅᒋᐊᖃᕐᒪᑦ 

ᕿᓂᖅᑎᓪᓗᒋᑦ ᐅᖅᓱᐊᓗᒃᓯᐅᑎᓪᓗᒋᑦ ᑕᐅᕙᓂ 

ᑕᑉᐹᓂ. ᑎᑎᕋᖅᓯᔪᖅᑕᖁᑎᖃᖏᑦᑐᒍᑦ ᑕᐃᒪᓐᓇ 

ᕿᓚᓗᒐᐃᑦ ᑕᒪᒃᑯᐊ ᓄᓈᖃᑦᑕᖅᓯᒪᓂᖏᓐᓄᑦ 

ᑕᐃᒪᐃᓕᐅᕐᓂᖏᑦ ᐱᔾᔪᑎᒋᓪᓗᒋᑦ ᑕᒪᓐᓇ 

ᑲᔪᓯᕙᓪᓕᐊᓂᖓᓄᑦ 

 

ᐊᒻᒪᓗ ᒪᓕᒐᐃᑦ ᑲᒪᒋᔭᖃᖃᑦᑕᐸᓪᓕᐊᑎᓪᓗᒋᑦ. 

ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ ᓲᕐᓗ ᑲᑎᒪᔨᕐᔪᐊᖑᔪᑦ 

ᑕᒪᒃᑯᐊ ᑲᑎᖅᓱᖅᑕᐅᕙᓪᓕᐊᔪᑦ ᓄᓇᓕᓐᓂ 

ᐃᓱᒫᓗᒍᑎᒋᔭᐅᖃᑦᑕᖅᑐᓂᒃ ᑕᐃᒪᓐᓇ ᐱᖁᔭᑎᒍᑦ 

ᑲᒪᒋᕙᓪᓕᐊᑎᓪᓗᑎᒍ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ.. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᑖᓐᓇ  

ᐊᐱᖅᑯᑎᒋᓂᐊᒃᑲᓂᖅᑲᐅᔭᕋ ᑖᑯᐊ National 

Energy Board ᖃᐅᔨᓴᖅᑎᖏᑦ 

ᖃᐅᔨᓕᒪᒐᓗᐊᕐᒪᖔᑕ ᑕᐃᒪᓐᓇ ᑕᒪᒃᑯᐊ 

ᐃᑎᔪᒦᑦᑐᑦ ᑕᕆᐅᕐᒥ ᐱᔾᔪᑎᒋᓪᓗᒋᑦ ᐊᒻᒪᓗ ᓄᓇᒥ 

ᓯᔾᔭᒥ ᑕᐃᒪᓐᓇ ᖃᐅᔨᓴᖃᑦᑕᕐᒪᑕ 

ᖄᖅᑕᑎᑦᑎᓪᓗᑎᑦ ᐳᓪᓚᓂᒃ ᖄᖅᑎᑦᑎᖃᑦᑕᖅᑐᑎᒃ 

ᐅᖅᓱᐊᓗᒃᓯᐅᖅᑐᑎᒃ. 

 

ᑕᐃᒪ ᑲᑎᒪᔨᐅᔪᑦ ᐅᖃᖃᑦᑕᖅᓯᒪᒻᒪᑕ 

ᐃᓱᒫᓗᒍᑎᒋᔭᐅᒻᒪᕆᒻᒪᑕ ᑕᒪᒃᑯᐊ 

ᓄᓇᓕᓐᓂᒥᐅᑕᐅᔪᓄᑦ 

ᖃᓄᐃᑦᑐᖃᑳᓪᓚᒐᔭᕐᓂᖓᓂᒃ ᑕᐃᑲᓂ 

ᐃᓱᒫᓗᒍᑎᖃᖅᓯᒪᒻᒪᑕ Gulf of Mexico-ᒥ 

ᑕᐅᓇᓂ ᖃᓪᓗᓈᑦ ᓄᓇᖓᓐᓂ ᐅᖅᑰᔪᕐᔪᐊᒥ. 

ᐅᑭᐅᑕᖅᑐᒥᓕ ᐃᒪᑦᑎᓐᓂ ᑕᐃᒪᓐᓇ 

ᓯᑯᑕᖃᕈᓘᔭᕐᒪᑦ ᐅᓂᒃᑳᕈᑎᒋᔭᐅᖃᑦᑕᖅᓯᒪᓪᓗᓂᓗ 

ᐅᕙᓐᓄᑦ. 

 

ᕿᓂᕋᓗᐊᖅᓱᑎᑦ ᑕᐃᒪᓐᓇ ᓯᑯᑕᖃᖅᑎᓪᓗᒍᓗ 

ᐅᓗᕆᐊᓴᕐᓂᓴᐅᖅᑰᕐᒪᑦ ᓯᑰᑉ ᐊᑖᓂ 

ᐱᑕᖃᐅᕈᓘᔭᕐᒪᑦ ᑕᒪᒃᑯᓂᖓ ᐆᒪᔪᕈᔪᓐᓂᒃ ᑕᒪᒃᑯᐊ 

ᖁᐱᕐᕈᕈᔪᓐᓂᓪᓗ ᑕᐃᒪᓐᓇ ᓂᕿᒋᔭᐅᔪᓂᒃ 

ᐆᒪᔪᓄᑦ ᑕᕆᐅᕐᒥᐅᑕᓄᑦ. ᑕᐃᒪᓐᓇ ᑕᕝᕙ 

ᖃᐅᔨᒪᒐᑦᑕ ᓂᕆᔭᐅᓲᖑᒻᒪᑕ ᑕᒪᒃᑯᐊ ᐆᒪᔪᓄᑦ 

ᑕᕆᐅᕐᒥᐅᑕᓄᑦ. 

 

ᑖᓐᓇ ᐃᓱᒫᓗᒍᑕᐅᓯᒪᔪᖅ 

ᐅᖃᐅᓯᕆᔭᐅᕈᓘᔭᖅᓯᒪᒻᒪᑦ ᑕᐃᑲᓂᓗ ᑕᓪᓗᕈᑎᐅᑉ 

ᐃᒪᖓᓂ ᑕᐅᕙᓂ ᖁᑦᑎᑦᑐᒥᐅᓂ ᐊᒻᒪᓗᑦᑕᐅᖅ 

ᐆᒻᒪᖅᑯᑎᓕᕆᓂᕐᒧᑦ ᑲᓇᑕᒥ ᑖᒃᑯᐊ 

ᑲᑎᒪᔨᕐᔪᐊᖏᑦ ᐅᖃᖅᓯᒪᒻᒪᑕ ᑕᒪᒃᑯᐊ ᑭᓪᓕᖏᓪᓗ 

ᓇᓃᓐᓂᖏᑦ ᐱᔾᔪᑎᒋᔭᐅᓪᓗᑎᒃ. 

 

ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᖓᓂᐊᖅᐸᑦ 

ᑖᒃᑯᓄᖓ ᑲᑎᒪᔨᕐᔪᐊᓄᑦ ᕿᓂᖅᑎᓄᑦ  

ᐱᔾᔪᑎᒋᓪᓗᒍ ᐅᖅᓱᐊᓗᒃᓯᐅᖅᑎᐅᔪᓂᒃ? ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᑭᐅᒐᓱᓐᓂᐊᖅᐸᕋ ᑕᒪᓐᓇ. 

ᑕᕝᕙᓃᖏᑦᑑᒐᓗᐊᖅ ᐅᖃᐅᓯᕆᔭᑦᑎᓐᓂ. 

 

ᐃᒃᓯᕙᐅᑕᖅ, ᑕᐃᒪ ᑕᒪᓐᓇ ᐱᖁᔭᓕᕆᔨᓂᑦ 

ᐱᑕᖃᖅᐳᖅ ᑕᐅᕙᓂ ᖃᐅᔨᓴᖅᑐᓂᒃ ᓄᓇᓕᓐᓄᑦ 

ᐳᓚᕋᖃᑦᑕᖅᑐᓂᒃ ᑎᒥᐅᔪᓂᓪᓗ 

ᐊᐱᖅᓱᖃᑦᑕᖅᑐᓂᒃ ᑕᐃᒪᓐᓇᐃᓘᖃᑦᑕᕐᒪᑕ 

ᓇᓗᓇᐃᖅᓯᒐᓱᐊᖅᖢᑎᒃ ᑲᑎᖅᓱᐃᒐᓱᐊᖅᑐᑎᓪᓗ 

ᐃᓱᒫᓗᒍᑎᒋᔭᐅᔪᓂᒃ ᓄᓇᓕᓐᓂᒥᐅᑕᐅᔪᓄᑦ ᐊᒻᒪᓗ 

ᐅᖅᓱᐊᓗᒃᓯᐅᕐᓂᖅ ᐱᔾᔪᑎᒋᓪᓗᒍ National 

Energy Board-ᑯᓐᓄᑦ ᑲᒪᒋᔭᐅᒻᒪᑦ ᑕᒪᓐᓇ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐊᒻᒪᓗᑦᑕᐅᖅ ᐊᖏᖃᓯᑎᒋᒐᔭᖏᑕᕋ ᒥᓂᔅᑕ 

ᒪᒃᐱᒐᕐᒦᒃᑲᑦᑕ 163-ᒥ ᐱᓕᕆᐊᖃᕋᑦᑕ 2013-14-

ᒥᓗ ᐃᓚᐅᒋᐊᖃᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ 

ᐱᖃᑎᒋᔭᐅᓗᑎᒃ. 

 

ᐅᖃᐅᑎᒍᓐᓇᖅᐸᕋ ᐊᖏᖅᑎᑦᑎᒐᓱᒃᑲᑦᑕ 

ᑮᓇᐅᔭᕐᔪᐊᕌᓗᓐᓂᒃ ᑕᐃᒪᓐᓇ ᐃᖅᑲᓇᐃᔭᖅᑎᓄᑦ 

ᐊᑭᓕᐅᑕᐅᒐᔭᖅᑐᓂᒃ ᐱᓕᕆᖁᔭᒥᓂᒃ 

ᐱᓕᕆᑎᑦᑎᓪᓗᑎᒃ ᐊᑭᓕᖅᑐᐃᒐᑦᑕ.                                                   

 

ᑕᐃᒪᓐᓇ ᑕᐃᒪ ᖃᐅᔨᒍᒪᓐᓇᕋᓗᐊᖅᐳᖅ 

ᖃᓄᐃᓕᐅᖁᓂᑦᑎᓐᓄᑦ ᑕᐃᒪᓐᓇ ᑮᓇᐅᔭᑦ 

ᐊᑐᕈᑎᔅᓴᖏᑦ ᐅᖃᐅᓯᕆᒋᐊᖃᕋᑦᑎᒍ. ᑖᒃᑯᐊ  

ᓄᓇᓕᓐᓂᒥᐅᑦ ᖁᑦᑎᑦᑐᒥᐅᓂᒃ ᐅᖃᓪᓚᖃᑎᖃᕐᒪᑕ 

ᒫᓐᓇᐅᔪᖅ ᐅᓪᓗᑖᒫᖅᓯᐅᑎᖃᖃᑦᑕᖅᖢᑎᓪᓗ. 

 

ᑕᒪᒃᑯᓂᖓ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᕐᔪᐊᓂᒃ 

ᑖᒃᑯᐊᑐᐊᖑᓐᖏᑦᑑᒐᓗᐊᑦ, 

ᐅᖃᕈᓐᓇᖅᓯᓯᒪᒋᐊᖃᕐᒪᑕ. ᓄᓇᓕᓐᓂ 

ᐅᖃᐅᑎᔭᐅᖃᑦᑕᕋ ᑕᐃᒪᓐᓇ 

ᑲᑎᒪᖃᑎᒋᔭᐅᖃᑦᑕᖅᖢᑎᒃ. ᑕᐃᒪᓐᓇ 

ᐱᑦᓯᐊᖅᑎᑕᐅᒐᓱᐊᕆᐊᖃᕐᒪᑕ ᑖᒃᑯᐊ 

ᓂᕈᐊᖅᑎᒋᔭᖅᐳᑦ ᐱᑦᓯᐊᖅᑕᐅᒋᐊᖃᕐᒪᑕ 

ᒪᐃᔭᒋᔭᐅᔪᑦ ᒐᕙᒪᒃᑯᓪᓗ ᑎᒥᖁᑎᖏᑦ ᐊᓯᖏᓪᓗ. 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑐᓵᔾᔮᖏᓚᑦ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓂᓪᓗ 

ᖃᓄᐃᓕᐅᖅᑎᑦᑎᒐᓱᐊᕐᓂᒥᓂᖏᑦᑕ ᓄᓇᕗᒻᒥ 

ᑕᐃᒪᓐᓇ ᕿᓂᖅᑎᓪᓗᒍ ᐅᖅᓱᐋᓗᔅᓴᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ 

ᑲᑎᒪᔨᐅᔪᖅ ᐊᐱᕆᒻᒪᑦ. ᐃᒃᓯᕙᐅᑕᖅ, ᑕᐃᒪᓐᓇ 

ᐳᓪᓚᒥᒃ ᖄᖅᑎᑦᑎᖃᑦᑕᖅᖢᑎᒃ ᖃᐅᔨᓴᕐᓂᑦ 

ᐱᔾᓪᓗᒋᑦ ᑖᓐᓇ ᐱᓕᕆᐊᕆᓐᖏᓇᑦᑎᒍ. 

ᐃᓚᐅᖃᑕᐅᖃᑦᑕᕋᓗᐊᖅᖢᑕ ᓄᓇᒥᐅᑕᓂᒃ ᓲᕐᓗ 

ᐃᒪᕐᒥ ᑕᕆᐅᒥᓘᓐᓃᑦ ᖃᐅᔨᓴᖅᑎᓪᓗᒋᑦ 

ᓄᓇᒥᓪᓘᓐᓃᑦ. ᑖᒃᑯᐊ National Energy Board 

ᑲᑎᒪᔨᖏᑦ ᑕᐃᒪᓐᓇ ᑲᑎᖅᓱᐃᒻᒪᑕ 

ᐃᓚᐅᕕᒋᒐᓗᐊᖅᑕᕗᑦ. ᑕᐃᒫᔅᓴᐃᓐᓇᖅᑎᑐᑦ 

ᐃᓱᒫᓘᒍᑎᒋᔭᕗᑦᑕᐅᖅ 

ᐅᖃᐅᓯᕆᕙᓪᓕᐊᖃᑦᑕᖅᖢᑎᒍᑦᑕᐅᖅ 

ᐱᓕᕆᐊᔅᓴᕗᑦ ᒪᓕᒃᖢᒋᑦ. ᓄᓇᓕᓐᓂᒥᐅᑦ 

ᐃᓱᒫᓘᒍᑎᒋᔭᖏᑦ ᖃᐅᔨᒍᒪᒻᒥᒐᑦᑎᒍᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᑦᑎᐊᕋᒪ. ᑕᐃᒪᓐᓇ 

ᐅᖃᕋᓱᐊᖅᑲᐅᔪᖓ. ᑕᐃᒪ ᖃᓄᐃᑦᑐᓂᒃ ᒐᕙᒪᒃᑯᑦ 

ᐃᓱᒫᓗᒍᑎᖃᖅᐸᑦ ᑕᒪᑐᒪ ᒥᔅᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᓯᕗᕙᓯᓗᐊᕋᑦᑕ. ᓄᓇᓕᓐᓂᒥᐅᑦ 

ᑲᑎᒪᖃᑦᑕᓕᓵᓚᐸᓗᒻᒪᑕ ᑕᐃᒃᑯᐊ National 

Energy Board ᑖᒃᑯᐊ ᐳᓚᕋᖃᑦᑕᕐᒪᑕ 

ᓄᓇᓕᓐᓂᒥᐅᓄᑦ ᓄᓇᕗᑦ ᒐᕙᒪᒃᑯᖏᓐᓂᓪᓗ 

ᑐᓴᐅᒪᑎᑦᑎᖃᑦᑕᖅᖢᑎᒃ ᐃᓱᒫᓘᑕᐅᔪᓂᒃ 

ᐃᓄᓐᓄᑦ. ᑕᐃᒪ ᐅᖃᖅᑲᐅᒐᒪ ᐃᓚᐅᖃᑦᑕᖅᑐᒍᑦ 

ᐃᒪᓐᓇ ᐃᖢᐃᓪᓕᐅᕈᑕᖃᓗᐊᓕᖅᑐᕕᓂᐅᑉᐸᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖃᐅᔨᒪᒐᓗᐊᖅᑐᖓ ᖃᐅᔨᓴᖅᐸᓪᓕᐊᓕᓵᕐᒪᑕ. 

ᑕᐃᒪ ᒐᕙᒪᒋᔭᐅᓪᓗᑕ ᖃᓄᐃᓕᖓᓂᕆᒋᐊᖃᕋᑦᑎᒍ 

ᑕᒪᓐᓇ ᐊᖏᔪᐋᓘᓂᐊᕐᒪᑦ ᐱᓗᐊᖅᑐᒥᒃ 

ᖁᑦᑎᑦᑐᒥᐅᓂ ᑖᒃᑯᐊ ᓯᑯᐃᑦ 

ᐊᔾᔨᒌᖃᑦᑕᖏᑎᓪᓗᒋᑦ ᐅᓗᕆᐊᓇᕈᑕᐅᒐᔭᕐᒪᑦ 

ᐆᒪᔪᓄᑦ ᑕᒪᓐᓇ ᑕᕆᐅᕐᒥᐅᑕᐅᔪᓄᑦ ᑕᐅᕙᓂ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᑕᐃᒪ ᑕᒪᒃᑯᐊ 

ᐱᓕᕆᐊᕆᔭᐅᓯᒪᔪᑦ ᓴᓇᔭᐅᓯᒪᔪᓂᒃ Agnico 

Eagle ᐊᒻᒪᓗ Areva-ᑯᑦ ᐅᔭᕋᓐᓂᐊᖅᑎᕆᔭᖏᑦ 

ᐅᔭᕋᖅᓯᐅᓂᐊᕐᒪᑕ ᓄᖑᔪᐃᑦᑐᒥᒃ ᑖᒃᑯᐊ ᐃᓚᖏᑦ 

ᓄᓇᓕᕐᔪᐊᑦ ᑕᐃᒪᓐᓇ 

ᐊᑭᕋᖅᑐᖃᑦᑕᕋᓗᐊᖅᑎᓪᓗᒋᑦ 

ᓄᖑᔪᐃᑦᑐᓕᕆᓂᕐᒥᒃ. ᐃᓱᒫᓘᖃᑦᑕᕋᒪ 

ᐅᖃᐅᓯᖃᓕᕌᖓᑦᑕ ᐅᖅᓱᐋᓗᒃᓯᐅᑐᓂᒃ. 

ᐃᓛᓐᓂᒃᑯᑦ ᐱᕙᓪᓕᐊᑎᑦᑎᒍᒪᓗᐊᒧᑦ ᑕᒪᒃᑯᓂᖓ 

ᑮᓇᐅᔭᒃᓴᕆᒐᔭᖅᑕᑎᓐᓂᒃ ᐃᒪᓐᓇ  

ᐃᓱᒫᓘᒍᓐᓂᑲᐅᑎᒋᖃᑦᑕᕋᑦᑎᒍ ᑕᒪᒃᑯᐊ 

ᐃᖢᐃᓪᓕᐅᕈᑕᐅᒐᔭᖅᑐᑦ. 

ᑮᓇᐅᔭᖃᖅᑎᑕᐅᓐᖏᓗᐊᕋᑦᑕ ᒐᕙᒪᑐᖃᒃᑯᓐᓂᑦ 

ᑕᐃᒪᓐᓇᓗ ᐃᓱᒪᒋᓐᖏᒥᐊᕐᓗᒋᑦ ᐃᓄᐃᑦ ᐊᕙᑎᓪᓗ 

ᑲᔪᓯᑎᑦᑎᑐᐃᓐᓇᕆᐊᖃᕐᒪᑕ. 

 

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᓴᖅᑎᖏᑦ ᐃᒪᓐᓇ ᐱᓕᕆᖃᑎᖃᕐᒪᑕ 

ᐃᓕᔅᓯᓐᓂᒃ ᒐᕙᒪ ᑎᒥᖁᑎᖏᓂᓪᓘᓐᓃᑦ ᑕᐃᒪᓐᓇ 

ᑐᒃᓯᕋᕐᕕᐅᖃᑦᑕᕐᒪᑕ ᖃᐅᔨᓴᖁᔭᐅᓪᓗᑎᒃ. ᑖᒃᑯᐊ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ 

ᐱᔾᔪᑎᒋᓪᓗᒋᑦ ᓇᑭᑐᐃᓐᓇᕈᓘᔭᖅ ᕿᓂᕐᒪᑕ. 

ᑭᒃᑯᓪᓕ ᖃᐅᔨᓴᖅᑎᐅᕙᑦ, ᐃᓛᒃ. NIRB-ᑯᑦ 

ᐅᖃᖅᐸᑕ ᐃᒪᓐᓇ ᑕᐃᒫᒃ ᐅᖅᓱᐊᓗᓐᓂᒃ 

ᑐᖅᑯᐃᒍᓐᓇᖅᑐᓯ ᐅᕙᓂ ᐅᑯᐊ ᒪᓕᓪᓗᒋᑦ 

ᐊᑐᐊᒐᒃᓴᐃᑦ, ᑭᓯᐊᓂ ᐊᑐᐊᒐᔅᓴᐃᑦ 

ᒪᓕᑦᑕᐅᒋᐊᖃᒻᒪᑕ, ᑕᒪᒃᑯᐊ ᑯᕕᖅᑕᕈᑎᐅᔪᑦ 

ᓇᓃᒋᐊᖃᖅᖢᑎᒃ. ᑖᓐᓇ ᓄᓇᕗᑦ ᒐᕙᒪᒃᑯᖏᓐᓄᑦ 

ᐅᕝᕙᓘᓐᓃᑦ ᐃᓄᓕᕆᔨᑐᖃᒃᑯᓐᓄᑦ ᑕᒪᓐᓇ 

ᐱᓕᕆᐊᕆᔭᐅᕙ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᕋ ᑲᑎᒪᔨᐅᔪᖅ 

ᑖᖦᓱᒥᖓ ᐊᐱᖅᓱᒻᒪᑦ ᐊᒻᒪᓗᑦᑕᐅᖅ 

ᐅᖃᐅᓯᖃᕈᒪᓪᓗᖓ ᑖᒃᑯᐊ ᓄᖑᔪᐃᑦᑐᒥᒃ 

ᐅᔭᕋᓐᓂᐊᖅᑐᖃᖅᑎᓪᓗᒍ ᓄᓇᕘᒥ, ᒫᓐᓇ 

ᐅᔭᕋᓐᓂᐊᖅᑐᖅᑕᖃᓐᖏᑦᑐᖅ ᓄᖑᔪᐃᑦᑐᓂᒃ. 

ᑖᒃᑯᐊ ᒪᓕᒐᖅᑎᒎᖅᐸᓪᓕᐊᑐᐃᓐᓇᖅᑑᒐᓗᐊᑦ 

ᐅᔭᕋᓐᓂᐊᓚᐅᓐᖏᑦᑐᑦ, ᐃᓛᒃ, 

ᓄᖑᔪᐃᑦᑐᖅᓯᐅᓚᐅᓐᖏᑦᑐᓪᓘᓐᓃᑦ ᓱᓕ. 

 

ᑕᐃᒪᓐᓇ ᒐᕙᒪᒃᑯᑦ ᓱᕙᓪᓕᐊᖏᑦᑑᓇᓱᒋᔭᐅᔫᔮᕐᒪᑕ 

ᑮᓇᐅᔭᒥᒃ ᐱᓇᓱᐊᖅᑐᐃᓐᓇᖅᑑᔮᕋᑦᑕ. 

ᑕᐃᒪᐃᑦᑑᖏᒻᒪᑦ, ᑕᒡᕙᓂ ᐅᖃᓕᒫᕐᕕᒃ 12-ᒥ, 

ᓄᓇᑖᓐᓂᒻᒧᑦ ᐱᖁᔭᔾᔪᐊᒥ ᐱᑕᖃᒻᒪᑦ ᑕᐃᒪᓐᓇ  

ᒪᓕᒐᓕᒫᑦᓯᐊᑦ ᒪᓕᑦᓯᐊᓪᓗᒋᑦ ᖃᐅᔨᓴᖅᑎᓪᓗ 

ᖃᐅᔨᓴᖅᑎᑦᓯᐊᓚᐅᓪᓗᑕ, ᐃᓄᐃᑦ 

ᓴᐳᒻᒥᔭᐅᒋᐊᖃᕐᓂᖏᓐᓄᑦ ᑕᒪᓐᓇ 

ᐃᓱᒪᒌᓐᓇᖅᑕᕗᑦ.ᒪᓕᒐᒃᑯᑦ ᐃᖏᕐᕋᔪᓂᒃ ᑕᒡᕙᓂ 

ᓄᓇᑖᕈᑕᐅᓯᒪᔪᒥ ᐃᓛᒃᑰᖓᔪᖏᓐᓂ 12-ᒥ 

ᑎᑎᕋᖅᓯᒪᓂᖓ ᒪᓕᒃᖢᒍ. 

 

ᑕᐃᒪᓐᓇ ᑲᔪᓯᓂᐊᖅᐸᑦ ᐱᓕᕆᐊᕆᔭᐅᒍᒪᔪᖅ 

ᓄᓇᕘᒥ ᐃᒃᐱᓐᓇᖅᑐᓂᒃ ᑮᓇᐅᔭᖅᑖᑦᑎᑦᓯᒐᔭᖅᑐᑦ 

ᓄᓇᓕᐅᔪᓂᒃ. ᑐᑭᓯᒋᐊᖅᑎᑦᓯᖃᑦᑕᒻᒪᑕ ᑭᒃᑯᑦ 

ᐱᔪᓐᓇᓐᓂᖃᒻᒪᖔᖏᑕ, ᐃᓛᒃ, 

ᑲᒪᒋᔭᖃᓐᓂᐊᒻᒪᖔᑕ ᖃᓄᐃᓕᐅᕈᑕᐅᕙᓪᓕᐊᔪᓂᒃ. 

ᓴᓇᔭᐅᓚᐅᖏᓐᓂᐊᓂ, ᐱᒋᐊᓚᐅᓐᖏᓐᓂᖏᓐᓂ, 

ᖃᕆᑕᐅᔭᒃᑯᑦ ᐃᑭᐊᖅᖠᕕᖏᒍᑦ ᐱᔭᐅᒍᓐᓇᒪᑕ 

ᖃᕋᓴᐅᔭᒃᑯᑦ ᑐᑭᓯᒋᐊᕈᑎᑦᓴᐃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪᓕ ᕿᓂᖅᓴᓐᓂᖏᑦ ᐱᔾᔪᑎᒋᓪᓗᒋᑦ, ᓄᓇᕘᑉ 

ᒐᕙᒪᒃᑯᖏᑦ ᖃᓄᐃᓕᖓᓂᐊᓐᓂᒻᒥᓂᒃ 

ᐅᖃᖅᓯᒪᓐᖏᑦᑐᑦ ᐅᔭᕋᓐᓂᐊᖅᑐᖃᓐᓂᐊᖅᑎᓪᓗᒍ 

ᓄᖑᔪᐃᑦᑐᒥᒃ ᑕᒪᓐᓇ ᐊᑲᐅᓂᐊᒻᒪᖔᓪᓘᓐᓃᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᐃᒪ ᖁᔭᓐᓇᒦᖅᐸᕋ ᑖᓐᓇ 

ᑲᑎᒪᔨᐅᔪᖅ. ᑕᐃᒪ ᐅᖃᓚᐅᕋᒪ ᑕᒡᕙᓂ ᐅᓪᓛᓪᓗ 

ᐅᖃᐅᓯᕆᖃᐅᓪᓗᒍ, ᐊᖅᑯᑎᖃᓲᖑᒐᑦᑕ 

ᖃᐅᔨᓇᓱᐊᖅᑳᕆᐊᖃᖃᑦᑕᕋᑦᑕ ᖃᓄᖅ ᑕᒪᓐᓇ 

ᐱᓕᕆᐊᕆᔭᐅᓂᐊᖅᑐᖅ ᑲᔪᓯᓂᐊᒻᒪᖔᓪᓘᓐᓃᑦ. 

ᑖᒃᑯᐊᓗ NIRB-ᑯᑦ ᐱᒋᐊᖅᑎᑦᓯᓂᒻᒧᑦ 

ᓇᓗᓇᐃᒃᑯᑕᖅᑖᖅᑎᑦᓯᒐᔭᖅᑐᑦ ᑖᒃᑯᐊᓗᑦᑕᐅᖅ 

ᑎᑎᕋᖅᑕᐅᓯᒪᔪᓗᒃᑖᑦ ᖃᐅᔨᓴᖅᑕᐅᒋᐊᖃᒻᒪᑕ 

ᖃᐅᔨᒪᔪᔾᔪᐊᓄᑦ. 

ᕿᖑᓪᓕᖅᐹᒃᑯᑦ ᑲᑎᒪᑎᑦᓯᒋᓪᓗᑎᒃ 

ᓄᓇᓕᖕᓂᒥᐅᑕᐅᔪᓂᒃ. ᑕᐃᒪᓐᓇ ᐃᓛᒃᑰᖓᔪᓂ 12 

ᐱᖁᔨᓯᒪᓂᖓ ᒪᓕᓪᓗᒍ ᐊᕙᑎᓕᕆᓂᒻᒧᑦ 

ᐱᔾᔪᑎᖃᒻᒪᑕ ᐊᒻᒪᓗᑦᑕᐅᖅ ᑭᒃᑯᑐᐃᓐᓇᓐᓄᑦ 

ᑕᒪᒃᑯᐊ ᑕᑯᔭᐅᒍᓐᓇᒻᒪᑕ ᐊᑐᐃᓐᓇᐅᑎᑕᐅᓪᓗᑎᓪᓗ 

ᒪᓕᒐᔅᓴᐅᓪᓗᑎᒃ. ᖁᔭᓐᓇᓐᖓᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᒻᒪᓗᑦᑕᐅᖅ ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋᑦᑕᐅᖅ 

ᒥᓂᔅᑕᐅᑉ ᑭᐅᖅᑲᐅᓐᖏᑕᖓ. ᑭᒃᑯᑦ ᑲᒪᔨᐅᕙᑦ 

ᐊᕙᑎᓂᒃ, ᐊᕙᑎᒥᐅᑕᓂᒃ ᖃᓄᐃᓕᐅᕆᐊᖃᓐᓂᒻᒧᑦ 

ᐊᑐᖅᑕᐅᒋᐊᖃᖅᑐᓂᒃ ᐅᖅᓱᐊᓗᐃᑦ ᒪᒃᑯᐊ 

ᖃᑦᑕᐅᔭᓃᑦᑐᑦ ᐃᓕᓯᒪᔭᐅᒋᐊᖃᓐᓂᖏᑦ 

ᑐᖅᑯᖅᑕᐅᓯᒪᑦᓯᐊᕆᐊᖃᓐᓂᖏᑦ 

ᐃᑯᐊᓪᓚᒃᑕᐃᓕᒪᔭᕆᐊᖃᓐᓂᖏᑦ ᐊᓯᖏᓪᓗ. ᑖᒃᑯᐊ 

ᖃᕆᓴᐅᔭᒃᑯᑦ ᑕᑯᓯᒪᒐᒃᑭᓐ NIRB-ᑯᑦ 

ᑎᑎᕋᖅᓯᒪᔪᖁᑎᒋᔭᖏᑦ. ᓚᐃᓴᓐᓯᑖᖅᑎᑦᓯᒑᒪᒥᒃ 

ᐅᑯᓂᖓ ᒪᓕᒃᑕᐅᒋᐊᖃᖅᑐᓂᒃ ᑭᓯᐊᓂ 

ᒪᓕᓕᕌᖓᑕ ᑲᔪᓯᑎᑦᑎᒍᓐᓇᒻᒪᑕ. 

 

ᑕᐃᒪ, ᑭᒃᑯᑦ ᕿᓂᖅᑐᖃᖅᑎᓪᓗᒍ ᑕᕐᐹᓂ 

ᑮᓇᐅᔭᓕᐅᕈᑕᐅᒐᔭᖅᑐᓂᒃ ᓲᕐᓗ ᖁᓛᒎᓕᒃᑯᑦ 

ᐊᐅᓱᐃᑦᑑᑉ ᕿᑭᖅᑕᓪᔪᐊᖓᓄᑦ ᒥᑦᑐᖃᖅᐸᑦ, 

ᖃᐅᔨᓴᖅᑕᐅᒐᓗᐊᖅᐹᑦ? 

ᑯᕕᓯᖃᑦᑕᓐᖏᒃᑲᓗᐊᒻᒪᖔᑕ ᒪᐅᓐᖓᑐᐃᓐᓇᖅ; 

ᓄᓇᕘᑉ ᒐᕙᒪᒃᑯᖏᓐᓄᑦ ᑲᒪᒋᔭᐅᕙ? ᑭᒃᑯᓐᓄᑦ 

ᑕᒪᓐᓇ ᑲᒪᒋᔭᐅᖃᑦᑕᖅᐸ, ᓄᓇᕘᑉ 

ᒐᕙᒪᒃᑯᖏᓐᓄᑦ? ᐅᕝᕙᓘᓐᓃᑦ 

ᐊᕙᑎᒥᐅᑕᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᑲᓇᑕᐅᑉ 

ᒐᕙᒪᒃᑯᖏᑦ ᑖᒃᑯᐊ ᐃᓄᓕᕆᔨᑐᖃᒃᑯᓐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᐃᐊᓕᐊᑦ. 

ᒥᓂᔅᑕ ᑕᑉᑑᓇ  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ. ᓄᓇᕘᒥ 

ᓄᓇᑕᖃᒻᒪᑦ ᐱᒋᔭᐅᔪᓂᒃ ᐃᓄᓐᓄᑦ. ᑕᒪᒃᑯᐊ  

ᐊᐅᓚᑕᐅᓪᓗᑎᒃ ᓄᓇᓕᓐᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ. ᑕᐃᒪᓐᓇ ᐱᓕᕆᐊᖃᕐᒪᑕ 

ᐊᒻᒪᓗ ᐃᒪᕐᒥᑦ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ, 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ, 

ᑕᕆᐅᕐᒥᐅᑕᓕᕆᔨᒃᑯᑦ, ᐃᓄᓕᕆᔨᑐᖃᒃᑯᑦ ᑲᓇᑕᒥ 

ᖃᐅᔨᓴᖃᑦᑕᕐᒪᑕ ᓄᓇᖁᑎᒋᔭᒥᓂᒃ. 

ᐊᕙᑎᓕᕆᔨᒃᑯᓪᓕ ᐅᕙᒎᔪᒍᑦ ᖃᐅᔨᓴᖃᑦᑕᕆᓪᓗᑕ 

ᐱᓕᕆᐊᕆᔭᐅᕙᓪᓕᐊᓂᐊᖅᑐᓂᒃ ᐃᓄᐃᑦ 

ᓄᓇᖁᑎᖏᓐᓂᒃ. 

 

ᑖᒃᑯᐊ ᒪᓕᑦᑕᐅᖁᔭᐅᔪᑦ ᐅᖃᐅᓯᕆᔭᐅᖃᑦᑕᖅᑐᑎᒃ 

ᐱᓕᕆᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖃᐅᔨᒪᒐᓗᐊᖅᑐᖓ ᑕᒪᓐᓇ 

ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ 

ᐊᔾᔨᒌᓕᖅᑎᑕᐅᓯᒪᑦᑎᐊᕆᐊᖃᕐᓂᖏᓐᓄᑦ 

ᐅᔭᕋᓐᓂᐊᕐᓂᖅ ᑕᒪᓐᓇ ᑲᒪᒋᔭᐅᓂᐊᕐᓗᓂ 

ᐊᒻᒪᓗᑦᑕᐅᖅ ᐊᑕᐅᑦᑎᒃᑯᑦ ᒪᓕᓪᓗᑎᒃ 

ᐱᖁᔭᓕᐅᖅᑕᐅᓯᒪᔪᓂᒃ ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ ᑕᐃᒪᓐᓇ ᐱᓕᕆᔨᐅᓪᓗᑎᒃ 

ᑕᒪᓐᓇ ᑕᐃᒪᓐᓇ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 

ᑲᓇᑕᐅᑉ ᒐᕙᒪᒃᑯᖏᓪᓗ ᐱᓕᕆᐊᖃᖅᑐᑎᒃ 

ᐅᑯᓂᖓ. ᑖᓐᓇ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐅᔾᔨᖅᓱᑦᑎᐊᕋᓗᐊᖅᐸᑦ 

ᑖᒃᑯᐊ ᑎᒥᐅᔪᓕᒫᑦ ᐃᒪᓐᓇ ᒪᓕᒋᐊᖃᕐᓂᖏᓐᓄᑦ 

ᒪᓕᑦᑕᐅᖁᔭᐅᔪᓂᒃ ᐊᒻᒪᓗᑦᑕᐅᖅ 

ᒪᓕᒃᓴᐃᓐᓇᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᑕᖅ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. ᐄ, 

ᑕᐃᒪᓐᓇᐅᓲᖅ. ᐊᒻᒪᑦᑕᐅᖅ ᐊᓯᖏᓐᓂᑦᑕᐅᖅ ᓲᕐᓗ 

ᐱᓕᕆᖃᑎᖃᖅᑐᒍᑦ ᐊᑭᖏᓐᓂᒃ ᐊᒥᖅᑳᓲᖑᔪᒍᑦ 

ᑕᑯᓐᓇᓕᕌᖓᒥᒃ ᐊᒻᒪᓗᑦᑕᐅᖅ ᑎᒥᐅᔪᑦ ᐊᒻᒪᓗ 

ᒐᕙᒪᑐᖃᒃᑯᓐᓃᓐᖔᖅᓯᒪᔪᑦ ᑖᒃᑯᓂᖓ ᐊᑭᖏᓐᓂᒃ 

ᐊᑭᓖᓲᖑᒻᒥᔪᑦ ᑕᑯᓇᑦᑕᐅᔭᕆᐊᖃᕐᒪᑕ ᑯᐃᓐ 

ᓄᓇᖁᑎᖓᓃᑉᐸᑕ ᐊᒻᒪᓗ ᐃᓄᐃᑦ 

ᓄᓇᖁᑎᖏᓐᓃᑉᐸᑕ. 

 

ᐊᒻᒪᓗ ᐃᒃᓯᕙᐅᑕᖅ, ᑖᒃᑯᐊ ᐅᖃᐅᓯᕆᒑᖓᑦᑎᒍ 

ᓇᓕᒧᒌᒻᒥᒃ ᐱᓕᕆᐊᖃᖅᑎᑦᑎᓇᓱᓕᕌᖓᑦᑕ. 

ᐅᖃᕋᓱᑦᑐᖓ, ᐄ, ᐱᐅᕗᖅ ᑖᓐᓇ. ᑖᒃᑯᐊ ᓄᓇᕗᒻᒥ 

ᐃᓛᒃᑰᖓᔪᓂ 12 ᑕᐃᑲᓃᒻᒪᑦ, ᑕᒪᕐᒥᓕᒫᑦᑎᐊᖅ 

ᑐᓴᒐᔅᓴᓕᒫᑦᑎᐊᑦ ᑲᑎᖅᓱᖅᑕᐅᔪᑦ 

ᐃᑲᔪᖅᑐᐃᓐᖏᓪᓗᑎᒃ ᑎᒥᐅᔪᓂᒃ. ᐊᒻᒪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑭᖑᓪᓕᖅᐹᒥᒃ ᐋᖅᑭᒃᓯᔨᐅᕗᑦ 

ᖃᓄᐃᓕᖓᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᕙᓃᒃᑲᑦᑕ ᒪᑉᐱᖅᑐᒐᖓ K-5. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᑖᒃᑯᐊ ᓂᓪᓕᐅᑎᒋᔪᒪᔭᒃᑲ, ᓂᓪᓕᐅᑕᐅᖅᑲᐅᔪᑦ. 

ᐃᒪᐃᓐᓇᕐᒥ ᕿᓂᖃᑦᑕᖅᑐᑦ ᑖᒃᑯᓂᖓ ᐱᑕᖃᕐᒪᑦ 

ᐅᖃᖅᓯᒪᔪᓂᒃ ᑖᒃᑯᐊ ᐅᖅᓱᐊᓗᒃᓴᕈᔪᐃᓪᓘᓐᓃᑦ 

ᐅᕝᕙᓘᓐᓃᑦ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ. 

 

ᐅᑉᐱᕈᓱᒃᑲᒪ ᑖᒃᑯᐊ ᑲᓇᑕᒥᐅᑦ 

ᐊᐅᓚᑦᑎᔾᔪᑎᖃᑦᑎᐊᕐᒪᑕ ᒐᕙᒪᑐᖃᒃᑯᓪᓗ ᐊᒻᒪᓗ 

ᒪᓕᑦᑕᐅᔭᕆᐊᓕᓐᓂᒃ ᐱᑕᖃᖅᑐᓂ ᑕᐃᒃᑯᐊᓗ 

ᑲᓇᑕᓕᒫᒥ ᐆᒻᒪᖅᑯᑎᓕᕆᓂᕐᒧᑦ 

ᑲᑎᒪᔨᖏᓐᓄᑦᑕᐅᖅ. ᒫᓐᓇᐅᔪᖅ ᑖᒃᑯᓂᖓ ᐃᓄᐃᑦ 

ᓄᓇᖁᑎᖏᓐᓄᑦ ᐅᕝᕙᓘᓐᓃᑦ ᑖᒃᑯᐊ 

ᒪᓕᑦᑕᐅᔭᕆᐊᖃᓲᖑᒻᒪᑕ ᑐᒃᓯᕋᖅᑐᖃᕌᖓᑦ. 

ᐊᒻᒪᓗ ᑕᐃᒪ ᐅᖃᖅᓯᒪᔪᖃᕐᒪᑦ ᓄᓇᕗᒻᒥ 

ᐊᖏᖃᑎᒌᒍᑎᒥ, ᐄ, ᑕᐃᒃᑯᐊ ᐃᓄᐃᑦ 

ᓄᓇᖁᑎᖏᑦ ᐊᒻᒪᓗ ᑕᐃᒃᑯᐊ ᕼᐋᒻᓚᒃᑯᑦ 

ᓄᓇᖁᑎᖓᑦᑕ ᐃᓗᐊᓃᑉᐸᑕ ᑖᒃᑯᐊ 

ᒪᓕᒋᐊᖃᓲᖑᒻᒪᑕ ᓄᓇᓕᓐᓂ ᒪᓕᒐᕋᓛᖏᓐᓂᒃ. ᐄ, 

ᑕᐃᒪ ᐅᕝᕙᓘᓐᓃᑦ ᐅᖅᓱᐊᓗᒃᓯᐅᖅᑐᖃᕐᓂᐊᖅᐸᑦ 

ᑖᒃᑯᐊ ᒪᓕᑦᑕᐅᔭᕆᐊᓕᑦ ᐊᑐᖅᑕᐅᓲᑦ.  

 

ᐊᐱᖅᑯᑎᒃᓴᕆᔭᕋ ᐱᔾᔪᑎᖃᓪᓗᐊᑕᖅᑐᖅ ᑖᒃᑯᐊ 

ᒫᓐᓇᐅᔪᖅ ᒐᕙᒪᒋᔭᕗᑦ ᖃᓄᐃᑉᐸᓪᓕ ᐃᒪᐃᓐᓇᕐᒥ 

ᐅᖅᓱᐊᓗᒃᓯᐅᖅᑐᖃᕈᒪᓕᖅᐸᑦ ᒥᓂᔅᑕᐅᑉ 

ᐃᑲᔪᖅᑐᖅᐸᐃᑦ ᑕᐃᒃᑯᐊ ᐃᒪᐃᓐᓇᕐᒥ 

ᕿᓂᖅᑐᖃᕋᓱᑦᑎᓪᓗᒍ ᓄᓇᕗᒻᒥ? ᑖᓐᓇ ᓯᕗᓪᓕᖅ 

ᐊᐱᖅᑯᑎᒃᓴᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐃᖏᕐᕋᔪᓕᕆᔨᒃᑯᓐᓄᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᐅᒐᒪ ᐊᒻᒪᓗ 

ᐃᑲᔪᖅᓱᐃᑦᑎᐊᖅᑐᖓᓗ ᖃᓄᑐᐃᓐᓇᑦᑎᐊᖅ 

ᐱᓕᕆᔪᒪᔪᖃᖅᑎᓪᓗᒍ ᐊᒻᒪᓗ ᐱᓕᕆᐊᖑᔪᖅ 

ᐱᕚᓪᓕᕈᑕᐅᔭᕆᐊᓕᒃ ᐃᓄᖕᓄᑦ, ᓄᓇᕗᒻᒧᑦ ᐊᒻᒪᓗ 

ᐃᓛᑎᒍᑦ ᑲᓇᑕᒥᐅᓄᑦ  ᑮᓇᐅᔭᓕᐅᕋᓱᐊᖅᑎᓪᓗᒋᑦ. 

ᐄ, ᐃᑲᔪᓲᖑᔪᒍᑦ ᑕᐃᒪᓐᓇᐃᑦᑐᓂᒃ ᓄᓇᕗᒻᒥ 

ᕿᓂᖅᑐᖃᕋᓱᐊᖅᑎᓪᓗᒍ ᐅᔭᕋᕐᓂᐊᓂᕐᒧᑦ, 

ᓇᐹᖅᑐᓕᕆᓂᕐᒧᑦ ᐅᕝᕙᓘᓐᓃᑦ 

ᐅᖅᓱᐊᓗᓐᓂᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓐᓇᒃᑕᐅᖅ ᐊᖏᖃᑎᒋᔭᐅᕗᖓ, ᓄᓇᕘᒥ 

ᑮᓇᐅᔭᓕᐅᕆᐊᖃᕋᑦᑕ ᐅᖅᓱᐊᓗᒃᓴᐃᑦ 

ᐅᔭᕋᓐᓂᐊᕐᓃᑦᑕᐅᖅ ᐱᕙᓪᓕᐊᑎᑕᐅᓂᖏᑎᒍᑦ 

ᓄᓇᕗᒻᒥ ᐱᓕᕆᐊᖑᖃᑦᑕᖅᓯᒪᖕᒪᑕ 

ᐃᑲᔪᖅᑐᖅᑕᐅᒐᔪᒃᐸᒃᖢᑎᒡᓗ. 

ᐊᒃᑐᐃᑐᐃᓐᓇᖃᑦᑕᖏᒻᒪᑕ ᐊᕙᑎᑐᐊᒥᒃ 

ᐱᕚᓪᓕᕈᑕᐅᔪᓐᓇᖅᑐᓂᒃ ᕿᓂᖅᑐᖃᖅᑎᓪᓗᒍ. 

 



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓱᐊᓗᒻᒥᓘᓐᓃᑦ ᐅᖅᓱᐊᓗᒃᓴᒥᓪᓘᓐᓃᑦ ᐊᒻᒪᓗ 

ᐃᖅᑲᓇᐃᔮᓂᒃ ᑕᑎᒋᒐᔭᕋᑦᑎᒍ ᐊᕐᕌᒍᒐᓴᓐᓂᒃ 

ᐃᖅᑲᓇᐃᔮᒃᓴᓂᒃ ᓴᖅᑭᑦᑎᔪᓐᓇᕐᓂᖏᑦ. ᐊᒻᒪᓗ 

ᓴᓇᕝᕕᐅᔪᓐᓇᖅᑐᓂᒃ ᑕᒫᓂ 

ᐱᑕᖃᓚᐅᖅᓯᒪᔾᔮᖏᒻᒪᑦ, ᐅᒥᐊᕐᔪᐊᒃᑯᑦ ᑭᓯᐊᓂ 

ᐅᓯᔭᐅᕙᒡᓗᑎᒃ. ᓄᓇᕐᔪᐊᓕᒫᕐᒥᒃ ᑮᓇᐅᔾᔭᒍᑎᒃᓴᓂᒃ 

ᓴᖅᑭᑦᑎᔪᓐᓇᖏᓐᓇᑦᑕ ᑕᒫᓂ. 

 

ᑭᓯᐊᓂ ᐱᔾᔪᑎᒋᓪᓗᒋᑦ ᐃᒪᕕᒻᒥᒃ 

ᐅᖅᓱᐊᓗᒃᓯᐅᖃᑦᑕᕐᓂᐅᔪᑦ. ᒥᓂᔅᑕᖃᐃ 

ᑕᖕᒪᖅᓯᒪᖅᑰᕐᒪᑦ, ᒥᓂᔅᑕᐅᓪᓗᓂ 

ᐱᕙᓪᓕᐊᔪᓕᕆᓂᕐᒧᑦ. ᒪᑐᐃᖓᑐᐃᓐᓇᖃᑦᑕᖏᒻᒪᑕ 

ᐅᕝᕙᓘᓐᓃᑦ ᓄᖅᑲᖅᑎᑕᐅᑐᐃᓐᓇᕆᐊᖃᕐᓂᖏᒻᒪᑕ 

ᑲᔪᓰᓐᓇᕈᓐᓇᖏᒻᒪᑕ ᐃᒪᕕᒻᒥᒃ 100 ᐊᕐᕌᒍᑦ 

ᐅᖓᑖᓪᓘᓐᓃᑦ ᑲᔪᓯᒐᓗᐊᖅᐸᑕ, ᒥᓂᔅᑕᓕ ᖃᓄᖅ 

ᐃᓱᒪᕙ ᐅᖅᓱᐊᓗᒃᓯᐅᖃᑦᑕᓃᑦ ᐃᒪᕕᒻᒥᒃ 

ᐃᑲᔫᑎᖃᑦᑎᐊᕈᓐᓇᖅᐸᑦ? ᐱᔪᓐᓇᑦᑎᐊᖅᑐᓂᒃ 

ᓴᓇᕕᐅᔪᓐᓇᑦᑐᒧᑦ ᐅᕝᕙᓗ ᐅᒥᐊᕐᔪᒃᑯᑦ 

ᐊᐅᓪᓚᑦᑎᑕᐅᔪᑎᒃᓴᖃᓐᖏᑎᓪᓗᒋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒻᒪᖏᑦᑎᐊᕐᒪ ᒪᓕᒐᓕᕆᔨ, 

ᐅᖅᓱᐊᓗᒃᓯᐅᑦᑐᖃᓐᖏᒻᒪᑦ ᓄᓇᕘᒥ. 

ᑭᓱᑐᓐᓇᑦᑎᐊᕐᓂᒃ ᐅᖅᓱᐊᓗᒃᓯᐅᖅᑐᖃᕐᓂᐊᕈᓂ 

ᓇᓂᓯᔪᖃᕐᓂᕈᓂ ᐅᕝᕙᓘᓐᓂᑦ ᐃᑰᑕᖅᑐᖃᕐᓂᕈᓂ 

ᑭᓯᐊᓂᐅᔭᕆᐊᖃᓲᖑᖕᒪᑦ ᐊᒻᒪᓗ ᐳᓪᓚᕐᒧᑦ 

ᖃᐅᔨᓴᖃᑦᑕᕆᐊᖃᕋᔭᖅᖢᑎᒃ ᖄᖅᑎᑦᓯᖃᑦᑕᕐᓗᑎᒃ. 

ᑕᐅᑐᓐᖑᐊᖏᖦᖢᖓ ᒫᓐᓇᑦᑎᐊᖅ 

ᐅᖅᓱᐊᓗᒃᓯᐅᖅᑐᖃᕋᔭᕐᒪᖔᖅ ᐃᒻᒪᖄ 20 ᐊᕐᕌᒍᑦ 

30-ᓘᓐᓃᑦ ᐅᖓᑖᓂ ᓴᖅᑭᑦᑐᓐᓇᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᑲᓪᓛᓗᒃ ᑕᐃᒪᐃᓐᓇᑐᒥᒃ 

ᐅᖅᓱᐊᓗᒃᓯᐅᖅᑐᖃᑐᐃᓐᓇᕋᔭᕐᒪᑦ ᒫᓐᓇᐅᔪᖅ,  

ᐅᖃᖅᑲᐅᒐᒪ ᒪᓕᒐᓕᐅᕐᕕᖕᒥ ᐅᖅᓱᐊᓗᒃᓴᐃᑦ 

ᐅᑭᐅᖅᑕᖅᑐᒥ ᓄᓇᕗᑐᐊᖑᓐᖏᑦᑐᒥᒃ 

ᐅᑭᐅᖅᑕᖅᑐᓕᒫᑦᓯᐊᕐᒥ. ᓄᓇᕐᔪᐊᓕᒫᕐᒥ 

ᓂᐅᕕᖅᑕᐅᒍᓐᓇᕋᔭᕈᑎᒃ ᐊᒻᒪᓗ 

ᓴᖅᑭᑦᑎᕙᓪᓕᐊᓕᖅᑎᓪᓗᑕ ᓂᐅᖅᑐᖅᑕᐅᑎᓪᓗᒍᑦ 

ᐊᕐᕌᒍᓄᑦ ᐱᖓᓱᓄᑦ ᐊᑯᓂᐅᓂᖃᕋᔭᕐᒪᑕ 50-ᓂᒃ 

ᐊᕐᕌᒍᕐᓂᒃ ᐸᕐᓇᒃᑕᐅᔭᕆᐊᖃᕋᔭᕐᒪᑦ. 

 

ᓄᓇᕘᒥ ᐅᔾᔨᕈᓱᒃᑎᐊᕆᐊᖃᑦᑐᒍ ᐃᒪᕕᖕᒥᑦ 

ᐅᖅᓱᐊᒃᓯᐅᖅᑐᖃᕋᓱᐊᓕᖅᐸᑦ, ᒪᒃᓯᑰ ᐃᒪᖓᓂ  

ᐱᓂᕐᓗᒃᑐᖃᓚᐅᖅᓯᒪᖕᒪ ᐊᒻᒪᓗ ᑕᒪᕐᒥᓕᒫᕌᓗᒃ 

ᐊᒃᑐᐃᓚᐅᖅᓯᒪᓪᓗᓂ. ᖃᓄᐃᒃᑲᔭᖅᐸᓕ 

ᐅᑭᐅᖅᑕᖅᑐᒥ ᐅᖅᓱᐊᓗᒃᓴᖅ ᐃᑭᓐᓂᖅᐸᑦ 

ᐅᕝᕙᓘᓐᓃᑦ ᑯᕕᔪᖃᕐᓂᖅᐸᑦ? 

 

ᒥᓂᔅᑖ, ᒫᓐᓇᒧᑦ ᐊᑐᐊᒐᒥᒃ ᐱᑕᖃᖅᐹ 

ᑕᐃᒪᓐᓇᐃᑦᑐᖃᓕᕐᓂᖅᐸᑦ 

ᓄᖅᑲᖅᑎᑕᐅᑲᐅᑎᒋᒐᔭᖁᓪᓗᒍ. ᐊᒻᒪᓗ ᓄᓇᕗᒻᒧᑦ 

ᒪᑐᐃᖅᓯᓚᐅᓐᖏᓐᓂᔅᓯᓐᓂ 

ᐃᓱᒪᖅᓴᖅᓯᐅᕈᑎᒋᒐᔭᖅᐱᒋ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ):ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᕋᑖᕐᒪᑦ. ᐃᒃᓯᕙᐅᑖᖅ, ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᓪᓗᖓ, ᐃᑲᔪᖅᑐᕋᒪ 

ᑭᓱᓯᐅᖅᑐᕐᓂᐊᑎᓪᓗᒍ ᑭᓯᐊᓂ ᒪᓕᒃᑕᐅᔭᕆᐊᓕᖕᓂ 

ᐱᑕᓕᒃ ᓄᓇᕗᑦᒥ. ᐅᖃᓕᒫᕐᕕᒃ 24 

ᐃᓚᒋᔭᐅᔪᖅᑕᐅᖅ ᑕᕝᕙᓂ ᑲᓇᑕᒥ 

ᕿᓂᖅᑐᖃᕐᓂᐊᑎᓪᓗᒍ. ᓇᓗᓇᓐᖏᑦᑎᐊᖅᖢᓂᓗ 

ᐊᒻᒪᓗ ᒪᓕᒃᑕᐅᔭᕆᐊᓕᖕᓂᒃ ᐱᑕᖃᖦᖤᖅᐳ 

ᐊᒻᒪᒃᑕᐅᖅ ᐱᕙᓪᓕᐊᔪᓕᕆᓂᕐᒧᑦ ᐅᖃᕋᓱᓕᕌᖓᒪ 

ᐅᖅᓱᐊᓗᓕᕆᓂᕐᒥᐅᒃᐸᑦ ᐅᔭᕋᓐᓂᐊᕐᓂᐅᑉᐸᑦ.  

ᐋᖅᑭᒃᑎᐊᖅᓯᒪᔭᕆᐊᖃᓲᕆᔭᕗᑦ 

ᐃᓗᓕᕆᓂᐊᖅᑕᖏᑦ. 

 

ᐅᖅᓱᐊᓗᒃᓴᖅᓯᐅᓂᕐᒧᑦ ᐅᖃᐅᓯᖃᕌᖓᒪ 20 

ᐅᑭᐅᑦ ᐅᕝᕙᓗ 30 ᐅᑭᐅᑦ 

ᓯᕗᓂᒃᓴᓐᓃᓐᓂᐊᖅᑐᓂᑦ. ᐄ, ᑕᐃᒪᓐᓇᑦᑎᐊᖅ 

ᒫᓐᓇ ᐱᖁᑎᖃᐅᖏᓇᑦᑕ ᐊᒻᒪ ᓴᓇᔾᔪᑎᔅᓴᓂᒃ 

ᐅᖅᓱᐊᓗᓕᐅᕈᑎᔅᓴᒥᒃ ᐱᖃᖏᓐᓇᑦᑕ. ᐅᖅᓱᐊᓗᐃᑦ 

ᕿᓂᖅᑕᐅᖃᑦᑕᖅᑑᒐᓗᐊᑦ ᐊᕐᕌᒍᓄᑦ 

ᐱᖓᓱᑐᐃᓐᓇᕐᓅᒐᔭᖏᒻᒪᑕ. ᐊᒻᒪᖃᐃ ᓄᓇᓕᐅᔪᑦ 

ᐅᖅᓱᐊᓗᐃᒍᑎᒐᔭᖅᐸᑕ ᐱᖓᓱᓂᒃ ᐊᕐᕌᒍᓂ 

ᑭᓯᐊᓂ 100-ᓂᒃ ᐊᕐᕌᒍᐸᓗᓐᓂᒃ ᓲᕐᓗ ᐅᖅᓱᐊᓗᒃ 

ᓄᓇᐅᑉ ᐊᑖᓃᑦᑐᖅ ᐱᔭᐅᒐᓱᒃᑲᔭᕐᒪᑦ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᖏᖃᑎᒋᖏᑕᕋ ᒥᓂᔅᑕ ᒪᑐᐃᖓᑦᑎᐊᖅᑐᒥᒃ 

ᐊᑐᐊᒐᖃᕆᐊᖃᕐᓂᑎᓐᓂᒃ. ᑖᒃᑯᐊ ᐃᒪᐃᓐᓇᕐᒥ 

ᐅᖅᓱᐊᓗᒃᓯᐅᖅᑐᖃᖅᐸᑦ ᐊᑦᑕᕐᓇᑐᐃᓐᓇᕆᐊᖃᕐᒪᑦ 

ᐊᒻᒪᓗ ᑖᓐᓇ ᑕᐃᒪᓐᓇᓪᓚᕆᒃ ᓇᓗᓇᖏᒃᖢᓂ 

ᐊᒻᒪᓗ ᐊᑦᑕᓇᕐᓗᐊᒧᑦ ᐅᑭᐅᑕᖅᑐᒧᑦ 

ᐅᖅᓱᐊᓗᒃᓯᐅᖅᑐᖃᕐᓗᓂ ᑖᒃᑯᐊ 50-ᓂᒃ ᓱᓕ 

ᐊᕐᕌᒍᓂᒃ ᑲᔪᓯᑎᓐᖏᑦᑐᓐᓇᖅᑕᕗᑦ. 

 

ᑖᒃᑯᐊ ᑕᑯᓇᒋᐊᖃᖅᑰᕋᑦᑎᒍ ᐅᕝᕙᓘᓐᓃᑦ 

ᐅᖅᓱᐊᓗ ᓴᓗᒻᒪᓴᖅᑕᐅᒋᐊᖃᓕᕈᓂ ᖃᓗᕋᐅᑎᒧᑦ 

ᑭᓯᐊᓂ ᑕᐃᒪᓐᓇᑐᐃᓐᓇᖅ ᐱᔭᐅᒐᔭᕐᒪᑦ ᐊᒻᒪᓗ 

ᑖᒃᑯᐊ ᐊᒃᓱᓪᓕᑭᐊᖅ ᒐᕙᒪᒃᑯᑦ ᖃᓄᖅ 

ᐃᓱᒪᒻᒪᖔᑕ. ᐃᑲᔪᖅᑐᐃᖏᑉᐸᑕ 

ᐃᑲᔪᖅᑐᐃᔮᖏᑦᑐᒍᑦ ᐅᖅᓱᐊᓗᒃᓯᐅᖅᑐᖃᓕᕐᒪᑦ 

ᐃᒪᑐᐃᓐᓇᕐᒥ ᑭᓯᐊᓂ ᓴᓗᒻᒪᓴᐃᕐᔪᑎᐅᒐᔭᖅᑐᑦ 

ᑯᕕᔪᖃᓂᖅᐸᑦ ᐱᑕᖃᓕᖅᐸᑦ ᐅᑭᐅᑕᖅᑐᒧᑦ. ᑖᓐᓇ 

ᓯᕗᓪᓕᖅᐸᐅᔾᔭᐅᔭᕆᐊᓕᒃ. 

 

ᑖᓐᓇ ᒥᓂᔅᑕ ᐃᓱᒪᒃᓴᖅᓯᐅᑦᑎᐊᕋᔭᖅᐸ 

ᐅᖅᓱᐊᓗᒻᒥᒃ ᑯᕕᔪᖃᓂᖅᐸᑦ ᓴᓗᒻᒪᖅᓴᐅᑎᔅᓴᒥᒃ 

ᐱᑕᖃᕋᓗᐊᕐᒪᖔᑦ, ᐃᒪᐃᓐᓇᒥᐅᖏᑦᑐᖅ. 

ᐊᒻᒪᑦᑕᐅᖅ ᑕᐃᑲᓂ ᐅᐊᓕᓂᕐᒥ ᐊᖅᑯᑎᑯᑖᖓᓂ  

ᑕᐅᕙᓂ. ᐃᒻᒪᖃ ᐃᑲᔪᖅᑐᐃᒍᒪᒐᔭᖏᓇᑦᑕ 

ᐅᕝᕙᓘᓐᓃᑦ ᐅᖅᓱᐊᓗᒃᓯᐅᖅᑐᖃᕈᒪᔪᖃᖅᑎᓪᓗᒍ. 

ᑕᒪᒃᑯᐊ ᓴᓗᒻᒪᖅᓴᐅᑎᔅᓴᓂᓪᓘᓐᓃᑦ ᐱᑕᖃᖏᑉᐸᑦ 

ᐊᕙᑎ ᓴᐳᒻᒥᔭᐅᖁᓪᓗᒍᒋ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. 

ᐃᔅᓯᕙᐅᑕᖅ ᐱᑕᖃᖅᐸᒌᕐᒪᑦ ᐱᕙᓪᓕᐊᔪᓂᒃ ᑖᒃᑯᐊ 

ᐅᑭᐅᑕᖅᑐᒥ ᑲᑎᒪᔨᖏᓐᓄᑦ ᐊᑯᑭᑦᑐᓂ ᐊᒻᒪᓗ 

ᐊᑯᑭᑦᑐᓂ ᓂᐅᑕᖅᑐᑕᖃᑦᑕᕐᒪᑦ ᐊᕐᕌᒍᓂᒃ 

ᐱᖓᓱᓂᑦ ᐊᒻᒪᑦᑕᐅᖅ ᑖᒃᑯᐊ 

ᑕᑯᓇᑦᑕᐅᓕᖅᐸᒌᖅᑐᑦ. ᐅᖅᓱᐊᓗᒻᒥᒃ 

ᑯᕕᔪᖃᓂᖅᐸᑦ ᐅᑭᐅᑕᖅᑐᒥ ᐊᒻᒪᓗ ᖃᓄᖅ 

ᓴᓗᒻᒪᓴᖅᑕᐅᒐᔭᕐᒪᖔᑦ. 

 

ᐃᒃᓯᕙᐅᑕᖅ, ᒪᑐᐃᖓᔫᓇᓱᑉᐸᑉᐳᖓ. ᐄ, 

ᑕᐃᒪᓐᓇᐃᑦᑐᖃᖅᑐᒍᑦ ᒐᕙᒪᐅᓪᓗᑕ ᐊᒻᒪᑦᑕᐅᖅ 

ᒪᓕᑦᑕᐅᔭᕆᐊᓕᓐᓂᒃ ᐱᑕᖃᑦᑕᖅᐳᖅ ᐊᑐᐊᒐᕐᓂᒃ 

ᓄᓇᕗᒧᐊᖑᖏᑦᑐᒧᑦ ᐊᒻᒪᓗ ᐅᓄᖅᑐᓂᒃ 

ᒪᓕᑦᑕᐅᔭᕆᐊᓕᓐᓂᒃ ᑲᓇᑕᒥ ᐱᑕᖃᕐᒪᑦ. 

ᐃᓄᓕᕆᔨᑐᖃᒃᑯᑦ ᑲᓇᑕᒥ ᑖᒃᑯᐊ 

ᐃᖏᕋᔪᓕᕆᔨᒃᑯᑦ ᐊᒻᒪᓗ ᑕᐃᒃᑯᐊ ᑲᓇᑕᒥ 

ᖄᖅᑕᔫᔅᓴᓂᒃ ᐅᔭᕋᓐᓂᐊᖅᑐᖃᕐᓂᐊᑎᓪᓗᒍ 

ᒪᓕᒐᕈᓘᔮᓗᓐᓂᒃ ᐱᑕᖃᐅᕐᒪᑦ ᐊᒻᒪᓗ ᐃᓄᐃᑦ 

ᐋᓐᓂᖅᑕᐅᔭᖖᕆᐊᖃᓐᖏᒻᒪᑕ ᐊᕙᑎ 

ᐋᓐᓂᖅᑕᐅᔭᕆᐊᐊᖃᖏᒻᒪᑦ, 

ᑕᐃᒪᓐᓇᐅᓱᒋᔭᐅᒐᓗᐊᖅᖢᓂ. ᐊᔾᔨᒌᑦᑎᐊᖅᑐᒥᒃ 

ᑲᔪᓯᑦᑎᐊᕈᓐᓇᖅᑐᒥᒃ ᐱᕙᓪᓕᐊᑎᑦᑎᓂᕐᒥᒃ 

ᐱᒍᒪᒐᑦᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑖᓐᓇᖃᐃ ᒥᓂᔅᑕ ᓇᓖᕌᕈᑎᖃᕈᓂ ᐊᑯᑭᑦᑐᒥᐅᓂᒃ  

ᓄᓇᕗᒻᒧᑦ. ᓄᓇᕗᑦ ᐊᒃᓱᓪᓛᓗᒃ ᐱᖃᕐᓂᓴᐅᒻᒪᑦ 

ᐅᖅᓱᐊᓗᒃᓴᓂᒃ ᐅᔭᕋᓐᓂᐊᕕᔅᓴᓂᓪᓗ. ᑭᓯᐊᓂ 

ᐊᑯᑭᑦᑐᓂ ᐱᑕᖃᓗᐊᖏᒻᒪᑕ ᑕᒪᒃᑯᐊ. 

 

ᑖᒃᑯᐊ ᐃᒪᐃᓐᓇᕐᒥ ᐅᓐᓱᐊᓗᒃᓴᓯᐅᖅᑐᖃᓂᐊᖅᐸᑦ 

ᒥᓂᔅᑕᖃᐃ ᐅᖃᐅᓯᖃᕈᓐᓇᖅᐸ ᑭᓱᑦ 

ᒪᓕᑦᑕᐅᔭᕆᐊᖃᖅᑐᑦ ᐱᑕᖃᕐᒪᖔᑕ 

ᓴᐳᒻᒥᔭᐅᒍᓐᓇᖁᓪᓗᒍ ᐊᕙᑎ ᐅᖅᓱᐊᓗᒻᒥᓘᓐᓃᑦ 

ᑯᕕᔪᖃᖅᑐᕕᓂᐅᑉᐸᑦ. ᑭᓱᓂᒃ ᐅᖃᐅᓯᖃᖅᑲᐅᕕᑦ 

ᐅᖅᓱᐊᓗᒻᒥᑦ ᑯᕕᔪᖃᓂᖅᐸᑦ 

ᓴᓗᒻᒪᖅᓴᐃᔾᔪᑕᐅᔪᓐᓇᕋᔭᖅᑐᒥᒃ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᐄ, ᑕᐃᒪᓐᓇ ᐅᖃᖅᑲᐅᒐᒪ ᑕᒫᓂ 

ᐱᕙᓪᓕᐊᒻᒪᑕ ᐊᒻᒪᓗ ᑲᑎᒪᖃᑎᖃᑕᒃᖢᑎᒃ 

ᐅᑭᐅᑕᖅᑐᒥᑦ ᑲᑎᒪᔨᖏᓐᓂᒃ. ᑖᑦᓱᒥᖓᑦᑎᐊᖅ 

ᐱᔾᔪᑎᖃᖅᖢᑎᒃ ᐊᒻᒪᓗ ᖃᓄᖅ ᐅᖅᓱᐊᓗᒻᒥᒃ 

ᑯᕕᔪᖃᖅᐸᑦ ᐱᓕᕆᒐᔭᕐᒪᖔᑕ. ᐊᒻᒪᑦᑕᐅᖅ ᑕᕙᓂ 

ᐅᒥᐊᕐᔪᐊᓂᓪᓘᓐᓃᑦ ᑯᕕᔪᖃᓂᖅᐸᑦ. ᐃᔅᓯᕙᐅᑕᖅ, 

ᐅᑭᐅᖅᑕᖅᑐᒥ ᑲᑎᒪᔨᕐᔪᐊᒃᑯᑦ ᑕᑯᓇᑉᐸᓕᐊᒻᒪᑕ 

ᐊᐅᓚᑦᑎᔾᔪᑎᓂᒃ ᐊᑐᐊᒐᓐᖑᖅᑎᑦᑎᓂᐊᖅᑐᓂᒃ 

ᐅᕝᕙᓘᓐᓃᑦ ᐃᓕᔭᐅᔪᓐᓇᓂᐊᖅᑐᓂᒃ 

ᒪᓕᒐᖑᕐᓗᑎᑦ. ᖁᔭᓐᓇᒦ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᔾᔨᕈᓱᑦᑐᖓ ᑖᒃᑯᓂᖓ ᐱᓕᕆᐊᖑᕙᓪᓕᐊᔪᓂᒃ 

ᐊᒻᒪᑦᑕᐅᖅ ᐅᑭᐅᖅᑕᖅᑐᒥ ᑲᑎᒪᔨᓂᒃ ᑐᓴᒐᒃᓴᓂᒃ 

ᓴᖅᑭᑕᐅᖃᑦᑕᖅᑐᓂᒃ ᐊᒻᒪᓗ ᐱᑕᖃᖃᖅᐸᒌᖅᑐIᒃ 

ᐊᑐᐊᒐᓂᒃ ᑕᕝᕙᓂ ᑲᓇᑕᐅᑉ ᐃᓗᐊᓂ. 

ᑲᓇᑕᒥ ᐱᖃᓐᖏᓇᑦᑕ ᓱᓕ 

ᓴᓗᒻᒪᖅᓴᐃᔾᔪᑕᐅᔪᓐᓇᖅᑐᓂᒃ ᑯᕕᔪᖃᑳᓪᓚᓂᖅᐸᑦ? 

ᐅᖓᓯᑦᑐᓪᓛᓘᒻᒪᑕ ᑕᐃᒃᑯᐊ 

ᓴᓗᒻᒪᖅᓴᐅᑎᐅᒐᔭᖅᑐᑦ ᓄᓇᕗᑦ ᓯᓚᑖᓂ 

ᐱᔭᕆᐊᖃᕐᓗᑎᒍᓪᓗ. ᐃᓄᐃᑦ ᐅᖃᐅᑎᓇᓱᓪᓗᒋᑦ 

ᓴᓗᒻᒪᖅᓴᐅᑎᑦᑎᓐᓂᒃ ᐱᑕᖃᖅᑎᐊᖅᑐᖅ 

ᐅᖅᓱᐋᓗᒻᒥᒃ ᑯᕕᔪᖃᕋᓗᐊᕐᓂᖅᐸᑦ ᑕᒫᓂ 

ᐱᖃᓐᖏᓇᑦᑕ. ᖃᖓᓕ ᐊᑐᐃᓐᓇᐅᓕᓛᖅᐸᑦ 

ᓴᐳᒻᒥᔭᐅᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᑦᑎᐊᕚᓗᒃ ᑖᔅᓱᒥᖓ 

ᒪᓕᒐᓕᕆᔨᒥᒃ. ᐃᒃᓯᕙᐅᑕᖅ, ᑐᓴᒐᒃᓴᐃᑦ 

ᐱᓯᒪᓐᖏᓇᒃᑭᑦ ᑕᕝᕙᓂ ᐱᓕᕆᕕᑦᑎᓐᓂ. 

 

ᖃᐅᔨᒪᓪᓗᖓ ᑖᓐᓇ 

ᐅᖃᒪᔭᐅᑎᐅᖏᓐᓇᐅᔭᖅᑑᒐᓗᐊᖅ ᑕᕝᕙᓂ 

ᐅᑭᐅᖅᑕᖅᑐᒥᑑᖏᑦᑐᖅ ᐊᓛᓯᑲᒥᓗ ᐊᑯᑭᑦᑐᓂᓗ. 

ᑕᐃᒪ ᒪᓕᒐᓕᐅᖅᑎ ᖃᐅᔨᒪᒻᒪᑦ ᑕᐃᒪᓐᓇ ᐊᕐᕌᒍᓂ 

ᐱᖓᓱᓂᒃ ᐊᑯᑭᑦᑐᒥᐅᑦ ᐅᖅᓱᐋᓗᔅᓯᐅᖃᑦᑕᓚᐅᕐᒪᑕ 

ᐃᒪᐃᓐᓇᕐᒥ ᐊᒻᒪᓗ ᒪᓕᒐᒃᓴᐅᔪᓂᒃ ᐱᖃᐅᖅᖢᑎᑦ 

ᐱᓕᕆᔪᓐᓇᕐᓗᑎᒃ ᑕᐃᒪᓐᓇᐃᑦᑐᓂᒃ 

ᐅᖅᓱᐋᓗᒻᒥᓘᓐᓃᑦ ᑯᕕᔪᖃᕐᓂᖅᐸᑦ.  

 

ᑕᐃᒪᐃᒻᒪᑦ ᑖᒃᑯᐊ ᓄᓇᓕᐅᔪᑦ 

ᑲᑎᒪᖃᑎᒋᔭᐅᓲᖑᕗᑦ ᐊᒻᒪᓗ ᐃᓱᒫᓘᑎᖏᑦ 

ᑐᓴᖅᑕᐅᓇᓱᐊᖅᖢᑎᒃ. ᑖᓐᓇ 

ᖃᐅᔨᓴᖅᑕᐅᓚᐅᖅᑎᓪᓗᒍ ᑕᐃᑲᓂ ᑲᓇᑕᓕᒫᒥ 

ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᖏᓐᓂ 

ᐃᓱᒪᔅᓴᖅᓯᐅᕈᑕᐅᓲᑦ ᓄᓇᕗᑐᐊᖑᖏᑦᑐᒧᑦ 

ᑲᓇᑕᓕᒫᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᕙᓃᒃᑲᑦᑕ ᒪᒃᐱᖅᑐᕋᖓ K-5. ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᖅᑯᑎᒋᓗᑎᑦ ᓂᓪᓕᒐᓛᕌᕐᔪᒍᒪᔪᖓ  

ᑖᒃᑯᓄᖓ ᐱᔾᔪᑎᖃᖅᑐᒥᒃ ᑮᓇᐅᔭᓕᐅᕐᓂᒨᒐᔭᖅᑐᖅ 

ᑭᓯᐊᓂᑦᑕᐅᖅ ᐊᐱᖅᑯᑎᔅᓴᕋᒪ K-5 ᐃᓗᐊᓂ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪᒥᐊᓇᖅ, ᒥᔅᑕ ᐊᐅᐸᓗᒃᑐᖅ. 

ᐅᖃᒃᑲᓐᓂᑲᐃᓐᓇᕈᒃ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᐱᕆᓵᖅᑐᖓ ᓂᓪᓕᑲᐃᓐᓇᕈᓐᓇᒋᐊᒃᓴᓐᓂᒃ 

ᑭᓯᐊᓂᓯᕗᓪᓕᕐᒥ ᐊᓯᐊᓂᒃ ᐅᖃᑲᐃᓐᓇᕈᒪᓪᓗᖓ 

K-5 ᐊᑖᓂ. ᐅᖃᐅᓯᒃᓵᕐᔪᒐ, ᐃᒃᓯᕙᐅᑕᖅ, 

ᐱᔾᔪᑎᖃᕐᒪᑦ ᑮᓇᐅᔭᓕᐅᑎᑎᒍᑦ 

ᐊᑦᑐᐃᒍᑕᐅᔪᓐᓇᖅᑐᓂᒃ ᐊᒻᒪᓗ ᐅᔾᔨᕈᓱᓐᓂᐅᔪᒥᒃ 

ᒪᓕᒐᐅᔪᓂᒃ. 162 ᒪᒃᐱᒐᖓᓂ $200,000 ᑖᒃᑯᐊ 

ᑐᓂᔭᐅᓛᕐᒪᑕ 2013-14-ᒧᑦ. 

 

ᒪᕐᕉᓚᐅᕐᒪᑎᒃ ᑕᐃᒃᑯᐊ ᐅᖅᓱᐊᓗᒻᒥᒃ 

ᑯᕕᔪᖃᑳᓪᓚᓂᖅᐸᑦ ᐊᒻᒪᑦᑕᐅᖅ ᑕᐃᒃᑯᐊ 

ᐅᔭᕋᓐᓂᐊᕐᓂᕐᒧᑦ ᐃᒋᑕᐅᖃᑦᑕᖅᑐᑦ 

ᑕᑯᓇᑦᑕᐅᖃᑦᑕᕆᐊᖃᕐᓂᖏᑦ ᐊᒻᒪᑦᑕᐅᖅ ᑖᒃᑯᐊ 

ᐃᓱᒫᓗᑦᑐᑦ ᑖᔅᓱᒥᖓ ᓂᓪᓕᐅᑎᖃᓚᐅᖅᓯᒪᒻᒪᑕ. 

ᑖᓐᓇᓗ ᓴᓗᒻᒪᖅᓴᐃᑎᑦᑎᔾᔪᑎᑦ, ᖃᓄᕐᓕ 

ᐊᒃᑐᐃᒐᔭᖅᐸᑦ ᑕᐃᑲᓂ ᖃᒪᓂᑦᑐᐊᕐᒥᐅᓄᑦ ᐊᒻᒪᓗ 

ᐃᓄᐃᑦ ᑎᒥᖁᑎᖏᓐᓂᒃ, ᐊᒻᒪᑦᑕᐅᖅ 

ᒪᓕᑦᑕᐅᔭᕆᐊᓕᓐᓂᒃ ᐅᔭᕋᓐᓂᐊᕐᓂᕐᒧᑦ 

ᓴᓐᖏᓂᖅᓴᐅᔪᓂᒃ ᐱᑕᖃᕆᐊᖃᕋᓱᒋᔭᕋ ᑕᐃᒃᑯᐊ 

ᓴᐳᒻᒥᔭᐅᖁᓪᓗᒋᑦ ᑕᐅᕙᓂ ᓄᓇᖃᖅᑐᑦ ᑖᓐᓇ 

ᐱᔾᔪᑎᒋᓪᓗᒍ. 

 

ᐃᒃᓯᕙᐅᑕᖅ, ᐊᐱᖅᑯᑎᒐ ᒥᓂᔅᑕ ᐅᓪᓗᒥ 

ᐅᓂᒃᑳᖅᑲᐅᒻᒪᑦ ᑖᒃᑯᓂᖓ ᓄᑖᕈᕆᐊᖅᑕᐅᖁᓪᓗᒋᑦ 

ᑕᐃᒃᑯᐊ ᓴᓇᓐᖑᐊᒐᖃᖅᓴᖅᓯᐅᕐᕕᐅᔪᓐᓇᖅᑐᑦ 

ᐱᔾᔪᑎᒋᓪᓗᒋᑦ. ᐊᐃᑉᐸᖓᓂ ᐅᓂᒃᑳᖏᓐᓂ 

ᐅᖃᖅᓯᒪᒻᒪᑕ ᑖᒃᑯᐊ ᓴᓇᓐᖑᐊᒐᒃᓴᐃᑦ 

ᐃᓕᖅᑯᓯᓕᕆᓂᕐᒧᑦ ᑮᓇᐅᔭᓕᕆᓂᕐᒧᑦ 

ᐱᒻᒪᕆᐅᒻᒪᑕ ᓄᓇᕗᒻᒥ, ᑕᐃᒪᓐᓇ ᐱᖃᑦᑎᐊᕈᑦᑕ. 

ᒪᒃᐱᒐᖓᓂ 162 ᑕᕝᕙᓂ ᓯᕗᓪᓕᖅᐸᐅᔾᔭᐅᔪᒥᒃ 

ᐅᖃᖅᓯᒪᒻᒪᑕ ᑖᓐᓇ ᐱᔭᕇᓚᐅᕐᒪᒍᖅ ᐊᖏᔪᐊᓗᒻᒥ 

ᐃᒃᐱᐊᕐᔫᑉ ᓯᓚᑖᓂ ᐃᖃᓗᐃᓪᓗ ᖃᒪᓂᑦᑐᐊᕐᓗ 

ᑭᒻᒥᕈᑦ ᐊᒻᒪᓗ ᒥᑦᑎᒪᑕᓕᐅᑉ ᓯᓚᑖᓂ 

ᓴᓇᓐᖑᐊᒐᒃᓴᖃᕐᕕᓂᒃ ᐱᑕᖃᕐᒪᑦ. 

 

ᑕᐃᑲᓂ ᐅᓂᒃᑳᕆᖅᑲᐅᔭᖏᓐᓂ 

ᐱᓕᕆᖃᑎᖃᕐᓂᐊᖅᑐᑦ ᑖᒃᑯᐊ ᐊᑐᐃᓐᓇᐅᖁᓪᓗᒋᑦ 

ᓴᓇᓐᖑᐊᒐᒃᓴᖃᕐᕕᐅᔪᑦ ᓴᓇᓐᖑᐊᖅᑎᓄᑦ 

ᐊᑐᐃᓐᓇᕈᖁᓪᓗᒋᑦ. ᐃᒃᓯᕙᐅᑕᖅ, 

ᐊᐱᖅᑯᑎᔅᓴᖃᕋᓕ ᒥᓂᔅᑕᒧᑦ ᑭᓱᒥᒃ ᐸᕐᓇᐅᑎᓂᒃ 

ᐱᑕᖃᖅᐸ ᒫᓐᓇᐅᔪᖅ ᑖᒃᑯᐊ ᓴᓇᓐᖑᐊᒐᖃᕐᕕᐅᔪᑦ 

ᐱᔭᐅᔪᓐᓇᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᕋᑖᕐᒪᑦ. ᑖᒃᑯᐊ 

ᐊᑐᐃᓐᓇᕈᖁᓪᓗᒋᑦ ᑖᒃᑯᐊ ᐃᓄᑐᐃᓐᓇᕐᓄᑦ 

ᓴᓇᓐᖑᐊᖅᑎᓄᑦ ᐱᔭᐅᔪᓐᓇᖁᓪᓗᒋᑦ ᑖᓐᓇ 

ᐱᓕᕆᐊᖑᔪᖅ ᓱᓕ. ᒫᓐᓇᐅᔪᖅ 

ᓇᓗᓇᐃᖅᓯᓇᓱᐊᕋᑦᑕ ᖃᓄᑎᒋ ᑖᒃᑯᐊ 

ᐊᖏᑎᖏᒻᒪᖔᑕ ᓴᓇᓐᖑᐊᖅᑕᐅᕕᒃᓴᖃᕐᕕᐅᔪᑦ 

ᐊᒻᒪᓗ ᐊᕐᕌᒍᓕᒫᒥ ᕿᑎᕐᒥᐅᓂ 

ᓇᓗᓇᐃᖅᓯᒐᓱᓐᓂᐊᕋᑦᑕ ᐊᕐᕌᒍᓕᒫᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑐᓴᕈᒥᓇᑦᑎᐊᖅᑐᖅ 

ᖃᒪᓂᑦᑐᐊᕐᒥᐅᓄᑦ ᐊᒻᒪᓗ ᑕᐃᑲᓂ ᓄᓇᓕᐅᔪᓄᑦ 

ᓴᓇᓐᖑᐊᒐᒃᓴᖃᕐᕕᖃᖅᑐᓄᑦ ᖃᓂᒋᔮᓂ. ᑖᒃᑯᐊ 

ᓴᓇᓐᖑᐊᒐᒃᓴᓂᒃ ᐱᑕᖃᖅᑎᓪᓗᒍ ᓄᓇᓕᐅᔪᑦ, 

ᓄᓇᖃᖅᑐᑦ ᐃᖅᑲᓇᐃᔭᖅᑎᑕᐅᒐᔭᖅᐸᑦ ᐊᒻᒪᓗ 

ᖃᓄᖅ ᑕᐃᒪ ᖃᖓ ᑕᐃᒪ ᐅᔭᕋᓐᓂᐊᕋᔭᖅᐸᑦ  

ᐊᒻᒪᓗ ᖃᓄᖅ ᐊᑯᓂᐅᑎᒋᔪᒥᒃ ᐱᒐᔭᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. 

ᖃᐅᔨᓴᖅᐸᓪᓕᐊᒐᑦᑎᒍ ᑕᐃᒃᑯᐊ 

ᐊᖏᓂᕆᒐᔭᖅᑕᖏᑦ ᐊᒻᒪᓗ ᐱᐅᓂᕆᔭᖏᑦ ᑖᒃᑯᐊ 

ᓴᓇᓐᖑᐊᒐᒃᓴᐃᑦ ᓇᓂᔭᐅᓯᒪᔪᑦ ᐱᑕᖃᖅᐸᒌᖅᑐᑦ 

ᑕᐃᒃᑯᐊ ᓇᓗᓇᐃᖅᑕᐅᓯᒪᓚᐅᕐᒪᑕ ᐊᒻᒪᑦᑕᐅᖅ 

ᓄᑖᓂᒃ ᓇᓂᓯᓚᐅᕆᓪᓗᑎᒃ, ᒫᓐᓇᐅᔪᒥ 

ᖃᐅᔨᓴᖅᐸᓪᓕᐊᒐᑦᑎᒍ ᐅᐸᑦᑕᐅᔪᓐᓇᕐᒪᖔᑕ 

ᐊᒻᒪᓗ ᐱᐅᓂᖏᑦ ᓴᓇᓐᖑᐊᒐᒃᓴᐃᑦ. ᐊᒻᒪᑦᑕᐅᖅ 

ᐊᖏᓂᖏᑦ ᓴᓇᓐᖑᐊᒐᒃᓴᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑯᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᖁᕕᐊᓱᑉᐳᖓ ᑭᐅᖅᑲᐅᒻᒪᑦ. 

ᑖᓐᓇ ᐊᐱᖅᑯᑎᒋᔪᒪᔭᕋ ᐱᑕᖃᓕᕐᓂᕈᓂ 

ᐅᔭᕋᓐᓂᐊᖅᑕᐅᔪᓐᓇᖁᓪᓗᒋᑦ ᑖᒃᑯᐊ ᓄᓇᖃᖅᑐᑦ 

ᓄᓇᓕᓐᓂ ᐃᑲᔪᖅᑕᐅᒐᔭᖅᐸᑦ, 

ᐃᖅᑲᓇᐃᔭᖅᑎᑕᐅᒐᔭᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᓱᕋᑖᕐᒪᑦ. ᐄ, ᑖᓐᓇ 

ᒥᓂᔅᑕᐅᑉ ᑐᖏᓕᖓ ᑭᐅᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᓴᓇᓐᖑᐊᒐᒃᓴᐃᑦ ᐱᔭᐅᓲᖑᒻᒪᑕ ᐃᓄᑐᐃᓐᓇᐃᑦ  

ᐃᒻᒥᓂᒃ ᐅᔭᕋᓐᓂᐊᕆᐊᓲᖑᒻᒪᑕ ᓴᓇᓐᖑᐊᕕᔅᓴᒥᒃ 

ᐊᒻᒪᓗ ᓇᒻᒥᓂᖅ ᐊᐃᒃᓯᖅᐸᑦᑐᑎᒃ. 

 

ᐅᓪᓗᓂᒃ ᐊᓂᒍᖅᑐᓂᒃ 

ᐊᑐᐃᓐᓇᐅᑎᑦᑎᖃᑦᑕᖅᓯᒪᔪᑦ 

ᐃᓕᓐᓂᐊᖅᑎᑦᑎᓪᓗᑎᒃ ᐊᒻᒪᓗ ᑮᓇᐅᔭᓂᒃ 

ᐊᑐᐃᓐᓇᐅᑎᑦᑎᓪᓗᑕ ᐊᒻᒪᓗ 

ᑮᓇᐅᔭᖃᖅᑎᑦᑎᔪᓐᓇᕋᑦᑕ ᓱᓕ 

ᑕᐃᒪᐃᓕᐅᖅᑐᖃᕈᒪᑉᐸᑦ. ᑖᒃᑯᐊ ᓄᓇᓕᐅᔪᑦ 

ᓇᓕᐊᑐᐃᓐᓇᑦᑎᐊᖅ ᐊᑐᕈᒪᒍᑎᒃ, ᐃᓛᒃ, 

ᐅᔭᕋᓐᓂᐊᕆᐊᕈᒪᒍᑎᒃ ᓴᓇᓐᖑᐊᒐᖃᖅᑐᓂᒃ ᑖᒃᑯᐊ 

ᓯᕗᓪᓕᖅᐹᒥ ᖃᐅᔨᓴᖅᑕᐅᒌᖅᑐᐃᑦ ᐊᒻᒪᓗ 

ᑮᓇᐅᔭᓂᒃ ᑐᓂᓯᒐᔭᖅᑐᒍᑦ ᐱᓕᕆᐊᕆᔪᒪᔭᖓᓄᑦ. 

 

ᓂᕆᐅᑉᐳᒍᑦ ᑎᒥᐅᔪᓪᓘᓐᓃᑦ ᐃᓄᑐᐃᓐᓇᐃᑦ 

ᓇᒻᒥᓂᖅ ᐅᔭᕋᓐᓂᐊᕆᐊᕋᔭᕐᒪᑕ. ᑭᓯᐊᓂ 

ᒫᓐᓇᐅᔪᖅ ᓇᒻᒥᓂᖅ 

ᐃᖅᑲᓇᐃᔭᖅᑎᑦᑎᖃᑦᑕᔾᔮᖏᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᐅᕙᓃᒃᑲᑦᑕ 

ᒪᑉᐱᖅᑐᕋᖓ K-5, ᐱᓕᕆᕝᕕᐅᑉ ᓇᐃᓈᕈᑎᖓ 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᒃ. 

ᐱᕙᓪᓕᐊᔪᓕᕆᔨᒃᑯᑦ ᑲᑎᑦᑐᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᒃᓴᖅ 

$22,267,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ, K-6. K-6, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᕝᕕᐅᑉ ᓇᐃᓈᕈᑎᖓ. 

 

>>ᐃᓪᓚᖅᑐᑦ 

 

ᐃᖏᕐᕋᔪᓕᕆᓂᖅ, ᐱᔭᕇᖅᑎᑕᐅᖃᑦᑕᕆᐊᖃᕋᒪ. 

ᑲᑎᓪᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᖅ, $24,899,000. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓱᒪᒋᓪᓗᒋᑦ ᑖᒃᑯᓂᖓ ᐃᖏᕐᕋᔪᓕᕆᓂᕐᒧᑦ ᐊᒻᒪᓗ 

ᓄᓇᒃᑰᕈᑎᓕᕆᓂᕐᒧᑦ ᑖᔅᓱᒪ ᐊᑖᓃᖅᑰᕐᒪᑦ. 

ᑖᒃᑯᓄᖓ ᐃᓄᑐᐃᓐᓇᕐᓄᑦ ᓄᓇᓕᓐᓃᑦᑐᓂᒃ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖁᑦᑐᓐᓇᐅᑎᑖᕋᓱᑦᑐᓄᑦ ᑭᓇᒧᑦ 

ᑐᕌᖅᑎᒃᑲᔭᖅᐸᕗᑦ ᑕᐃᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ ᕼᐋᒻᓚᒃᑯᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ, ᑭᓇᒧᑦ? 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑐᖓᓕᕋ ᑭᐅᖁᓂᐊᕋᒃᑯᑦ 

ᓇᓗᓇᐃᖅᓯᒪᔪᒃᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, 

ᐱᔪᓐᓇᑎᑉᐸᒋᑦ, ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᑖᒃᑯᐊ ᐃᒪᓐᓇᑦᑑᒐᔪᓲᖑᔪᖅ ᑖᒃᑯᐊ ᑳᓐᑐᕌᖃᕋᑦᑕ 

ᕼᐋᒻᓚᒃᑯᓐᓂᒃ ᐊᖁᑦᑐᓐᓇᐅᑎᑖᕋᓱᒃᑐᓄᑦ 

ᐱᓇᓱᒃᖢᑎᒃ ᐊᒻᒪᓗ ᑕᐃᒃᑯᐊ ᒐᕙᒪᒃᑯᓐᓄᑦ 

ᐱᓕᕆᔨᐅᖃᑦᑕᖅᑐᑦ ᐊᐱᕆᔭᐅᓯᒪᔪᑦ ᑖᒃᑯᐊ 

ᑲᒪᖔᖁᕕᓯᐅᒃ? ᐅᕝᕙᓘᓐᓃᑦ 

ᕼᐋᒻᓚᒃᑯᓐᓃᖔᖅᓯᒪᔪᑦ ᐱᓕᕆᔨᐅᔪᑦ 

ᐱᓕᕇᓐᓇᖁᓪᓗᒋᑦ ᐊᒻᒪᒃᑕᐅᖅ ᐅᓪᓗᒥᒧᑦ ᑎᑭᒃᖢᒍ 

ᑖᒃᑯᐊ ᓈᒻᒪᒋᔭᕗᑦ ᐃᓛᒃᑯᑦ ᓄᓇᓕᑦ ᐱᔪᒪᔭᖏᑦ 

ᐊᑐᕐᓗᒋᑦ ᑕᑯᓇᖅᐸᓪᓗᓂ. ᐃᒻᒪᖄ ᒫᓐᓇᐅᔪᖅ 6-

ᓂᒃ ᑖᒃᑯᓂᖓ ᒐᕙᒪᒃᑯᓐᓂ ᐱᔨᑦᑎᕋᖅᑎᐅᔪᓂᒃ 

ᑖᒃᑯᓂᖓ ᐊᖁᑦᑐᓐᓇᐅᑎᓂᒃ ᐱᓕᕆᖃᑦᑕᕐᒪᑕ 

ᐃᓚᖏᑦ ᑲᔪᓯᓪᓗᑎᒃ ᕼᐋᒻᒪᓚᒃᑯᓐᓃᒃᖢᑎᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗ ᐱᓗᐊᖅᑐᒥᒃ ᑖᒃᑯᓂᖓ ᐃᓄᖕᓄᑦ ᑎᒥᒥᒍᑦ 

ᐊᔪᕈᑎᓕᖕᓄᑦ. ᓄᖅᑲᕌᖓᒥᒃ ᓄᓇᒃᑰᕈᑎᖓ 

ᑕᕝᕗᖓ ᑎᒃᑯᐊᖅᑕᐅᓯᒪᔪᑦ ᓄᖅᑲᕌᖓᒥᒃ 

ᐊᒡᒍᖅᑐᖅᓯᒪᓪᓗᑎᒃ ᑕᐃᒪᓐᓇ ᐱᔨᖅᑎᕋᖅᑭᑕ 

ᑕᒪᒃᑯᓄᖓ ᐃᓄᖕᓄᑦ ᑎᒥᒥᒍᑦ ᐊᔪᕈᑎᓕᖕᓂᒃ 

ᓄᓇᕗᒻᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᖃᑖᕋᕕᑦ. ᐄ, ᑖᓐᓇ 

ᐊᑐᐃᓐᓇᐅᑎᑕᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗᒃᑕᐅᖅ ᐃᓱᒪᒋᓪᓗᒋᑦ ᑐᑭᓯᐅᒪᔭᕋ ᒪᓕᒃᖢᒍ  

ᑎᑎᕋᖅᑕᐅᔭᕆᐊᖃᕋᔭᖅᑐᑦ ᐊᒻᒪᓗ 

ᑕᑯᑎᑦᓯᔭᕆᐊᖃᖅᑐᑎᒃ ᑎᒥᒃᑯᑦ 

ᐊᔪᕈᑎᖃᕐᒪᖔᖅᐱᑦ, ᑖᔅᓱᒥᖓ ᑐᖑᔪᖅᑕᒥᓪᓘᓐᓃᑦ 

ᐃᒃᓯᕙᐅᑕᒥᒡᓘᓐᓃᑦ ᓂᐱᑦᑕᑖᒥᒃ ᓇᓗᓇᐃᖅᓯᒪᔪᓂᒃ 

ᐱᓚᐅᖏᓐᓂᕐᓂᒃ. ᑭᓯᐊᓂᑦᑕᐅᖅ ᑖᒃᑯᐊ 

ᑎᑎᕋᖅᓯᒪᔪᖅᑲᖅᐸ ᑖᓐᓇ ᐱᔪᓐᓇᐅᑎᖓᓂᒃ, ᐃᓛᒃ 

ᐊᖁᑦᑐᓐᓇᐅᑎᖓᓂᒃ,  ᓇᓗᓇᐃᖅᓯᒪᔾᔪᑎᒥᒃ 

ᐱᑕᖃᕆᐊᖅᐸ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑐᖓᓕᕋ ᑭᐅᖁᒐᒃᑯᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᐊᖁᑦᑐᓐᓇᐅᑎᐅᑉ ᑐᓄᐊᓂ ᐱᑕᖃᖅᑐᖅ 

ᓇᓗᓇᐃᖅᓯᒪᔪᒥᒃ. ᓲᕐᓗ ᑖᒃᑯᐊ ᐊᖁᑦᑐᓐᓇᐅᑎᑦ 

ᐊᔪᕈᑎᖃᕐᓂᖓᓂᒃ ᐊᒻᒪᓗ ᐃᒡᒐᒃᓯᒪᔭᕆᐊᖃᕐᓂᖏᑦ 

ᐃᒪᐃᑦᑐᒡᓘᓐᓃᑦ ᐊᒻᒪᓗ ᑭᓇᑐᐃᓐᓇ ᑐᒃᓯᕋᕈᓂ 

ᓂᐱᒃᑕᑖᒥᒃ ᓇᓗᓇᐃᒃᑯᑕᕐᒥᒃ ᓲᕐᓗ 

ᐊᔪᕈᑎᖃᕐᓂᖓᓄᑦ ᐱᔪᒪᒍᑎᒃ ᐊᒻᒪᓗ 

ᐃᓗᐊᖏᓗᐅᕈᑎᒃᑲᓂᕐᒥᒃ ᐱᑕᖃᕈᓂ ᑖᒃᑯᐊ 

ᑖᒃᑯᓂᖓ ᐱᓕᕆᕕᑦᑎᓐᓂ ᐊᖁᑦᑐᓐᓇᐅᑎᓕᕆᔨᓄᑦ 

ᓇᓗᓇᐃᖅᓯᔭᕆᐊᖃᑦᑐᑦ, ᐄ, ᐱᔭᕆᐊᖃᕐᒪᑦ  

ᐃᒪᓐᓇᐃᑦᑐᒥᒃ. ᐋᖅᑭᒃᑕᐅᖕᒪᑕ ᑖᓐᓇ 

ᐊᖁᑦᑐᓐᓇᐅᑎ ᓴᓇᔭᐅᓚᐅᓐᖏᓪᓗᒍ. ᐄ, 

ᖃᖓᑐᐃᓐᓇᑦᑎᐊᖅ ᑕᐃᒪᓐᓇᐅᔪᓐᓇᕐᒪᑦ ᐊᒻᒪᓗ 

ᐊᑯᓂᐊᓗᒃᑯᓐᓃᑦ ᐊᔪᕈᑎᖅᑲᔾᔮᖏᒃᑯᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᓇᓗᓇᐃᖅᑕᐅᓯᒪᔭᕆᐊᖃᓐᖏᑕᖏᑦ ᓄᓇᕗᑦ 

ᐃᓗᐊᓃᒃᑕᕆᐊᖃᖅᐸᑦ ᑭᓇᑐᐃᓐᓇᖅ 

ᓄᓇᕗᒻᒥᐅᑕᖅ Winnipeg-ᒨᖓᐅᒍᓂ ᐊᒻᒪᑦᑕᐅᖅ 

ᓲᕐᓗ ᐊᑐᖅᑐᐊᕐᓗᓂ ᓄᓇᒃᑰᕈᒥᒃ ᐊᒻᒪᓗ 

ᑕᒪᒃᑯᓄᖓ ᐊᔪᕈᑎᓕᓐᓄᑦ ᓄᓇᕐᕕᐅᔪᓐᓇᖅᑐᓂᒃ 

ᐱᑕᖃᕈᓂ, ᑕᐃᒪᓐᓇᐅᔪᓐᓇᖅᐸ ᐅᕝᕙᓗ 

ᓄᓇᕗᒻᒥᐅᑕᓄᑦ ᑐᕌᖓᕙ ᐅᕝᕙᓘᓐᓃᑦ ᑲᓇᑕᐅᑉ 

ᐊᓯᖏᓐᓄᑦ ᐊᔪᖏᒃᑭᕙ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᒥᓂᔅᑕᐅᑉ ᑐᖏᓕᖓ 

ᑭᐅᓂᐊᕐᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. 

 

ᓛᖕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᒃᐱᕈᓱᒃᑐᖓ 

ᑖᒃᑯᓇᓂ ᑲᓇᑕᒥ ᐊᕕᑦᑐᖅᓯᒪᔪᓂ ᓴᓇᔭᐅᖅᑰᓲᑦ, 

ᓲᕐᓗ ᒫᓂᑑᕙᒨᓐᖓᐅᓂᐊᕈᒪ ᑕᓐᓇ ᐆᒃᑐᕋᔭᖅᑕᕋᓕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗ ᑖᒃᑯᐊ ᐃᓱᒪᒋᓪᓗᒋᑦ ᓇᓗᓇᐃᒃᑯᑕᐃᑦ 

ᐊᐅᓪᓚᕐᓂᐊᕐᓗᓂ ᖃᖓᑕᓲᒃᑯᑦ, ᐃᓄᑐᐃᓐᓇᐃᑦ 

ᐊᑐᕈᓐᓇᖅᑐᑦ ᐊᖁᑦᑐᓐᓇᐅᑎᒥᓂᒃ ᐊᔾᔨᖑᐊᖃᕐᒪ  

ᑕᐃᒪᓐᓇ ᐊᐅᓪᓚᕐᓂᐊᕐᓗᓂ ᓄᓇᓕᓐᓂᑦ ᐊᓯᐊᓄᑦ 

ᖃᓪᓗᓈᓄᓪᓘᓐᓃᑦ. ᒫᓐᓇ ᐃᓱᓕᓚᐅᕐᒪᑦ 

ᓄᑖᕈᕆᐊᖃᖅᖢᒍ ᐊᖁᑦᑐᓐᓇᐅᑎᒐ ᑖᓐᓇ 

ᐊᑐᓲᕆᒐᒃᑯ ᖃᖓᑕᓲᒃᑯᕕᒻᒨᕐᓂᐊᓕᕌᖓᒪ 

ᖃᖓᑦᑕᓚᐅᓐᖏᓂᓐᓂ. ᑖᓐᓇ ᐃᓱᒪᒋᑐᐃᓐᓇᕐᓗᒍ 

ᓴᖅᑭᑯᒃᑯ ᕌᓐ ᐃᐊᓕᐊᖑᔪᖓ ᑖᒃᑯᐊ 

ᖃᓄᐃᒋᔭᐅᔾᔮᖏᑉᐸ ᖃᖓᑕᓲᓕᕆᔨᓄᑦ 

ᓇᓗᓇᐃᒃᑯᑕᐅᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᒥᓂᔅᑕ ᑐᖏᓕᖓ ᑭᐅᓂᐊᕐᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, 

ᐊᖏᖅᑕᐅᒐᔭᓐᖏᑦᑐᖅ. ᐊᓯᐊᓂ 

ᐱᖃᕆᐊᖃᓛᖅᐳᑎᑦ ᓇᓗᓇᐃᒃᑯᑕᒥᒃ 

ᐊᔾᔨᓐᖑᐊᖃᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᐄ, ᑐᑭᓯᕗᖓ. ᐊᓂᖅᓴ 

ᐃᖃᓗᓐᓂ ᓱᔮᓗᒃᑲᔭᕋᒪ ᓇᓗᓇᐃᒃᑯᑕᖃᖤᑐᐊᕋᒪ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ, ᑖᓐᓇ ᐊᐱᖅᑯᑎᒋᒍᒪᓕᕐᒥᔭᕋ ᑖᒃᑯᐊ 

P-3-ᖑᓂᕋᖅᑕᐅᔪᖅ ᒥᕝᕕᓕᕆᓂᕐᒨᖓᔪᖅ ᑖᒃᑯᐊ 

ᑮᓇᐅᔭᖅᑑᑕᔅᓴᖏᑦ ᑖᔅᓱᒪ ᐃᖏᕐᕋᔪᓕᕆᓂᐅᑉ 

ᐊᑖᓃᖅᑰᕐᒪᑕ. ᑐᓴᖅᑎᑕᐅᒍᓐᓇᖅᐱᑕ ᑖᔅᓱᒥᖓ P-

3 ᐱᓕᕆᐊᖑᔪᒪᔪᒧᑦ? ᐊᔾᔨᒌᖏᑦᑐᓂᖃᐃ  

ᐊᑎᓕᐅᖅᑐᖃᕆᐊᖃᓚᐅᕐᒪᑦ ᐊᒻᒪᓗ 

ᐱᖁᑎᕐᔪᐊᒦᑦᑐᓐᓇᖅᑐᖅ. ᑭᓯᐊᓂ ᑐᑭᓯᐅᒪᔭᕋ 

ᒪᓕᒃᖢᒍ ᐃᖅᑲᓇᐃᔮᔅᓴᐃᑦ ᐊᖏᖅᑕᐅᓚᐅᕐᒪᑕ 

ᑖᒃᑯᐊ ᐃᓄᐃᑦ ᐃᖅᑲᓇᐃᔮᖃᕐᓂᐊᕐᒪᑕ. ᑖᔅᓱᒥᖓ 

ᐱᓕᕆᐊᖑᔪᒪᔪᒥᒃ ᑕᑯᓇᖁᓪᓗᒍ ᐊᖏᔪᐊᓘᒻᒪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑖᓐᓇ. ᒥᓂᔅᑕᐅᑉ 

ᑐᖏᓕᖓ ᑭᐅᓂᐊᕐᒪᑦ ᓇᓗᓇᐃᖅᓯᒪᔪᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖃᐅᔨᒪᓗᐊᓐᖏᒃᑲᓗᐊᖅᖢᒍ ᐊᐱᖅᑯᑎᒋᔭᖓ 

ᑭᓯᐊᓂ ᒫᓐᓇᐅᔪᖅ ᐱᕙᓪᓕᐊᑎᓪᓗᑕ ᑖᔅᓱᒧᖓ 

ᓴᓇᔭᐅᓂᐊᖅᑎᓪᓗᒍ ᑳᓐᑐᕌ ᑖᓐᓇ 

ᒥᕝᕕᓕᐅᕐᓂᐊᑎᓪᓗᒋᑦ. ᒫᓐᓇᐅᔪᖅ ᑐᒃᓯᕋᖅᓯᒪᔪᒍᑦ 

ᒪᓂᓴᐅᑎᓂᒃ ᓴᓇᔪᒪᔪᓄᑦ ᐊᒻᒪᑦᑕᐅᖅ ᑖᓐᓇ ᒫᑦᓯ 

ᓄᓐᖑᐊᓂ ᐱᔭᕇᖅᓯᒪᓂᐊᕈᓐᓇᕆᓪᓗᓂ. 

 

ᐃᓄᐃᑦ ᑖᒃᑯᐊ ᐱᑕᖃᕐᒪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓂᒃ ᐃᓱᒪᓕᐅᕆᓂᐊᖅᖢᑎᒃ ᑖᓐᓇ 

ᐱᕙᓪᓕᐊᑎᓪᓗᒍ. ᒪᕐᕉᒃ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᐱᑕᖃᕐᒪᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓪᓗ. 

ᑖᒃᑯᐊ ᐊᖓᔪᖅᑳᖅ ᖃᖓᑕᓲᒃᑯᕕᒻᒧᑦ ᐊᒻᒪᓗ 

ᑮᓇᐅᔭᓕᕆᔨᕗᑦ. ᐊᒻᒪᑦᑕᐅᖅ ᖄᒃᑲᓐᓂᐊᒍᑦ 

ᑮᓇᐅᔭᓕᕆᔨᒃᑯᓐᓂ ᐱᑕᖃᕐᒥᔪᖅ ᐊᒻᒪ 

ᒐᕙᒪᓕᕆᔨᒃᑯᓐᓂ ᑖᒃᑯᓂᖓ ᐱᓕᕆᖃᑕᐅᔪᖅ 

ᖃᐅᔨᒪᔨᑎᑦᑎᓐᓄᑦ ᐱᓕᕆᖃᑎᖃᖅᖢᑎᒃ. ᑖᒃᑯᐊ 

ᐱᓕᕆᔭᕆᐊᖃᕐᓂᖏᑦ ᒪᓕᒃᖢᒋᑦ ᐱᖃᖅᑐᑦ ᐊᒻᒪᓗ 

ᐅᓪᓗᓕᒫᕌᓗᒃ ᐃᖅᑲᓇᐃᔭᖅᐸᖏᒃᖢᑎᒃ.  

ᐊᐱᖅᑯᑎᒋᑉᐸᒍ, ᖃᓄᕐᓕ ᐱᓕᕋᔭᖅᐸᑦ ᑖᒃᑯᐊ 

ᑳᓐᑐᕌᒃ ᐱᔭᕇᖅᑕᐅᒍᓂ ᐊᒻᒪᑦᑕᐅᖅ ᑕᐃᒪ ᒥᕝᕕᒻᒥ 

ᓴᓇᔪᖃᓕᖅᐸᑦ.  ᐊᑕᐅᓯᐅᖏᑦᑐᓂᒃ ᐃᓄᓐᓂᒃ 

ᐱᑕᖃᓛᕐᒪᑕ ᖃᐅᔨᓴᖅᐸᓪᓕᐊᓗᑎᒃ ᑖᒃᑯᐊ ᑳᓐᑐᕌᒃ 

ᒪᓕᑦᑕᐅᖅᑎᐊᕋᓗᐊᕐᒪᖔᑦ. 

ᐊᑭᓖᑎᑕᐅᖃᑦᑕᕋᔭᖅᑐᑦ ᒪᓕᑦᑎᐊᖏᑦᑐᓄᑦ 

ᒪᓕᑦᑕᐅᖏᒃᑯᑎᑦ ᑖᒃᑯᐊ ᒪᓕᖁᔭᐅᔪᑦ ᐊᒻᒪᑦᑕᐅᖅ 

ᖄᖓᒃᑲᓐᓂᐊᒍᑦ ᑮᓇᐅᔭᖅᑐᖅᑎᑕᐅᔪᓐᓇᕋᔭᖅᖢᑎᒃ 

ᐱᓕᕆᑦᑎᐊᖅᑐᐊᓘᑉᐸᑕ. ᖃᔅᓯᐅᒪᖔᑕ ᐃᓄᐃᑦ 

ᐊᒻᒪᓗ ᖃᓄᖅ ᐃᖅᑲᓇᐃᔮᖃᕐᓂᐊᕐᒪᖔᑕ ᑖᒃᑯᐊ 

ᐱᔭᕇᖅᓯᒪᖏᒻᒪᑦᑕ ᓱᓕ ᑕᐃᑲᑲᓪᓚᐅᒻᒪᑦ ᒥᕝᕕᑦ 

ᐊᓯᖏᓐᓂ ᐊᐅᓚᑕᐅᔾᔮᖏᒻᒪᑦ ᐃᒻᒪᖃ 6 

ᐊᓂᒍᓚᐅᖅᑎᓪᓗᒋᑦ ᑭᓯᐊᓂ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᒃ ᑖᒃᑯᐊ 

ᐅᓂᒃᑲᐅᓯᕆᔭᐅᖁᒥᓇᐅᒻᒪᑕ ᒐᕙᒪᒃᑯᑦ 

ᓇᒻᒥᓂᖃᖅᑐᓪᓗ ᑲᑐᔾᔨᓗᑎᒃ 

ᐃᖅᑲᓇᐃᔮᖃᓂᐊᖅᑎᓪᓗᒋᑦ. ᐊᑐᕈᒫᕐᓂᐊᖅᑐᑦ 

ᖄᖏᐅᑎᔪᒥᓇᓐᖏᒻᒪᑕ ᖄᖏᐅᑎᑐᐊᕌᖓᑕ 

ᒥᕝᕕᑎᓐᓄᑦ ᐊᑭᑐᔪᖅᑐᕈᑎᔅᓴᐃᑦ ᐊᓯᖏᓐᓄᑦ 

ᐊᑐᖅᑐᔅᓴᐅᑕᐅᒐᓗᐊᑦ ᓄᓇᓕᕋᓛᖑᓂᖅᓴᐅᔪᓂ 

ᑕᕝᕗᖓ ᐃᓕᔭᐅᖃᑦᑕᕐᒪᑕ.  

 

ᐊᐱᖅᑯᑎᖃᒃᑲᓐᓂᕈᒪᒻᒥᔪᖓ, ᑕᐃᒃᑯᐊ 

ᓯᓚᓐᓂᐊᕐᕕᒻᒥ ᓱᓇᒃᑯᑖᑦ NavCanada-ᑯᑦ ᐊᒻᒪ 

ᓯᓚᓐᓂᐊᖅᑏᑦ ᒫᓃᑦᑐᑦ, ᑳᓐᑐᕌᖃᖅᑕᖅᑐᑦ 

ᐅᑯᑎᒎᓇ ᐊᑐᕈᒫᕐᓂᐊᖅᑐᑎᒎᖅᑎᑕᐅᖃᑦᑕᕐᒪᑕ. 

ᐅᓂᒃᑲᐅᓯᕆᔪᓐᓇᖅᐸᐅᒃ ᒥᓂᔅᑕᐅᑉ? ᐱᔪᒪᒍᓂ. ᒥᔅᑕ 

ᑕᑉᑑᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. 

ᐊᔪᖏᑎᑕᐅᒐᒪ ᑐᖏᓕᕋᐅᓇ ᑭᐅᑎᑦᑐᒪᒐᒃᑯ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓯᓚᓕᕆᓂᖅ ᒥᕝᕕᓐᓂ ᑲᒪᒋᔭᐅᔪᖅ ᓈᕝ ᑲᓇᑕᒃᑯᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. ᒫᓐᓇᐃᒃᑯᐊ 

ᐃᓕᐅᖅᑲᐃᕙᓪᓕᐊᒻᒪᑕ ᐃᓚᒃᓴᓂᑦ 

ᓴᓇᕐᕈᑎᓂᓪᓘᓐᓃᑦ ᐃᓄᖃᕆᐊᑐᖏᑦᑐᒥᒃ ᐅᓪᓗᒥᒧᑦ 

ᑎᑭᑦᑐᒍ 6 ᐃᓕᐅᖅᑲᖅᑕᐅᓯᒪᓕᖅᑐᑦ ᐊᒻᒪ ᐊᕐᕌᒍ 

ᐅᖓᓕᐊᒍᓪ.ᓘᓐᓃᑦ ᐅᓄᒃᑲᓂᖅᑐᓂᑦ 

ᐃᓕᐅᖅᑲᐃᓂᐊᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᖃᑦᑕᖏᑦᑑᑦ 

ᐃᓕᐅᖅᑲᖅᑕᐅᓂᖏᓐᓄᑦ ᐅᕝᕙᓘᓐᓃᑦ 

ᓯᓚᓐᓂᐊᕐᕕᒻᒥ ᐊᑐᖅᑕᐅᖃᑦᑕᖅᑐᓂ 

ᐃᓄᖃᕆᐊᑐᖏᑦᑐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐋᒃᑲ, ᑮᓇᐅᔭᖃᖅᑎᑦᑎᖃᑦᑕᖏᑦᑐᒍᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓄᖃᖏᑦᑐᐃᓐᓇᐅᓕᕐᓂᐊᖅᐹᑦ  

ᐃᓄᑦᑕᖃᔾᔮᒍᓐᓃᖅᐹᑦ 

ᐅᐊᔭᓅᖅᑐᐃᓐᓈᓘᓕᕐᓂᐊᖅᐹᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᐄ, 

ᓯᓚᓐᓂᐊᖅᑏᓂᒃᑯᐊ ᐃᓄᖃᐃᓐᓇᓂᐊᖅᑐᑦ. ᑭᓯᐊᓂ 

ᖃᐅᔨᒪᔭᒃᑯᑦ ᒥᕝᕕᑦᑕᖃᐅᖅᑐᖅ ᖃᓪᓗᓈᓂᑦ 

ᑕᐃᒪᐃᑦᑐᓂᑦ ᐊᑐᖅᑐᓂᒃ ᐃᓱᒪᖅᓲᑎᒋᔭᐅᔪᕐᓕ ᓈᕝ 

ᑲᓇᑕᒃᑯᑦ (NAV Canada). ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᕙᓃᒃᑲᑦᑕ K-6, ᑲᔪᓯᓗᖓ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂᑦᑕᐅᖅ 

ᐊᐱᖅᑯᑎᒃᓴᖃᕐᒥᒐᒪ ᐃᖏᕋᔫᓕᕆᓂᐅᑉ ᑕᕝᕙᓂ 

ᐃᖏᕐᕋᔫᓕᕆᓂᕐᒦᓐᓂᑎᓐᓂ. ᒥᓂᔅᑕ 

ᐸᕐᓈᕆᓯᒪᔭᖏᓐᓂ ᐅᖃᖅᓯᒪᒻᒪᑦ, ᑕᒪᒃᑯᐊᒎᖅ 

ᐊᖅᑯᑏᑦ ᐱᐅᓯᑎᑉᐸᓪᓕᐊᓗᒋᑦ ᑐᕌᒐᖃᓐᖓᑦ 

ᓂᕋᓐᖓᑦ ᐊᒻᒪᓗ ᒥᕝᕖᑦ. 

 

ᑕᕝᕙᓂ ᐃᓗᐊᓂ ᑕᒪᓐᓇ ᑐᕌᒐᕆᔭᐅᑎᓪᓗᒍ 2013, 

ᑕᕝᕙᓂ ᐸᕐᓈᕆᓯᒪᔭᖏᓐᓂ 2013-ᒥ 2016-ᒧ 

ᑎᑭᓪᓗᒍ ᐸᕐᓈᕆᓯᒪᔭᖏᑦ ᓂᐅᑦᑖᕆᒋᓂᐊᖅᑕᖏᑦ 

ᐱᔭᕇᖅᐸᓪᓕᐊᒍᓐᓇᖁᓪᓗᒋᑦ. ᐅᓇ ᐅᖃᖅᓯᒪᒻᒪᑦ 

ᑕᕝᕙᓂ ᒪᑉᐱᖅᑐᒐᕐᒥᑦ 164, ᐊᑐᕆᐊᑦ ᖃᐅᑕᒫᑦ 

ᐊᑐᖅᐸᑦᑕᕗᑦ ᓄᓇᑦᑎᓐᓂ ᐊᒻᒪᓗ ᒥᕝᕖᑦ 

ᐱᐅᓯᑎᑉᐸᓪᓕᐊᒍᒪᓯᒪᓪᓗᒋᑦ. ᑕᒪᓐᓇ ᖃᓄᖅ 

ᑕᕝᕙᓂ ᐊᕐᕌᒎᑉ ᐃᓗᐊᓂ 

ᐱᐅᓯᑎᑕᐅᕙᓪᓕᐊᓂᐊᕐᓂᖏᓐᓂ ᖃᓄᐃᓕᐅᕐᓗᒋᑦ 

ᐅᓂᒃᑳᖃᕈᓐᓇᖅᑲᖃᐃ ᑐᓵᓂᑦᑎᓐᓂ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᖅᖢᒍ ᐊᐱᖅᑯᑎᒋᒻᒪᒍ. 

ᐃᒃᓯᕙᐅᑖᖅ, ᐱᕕᖃᖅᑎᒍᓐᓇᕈᕕᓐᖓ ᑐᖏᓕᕋ 

ᑭᐅᖁᒐᒃᑯ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᖅᑯᒻᒨᖓᔪᑦ, ᓯᕗᓪᓕᖅᐸᐅᑎᓪᓗᒍ 

ᓂᓪᓕᐅᑎᒋᓂᐊᕋᒃᑯ. ᓄᓇᕗᒻᒥ ᐊᑕᐅᓯᑐᐊᑯᓗᒻᒥᑦ 

ᐊᖅᑯᒻᒥᑦ ᑲᒪᖃᑦᑕᕋᑦᑕ ᐃᓚᖏᓪᓕ ᕼᐋᒻᓚᒃᑯᓐᓄᑦ 

ᑲᒪᒋᔭᐅᓪᓗᑎ. ᑕᐃᓐᓇ ᐊᖅᑯᑦ ᓇᓂᓯᕕᓕᐊᖅᑐᖅ 

ᒥᕝᕕᒧᓗ ᓱᓖᓛᒃ ᐊᑐᖅᑕᐅᓂᕋᖅᑕᐅᖃᑦᑕᕐᒪᑦ 

ᑲᒪᒌᓐᓇᕆᐊᖃᖅᖢᑎᒃᑯᓪᓗ. ᑭᓯᐊᓂ 

ᓴᓗᒻᒪᖅᓴᖅᑕᐅᕌᓂᑉᐸᑦ ᓇᓂᓯᕕᒻᒥ ᒥᕝᕕᒃ 

ᑲᒪᒋᖃᑦᑕᕐᓂᐊᖅᑕᕗᑦ ᐊᖅᑯᑦ 

ᐊᑐᖅᑕᐅᖏᓐᓇᕈᓐᓇᕐᓂᐊᕐᒪᑦ. ᑕᕝᕙ ᐊᖅᑯᑎᑐᐊᖅ 

ᑲᒪᒋᔭᕗᑦ ᑕᒪᑐᒪᓂ.  

 

ᒥᕝᕖᑦ ᐱᔾᔪᑎᒋᓪᓗᒋᑦ, ᐸᕐᓇᐅᓯᐅᖅᓯᒪᔪᒍᑦ 

ᐊᕐᕌᒍᒐᓴᓐᓄᑦ ᐊᒡᒋᖅᑐᓄᑦ ᐊᑐᕐᓂᐊᖅᑐᓂᒃ 

ᐊᑭᑐᔪᖅᑐᕈᑎᒃᓴᑦᑎᓐᓃᑎᒃᑯᖢᑎᒃᑯᓪᓗ 

ᐊᑐᖅᑕᐅᖏᓐᓇᕈᓐᓇᕐᓂᐊᕐᒪᑕ ᐊᒻᒪᓗ 

ᓄᑖᕈᕆᐊᖅᑎᑦᑐᒪᓂᐊᖅᑕᕗᑦ ᐊᓯᔾᔨᖅᐸᓪᓗᑎᒃᑯᓪᓗ 

ᓴᓇᒃᑲᓐᓂᕆᐊᓖᑦ, ᐊᓯᔾᔨᖅᑕᐅᔭᕆᐊᓖᓪᓘᓐᓃᑦ. 

ᑭᓯᐊᓂ ᐊᑭᑐᔪᖅᑑᒻᒪᑦ ᐅᖃᐅᓯᕆᒋᐊᖓ 

ᐃᓱᐊᔾᔮᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙᓂ 

ᐊᑐᕆᐊᕐᒥᑦ ᐅᖃᖅᓯᒪᓐᖏᑦᑎᐊᒻᒪᕆᓪᓗᓂ 

ᓇᓂᓯᕕᒻᒧᑦ ᑐᕌᖓᑦᑎᐊᒻᒪᕆᒋᐊᓕᒥᓂᐅᒐᓗᐊᖅ 

ᑐᑭᓯᑲᒻᒪᑐᐃᓐᓇᓕᕋᑦᑎᒍᓕ ᑕᕝᕙᓂ, 

ᑎᑎᖅᓯᒪᓂᖓ. ᐊᑐᕆᐊᖁᑎᕗᓪᓕ 

ᐃᑉᐱᒋᔭᐅᓂᐊᖅᑐᒋᓕᖅᑲᐅᒐᒃᑭᑦ ᑕᐃᒫᒃ 

ᐊᐱᖅᑯᓯᕆᓕᖅᑲᐅᒐᒃᑯ.  

ᐊᒻᒪ ᓱᓕ ᐊᑐᕆᐊᒃᑲᓂᕐᒥᒃ, ᐃᓄᑦᑎᒍᓪᓕ, 

ᐊᑐᕆᐊᖅ, ᐅᖃᐅᑎᒋᓲᕆᒐᑦᑎᒍ ᓄᓇᓖᑦ 

ᐃᓗᐊᓃᒃᑲᓗᐊᖅᑲᑦ ᓯᓚᑖᓅᖓᒐᓗᐊᖅᑲᑦ. ᑖᓐᓇ 

ᖃᓪᓗᓈᑎᑐᑦ ᐅᖃᐅᓯᕆᓯᒪᔫᒐᓗᐊᖅ community 

access road ᑖᓐᓇᑦᑕᐅᖅ 

ᓇᓂᓯᕕᒻᒨᖓᑐᐃᓐᓇᕆᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᒋᒐᓐᓂ ᑖᓐᓇ 

ᑲᑎᒪᔨᐅᔪᖅ. ᓄᓇᓕᓐᓂ ᐊᖅᑯᑎᕋᓛᑦ ᓇᓂᓯᕕᐅᑉ 

ᐊᔾᔨᒋᓐᖏᒻᒥᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ 

ᑐᑭᓯᖅᑳᓚᐅᕐᓗᖓᐅᔪᒪᓕᕋᑖᕐᖓᑦ 

ᐊᑐᕆᐊᓕᕆᑎᓪᓗᖓ ᑖᒃᑯᓄᖓᓕᒎᖅ 

ᑲᒪᒋᔭᐅᓐᖏᑦᑑᖅᑕᐅᕋᑖᕐᓂᓐᓄᑦ. 

 

ᓄᓇᑦᑎᓐᓂ ᒫᓐᓇ ᐱᕙᓪᓕᐊᒋᐊᓯᓪᓚᕆᒻᒥᒻᒪᑦ 

ᓇᐅᒃᑰᕕᔅᓴᖅᑕᖃᕈᓐᓃᖅᐸᒻᒪᑦ ᐊᑐᕆᐊᑦ ᐃᓪᓕᓄᑦ 

ᓯᑯᒃᑰᖓᔪᖅ ᐊᑐᕋᔅᓴᐅᒍᓐᓃᕋᐃᒻᒪᑦ ᓄᓇᕗᓪᓗ 

ᖃᖅᑲᒪᔮᑐᐃᓐᓇᐅᓐᖏᑦᑐᓂᒃ ᖃᖅᑲᖃᐅᖅᑐᓂ. ᑕᒪᓐᓇ 

ᓄᓇᖅᑲᑎᓐᓄᑦ ᐊᓯᕙᖅᑎᓄᑦ 

ᑭᓐᖒᒪᔭᐅᓪᓚᕆᔅᓯᒪᒐᓗᐊᕐᖓᑦ, ᑭᓯᐊᓂ ᒫᓐᓇᒧᑦ 

ᑎᑭᑦᑐᒧᑦ ᓱᒃᑲᐃᑦᑐᓪᓚᕆᒻᒥᑦ ᐱᕙᓪᓕᐊᔭᐅᕋᔮᒐᓱᒻᒪᑦ 

ᐊᒡᒐᐃᓐᓇᕐᒧᓪᓗ ᑲᒪᒋᔭᔅᓴᒥᒃ. 

ᑐᓂᓯᔭᐅᕌᕐᔪᓐᓇᖅᐸᒃᑲᓗᐊᖅᑐᓂ ᓄᓇᑦᑎᓐᓄᑦ ᑐ 

ᕌᖓᔪᒧᑦ, ᐊᓯᕙᖅᑎᓄᑦ ᑐᕌᖓᔪᒧᑦ ᐅᕝᕙᓘᓐᓃᑦ 

ᓇᒧᓐᖓᕈᒪᔪᓄᑦ ᑐᕌᖓᔪᒥᒃ ᓴᓇᕙᓪᓕᐊᕋᔮᑦᑎᑦᑎᓂᖅ 

ᑕᒪᓐᓇ ᓱᒃᑲᐃᓪᓚᕆᑉᐸᒻᒪᑦ. ᒫᓐᓇᒧᑦ 

ᐱᕙᓪᓕᓗᐊᕌᓗᔅᓯᒪᓐᖏᑦᑎᐊᕐᖓᑦ ᑕᐃᓐᓇ 

ᐊᑭᑦᑎᒎᖓᔪᖅ ᓴᓇᔭᐅᕙᓪᓕᐊᕌᕐᔪᑦᓯᒪᐃᓐᓇᕋᒥ ᑕᐃᒫᒃ 

ᐱᕙᓪᓕᐊᕌᕐᔪᐃᓐᓇᖅᑑᒐᓗᐊᖅ. 

 

ᑕᐃᒪ ᐊᐅᔭᖅ ᑭᓯᐊᓂ, ᐃᓛᒃ, ᐅᐱᕐᖔᖅ ᑭᓯᐊᓂ 

ᐅᒥᐊᖅᑐᓇᖅᓯᑉᐸᑦ ᑕᒪᐅᖓ ᓯᓚᑎᑦᑎᓐᓄᑦ 

ᐃᓱᒪᐃᓐᓇᕿᓕᕐᔫᒥᐊᕐᔪᓐᓂᖅᓴᐅᓂᐊᕐᒥᒐᑦᑕ ᒫᓂ 

ᓯᑭᑑᕐᓇᐃᓐᓇᕋᓗᐊᖅᑎᓪᓗᒍ ᓄᓇᑦᑕ ᓯᓚᑖ. 

ᑕᒪᓐᓇᖃᐃ ᓄᓇᓕᓕᒫᓂᑦ 

ᐊᑐᖅᑕᐃᓐᓇᐅᔪᔅᓴᐅᕙᓐᖏᒻᒪᑕ ᑖᒃᑯᐊ 

ᓂᖏᖅᑕᐅᕌᕐᔪᔅᓯᒪᓐᖑᐊᑕᖅᓯᓇᖅᑐᑦ ᑖᒃᑯᓇᓂᖃᐃ 

ᓄᓇᓕᓐᓂ ᑐᔅᓯᕋᕐᕕᒋᓇᓱᒃᑯᒃᑭᑦ 

ᓄᖑᕈᑎᓯᒪᓕᕐᓂᕐᒥᒍᑦᑕ ᐊᕐᕌᒍ ᑮᓇᐅᔭᐅᑉ ᐊᕐᕌᒍᖓ,  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖑᓚᐅᓐᖏᓐᓂᖓᓂ ᑖᒃᑯᐊᖃᐃ 

ᐃᓚᓐᖓᕋᔅᓴᐅᒐᔭᓐᖏᒃᑲᓗᐊᖅᑲᑦ 

ᐱᕚᓪᓕᑲᓐᓂᕆᐊᖁᓪᓗᒍ ᑕᒪᓐᓇ 

ᐊᑐᕆᐊᓕᐊᖑᕙᓪᓕᐊᒐᓱᒃᑐᖅ 

ᐊᑐᕆᐊᓕᐅᕈᑎᔅᓴᒐᓛᓂᑦ ᖃᐃᑦᑎᔾᔪᓯᐊᖑᕙᑦᑐᑦ 

ᑖᒃᑯᓄᖓ ᒥᑭᓗᐊᖅᐸᑦᑐᓂᓘᒻᒪᑦ ᓴᓇᓐᓇᕐᓂᖓᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᕆᔪᖅ. 

ᐄ, ᑮᓇᐅᔭᖁᑎᖃᒐᓛᑦᑐᒍᑦ ᐊᑐᖅᑕᐅᔪᓐᓇᖅᑐᑦ 

ᑕᒪᒃᑯᓄᖓ ᐊᖅᑯᑎᓄᑦ ᓄᓇᓖᑦ ᓯᓚᑖᓃᑦᑐᓄᑦ. 

ᐊᕐᕌᓂ, ᑐᒃᓯᕋᖅᑐᑦ $1.6-ᒥᓕᐊᓐ ᐅᖓᑖᓂ 

ᑐᒃᓯᕋᓚᐅᖅᓯᒪᔪᑦ $500,000-ᕈᓘᑎᓪᓗᒋᑦ. ᑕᐃᒃᑯᐊ 

ᐊᑐᕈᓐᓇᖅᑐᑦ ᐊᖑᓇᓯᑦᑎᓐᓄᑦ ᐃᖃᓗᒐᓱᑦᑎᓄᑦ 

ᐱᓗᐊᓐᖑᐊᕐᓗᒍ ᐊᑐᖅᑕᐅᔭᕆᐊᖃᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓴᔨᑎᒎᓕᖅᑐᖅ) ᑕᐃᒃᑯᐊ $500,000-ᓕᒫᕋᓗᐃᑦ 

ᐊᕐᕌᒍᑦᑎᓐᓂ ᑕᒪᕐᒥᒃ ᑐᓐᓂᖅᑯᑕᐅᓂᐊᓕᖅᐹᑦ?  

 

>>ᐃᓪᓚᖅᑐᑦ 

 

ᐃᓚᖓᑦ ᑲᑎᒪᔩᑦ: ᐱᔪᒪᑐᐊᕈᕕᑦ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᑦ ᐊᖏᕈᑏᑦ 

ᐊᑎᓕᐅᖅᑕᐅᑉᐸᑕ ᐅᑕᖅᑭᓂᐊᖅᐳᒍᑦ 

ᐆᒃᑐᖅᑐᐃᓐᓇᐅᓯᒪᖅᑰᓕᕐᒪᑕ ᑕᐃᒃᑯᐊ ᓄᓇᓖᑦ. 

ᐸᓐᓂᖅᑑᖅ ᐅᓄᖏᑦᑐᑯᓗᒻᒥᒃ $35,000 

ᐱᓂᐊᖅᓯᒪᓕᕇᖅᑐᑦ. ᖁᔭᓐᓇᒦᒃ, ᐃᒃᓯᕙᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐃᓱᒪᖃᖅᖢᖓ ᐃᒃᓯᕙᐅᑕᐅᓪᓗᖓᓗ ᐱᔪᓐᓇᕐᓂᕋ 

ᐊᑐᕐᓗᒍ ᒫᓐᓇ ᑭᖑᓪᓕᕐᒧᐊᓚᐅᓐᖏᓐᓂᑦᑎᓐᓂ 15-

ᒥᓂᒥᒃ ᓄᖅᑲᖓᑲᐃᓐᓇᕈᒪᓪᓗᖓ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 15:01ᒥ ᑲᔪᓯᒃᑲᓂᖅᑐᑎᓪᓗ 

15:21ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ ᑲᑎᒪᔨᐅᖃᑎᒃᑲ. 

ᒫᓐᓇ ᑲᔪᓯᒋᐊᓚᐅᖅᑕ ᑕᕝᕙᓂ ᒪᑉᐱᖅᑐᒐᖓᓂ K-

6. ᑖᓐᓇ ᐅᖃᖅᑎᑦᑐᓐᓇᖅᓯᒻᒥᔭᕋ ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᑦᓯᕙᐅᑖᖅ. (ᑐᓵᔨᑎᒍᑦ) 2011-

2014 ᐊᐅᓚᓂᕐᒧᑦ ᐸᕐᓇᐅᑎᒥ ᓇᓗᓇᐃᖅᓯᓯᒪᕗᖅ 

ᑳᓐᑐᕌᒃ ᑐᓚᑦᑕᕐᕕᖃᕈᓐᓇᕆᐊᒃᓴᖓᓂᒃ 

ᒥᑦᑎᒪᑕᓕᒻᒥ, ᑲᖏᖅᖠᓂᕐᒥ ᐊᒻᒪᓗ 

ᐃᖃᓗᑦᑑᑦᑎᐊᒥ ᑐᓐᓂᕆᔭᐅᓯᒪᒻᒪᑕ ᐊᒻᒪᓗ 

ᐃᖏᕐᕋᓯᒋᐊᖅᓯᒪᓕᖅᑐᑎᑦ. ᐱᓕᕆᐊᖑᓂᖓ 1 

ᐅᑭᐅᖅᑕᖅᑐᒥ ᐃᖏᕐᕋᔪᓕᕆᓂᕐᒧᑦ 

ᐋᖅᑭᒃᓯᒪᓂᖓᓄᑦ ᕿᒥᕐᕈᔭᐅᓂᖓ 

ᐱᔭᕇᖅᑕᐅᓯᒪᓕᖅᐳᖅ. ᑖᒃᑯᐊ 

ᖃᐅᔨᓴᕈᑎᒥᓂᐅᔪᐃᑦ ᐱᔭᕇᖅᑕᐅᓯᒪᓕᖅᐹᑦ ᐊᒻᒪᓗ 

ᖃᖓ ᓴᖅᑭᑦᑐᒫᖅᐱᒋᑦ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑲᑎᒪᔨ ᓇᓗᓇᐃᖅᓯᔪᓐᓇᖅᐸᖃᐃ 

ᓇᓪᓕᐊᖑᒻᒪᖔᖅ ᒪᑉᐱᒐᖓᓃᓐᓂᖓ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅ 

ᐅᒡᔪᒃ, ᓇᓕᐊᓐᓂᒃ ᒪᑉᐱᖅᑐᒐᕐᒦᒻᒪᖔᖅᐱᑦ 

ᓇᓗᓇᐃᖅᓯᑦᑎᐊᓚᐅᕆᑦ ᑭᐅᔭᐅᑦᑎᐊᕐᓂᐊᕋᕕᑦ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ. (ᑐᓵᔨᑎᒍᑦ) 165-

ᒦᖅᑰᖅᑐᕆᓐᓇ, ᑕᖅᓴᓕᒃ 3-ᖓᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ, 

ᓇᓗᓇᐃᖅᓯᒋᐊᕋᕕᑦ. 

ᒥᓂᔅᑐ ᑕᑉᑑᓇ, ᑐᑭᓯᕕᐅᒃ, ᓇᓂᕕᓯᐅᒃ? ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐋᒡᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᐅᒡᔪᒃ, 

ᓇᓗᓇᐃᕆᐊᒃᑲᓐᓂᓱᖓᑦᑎᐊᖅ? ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ. (ᑐᓵᔨᑎᒍᑦ) 2011-2014 

ᐊᐅᓚᓂᕐᒧᑦ ᐸᕐᓇᐅᑎᑦᑎᓐᓂ ᓇᓗᓇᐃᖅᓯᒪᒻᒪᑦ 

"ᑳᓐᑐᕌᒃ ᑐᓚᑦᑕᕐᕕᖃᕈᓐᓇᕋᔭᕐᓂᖓᓄᑦ ᖃᐅᔨᓴᕐᓃᑦ 

ᒥᑦᑎᒪᑕᓕᒻᒧᑦ, ᑲᖏᖅᖠᓂᕐᒧᑦ ᐊᒻᒪ 

ᐃᖃᓗᑦᑑᑦᑎᐊᒧᑦ ᑐᓐᓂᕆᔭᐅᓯᕐᒪᓕᖅᐳᑦ ᐊᒻᒪᓗ 

ᐱᓕᕆᐊᖑᕙᓪᓕᐊᓪᓗᑎᒃ. ᐱᓕᕆᐊᖑᓂᖓ 1 

ᐅᑭᐅᖅᑕᖅᑐᒥ ᐃᖏᕐᕋᔾᔪᑎᓄᑦ ᕿᒥᕐᕈᓂᖅ 

ᐱᔭᕇᖅᑕᐅᓯᒪᓕᖅᐅᖅ." ᑖᒃᑯᐊ ᖃᐅᔨᓴᕐᓃᑦ 

ᐱᔭᕇᖅᑕᐅᓚᐅᖅᐹᑦ ᐊᒻᒪᓗ ᖃᖓ ᓴᖅᑭᑦᑐᒫᖅᐱᒋᑦ 

ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. 

ᐊᐱᖅᑯᑎᖓᐅᓇ ᑐᑭᓯᒍᒃᑯ, 

ᐊᐱᕆᓇᓱᑐᐃᓐᓇᖅᑰᖅᑐᖅ ᖃᐅᔨᓴᐅᑎᓂᒎᖅ 

ᐱᓕᕆᐊᖃᓐᓂᐊᓚᐅᕋᔅᓯ. ᑕᐃᒃᑯᐊ 

ᖃᐅᔨᓴᐅᑎᐅᓚᐅᖅᑐᑦ ᐱᓕᕆᐊᖑᓯᒪᓕᖅᐹᑦ, 

ᐃᒪᓐᓇᐅᓇ ᐊᐱᕆᓇᓱᖅᑰᖅᑐᖅ ᑕᒻᒪᖏᒃᑯᒪ. 

ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᐱᓯᒪᓐᖏᓇᑦᑎᒍ 

ᐅᑎᕐᕕᒋᔭᕆᐊᖃᓐᓂᐊᖅᑕᕋ ᑕᒪᑐᒧᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 

ᐊᒻᒪᓗᖃᐃ ᑖᒃᑯᐊ ᐊᐱᖅᓱᖅᑕᕗᑦ 

ᐃᑲᔪᖃᑦᑕᕈᓐᓇᕐᒥᔭᕗᑦ ᐊᐱᖅᑯᑎᔅᓴᑦᑎᓐᓂᑦ 

ᑖᒃᑯᓇᓂ ᐸᕐᓇᐅᑕᐅᓯᒪᔪᓂ ᐅᖃᐅᓯᖃᓐᓂᐊᕌᖓᑦᑕ 

ᐅᓇ ᒪᖅᐱᒃᑐᕋᖓᑕ ᓈᓴᐅᑎᖓ 

ᐅᖃᐅᓯᕆᑦᑎᐊᖃᑦᑕᕈᑦᑎᒍ 

ᑭᐅᔭᐅᑦᑎᐊᖃᑦᑕᕐᓂᐊᕐᒥᒐᑦᑕᑕᐅᖅ 

ᐃᑲᔪᖃᑦᑕᕐᒥᓗᑎᒍ ᑭᐅᔭᐅᑦᑎᐊᕈᒪᖃᑦᑕᕋᑦᑕᐃᓛᒃ. 

ᑲᔪᓯᓗᓂ ᒥᔅ ᐅᒡᔪᒃ.  

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. 

ᑖᒃᑯᓄᖓᑦᑕᐅᖅ ᐊᐱᕆᔪᒪᔪᖓ Community 

Access Road, ᐅᓲᑖᐱᐅᑉ ᐊᐱᖅᑯᑎᒋᔭᕋᓗᐊᖓᑕ 

ᐃᓚᖓᓂᒃ. 

 

ᐅᖅᓱᖅᑑᕐᒥ, ᐃᑳᖅᑕᐅᑎᒃᓴᒥ ᕼᐊᕕᒃᑕᖃᐅᕐᒪᑦ 

ᐊᖏᔪᓂᒃ ᑰᒃᑲᒧᖒᖅ ᐃᓕᔭᐅᓂᐊᖅᑐᕕᓂᕐᓂᒃ. 

ᑐᑭᓯᐅᒪᔭᒃᑯᑦ ᑖᒃᑯᐊ ᕼᐊᓇᓕᕈᑎᖃᑦᑎᐊᖏᒻᒪᑕᒎᖅ 

ᑖᑉᑯᑎᒎᓇᖅ Community Access Road-ᑯᑦ 

ᐱᔭᐅᔪᕕᓃᑦ. ᖃᑯᓕᑭᐊᖅ ᐃᓕᔭᐅᔪᒫᖅᐸᑦ 

ᐅᑭᐅᓐᓂᒃ ᒪᕐᕉᓂᓪᓗᑭᐊᖅ ᐱᖓᓱᓂᓪᓗᑭᐊᖅ 

ᑕᐃᑲᓃᓕᕐᒪᑕ ᕼᐊᓇᓕᕈᑎᒃᓴᖃᕋᑎ? ᖃᑯ 

ᑖᒃᑯᓂᖓ ᐱᔭᕇᖅᑕᐅᔪᒫᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᕆᒻᒪᑦ. 

ᐊᔪᓐᖏᑎᒃᑯᕕᖓ ᑐᖏᓕᕋ ᑭᐅᖁᒐᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐃᑳᕈᑦ ᐊᑭᑐᔪᐋᓘᒻᒪᑦ ᐊᖅᑯᑎᕋᓛᓄᑦ ᐊᑐᖅᑐᒃᓴᓂᒃ 

ᑮᓇᐅᔭᓂᒃ ᐊᑐᕐᓂᐊᕈᑎᑦ ᐊᑭᑐᔪᖅᑐᕈᑎᒃᓴᓄᑦ 

ᑭᓯᐊᓂ ᐃᓗᓕᒃᑰᓂᐊᖅᑐᖅ. ᖃᐅᔨᓵᕆᓯᒪᓕᖅᑕᕗᑦ 

ᖃᑦᓯᑖᓚᑐᕋᔭᕐᓂᐊᕐᒪᖔᑦ ᓴᓇᒍᑦᑎᒃᑯ. 

ᑕᐃᒪᓕᖓᕗᒍᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ ᐅᒡᔪᒃ.  

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑖᑉᑯᓇᓂ ᓱᓕ 

ᑕᓗᕐᔪᐊᓂᑦᑕᐅᖅ ᑕᐃᑲᓂ ᖃᔭᕐᓄᑦ ᑐᓚᑦᑕᕕᒃᓴᖅ, 

ᐳᑦᑕᓲᖅ ᑐᓚᑦᑕᕐᕕᒃ, ᐅᑭᐅᓂᑦᑕᐅᖅ ᐊᒥᓱᓂᒃ 

ᑕᐃᑲᓃᓕᕐᒪᑦ ᐃᓕᔭᐅᓇᓱᐊᖃᑦᑕᖅᖢᓂ 

ᕼᐊᓇᒍᑎᖃᑦᑎᐊᖏᓐᓂᖓᓄᑦᑕᐅᖅ 

ᐃᓂᖅᑕᐅᖅᓴᕆᓐᖏᒻᒪᑦ. ᖃᑯᓕᑭᐊᖅ ᑖᓐᓇ 

ᐃᓂᖅᑕᐅᓇᓱᐊᕈᒫᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᐱᕕᖃᖅᑎᒃᑯᕕᖓ ᑐᖏᓕᕋ 

ᑖᔅᓱᒥᖓ ᑭᐅᖁᒐᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓖᓂᒃᑯᐊ ᐊᑕᐅᓯᐅᖏᑦᑐᑦ ᐅᑕᖅᑭᑐᐃᓐᓇᕐᒪᑕ 

ᐳᒃᑕᔪᒃᓴᕈᓗᒃ ᑐᓚᑦᑕᕐᕕᒃ ᑕᐃᑲᓃᒃᑲᓗᐊᖅᑎᓪᓗᒍ, 

ᐅᑕᖅᑭᑐᐃᓐᓇᖅᑐᒍᑦ ᑮᓇᐅᔭᖃᓕᑐᐊᕈᑦᑕ 

ᐃᓕᐅᖃᖅᑕᐅᓂᐊᖅᑐᑦ ᐊᕐᕌᒍ ᐅᖓᓕᐊᒍᓪᓘᓐᓃᑦ. 

ᐱᔭᕐᓂᓐᖏᒐᓗᓐᓂᐊᖅᑐᖅ ᐊᑭᑐᓗᐊᖅᑐᐊᓘᓕᖅᐸᑦ 

ᐊᑭᑐᔪᖅᑐᕈᑎᒃᓴᓄᑦ ᑭᓯᐊᓂ ᐃᓕᖔᕐᓗᒋᑦ. ᒫᓐᓇ 

ᖃᐅᔨᓵᕆᓂᐊᖅᑕᕗᑦ ᑕᒪᑐᒪᓂᓗ ᐊᕐᕌᒍᒥ 

ᐱᓕᕆᐊᕆᓇᓱᓪᓚᕆᓐᓂᐊᕋᓗᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ ᑭᐅᑦᓯᐊᖃᑦᑕᕐᒪᑕ ᑕᑲᒃᑯᐊ. 

ᐊᐱᖅᑯᑎᒐᑦᑕᐅᖅ ᑖᒃᑯᓄᖓ ᓱᓕ ᑐᕌᖓᔪᖅ. 

ᐊᖅᑯᓯᐅᖅᑕᐅᓕᕌᖓᑦᑕ ᓄᓇᓖᑦ ᓱᓕᐊᖅᑕᐅᕕᓐᓄᑦ 

ᑐᕌᖓᓂᖅᓴᐅᖃᑦᑕᕐᒪᑕ ᓄᓇᓕᐅᑉ ᓯᓚᑖᓄᑦ. 

ᖃᖓᒻᒪᕆᒃᑭᐊᖅ ᑕᓗᕐᔪᐊᖅ $80,000-ᒥᒃ 

ᑐᓂᔭᐅᒐᓗᐊᕐᒪᑦ ᐊᖅᑯᓯᐅᓂᐊᖅᖢᑎᕐᖒᖅ 

ᐊᖑᔮᖅᑐᕐᕕᐅᑉ ᒥᔅᓵᓄᑦ Red Fish Lake 

ᑕᓗᕐᔪᐊᖅ ᒥᔅᓵᓄᑦ, Middle Lake-ᑯᑖᓗᒻᒧᑦ 

ᓇᑦᑎᓕᐅᑉ ᑕᓯᖓᓄᓪᓗ. ᑖᒃᑯᐊ ᐱᖓᓱᒻᒪᕇᑦ 

ᐊᖅᑯᓯᐅᖅᑕᐅᓂᐊᕐᒪᑕᒎᖅ 

ᓂᕆᐅᑦᑎᑕᐅᑦᓯᐊᓕᕋᓗᐊᕋᑉᑕ ᑕᓗᕐᔪᐊᓂ,  

ᑭᓯᐊᓂᓪᓕ ᐅᕗᖓ ᓯᓛᓐᓄᐊ ᐊᖅᑯᓯᐅᖅᖢᑎᑦ 

ᐃᓚᐃᓐᓇᖏᓐᓂᓪᓗ ᓴᓇᓗᑎᒃ. ᑖᒃᑯᐊ 

ᖃᐅᔨᓴᖅᑕᐅᖃᑦᑕᖅᐹᑦ ᓴᓇᔭᐅᑦᓯᐊᕆᐊᓴᐃᑦ 

ᐃᓂᖅᑕᐅᔭᕆᐊᒃᓴᐃᑦᑕ. 

 

ᑖᒃᓱᒪ ᐋᓚᓐ ᓚᓐᐴᒃ ᐅᖃᐅᓯᕆᔮᑦ ᐃᓱᒻᒪᕆᐊᓂ, 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᒥᓂᔅᑕ ᐊᕐᕌᒍᑕᒫᑦ ᐅᓂᒃᑳᖃᑦᑕᕐᓗᓂ 

ᒪᓕᒐᓕᐅᕐᕕᒻᒧᑦ ᖃᐅᔨᓴᐃᖃᑦᑕᕐᒪᖔᖅ 

ᑮᓇᐅᔭᖅᑖᖅᑎᑕᐅᓯᒪᔪᓂᒃ 

ᐅᑎᖅᑎᑕᐅᒋᐊᑐᓐᖏᑦᑐᓂᒃ 

ᑮᓇᐅᔭᖅᑖᖅᑎᑕᐅᓗᑎᑦ ᓴᓇᓂᐊᕈᑎᒃ? 

 

(ᑐᓵᔨᑎᒎᕈᓐᓃᖅᑐ) ᓂᕆᐅᓐᓇᖅᐳᑦᑕᐅᖅ 

ᐃᒪᓐᓇᑦᑐᓂ ᐱᓂᐊᖅᑐᑏᖅᑕᐅᓕᕌᕐᖓᑉᑕ 

ᒪᐅᖓᐃᓐᓇᓐᓄᐊᖅ ᑐᓂᔭᐅᓕᕌᕐᖓᑉᑕ 

ᒥᑭᔪᓐᓄᐊᕐᒥᒃ ᐃᓂᖅᑕᐅᓯᒪᓐᖏᑦᑐᒥᒃ ᐊᖅᑯᒻᒥᒃ. 

ᖁᕕᐊᓇᑦᑎᐊᖃᑦᑕᖏᒻᒪ ᖃᓄᖅ 

ᖃᐅᔨᓴᖃᑉᑕᕐᓂᐊᓕᖅᐹᑦ, ᑖᑉᑯᐊ ᑐᓂᓯᓕᕌᕐᖓᑦᑕ 

ᑮᓇᐅᔭᕐᓂᒃ ᑖᑉᑯᓄᖓ ᐊᖅᑯᑎᓄᑦ 

ᓱᓕᐊᖅᑕᕐᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑕᓐᓇ ᐊᐱᕆᖕᒪᑦ. 

ᐃᒃᓯᕙᐅᑖᖅ, ᐅᖃᖅᑲᐅᒐᒪ ᐅᐊᑦᑎᐊ 

ᑮᓇᐅᔭᒐᓛᕈᓗᐃᑦ ᐱᖃᑦᑕᖅᑕᕗᑦ ᐊᖅᑯᑎᐊᓛᓄᑦ 

ᐊᑐᖅᑐᒃᓴᐃᑦ ᑐᒃᓯᕌᕆᔭᐅᔪᕐᔪᐊᖕᒪᕆᐊᓘᖃᑦᑕᕐᒪᑕ 

ᓄᓇᓕᖕᓄᑦ. ᐅᖃᒃᑲᓐᓂᖅᑲᐅᒋᓪᓗᖓ ᑐᒃᓯᕙᐅᑏᑦ 

ᑎᑭᒻᒪ $1.6 ᒥᓕᐊᓐ ᐅᖓᑖᓂᒃᑐᓂᒃ 

ᑐᒃᓯᕋᕐᕕᐅᓚᐅᖅᑐᒍᑦ. ᐊᒻᒪ ᑕᓗᕐᔪᐊᒃᑯᑦ ᑐᒃᓯᕌᖏᑦ 

ᐱᓯᒪᓕᕋᑦᑎᒃᑯᑦ $20,000-ᓂᒃ ᓴᓂᕝᕙᐃᓯᒪᔪᒍᑦ. 

 

ᕼᐋᒻᓚᒃᑯᑦ ᑮᓇᐅᔭᒥᒃ ᑎᒍᒥᐊᕋᒥᒃ ᓴᓇᓂᐊᖅᑐᑦ. 

ᕼᐋᒻᓚᒃᑯᓂᒃᑯᐊ ᑐᒃᓯᕋᐅᑎᓂᒃᓕᐅᕈᒪᒍᑎᒃ 

ᑐᒃᓯᕋᐅᓯᐅᖃᑦᑖᓗᓪᓕᑦ ᐊᖅᑯᑎᓄᑦ ᐊᑐᖅᑐᒃᓴᓂᒃ 

ᑮᓇᐅᔭᑦᑖᖅᑎᑕᐅᖃᑦᑕᕐᓂᐊᕐᒪᑕ. ᐊᖑᓇᓱᒃᑏᑦ  

ᐃᖃᓗᒐᓱᒃᑏᑦ ᓇᒧᓐᖓᐅᕕᒃᓴᖃᑦᑎᒃᑎᐊᕈᒪᒐᒃᑎᒃᑯᑦ 

ᓯᑯᓕᐊᕈᓐᓇᑎᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᕙᓃᒃᑲᑦᑕ K-6 ᒪᑉᐱᖅᑐᕋᖓᓂ, ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐅᓲᑖᐱᐅᑉ 

ᐊᐱᖅᑯᑎᒋᖅᑲᐃᔭᖏᑦᑕ ᐊᔾᔨᐸᓗᖏᑦ, ᒥᔅ ᐅᒡᔫᓪᓗ 

ᓄᓇᑦᓯᐊᖑᓱᖓᖅᑎᓪᓗᑕ 

ᐊᖅᑯᑎᐊᓛᖑᓂᕋᖅᑕᐅᓚᖅᓯᒪᔪᓂᒃᑯᐊ. 

ᐱᔭᕇᖅᑕᐅᓯᒪᓐᖏᑎᓪᓗᒋᑦ ᖃᒪᓂᑦᑐᐊᖅᑕᐅᖅ 

ᑕᐃᒫᑐᐃᓐᓇ ᑐᒃᓯᕋᐅᑎᓂᒃ ᓴᖅᑭᑦᑎᓂᐊᖅᑐᑦ 

ᐊᖅᑯᓯᐊᕆᔭᐅᓯᒪᔭᖓ ᐱᐅᓂᖅᓴᐅᓕᕈᓐᓇᕐᓂᐊᕐᒪᑦ. 

 

ᐃᓐᓇᕐᓂᒃ ᐅᖃᖅᑐᖃᖃᑦᑕᖅᑐᑦ, ᐃᖃᓪᓕᐊᖅᑏᑦ 

Prince River ᐃᖃᓪᓕᒍᒪᒡᒎᒻᒪᑕ 

ᐊᖅᑯᓯᐅᕈᒪᒡᓗᑎᒃ ᐊᖅᑯᓯᐅᖁᔨᓪᓗᑎᒡᓗ ᑕᑉᐸᐅᖓ, 

ᓄᓇᓕᓐᓂᑦ ᐊᒻᒪᓗ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ 

ᑐᓴᖅᑕᐅᔭᕆᐊᖃᖅᑐᑦᓴᐅᖕᒥᔪᖅ. ᐊᖑᓇᓱᒃᑏᑦ 

ᐃᖃᓗᒐᓱᒃᑏᓪᓗ ᐃᖕᒥᓂᒃ ᒪᑭᒪᑎᑦᑎᓲᖑᖕᒪᑕ 

ᐃᓚᒥᓂᒡᓗ ᓂᕿᒃᓴᖅᓯᐅᖅᑎᐅᖃᖅᖢᑎᓪᓗ. 

ᐅᐸᒐᕐᓂᖏᓐᓂᖏᓐᓄᑦ ᐊᖅᑯᑎᓂᒃ 

ᑕᑯᒃᑲᓐᓂᕈᒪᒐᓗᐊᖅᑐᒍᑦ. 

 

ᖃᒪᓂᑦᑐᐊᕐᒥ ᖃᐅᔨᒪᑦᑎᐊᓂᐊᕐᒪᑕ ᑭᐅᔭᕐᓂ 

ᐊᐱᕆᔪᒪᔪᖓ. ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᔪᑦ, 

ᐱᖁᔨᕗᖔᕐᒥᒃ ᓴᖅᑭᑦᑎᖃᑦᑕᖅᓯᒪᔪᖓ ᐅᕗᖓ, 

ᐃᓚᖓ ᑐᓚᒃᑕᕐᕕᖕᒥᒃ ᐱᑕᖃᖁᓪᓗᒍ ᑮᓇᐅᔭᖅᑎᒍᑦ 

ᐃᑲᔪᖃᑦᑕᕈᓐᓇᕐᒪᑕ ᖃᒪᓂᑦᑐᐊᕐᒥᐅᑦ. ᑖᒃᑯᐊ 

ᑎᑎᖅᑲᑦ ᓴᖅᑭᑕᐅᑎᓪᓗᒋᑦ ᖃᒪᓂᑦᑐᐊᕐᒥᐅᑦ  

ᑐᒃᓯᕌᖃᖅᓯᒪᔪᑦ ᑐᓚᒃᑕᕐᕕᑦ ᐊᓯᐊᓄᑦ 

ᓅᑕᐅᖁᓪᓗᒍ. ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, 

ᑎᑎᖅᑲᑦ ᐱᔭᐅᓯᒪᓕᕐᒪᖔᑕ, ᓄᑦᑎᕆᖁᔨᔪᓪᓗ 

ᐸᐃᒃᐹᑦ ᐱᓯᒪᔭᐅᓕᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ.. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᐊᐱᖅᑯᑎᒋᖕᒪᒍ. 

ᑭᓐᖒᒪᔭᐅᔪᑦ ᐱᔭᐅᔪᒪᔪᓪᓗ ᖃᐅᔨᒪᔭᕗᑦ. 

ᑮᓇᐅᔭᓂᒃ ᐊᖅᑯᑎᐊᓛᓄᑦ ᐊᑐᖅᑐᒃᓴᓂᒃ 

ᐅᖃᐅᓯᖃᖅᑎᓪᓗᑕ ᐅᓄᖏᑦᑐᓪᓛᓘᒻᒪᑕ. 

ᑐᓚᑦᑕᕐᕕᓪᓚᕆᒃᔪᑎᒃᓴᖃᔮᓐᖏᑦᑎᐊᖅᑐᒍᑦ ᒫᓐᓇ., 

ᑕᐃᒪᐃᑦᑐᓕᐅᕈᓐᓇᖏᑦᑎᐊᖕᒪᕆᒃᑐᒍᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᒪᓂᑦᑐᐊᖅ 

ᐃᑲᔪᖅᑐᔾᔪᐋᒻᒪᕆᐋᓘᓯᒪᔪᖅ ᓄᓇᕗᒻᒧᑦ. ᒐᕙᒪᒃᑯᑦ, 

ᕼᐋᒻᓚᒃᑯᑦ ᑭᒡᒐᖅᑐᖅᖢᒋᑦ, ᑲᓇᑕᐅᑉ 

ᒐᕙᒪᒃᑯᖏᑦᑎᒍᑦ ᐃᑲᔪᖅᑕᐅᔪᒥᓇᖅ. ᑖᓐᓇᓕ 

ᐅᖃᐅᓯᒃᓴᑐᐃᓐᓇᖅ. ᐊᓯᖏᓐᓂᒃ 

ᑮᓇᐅᔭᖅᓯᐅᓐᓂᐊᖅᐳᒍᑦ ᐱᔭᐅᔪᒪᔪᑦ 

ᖃᒪᓂᑦᑐᐊᕿᒥ ᓴᖅᑭᑉᐸᓪᓕᐊᓂᐊᒻᒪᑕ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᐊᕐᒪᑕ ᐊᖑᓇᓱᒋᐊᖅᑎᒋᕙᒃᑕᕗᑦ. 

 

ᐅᓇ ᐊᐱᖅᑯᑎᒋᔪᒪᔭᕋ ᐃᖏᕐᕋᔾᔪᑎᓕᕆᓂᕐᒧᑦ 

ᐊᑐᐊᒐᑦ ᐸᕐᓇᐅᑏᓪᓗ ᒪᒃᐱᒐᖅ 164-ᒥ, 

ᒪᕐᕈᐃᖑᒻᒪᑕᐃᒃᑯᐊ ᓴᒃᑯᓐᖑᐊᑯᓗᐃᑦ, ᐃᓚᖓᑦ  

ᐅᖃᖅᓯᒪᓪᓗᓂ ᐊᑦᑕᓇᔾᔭᐃᖅᓯᓯᒪᖁᓪᓗᒋᑦ 

ᓄᓇᕘᒥᐅᓕᒫᑦ. ᐱᖓᔪᖓ, ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᕐᓗᑎᒃ ᐊᖅᑯᑏᑦ, 

ᒥᕝᕖᑦ, ᑐᓚᒃᑕᕝᕕᐊᓛᑦ ᓴᓇᔭᐅᔪᓐᓇᓐᓂᐊᒻᒪᑕ. 

ᑲᔪᓯᑎᑕᐅᔪᒥᓇᖅ ᖃᒪᓂᑦᑐᐊᒻᒥᑦ ᐱᓗᐊᓪᓗᒍ. 

ᐱᖁᔨᕗᖔᓕᐅᓚᐅᕐᒪᑕᐃᒃᑯᐊ ᐊᒻᒪᓗ ᐱᖁᔨᕗᖔᑦ 

ᒪᓕᒐᓕᐅᕝᕕᒻᒧᑦ ᓴᖅᑭᓯᒪᓪᓗᒋᑦ. 

 

ᓇᓗᓇᐃᖅᑕᐅᖁᕙᕋ ᓈᓚᒃᑕᐅᒐᑦᑕᓗ 

ᑕᓚᕖᓴᖅᑕᐅᒐᑦᑕᓗ, ᒥᕝᕕᐅᑉ ᐅᑕᖅᑭᕕᐅᓪᓗ 

ᒥᒃᓵᓅᖓᔪᒥᒃ ᐊᐱᖅᑯᑎᖃᕈᒪᒻᒥᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ, ᒥᔅᑕ 

ᐊᐅᐸᓪᓗᒃᑐᖅ. ᑖᓐᓇ ᖃᓂᑦᓴᓪᓚᕆᒻᒪᑦ 

ᐊᖓᔪᖅᑳᖃᕝᕕᒻᒨᖓᑲᓴᑦᓯᐊᖅᑐᖅ, ᑭᓯᐊᓂ 

ᖄᖐᓐᓇᖅᑎᓚᖓᔭᕋ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᑭᓯᒋᐊᕈᑎᒃᓴᓂᒃ ᐱᓯᒪᖏᓐᓇᒪ, 

ᐱᖁᑎᔾᔪᐊᓅᖓᒻᒪᑕ. ᖁᔭᓐᓇᒦ,ᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑕᑉᑑᓇ. 

ᐅᕙᓃᒃᑲᑦᑕ ᒪᒃᐱᖅᑐᕋᖓᓂ K-6; ᒥᔅᑕ 

ᐊᐅᐸᓗᒃᑐᖅ, ᐱᔭᕆᖅᑰᕋᕕᑦ? ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐱᖁᑎᕐᔪᐊᓅᖓᔪᑦᓴᐅᔫᖓᓗᖅ, ᐃᒪᓐᓇ 

ᐊᐅᓚᓕᕐᒪᑦ ᖃᖓᑕᔫᒃᑯᕖᑦ ᑲᖏᖅᖠᓂᓪᓕ 

ᐱᔾᔪᑎᒋᓪᓗᒍ, ᐱᓕᕆᐊᖑᒻᒪᑦ 

ᖃᖓᑦᑕᕝᕕᖓᓅᖅᐸᓪᓕᐊᔪᖅ. 

ᑐᑭᓯᒋᐊᖅᑎᑦᓯᒍᓐᓇᖅᑮᑦ ᑖᓐᓇ 

ᖃᓄᐃᓕᖓᓕᕐᒪᖔᑦ ᐊᒻᒪᓗ ᖃᖓ 

ᐱᐊᓂᒃᑕᐅᒐᔭᕐᖑᐊᒻᒪᖔᑦ ᑕᒪᓐᓇ 

ᐱᐅᓯᒋᐊᖅᑕᐅᓯᒪᔪᖅ. ᐊᒃᓱᕈᓐᓇᕈᓘᔭᓚᐅᒻᒪᑦ,  

ᐊᑕᐅᑦᓯᒃᑯᑦ ᒥᖃᑦᑕᖅᑎᓪᓗᒋᑦ ᖃᖓᑕᔫᑦ. ᑕᒪᓐᓇ 

ᐱᓕᕆᐊᖑᐃᓐᓇᖅᑐᑦᓴᐅᔫᒐᓗᐊᖅ ᑭᓯᐊᓂ 

ᑐᑭᓯᒋᐊᕆᐊᖃᕋᑦᑕ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ, ᒪᓕᒐᓕᐅᖅᑎ 

ᐊᐱᕆᔪᖅ. ᐃᒃᓯᕙᐅᑖᖅ, 2014-ᒥ 

ᐱᐊᓂᒃᑕᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑕᑉᑑᓇ. 

ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐱᔾᔪᑎᒋᓗᐊᖅᖢᒍ, ᐃᓛᓐᓂ 

ᐊᕗᖓᑲᓪᓚᕈᓗᒻᒪᕆᐋᓗᒃ ᐃᒡᓗᖔᖓᓄᒐᓚᒃ 

ᓄᖅᑲᕝᕕᖃᓲᖑᒻᒪᑕ ᖃᖓᑕᓲᑦ ᑎᑭᒃᑳᖓᒥᒃ. 

ᐃᓚᖏᓪᓗ ᐋᓐᓂᐊᕝᕕᒻᒥᓐᖔᖅᑐᕕᓃᑦ 

ᐃᓐᓇᐅᓂᖏᑦ, ᑕᐃᑲᓃᑲᓪᓚᒻᒪᔅᓱᓕ ᐱᓇᓱᐊᕈᓯᐅᑉ 

ᐃᒃᑮᕐᓇᖃᑦᑕᖅᑐᓂᓗ. 

 

ᐃᓐᓇᐃᑦ ᐋᓐᓂᐊᕝᕕᒻᒥᓐᖔᖅᑐᕕᓃᑦ, ᐃᓚᖓᓂᖃᐃ 

ᐃᓱᒪᔫᓪᓗᐊᖅᐳᑦ ᐃᖏᕐᕋᔾᔪᑎᑕᖃᕋᔭᒻᒪᖔᑦ 

ᐱᓱᒋᐊᒃᓴᖅ ᓴᐱᓗᐊᖅᑐᓄᑦ ᑎᑭᒃᑳᖓᑕ ᓂᐅᒑᖓᑕ. 

ᖃᓄᖅ ᑕᐃᒃᑯᐊ ᑲᒪᒋᔭᐅᑦᑕᒻᒪᖔᑕ 

ᑐᓴᕈᒪᓐᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᐹᓯᑕᖃᖅᑐᖅ 

ᐊᑐᖅᑕᐅᖃᑦᑕᖅᑐᑦ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4102 

ᖃᖓᑦᑕᕆᐊᕐᕕᒋᓂᐊᖅᑕᖏᓐᓄᑦ, ᐱᒡᒐᕈᑎᓖᓪᓗ 

ᐊᒻᒪᓗ ᐃᓐᓇᐅᓗᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᑕᑉᑑᓇ ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᕐᒥᒐᒪ ᑕᒡᕙᓃᓐᖏᑦᑑᒐᓗᐊᖅ. 

ᐱᔾᔪᑎᖃᖅᑐᖅ ᖃᐅᔨᒪᓪᓗᖓ ᖃᖓᑕᔫᒃᑯᕕᒃ 

ᓇᓯᐅᑎᖃᕈᓘᔭᖃᑦᑕᕐᖓᑦ ᐱᖁᑎᖃᐅᖅᓱᓂᓗ. 

ᐊᐅᓚᑦᓯᖃᑦᑕᖅᑐᑦ ᖃᖓᑕᔫᒃᑯᕕᒻᒥᒃ ᐊᒻᒪᓗ ᓄᑖᑦ 

ᓄᓇᓯᐅᑏᑦ ᐊᒥᓱᕈᖅᐸᓕᐊᓪᓗᑎᑦ ᐅᑭᐊᒃᓵᖅ 

ᑕᑯᖃᑦᑕᖅᑕᕗᑦ. 

 

ᐊᒥᓲᒻᒪᑕ ᓄᓇᕗᒻᒥ ᓇᒻᒥᓂᖃᖅᑐᑦ 

ᐃᑲᔪᖅᓱᐃᔨᐅᔪᑦ. ᖃᖓᑕᔫᒃᑯᕕᓕᕆᔩᑦ 

ᑐᒃᓯᕋᐅᑎᓂᑦ ᖃᓄᖅ ᓄᓇᓯᐅᑎᓂᑦ 

ᖁᔭᓈᕆᖃᑦᑕᖅᑲᑦ? ᖃᓄᕐᓕ ᐃᒋᑦᒥᓂᐊᕐᓗᓂ 

ᓄᓇᓯᐅᒻᒥᑦ ᖃᓄᖅ ᐊᑐᐊᒐᖃᖅᑲᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᒪᒃᑯᐊ ᐃᒋᑕᐅᓂᖏᑦ ᒐᕙᒪᒃᑯᑦ 

ᐱᖁᑎᖏᑦ ᐊᓯᐊᒍᑦ ᑲᒪᒋᔭᐅᖃᑦᑕᖅᑐᑦ ᓄᓇᓖᑦ 

ᒐᕙᒪᓕᕆᔨᖏᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕᐃᑦ ᑲᑎᒪᔨᖏᓐᓂ ᑭᒡᒐᑐᖅᑕᐅᒻᒪᑕ 

ᐊᓯᖏᓐᓃᒃᑲᓗᐊᖅᑎᓪᓗᒍ ᐱᓕᕆᕕᐅᔪᒥᑦ. ᒐᕙᒪᒃᑯᑦ  

ᑕᐱᕇᓪᓗᑎᑦ ᐃᓱᒪᓕᐅᕆᐊᖃᕐᒪᑕ ᐊᑐᐊᒐᖅ 

ᐃᓱᒪᒃᓴᖅᓯᐅᕈᑕᐅᒋᐊᖃᕐᒪᖔᑦ. 

 

ᖃᕋᓴᐅᔭᒃᑯᑦ ᐊᑭᕋᖅᑐᓚᐅᕐᒪᑕ ᒐᕙᒪᒃᑯᑦ 

ᐱᖁᑎᖏᑦ ᐃᒋᑕᐅᓂᐊᖅᑐᑦ ᐊᑐᓂ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ. ᓂᐅᕕᖅᑎᑦᓯᔪᓐᓇᖅᑐᑦ 

ᖁᔭᓈᕐᓗᒋᓪᓘᓐᓃᑦ ᕼᐋᒻᓚᒃᑯᑦ 

ᓯᕗᓪᓕᐅᔾᔭᐅᖃᑦᑕᕐᒪᑕ. ᐊᓯᖏᑦ ᓇᒻᒥᓂᖃᖅᑐᑦ 

ᐊᑭᑦᑐᕋᐅᑎᒍᓐᓇᖏᒻᒪᑕ ᐊᒻᒪᓗ 

ᓄᓇᓯᐅᖅᑎᑖᖅᑎᑕᐅᔪᓐᓇᖅᓱᑎᒃ ᐊᕐᕌᒍᑕᒫᑦ. 

 

ᑕᐃᒪᐃᑦᑎᓪᓗᒍ, ᒥᓂᔅᑕᐅᔪᖅ 

ᐃᓱᒪᒃᓴᖅᓯᐅᕈᑎᖃᕆᐊᖃᖅᑰᖅᑐᖅ ᕿᒥᕐᕈᓗᒍ 

ᐊᑐᐊᒐᖅ ᑕᒪᑐᒧᖓ ᐅᖃᐅᓯᖃᖅᑐᖅ. ᑖᓐᓇ 

ᐊᑐᖅᑕᐅᒍᓐᓇᓂᖅᓴᐅᖂᒻᒪᑦ ᐊᑐᐊᒐᐃᑦ 

ᓂᐅᕐᕈᑎᖃᓂᐊᕐᓗᓂ ᒐᕙᒪᒃᑯᑦ ᐱᖁᑎᑐᖃᖏᓐᓂ. 

ᐅᖃᕐᕕᒋᓗᒋᑦ ᒥᓂᔅᑕᐅᖃᑎᑎᑦ ᑕᖅᑲᖃᒃᑯᐊ 

ᐱᐅᓯᕚᓪᓕᑎᑦᓯᖁᔨᓪᓗᑎᑦ ᐃᓕᑦᓯᓂ 

ᑕᐅᑐᖃᑦᑕᕐᒪᑕ ᑭᓐᖒᒪᒋᔭᖏᓐᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪᓗ ᐊᐱᕆᔪᖅ ᖁᔭᓐᓇᒦᒃ. 

ᓲᖃᐃᒻᒪ ᕿᒥᕐᕈᒍᓐᓇᑎᐊᖅᑕᕗᑦ ᐱᕕᖃᕈᑦᑕ 

ᐊᖏᔪᖅᑲᐅᑎᓅᕈᓐᓇᓂᐊᖅᑕᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᑎᖁᑎᖃᕈᓐᓃᕋᑦᑕ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕋᔪᓕᕆᔨᒃᑯᓪᓗ. ᐱᓕᕆᕕᒻᒧᑦ 

ᓇᐃᓪᓕᑎᖅᓯᒪᔪᑦ. ᐃᖏᕐᕋᔪᓕᕆᔨᒃᑯᑦ. ᑲᑎᓪᓗᒋᑦ 

ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ, $24,899,000. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. K-3-ᒨᕐᓗᑕ. (ᑐᓵᔨᑎᒍᑦ) 

ᐱᓕᕆᕕᒻᒧᑦ ᓇᐃᓪᓕᑎᖅᓯᒪᔪᑦ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᐊᑭᓕᐅᑎᑦ ᐃᓗᓕᖏᑦ. ᑲᑎᓪᓗᒋᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ, $61,077,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ 

ᐱᐊᓂᒃᑲᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᒥᓂᔅᑕ ᖁᔭᓐᓇᒦᒃ 

ᑖᑦᓱᒥᖓ ᐱᓕᕆᖃᑎᒋᔪᓐᓇᕋᑖᕋᑦᑎᒍ ᒫᓐᓇ 

ᐅᒃᑯᐊᖅᓯᔾᔪᑎᒥᑦ ᐱᕕᖃᖅᑎᑉᐸᒋᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᕈᒪᕙᒃᑲ ᑲᑎᒪᔨᕋᓛᑦ ᐃᓛᒃ 

ᑲᑎᒪᑐᐃᓐᓇᖅᑐᑦ. ᑕᐃᒫᒃ ᐋᖅᑭᑎᐊᖅᓯᒪᔪᓂᑦ 

ᐊᐱᖅᓲᑎᖃᖃᑦᑕᕋᑖᕐᒪᑕ ᐅᖃᐅᓯᖃᕋᑖᕐᒪᑕᓗ. ᐄ, 

ᑕᐃᒪ ᐱᐅᓯᕚᓪᓕᖅᑎᒐᓱᐊᖅᑐᐃᓐᓇᐅᒐᑦᑕ 

ᓈᒻᒪᓈᖅᑕᕐᓂᖅᓴᐅᖁᓪᓗᒋᓪᓗ ᖁᔭᒋᔭᒃᑲ ᑕᒪᒃᑯᐊ 

ᒪᑐᐃᖓᑦᑎᐊᖅᑐᑎᒃ ᓂᓪᓕᖃᑦᑕᕋᑖᖅᑐᑦ. 

 

ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᐊᖓᔪᖅᑲᐅᑎᒃᑲ 

ᐊᒃᓱᕈᖅᑐᑎᒃ ᑖᒃᑯᓇᓐᖓᑦ ᐋᖅᑭᔅᓱᐃᓚᐅᕐᒪᑕ 

ᑕᒪᓐᓇ ᐱᔭᕆᐊᑐᑲᓪᓚᒻᒪᑦ ᐋᖅᑭᒃᓱᐃᓂᖅ, 

ᖁᔭᒋᑦᑎᐊᖅᑕᒃᑲ ᑕᒪᒃᑯᐊ ᐃᑲᔪᓚᐅᖅᑐᑦ. 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᑕ ᑕᑉᑑᓇ. 

ᖁᔭᓐᓇᒦᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑎᖁᑎᑎᑦ.  

ᐃᖅᓱᖅᑏ, ᒫᓐᓇ ᑖᒃᑯᐊ ᐃᑲᔪᑲᐃᓐᓇᕈᓐᓇᕈᕕᒋᑦ 

ᐊᓯᐊᓅᖅᐸᓪᓕᐊᑲᐅᑎᒋᓂᐊᕋᑦᑕ. 

 

ᖁᔭᓐᓇᒦᒃ, ᐃᖅᓱᖅᑏ. ᒫᓐᓇ ᒥᓂᔅᑕᕆᔭᐅᔪᖅ 

ᓄᓇᕗᑦ ᓯᓚᑦᑐᖅᓴᕐᕕᒻᒥ, ᒥᔅᑕ ᓯᐅᑦᓴᒃ ᑕᑲᓄᖓ 

ᐊᐱᖅᓱᖅᑕᐅᕕᒻᒨᕐᓗᓂ ᐅᒃᑯᐃᖅᓯᔾᔪᑎᒥᓂᒃ 

ᑲᔪᓯᑎᒋᐊᕈᓐᓇᖁᓪᓗᒍ. 

 

(ᑐᓵᔨᑎᒍᑦ) ᒥᓂᔅᑕ ᓯᐅᑦᓴᒃ, ᑲᔪᓯᒋᐊᕈᓐᓇᖅᑐᑎᑦ 

ᒪᑐᐃᖅᓯᔾᔪᑎᓐᓄᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᓄᓇᕗᑦ ᓯᓚᑦᑐᖅᓴᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ 

ᑲᑎᒪᔨᕋᓛᖁᑎᑎᓪᓗ. ᐃᒃᓯᕙᐅᑖᖅ, ᖁᕕᐊᓱᑉᐳᖓ 

ᐅᓪᓗᒥ ᑕᕝᕙᓃᒍᓐᓇᕋᒪ ᐅᖃᐅᓯᖃᕐᓂᐊᖅᑎᓪᓗᑕ 

2013-14 ᑮᓇᐅᔭᖅᑑᑎᒃᓴᓂᑦ ᐊᒻᒪᓗ 

ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ. ᐱᓕᕆᖃᑎᒌᒍᒪᓂᐊᖅᐳᖓ 

ᑖᒃᑯᓂᖓ ᑕᒪᑉᑕ ᖁᕝᕙᕆᐊᕐᓗᒋᑦ ᐱᓗᐊᖅᑐᒥᑦ 

ᑐᕌᖓᔪᑦ ᓯᓚᑦᑐᖅᓴᕐᕕᒻᒧᑦ. 

 

ᑖᒃᑯᐊ ᑮᓇᐅᔭᖅᑑᑎᒃᓴᐃᑦ ᐃᓚᖃᖅᑐᑦ 

ᐃᑲᔫᑕᐅᖃᑦᑕᖅᑐᒥᑦ $31.8 ᒥᓕᐊᓐ ᐊᒻᒪᓗ $3.9 

ᒥᓕᐊᓐ ᐃᓕᓐᓂᐊᖅᑐᓄᑦ ᐃᓯᕈᑎᒃᓴᐃᑦ ᐊᒻᒪᓗ 

ᐊᓯᖏᑦ $8.5 ᒥᓕᐊᓐ ᐊᓯᖏᓐᓂᑦ ᐱᔭᐅᔪᑦ. ᑖᒃᑯᐊ 

ᐅᓄᖅᓯᒋᐊᕈᑕᐅᔪᑦ ᐱᔾᔪᑎᖃᖅᑐᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᑦ ᐊᖏᖃᑎᒌᒍᑎᓂᑦ ᐊᒻᒪᓗ 

ᑕᐃᒃᑯᓄᖓ ᐊᖅᑯᑎᐅᓇᕋᖅᑕᐅᔪᖅ 

ᐃᓕᓐᓂᐊᕌᓂᓚᐅᖅᑐᑦ ᑕᒪᒃᑯᐊ 

ᐋᖅᑭᑦᑕᐅᓯᒪᖃᑦᑕᖅᑐᑦ ᐊᖓᔪᖅᑳᒥᒃ ᖃᐅᔨᓴᕐᕖᑦ 

ᐊᒻᒪᓗ ᑕᒪᒃᑯᐊ ᓯᓂᑦᑕᕐᕕᐅᔪᑦ ᐃᓕᓐᓂᐊᕐᕖᑦ. 

ᑖᒃᑯᐊ ᐸᕐᓇᐅᑎᕗᑦ ᐱᓕᕆᐊᒃᓴᑦ ᓇᓗᓇᐃᔭᐃᔪᖅ 

ᖃᓄᖅ ᑮᓇᐅᔭᖅᑑᑎᒃᓴᓂᒃ ᐊᑐᕐᓂᐊᕐᒪᖔᑕ 

ᓯᓚᑦᑐᖅᓴᕐᕖᑦ. 

 

ᑖᒃᑯᐊ ᑕᒪᑉᑕᒥ ᐱᓕᕆᐊᒃᓴᐅᔪᑦ ᐋᖅᑭᒃᓱᐃᓯᒪᒻᒪᑕ 

ᒪᕐᕉᓐᓂᒃ ᑐᕌᒐᐅᔫᓐᓂᒃ ᓯᓚᑦᑐᖅᓴᕐᕕᒻᒥ  

ᐃᓕᓐᓂᐊᖅᑎᑦᑎᓂᕐᒧᑦ. ᑖᒃᑯᑎᒎᓇ 

ᓯᓚᑦᑐᖅᓴᕐᕕᑎᒍᑦ ᐃᑲᔪᖅᑎᒋᔭᑎᒍᓪᓕ ᑕᒪᒃᑯᐊ 

ᐅᓄᖅᓯᒋᐊᕈᒪᒐᑦᑎᒍ ᖁᑦᑎᓂᖅᓴᓂᒃ ᐃᓕᓐᓂᐊᖅᑐᑦ 

ᐃᖅᑲᓇᐃᔮᔅᓴᒥᓄᑦ ᐃᓕᓐᓂᐊᖅᐸᓪᓕᐊᔪᑦ. 

ᐃᑲᔪᖅᑎᒋᓪᓗᒋᑦ ᒐᕙᒪᒃᑯᑦ ᐱᓕᕆᕕᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᐃᑦ ᐊᒻᒪᓗ 

ᓴᓇᕝᕕᔾᔪᐊᖑᔪᑦ ᑕᒪᒃᑯᐊ ᐱᒻᒪᕆᐅᒻᒪᑕ 

ᓯᓚᑦᑐᖅᓴᕐᕕᒃ ᒪᓕᒐᓱᐊᖅᑎᓪᓗᒍ ᑐᕌᖅᑕᒥᓂᒃ 

ᓯᓚᑦᑐᖅᓴᕐᕕᒃ ᐱᕈᖅᐸᓪᓕᐊᑎᑦᑎᒻᒪᑦ, 

ᓯᓚᑦᑐᖅᓴᕐᕕᔾᔪᐊᒃᓴᒥᑦ ᓄᓇᕗᒻᒥ. ᑖᒃᑯᐊ 

ᑮᓇᐅᔭᖅᑖᖃᑦᑕᖅᑐᑦ Royal Bank of Canada 

ᐊᒻᒪᓗ ᓄᓇᓖᑦ ᐃᓕᓐᓂᐊᖅᑎᑦᑎᓂᕐᒧᑦ 

ᑲᑐᔾᔨᖃᑎᒌᖏᑦ ᐊᒻᒪᓗ Grant McEwen 

ᓯᓚᑦᑐᖅᓴᕐᕕᔾᔪᐊᖓᓂ ᐊᒻᒪᓗ ᑕᐃᒃᑯᓇᓐᖓᑦ 

ᑮᓇᐅᔭᓕᕆᔨᒃᑯᓐᓂᑦ ᑖᒃᑯᐊ ᐱᐊᓂᑉᐸᓪᓕᐊᔪᑦ 

ᐃᓕᓐᓂᐊᖅᑐᓂᒃ. 

 

ᓯᓚᑦᑐᖅᓴᕐᕕᒃ ᒫᓐᓇᐅᔪᖅ ᕿᓂᖅᑐᖅ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᑖᒃᑯᐊ 

ᐊᑐᖅᑕᐅᓂᐊᖅᑐᓂᒃ ᐃᓕᓐᓂᐊᕐᓂᐊᓕᓵᖅᑐᓂᒃ 

ᑲᒪᔩᑦ ᐃᓕᓴᕆᔭᐅᔾᔪᑎᒃᓴᖏᓐᓂᑦ ᑖᓐᓇ 

ᓯᓚᑦᑐᖅᓴᕐᕕᒃ ᐃᓚᖃᖅᑐᖅ ᐱᖅᑯᓯᓕᕆᕕᒃ ᑖᓐᓇ 

ᓄᑖᖑᓪᓗᓂ ᐃᓕᑕᖅᓯᓯᒪᔪᑦ ᐱᒻᒪᕆᐅᓂᖏᓐᓂᑦ 

ᐃᓄᐃᑦ ᐃᓕᖅᑯᓯᖏᑦ. 

 

ᓄᓇᕗᑦ ᓯᓚᑦᑐᖅᓴᕐᕕᒃ ᑖᒃᑯᐊ 

ᐋᖅᑭᐅᒪᑎᓐᓂᐊᖅᑕᕗᑦ ᐃᓕᓐᓂᐊᖅᑐᑦ 

ᐱᖅᑯᓯᓕᕆᕕᒻᒥ. ᑕᐃᒪ ᐃᓕᓐᓂᐊᖅᑎᓄᑦ 

ᐅᐸᑦᑕᐅᒍᓐᓇᕐᓂᐊᕐᒪᑦ ᐃᓕᓐᓂᐊᕐᕕᐅᓗᓂ ᐃᓄᐃᑦ 

ᐅᖃᐅᓯᖏᓐᓂᑦ, ᐅᑉᐱᕆᔭᖏᓐᓂᑦ, 

ᐃᓕᓴᕆᔭᖏᓐᓂᓪᓗ ᐊᖏᕈᑕᐅᓯᒪᔪᓂᑦ ᐃᓄᐃᑦ 

ᐱᖅᑯᓯᖏᓐᓄᑦ. ᑲᔪᓯᓯᒪᓂᐊᖅᑐᒍᑦ 

ᐋᖅᑭᒃᓱᐃᕙᓪᓕᐊᓗᑕ ᑲᖏᖅᑐᒑᐱᒻᒥ ᐊᓯᖏᓐᓂᓪᓗ 

ᖃᖓᑦᑕᖅᑎᑕᐅᓯᒪᔪᒃᑯᑦ ᑕᒪᒃᑯᐊ 

ᑐᓴᖅᑎᒍᓐᓇᕈᒪᓪᓗᒋᑦ ᐊᒥᓱᐃᑦ ᐃᓄᐃᑦ ᑖᒃᑯᐊ 

ᐊᑐᕈᓐᓇᖅᑐᑦ ᐃᓄᐃᑦ ᐱᖅᑯᓯᖏᓐᓂᑦ ᑕᒫᓂ 

ᐅᓪᓗᒥ ᐃᓅᓕᖅᑎᓪᓗᑕ. 

 

ᓯᓚᑦᑐᖅᓴᕐᕕᒃ ᐊᖏᓪᓕᒋᐊᖅᓯᒪᔪᖅ ᓄᓇᓕᓐᓂ 

ᐃᓕᓐᓂᐊᕈᑕᐅᔪᓂᑦ ᐃᓕᓴᐃᔨᒃᓴᓄᑦ  

ᐃᑲᔪᖅᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᕗᑦ. 2006-

ᒥᓂᑦ 79-ᖑᔪᑦ ᐃᓕᓐᓂᐊᕌᓂᒃᓯᒪᓕᖅᑐᑦ 

ᓄᓇᓕᓐᓂᑦ, ᑖᒃᑯᐊ ᒪᓕᑦᑐᒋᑦ 

ᐃᓕᓐᓂᐊᖅᐸᓪᓕᐊᔪᑦ ᓄᓇᓕᓐᓂ ᑕᐃᒪ ᐊᕐᕌᒎᒃ 

ᒪᕐᕉᓂᐊᖅᑑᓐᓂᒃ 62 ᓄᑖᑦ 

ᐃᓕᓐᓂᐊᕌᓂᒌᖅᓯᒪᓂᐊᖅᑐᑦ ᑕᕝᕙᓐᖓᑦ ᓄᓇᕗᒻᒥ 

ᐃᓕᓴᐃᔨᕈᖅᓴᖅᑐᓂᒃ. ᑕᕝᕘᓇ ᐃᑲᔪᖅᑎᒌᓐᓂᒃᑯᑦ 

ᑕᐃᒪ ᐋᖅᑭᓱᐃᕙᓪᓕᐊᕐᒥᔪᒍᑦ ᕿᑎᐊᓂ 

ᐃᓕᓐᓂᐊᖅᑐᓂᒃ ᑖᒃᑯᐊᓗ ᐊᑐᑦᑎᐊᕐᓗᒋᑦ 

ᒐᕙᒪᑐᖃᒃᑯᑦ ᐃᑲᔫᑎᖏᑦ ᖁᕝᕙᕆᐊᖁᓪᓗᒋᑦ ABE-

ᒧᑦ ᐃᓕᓐᓂᐊᕈᑕᐅᔪᓂᒃ ᓄᓇᓕᓐᓂ.  

 

ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᑦ ᐃᓕᓐᓂᐊᑎᓪᓗᒋᑦ 

ᓴᓇᑐᓕᓴᕐᕕᒃ ᑖᒃᑯᐊ ᐋᖅᑭᓯᕙᓪᓕᐊᔪᑦ 

ᐃᓕᓐᓂᐊᕈᑎᔅᓴᓂᒃ ᐱᔾᔪᑎᒋᓪᓗᒍ ᐃᒡᓗᓕᐅᕐᓂᖅ. 

ᓄᓇᕗᒻᒥ ᓯᓚᑦᑐᓴᕐᕕᒃ ᑲᔪᓯᓯᒪᐃᓐᓇᖅᑐᖅ 

ᐋᖅᑭᓱᐃᖏᓐᓇᕐᓗᓂ ᐅᔭᕋᓐᓂᐊᓂᕐᓂ ᐊᒻᒪᓗ 

ᐱᖁᑎᕐᔪᐊᓂ ᐋᖅᑯᒋᐅᖅᓴᓗᑎᑦ. 

 

ᑕᐃᓐᓇ ᐃᓕᓐᓂᐊᕐᕕᑐᖃᒃ ᑲᖏᖅᖠᓂᕐᒥ 

ᐊᑐᖅᑕᐅᓂᐊᖅᑐᑦ ᑖᒃᑯᐊ 

ᐱᑕᖃᓕᓚᐅᓐᖏᓐᓂᖓᓂ ᐃᓕᓐᓂᐊᕕᔅᓴᒥ. 

ᒫᓐᓇᐅᔪᖅ ᑖᒃᑯᐊ ᓯᓚᑦᑐᓴᕐᕕᒃ ᐋᖅᑭᓱᐃᕙᓪᓕᐊᔪᖅ 

ᑕᒫᓂ ᐱᔭᕇᖅᑕᐅᓂᐊᖅᑐᒥ ᐊᕐᕌᒍᒥ.  

 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᓪᓗᒥ 

ᐅᖃᐅᓯᖃᕈᓐᓇᕐᓂᐊᕋᑦᑕ ᑖᒃᑯᓇᖓᑦ ᓯᓚᑦᑐᓴᕐᕕᒻᒥ 

2013-14 ᑮᓇᐅᔭᖅᑑᑎᔅᓴᖏᓐᓂ 

ᐸᕐᓇᐅᑎᖏᓐᓂᓪᓗ. ᑖᓐᓇ ᐱᒻᒪᕆᐅᒻᒪᑦ 

ᒐᕙᒪᒃᑯᓐᓄᑦ ᐃᒪᓐᓇ ᐱᔪᓐᓇᖅᑎᑦᑎᖃᑦᑕᕐᖓᑦ 

ᐃᖅᑲᓇᐃᔭᓐᖏᑦᑐᓂᒃ ᐃᖅᑲᓇᐃᔭᕈᓐᓇᖅᑎᑦᑎᓗᒋᑦ. 

ᐃᖅᑲᓇᐃᔭᕐᓂᖅ ᐱᕙᓪᓕᐊᓂᐅᒻᒪᑦ  

ᓯᕗᓪᓕᐅᔾᔭᐅᓯᒪᓪᓗᓂᓗ ᓄᓇᕗᒻᒥ ᓯᓚᑦᑐᓴᕐᕕᒻᒥ. 

ᑭᐅᒍᓐᓇᓂᐊᖅᐳᖓ ᐊᐱᖅᑯᑎᔅᓴᖃᕈᔅᓯ 

ᐅᖃᐅᓯᔅᓴᖃᕈᔅᓯᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐱᕆᔪᒪᓕᕆᓪᓗᑎᑦ ᐃᑲᔪᖅᑎᖃᕈᒪᓂᐊᕐᒪᖔᖅᐱᑦ 

ᑕᑲᓂ ᐋᓪᓚᕋᐅᔭᕐᒥ? ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᕐᕉᓐᓂᒃ 

ᑕᕝᕗᓐᖓᖁᔨᔪᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑲᑎᒪᔨᐅᖃᑎᒃᑲ ᐊᖏᖅᐱᑖ 

ᐃᑲᔪᖅᑎᖃᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᑲᔪᖅᑎᒋᓂᐊᖅᑕᖏᒃ ᐃᓯᖅᑎᑲᐃᓐᓇᓚᐅᕐᒥᒃᑭᒃ. 

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᓯᐅᑦᓴᒃ 

ᑎᑎᕋᖅᑕᐅᓯᒪᓂᐊᕐᒥᒻᒪᑕ ᑖᒃᑯᐊ 

ᐃᑲᔪᖅᑎᒋᓂᐊᖅᑖᒃᑭᒃ ᑭᓇᒃᑰᒻᒪᖔᑎᒃ 

ᐅᖃᐅᓯᕆᑲᐃᓐᓇᓚᐅᕐᒥᒃᑭ ᑲᑎᒪᔨᓄᑦ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᓇᓗᓇᐃᕈᒪᔭᕋ ᑕᓪᓕᖅᐱᒐᓂ ᐊᖏᔪᖅᑳᕆᔭᐅᔪᖅ 

ᓯᓚᑦᑐᓴᕐᕕᒻᒧᑦ ᒥᔅᑕ ᓱᓪᑕᐃᔅ. ᑖᓐᓇ ᓴᐅᒥᒐᓂ, 

ᑕᓐᓇ ᐸᕐᓇᐃᓂᕐᒧᑦ ᑐᑦᑕᕐᕕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ ᐊᒻᒪ 

ᑖᒃᑯᐊ ᐃᑲᔪᖅᑎᒋᓂᐊᖅᑏᒃᑭᒃ ᑐᓐᖓᓱᑦᑎᐊᖁᕙᕗᑦ 

ᑕᕝᕗᖓ. ᐃᒃᓯᕙᐅᑕᕆᔭᐅᔪᖅ 

ᑲᑎᒪᔨᕋᓛᖑᖃᑦᑕᖅᑐᓄᑦ ᐃᓅᓯᓕᕆᓂᖅ 

ᐱᔾᔪᑎᒋᓪᓗᒍ ᐅᖃᐅᓯᔅᓴᖃᖅᐹ? ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᐃᓅᓯᕐᒥᒃ 

ᖃᓄᐃᓐᖏᑦᓯᐊᕋᓱᐊᕐᓂᕐᒧᑦ ᑲᑎᒪᔨᕋᓛᓄᑦ, 

ᖁᕕᐊᓱᒃᐳᖓ ᒪᑐᐃᖅᓯᒍᑎᖃᕈᓐᓇᕋᒪ  

ᐱᓕᕆᐊᖃᕐᓂᐊᕐᓂᑦᑎᓐᓂ ᑮᓇᐅᔭᖅᑐᕈᑎᒃᓴᖏᓐᓂᒃ 

2013-2014-ᓗ ᓄᓇᕗᑦ 

ᓯᓚᑦᑐᖅᓴᕐᕕᓕᕆᔨᒃᑯᖏᓐᓄᑦ. 

 

ᐃᒃᓯᕙᐅᑖᖅ, ᓯᓚᑦᑐᖅᓴᕐᕕᓕᕆᔨᒃᑯᑦ ᑲᑎᓪᓗᒋᑦ 

ᑮᓇᐅᔭᖅᑐᕈᑎᒋᓂᐊᖅᑕᖏᑦ ᐱᑕᖃᖅᐳᑦ 

ᐃᑲᔪᕈᑎᒃᓴᐃᑦ ᓄᓇᕗᑦ ᒐᕙᒪᒃᑯᖏᓐᓂᑦ, 

ᐊᓯᖏᓐᓂᓪᓗ ᑮᓇᐅᔭᖅᑖᖃᑦᑕᖅᖢᑎᒃ 

ᐃᑲᔪᓯᐊᖅᑖᖃᑦᑕᖅᖢᑎᒡᓗ 

ᐃᓕᓐᓂᐊᕆᐊᕈᑎᒃᓴᐅᓂᐊᖅᑐᓂᒃ ᐃᓕᓐᓂᐊᖅᑐᓄᑦ. 

ᓄᓇᕗᑦ ᒐᕙᒪᒃᑯᖏᑦᑕ ᐃᑲᔫᓯᐊᕈᑎᒋᓂᐊᖅᑕᖏᑦ 

$31,875,000-ᓂᒃ ᐊᑐᖅᑕᐅᓂᐊᖅᑐᓂᒃ 

ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ 2013-2014-ᒥᓗ 

ᐃᒪᓐᓇᑎᒋ ᐅᓄᕐᓂᖃᖅᐳᑦ  $5.5 ᒥᓕᐊᓐ 

ᐊᖏᓂᖅᓴᐅᓪᓗᑎᒃ 2012-2013-ᖑᓚᐅᖅᑐᒥᑦ.  

 

ᐃᒃᓯᕙᐅᑖᖅ, ᓄᓇᕗᒥ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐱᒻᒪᕆᐅᔪᓂᒃ ᐱᓕᕆᐊᖃᖃᑦᑕᖅᐳᑦ 

ᐸᕐᓇᐅᑎᖃᖅᖢᑎᒃ, ᐃᓕᓐᓂᐊᖅᑎᑎᓪᓗᑎᒃ 

ᓄᓇᕗᒥᐅᓂᒃ ᐊᔪᖏᓴᐃᓪᓗᑎᒡᓗ 

ᑮᓇᐅᔭᓕᐅᕈᓐᓇᖁᓪᓗᒋᑦ 

ᐃᖅᑲᓇᐃᔭᖅᑐᒃᓴᐅᓂᐊᖅᑐᓂᒡᓗ ᒐᕙᒪᒃᑯᓐᓂ 

ᓯᕗᓂᒃᓴᐅᓂᐊᖅᑐᒥ. 

ᑲᑎᒪᔨᕋᓛᑦ ᑎᓕᐅᕆᕗᑦ ᓯᓚᑦᑐᖅᓴᕐᕕᓕᕆᔨᒃᑯᓐᓂᒃ 

ᐱᓕᕆᖃᑎᖃᐃᓐᓇᖁᓪᓗᒋᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᐊᓯᖏᓐᓂᒡᓗ ᐱᓕᕆᖃᑎᒋᔭᒥᖕᓂᒃ 

ᓇᓗᓇᐃᖅᓯᓯᒪᓗᑎᒃ ᐱᖃᑦᑕᕐᓗᑎᒡᓗ 

ᐃᓕᓐᓂᐊᕈᑎᒃᓴᓂᒃ 

ᐃᖅᑲᓇᐃᔮᒃᓴᖅᑖᖅᐸᓪᓕᐊᖁᓪᓗᒋᑦ ᓄᓇᕗᒥ. 

  

ᐃᒃᓯᕙᐅᖅ, ᐃᓕᓐᓂᐊᕐᓂᖅ ᐱᒻᒪᕆᐅᖕᒪᑦ ᐊᒻᒪᓗ 

ᐃᓅᓯᖃᑦᓯᐊᕈᓐᓇᖅᓯᖁᓪᓗᒋᑦ ᓄᓇᕗᒥᐅᑦ. 

ᓄᓇᓕᖕᓂ ᐃᓕᓐᓂᐊᕐᕕᑦ ᐃᓐᓇᕐᓄᑦ 

ᐃᓚᒋᔭᐅᖃᑕᐅᕗᑦ ᐱᒻᒪᕆᐅᔪᒃᑯᑦ ᐱᓕᕆᐊᒃᓴᓂᒃ 

ᐃᓕᓐᓂᐊᖅᑎᑎᔨᐅᓪᓗᑎᒃ ᓄᓇᓕᖕᓂ, 

ᐊᔪᖏᓴᐃᖃᑦᑕᖅᖢᑎᒡᓗ ᓄᓇᕗᒥᐅᓂᒃ 

ᐊᔪᖏᓕᖅᓴᔪᓐᓇᖁᓪᓗᒋᑦ, 

ᐃᓕᓐᓂᐊᕆᐊᒃᑲᓐᓂᕈᓐᓇᖁᓪᓗᒋᓪᓗ 

ᐃᖅᑲᓇᐃᔭᕈᓐᓇᓕᖁᓪᓗᒋᓪᓗ. ᑲᑎᒪᔨᕋᓛᑦ 

ᑎᓕᐅᕆᕗᑦ ᓯᓚᑦᑐᖅᓴᕐᕕᓕᕆᔨᒃᑯᓐᓂᒃ 

ᐃᑲᔪᖅᑐᖅᑕᐅᖁᓪᓗᒋᑦ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐃᓐᓇᕐᓂᒃ ᐃᓕᓐᓂᐊᖅᑎᑎᓂᕐᒧᑦ ᐊᒻᒪ ᓄᓇᓕᖕᓂ 

ᐱᕙᓪᓕᐊᔪᓕᕆᔨᒃᑯᑦ 

ᐃᑲᔪᕈᓐᓇᑦᓯᐊᕙᓪᓕᐊᖁᓪᓗᒋᑦ ᓄᓇᓕᖕᓂ. ᑲᑎᒪᔨᑦ 

ᐃᑲᔪᖅᑐᐃᕗᓪᓗ ᐱᕈᖅᐸᓪᓕᐊᑎᑎᖁᔨᓪᓗᑎᒃ 

ᓄᓇᓕᖕᓂᒥᐅᓂᒃ ᖃᓄᑐᐃᓐᓇ ᓄᑖᓂᒃ 

ᐃᓕᓐᓂᐊᕈᑎᖃᖃᑦᑕᕐᓗᑎᒃ ᐅᖓᓯᒃᑐᒥᑦ 

ᐃᓕᓐᓂᐊᖅᑎᑕᐅᖁᓪᓗᒋᓪᓗ ᖃᕆᑕᐅᔭᒃᑯᑦ.  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐃᑲᔪᖅᑐᐃᕗᑦ 

ᐱᓕᕆᐊᒃᓴᖃᒃᑲᓐᓂᕈᓐᓇᖁᓪᓗᒋᑦ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᖁᓯᑐᖃᖏᓐᓂᒡᓗ. ᑲᑎᒪᔨᕋᓛᑦ 

ᓂᕆᐅᒋᔭᖃᖅᐳᑦ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᖁᓯᑐᖃᖏᓐᓂᒡᓗ 

ᐃᓕᓐᓂᐊᖅᑎᑎᕙᓪᓕᐊᖁᓪᓗᒋᑦ ᐊᒻᒪᓗ 

ᐃᓕᓐᓂᐊᖅᑎᑎᖃᑦᑕᕐᓗᑎᒃ 

ᓇᓗᓇᐃᒃᑯᑕᖅᑖᖅᑎᑎᖃᑦᑕᕐᓗᑎᒡᓗ 

ᐱᖅᑯᓯᓕᕆᕕᒃᑯᑦ ᑕᒪᒃᑯᓂᖓ. 

ᒪᓕᒐᖑᖅᓯᒪᓕᖅᑎᓪᓗᒋᑦ ᓄᓇᕗᒥ 

ᐅᖃᐅᓯᓕᕆᓂᕐᒧᑦ ᐱᖁᔭᐃᑦ, ᑲᑎᒪᔨᕋᓛᑦ ᐱᖁᔨᕗᑦ 

ᐱᓕᕆᐊᒃᓴᖃᒃᑲᓐᓂᖁᓪᓗᒋᑦ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᐱᕙᓪᓕᐊᑎᑕᐅᓗᑎᒡᓗ 

ᑐᓵᔨᐅᓂᕐᒧᑦ ᐃᓕᓐᓂᐊᕈᑎᒃᓴᐃᑦ 

ᓇᓗᓇᐃᒃᑯᑕᖅᑖᕈᑎᒃᓴᐃᓪᓗ. 

 

ᐃᒃᓯᕙᐅᑖᖅ, ᑕᐃᒪ ᐅᖃᐅᓯᒃᑲ ᐱᐊᓂᒃᐳᑦ. 

ᑲᑎᒪᔨᐅᖃᑎᒃᑲ ᐊᐱᖁᑎᒃᓴᖃᑐᐃᓐᓇᕆᐊᖃᖅᐳᑦ 

ᐅᖃᐅᓯᒃᓴᖃᕐᓗᑎᒡᓗ ᑲᑎᒪᓂᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒫᓐᓇ 

ᐊᐱᕆᓕᕐᒥᔪᖓ ᒪᓕᒐᓕᐅᖅᑎᐅᖃᑎᒃᑲᓂᒃ 

ᑖᒃᑯᓂᖓ ᐅᖃᐅᓯᑐᐃᓐᓇᕐᒥᒃ ᓂᓪᓕᕈᒪᔪᖅᑕᖃᕐᒪᑦᓯ 

ᐅᒃᑯᐃᖅᓯᔾᔪᑎᒋᖅᑲᐅᔭᖏᓐᓄᑦ ᒥᓂᔅᑕ ᓯᐅᑦᓴᒃ? 

ᓇᓗᓇᐃᖅᑐᖃᓐᖏᒻᒪᓐ, ᑕᐃᒪᓕ ᑕᕝᕗᖓ N-3 

ᒪᑉᐱᒐᖓᓂ ᐱᓕᕆᕕᒻᒧᑦ ᓇᐃᓈᕈᑎᒃ, (ᑐᓵᔨᑎᒍᑦ) 

ᓄᓇᕗᑦ ᓯᓚᒃᑐᓴᕐᕕᖕᒥ $31,875,000. 

ᐊᖏᖅᐱᓰᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑖᓐᓇ ᓄᓇᕗᑦ 

ᓯᓚᑦᑐᓴᕐᕕᖓ ᐱᔭᕇᕐᓂᕋᖅᓱᒍ? ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᓇᒻᒪᒐᔭᖅᑰᖏᒻᒪᑦ 

ᐊᐱᖅᓱᖅᑕᐅᖏᓗᐊᖅᐸᑦ ᑖᓐᓇ ᒥᓂᔅᑕ. 

 

>>ᐃᓪᓚᖅᑐᑦ 

 

ᐄ ᒪᑐᐃᖅᓯᔾᔪᑎᒃᑲᓂ ᐅᖃᐅᕈᓐᓇᕋᑖᕋᓗᐊᖅᑐᖓ 

ᑭᓯᐊᓂ ᖁᔭᓕᒐᒪ ᒥᓂᔅᑕ ᑕᒡᕙᓃᒍᓐᓇᕐᒪᑦ ᐊᒻᒪᓗ 

ᐊᖓᔪᖅᑲᐅᑎᖁᑎᖏᑦ, ᑖᓐᓇ ᐊᖏᔪᑲᓪᓚᐅᖕᒪᑦ 

ᐱᓕᕆᔾᔪᑕᐅᓂᐊᖅᑐᖅ $31 ᒥᓕᐊᓐ. ᐃᒪᓐᓇ 

ᒥᑭᔪᑯᓘᒍᓐᓃᕐᒪᑦ ᑭᓯᐊᓂ ᐱᖕᒪᕆᐊᓘᔪᖅ, ᑕᒪᒃᑯᐊ 

ᒪᒃᑯᑦᑐᖁᑎᒃᑎᓐᓄᑦ ᐊᑐᖅᑕᖁᑦᑕᖁᒐᑦᑎᒍ. 

 

ᐊᒃᓱᕈᓐᓇᖅᑐᒦᖕᒪᑕ ᐊᒥᓱᑦ ᐅᕕᒃᑲᖁᑎᕗᑦ. 

ᐱᕈᖅᐸᓪᓕᐊᑎᓪᓗᑕᓕ ᐃᒪᓐᓇ 

ᐊᓯᐊᒎᕐᕕᖃᓚᐅᓐᖏᓇᑦᑕ ᐊᒻᒪᓗ ᒪᑯᐊ 

ᐸᒡᕕᓴᒍᑎᒃᓴᐃᑦ ᐱᑕᖃᕋᑎᒃ, 

ᐅᖃᐅᑎᒍᓐᓇᕋᓗᐊᑦᑕᒋ ᑭᓯᐊᓂ 

ᑲᖑᓇᖅᓯᑐᐃᓐᓇᕋᔭᖅᑰᕐᒪᑦ. 

ᐃᑲᔪᖅᓱᐃᔾᔪᑎᒃᓴᖃᒃᑲᓐᓂᕆᐊᖃᖅᑰᕋᑦᑕ 

ᐅᕕᒃᑲᕐᓄᑦ ᑕᒪᒃᑯᐊ ᐃᓕᓐᓂᐊᖅᑕᒥᓂᒃ 

ᑲᔪᓯᒃᑲᓐᓂᖁᓪᓗᒋᑦ ᑕᐃᒫᒃ ᐃᓕᓯᒃᑲᓐᓂᕆᐊᖃᕋᑦᑕ 

ᐃᑲᔪᖅᓱᐃᔨᒃᓴᓂᒃ. ᑮᓇᐅᔭᓂᒃ ᐊᒥᓱᑲᓪᓛᓗᓐᓂ 

ᐊᑐᖃᑦᑕᕋᑦᑕ ᐃᓕᓐᓂᐊᕐᕕᖕᒦᖏᓐᓇᖁᔨᓪᓗᑕ, 

ᐱᓕᕆᐊᒃᓴᒥᓂᒡᓘᓐᓃᑦ ᐃᖅᑲᓇᐃᔭᕐᓂᐊᕐᖓᑕ. 

 

ᑕᒪᒃᑯᐊᓕ ᐃᓕᓐᓂᐊᖅᑏ ᓱᕕᑎᒍᑦ? 

ᖃᓄᐃᓕᐅᖅᐱᑎᒍᓪᓕ ᑕᒪᒃᑯᐊ 

ᐃᑲᔪᖅᑕᐅᒋᐊᖃᓗᐊᖅᑐᑦ, ᓲᕐᓗ ᐃᓚᖏᓪᓘᓐᓃᑦ 

ᐊᔪᕈᑎᖃᖅᑐᑦ ᑕᒪᒃᑯᓂᖓ ᐋᖓᔮᕐᓇᖅᑐᕈᔪᖕᓂᒃ 

ᑕᐃᒪᓐᓇᓕ ᑕᑯᒃᓴᐅᓚᐅᓐᖏᒻᒪᑕ ᑕᒪᒃᑯᐊ 

ᓱᕈᓯᐅᑎᓪᓗᖓ. ᐊᓯᐊᒎᕐᕕᖃᖅᑐᑦᓴᐅᒪᑕ, 

ᐅᖃᐅᓯᕆᒍᒪᓐᖏᑕᒃᑲ ᑕᐃᒃᑯᐊ 

ᐊᓯᐊᒎᕐᕕᒋᒍᓐᓇᖅᑕᓕᒫᕌᓗᖏᑦ. ᖃᓄᐃᓕᖅᐱᑕᓕ 

ᑕᒪᒃᑯᓂᖔ ᐃᒪᓐᓇ 

ᐃᓕᓐᓂᐊᕌᓂᒃᐸᓪᓕᐊᑎᑦᓯᒍᑎᑦᓴᓂᒃ? 

ᐃᑲᔪᖅᓱᐃᔾᔪᑎᒃᓴᖃᖅᐱᓰ? ᑭᓲᕙᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᑰᓕ,  

ᖁᕕᐊᑉᐳᖓ ᐊᐱᕆᔭᐅᒐᑦᑕ. ᑖᓐᓇ 

ᐱᓕᕆᐊᕆᔭᐅᕐᔪᐊᖅᓯᒪᖕᒪᑦ ᑖᒃᑯᐊ 

ᐋᖅᑭᒃᓱᐃᑎᓪᓗᒋᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 

ᓯᓚᑦᑐᖅᓴᕐᕕᖕᒥ, ᑖᒃᑯᐊ ᐃᖅᑲᓇᐃᔭᖅᑎᖏᓪᓗ 

ᓯᓚᑦᑐᖅᓴᕐᕕᖕᒥ ᓇᒥᓕᒫᖅ ᓄᓇᕘᒥ ᐊᒃᓱᕈᕐᓗᑎᒃ. 

 

ᐄ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑐᓂᒃ 

ᐃᑲᔪᖅᓱᐃᖃᑦᑕᖅᑐᑦ ᑖᒃᑯᓇᓐᖓᑦ K-12-ᒥ 

ᐃᓕᓐᓂᐊᓕᓵᖅᑐᓂ ᖁᑦᓯᓐᓂᓕᓐᓄᑦ 12-ᓂᒃ. 

ᑖᒃᑯᐊ ᖃᓄᐃᓕᐅᓂᖏᑦ, ᐃᒪᓐᓇ ᖁᑦᓯᓐᓂᖅᓴᓄᑦ 

ᐃᓕᓐᓂᐊᑲᓐᓂᖁᓇᕋᓗᐊᕐᒪᑕ. ᐅᕙᒍᑦ ᑕᒪᔾᔭ 

ᑲᒪᒋᒐᑦᑎᒍᑦ ᓯᓚᑦᑐᖅᓴᕐᕕᑎᒍᑦ, ᐃᑲᔪᖃᑦᑕᖅᑐᒍᑦ 

ᐃᓕᓐᓂᐊᖅᑎᓂᒃ ᐃᓕᓗᐊᓐᖏᑦᑐᐃᑦ 

ᐃᑲᔪᖅᑎᖃᖅᑎᑦᓱᒋᑦ ᐊᒻᒪᓗ ᖁᕝᕙᕆᐊᖅᓱᒋᑦ 

ᑕᐃᑲᓂ ᐃᓕᓐᓂᐊᖅᑕᐅᔪᑦ ᓯᓚᑦᑐᖅᓴᕐᕕᖕᒥ. 

 

ᑕᒪᒃᑯᐊ ᐃᑲᔪᖅᓱᑦᑎᐊᖅᑕᕗᑦ ᐅᕕᒃᑲᐃᓐ 

ᖃᓄᐃᑐᐃᓐᓇᖅ ᑲᔪᓯᖁᓪᓗᒋᑦ 

ᐃᓕᓐᓂᐊᕐᓂᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐱᕆᔪᖅᑕᖃᕈᓇᐃᑦᑐᐹᓘᖅᑲᐅᓂᖓᓄᑦ 

ᖃᐅᔨᓴᐅᑎᒐᐅᓇ ᐃᓱᒪᒋᔪᓐᓃᕐᓂᕋᒃᑯᓘᓐᓃᑦ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓕᕙᕋ 

ᒥᓂᔅᑕ. ᑖᓐᓇ ᑐᓴᕈᒥᓇᖅᑐᖅ. ᑕᒪᓂ ᑕᐃᑲᓃᑉᐹᑦ? 

ᐃᑲᔪᖅᓲᑕᐅᔪᑦ. ᒐᕙᒪᒃᑯᑦ ᐃᑲᔪᖅᓱᐃᕕᖏᑦ 

ᑭᕙᓪᓕᕐᒥ ᐃᖃᓗᕐᓂᓗ. ᖃᓄᖅ 

ᐱᐅᓯᕚᓪᓕᕈᓐᓇᕐᖓᑕ ᑕᒪᒃᑯᐊ ᐃᓅᓯᓕᕆᔩᑦ 

ᐃᓕᓐᓂᐊᖅᑎᓄᑦ? 

 

ᐃᑲᔪᖅᑎᑖᕆᐊᖃᓕᕌᖓᑕ 

ᐃᑲᔪᖅᑎᑦᓴᖃᖃᑦᑕᖏᒻᒪᑕ, ᐄ,  

ᓇᓗᓇᐃᖅᓯᒪᑦᑎᐊᓐᓂᖅᓴᐅᒋᐊᖃᖅᑰᖅᑐᑎᑦ 

ᑕᑯᒍᒪᒐᑦᑎᒍᑦ ᑕᒪᒃᑯᐊ ᒪᒃᑯᒃᑐᖁᑎᕗᑦ 

ᓯᕗᒻᒧᐊᑦᑎᐊᖁᓪᓗᒋᑦ. ᐃᓛᓐᓂᓕ 

ᐃᑲᔪᖅᓱᐃᑐᐃᓐᓇᕐᓂᖏᓪᓗ, ᑖᑦᓱᒥᖓ 

ᐃᓕᓐᓂᐊᖅᑎᒥᒃ, ᐃᒻᒪᖄ ᐊᖓᔪᖅᑳᖏᓪᓘᓐᓃᑦ. 

ᐊᒥᓱᐃᑦ ᐊᐃᑉᐸᖃᓕᕇᒻᒪᑕ ᑕᒪᒃᑯᐊ ᐃᓕᓐᓂᐊᖅᑐᑦ 

ᓯᓚᑦᑐᖅᓴᕐᕕᖕᒥ ᐊᒻᒪᓗ ᐊᒃᓱᕈᖅᑐᑦ ᐃᓚᖏᑦ 

ᐊᔪᓕᕈᑎᖃᖅᓯᒪᔪᑦ ᑕᒪᒃᑯᓂᖓ 

ᐋᖓᔮᕐᓇᖅᑐᕈᔪᖕᓂᒃ. 

ᐊᑲᐅᓐᖏᓕᐅᕈᑎᖃᓐᖏᒃᑲᓗᐊᕈᑎᒃ 

ᑕᒪᒃᑯᓂᖓᓘᓐᓃᑦ ᐃᓚᖏᑦ ᐅᑎᕋᑎᒃ. ᐄ, ᑖᓐᓇ 

ᐅᖃᐅᓯᕆᒐᓱᐊᕋᒃᑯ ᐃᒪᓐᓇ ᐋᖅᑭᑦᑎᐊᖅᓯᒪᔪᓂᒃ 

ᐃᑲᔪᖅᓱᐃᔾᔪᑎᖃᒃᑲᓐᓂᕆᐊᖃᖅᑐᒍᑦ. ᑕᐃᒃᑯᐊ 

ᓴᖅᑭᑕᐅᓚᐅᖅᑐᑦ 50 ᐊᕐᕌᒍᓄᑦ ᓈᒻᒪᒎᓐᓃᕐᖓᑕ. 

ᒥᓂᔅᑖ, ᓇᓗᓇᐃᖅᓯᑦᑎᐊᑦᓴᐅᒍᓐᓇᖃ 

ᑭᓲᒻᒪᖔᖏᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᑖᓐᓇ 

ᐅᖃᐅᓯᕆᔭᖏᓄᑦ ᒪᓕᒐᓕᐅᖅᑎᐅᑉ. ᐄ, 

ᐱᐅᓯᕚᓪᓕᕈᓐᓇᑦᓯᐊᖅᑰᖅᑕᕗᑦ 

ᐱᓕᕆᐊᕆᒍᓐᓇᖅᑐᒍᓗ. ᑕᐃᒫᒃ ᐅᖃᖅᑐᖃᖅᑲᐅᒻᒪᑦ 

ᑕᒪᒃᑯᓂᖓ ᐃᑲᔪᖅᓱᐃᔾᔪᑎᓂᒃ ᐊᕕᒃᑐᖅᓯᒪᓂᐅᔪᓂ 

ᐱᑕᖃᖅᑎᑦᑎᕐᔪᐊᕋᓗᐊᖅᑎᓪᓗᑕ ᓄᓇᓕᖕᓂ 

ᐱᑕᖃᓐᖏᓗᐊᒪᑦ. ᐱᓕᕆᖃᑎᒋᓗᒋᖅᑲᐃ ᑕᐃᒃᑯᐊ 

ᐃᖅᑲᓇᐃᔮᒃᓴᓂᒃ ᐃᑲᔪᖅᓱᐃᔩᑦ. ᑕᐃᒃᑯᐊᓗ 

ᓅᔾᔮᓐᖏᑦᑐᑦ ᓄᓇᓕᖕᒥᓂᒃ ᑖᒃᑯᓇᓂ 

ᐱᓕᕆᒍᓐᓇᕐᒪᑕ. ᑕᒪᑐᒥᖓ ᕿᒥᕐᕈᒍᓐᓇᕋᑦᑎᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᒋᕙᕋ 

ᖁᔭᓐᓇᒦᒃ, ᑕᒪᓐᓇ ᐃᓱᒪᒃᓴᖅᓯᐅᕈᑎᒋᒍᓐᓇᕈᕕᐅᒃ 

ᐱᐅᓯᕚᓪᓕᕈᑎᒃᓴᖏᑦ ᓇᓗᓇᓐᖏᒻᒪᑦ ᑖᒃᑯᐊ  

ᐃᓕᓐᓂᐊᖅᑏᑦ ᐊᔾᔨᒌᓐᖏᑦᑐᓂᒃ ᐊᒃᓲᑎᖃᕐᒪᑕ 

ᐃᓚᖏᓪᓗ ᒪᓕᒐᖅᑎᒍᑦ 

ᐊᑲᐅᓐᖏᓕᐅᕈᑎᖃᖃᑦᑕᖅᑐᑎᒃ. 

 

ᑖᒃᑯᐊᕌᓘᑎᓪᓗᒋᑦ 

ᐊᓯᖏᓐᓂᓪᓘᓐᓃᓐᖔᖅᓯᒪᒐᓗᐊᕈᑎᒃ, ᑖᒃᑯᐊ 

ᐃᓐᓇᐃᓪᓗ ᐅᖃᖃᑎᒌᒍᓐᓇᕆᐊᖃᕐᒪᑕ 

ᐊᖏᕐᕋᖅᓯᒪᓗᑎᒡᓕ ᐃᓐᓇᕐᓂᑦ 

ᐅᖃᕐᕕᖃᕈᓐᓇᕋᔭᓚᐅᖅᑑᒐᓗᐊᑦ ᖃᐅᔨᒪᒐᒪ 

ᐃᖃᓗᖕᓂ ᑖᒃᑯᐊ ᐃᓐᓇᐃᑦ ᐃᓚᐅᓂᖃᕐᒪᑕ 

ᖃᓄᕈᓘᔭᖅ ᐃᓄᐃᑦ ᐃᓅᓯᖏᑦᑕ 

ᐊᓯᔾᔨᖅᐸᓪᓕᐊᓂᖏᓐᓄᑦ. ᑕᐃᒃᑯᐊ 

ᐊᒃᑐᐃᓗᐊᖅᑕᐃᓕᔾᔪᑎᒃᓴᐃᑦ 

ᐊᔪᖅᓴᓗᐊᕈᓐᓃᖁᔨᔾᔪᑎᒃᓴᐃᑦ ᐃᓚᐅᔪᖃᓚᐅᖅᑐᖅ 

ᐃᑲᔪᕈᒪᔪᓂᒃ ᐅᕕᒃᑲᕐᓂᒃ ᐊᓯᖏᓐᓂᓪᓘᓐᓃᑦ 

ᐃᓅᔾᔪᑕᐅᒍᓐᓇᖅᑐᓂᒃ. 

 

ᐃᒪᓐᓇ ᑲᔪᖏᖅᓴᑐᐃᓐᓇᖅᑕᒋᑦ ᐃᓄᖕᓂᒃ 

ᐃᑲᔪᕆᐊᖁᓪᓗᑎᑦ, ᑕᒪᓐᓇ ᐊᔪᕐᓇᕋᔭᖅᑰᓐᖏᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᐅᖃᐅᓯᕆᔭᐅᖅᑲᐅᔪᑦ ᑐᓴᖅᑕᐅᕗᑦ ᐊᒻᒪᓗᑦᑕᐅᖅ 

ᖃᓄᑐᐃᓐᓇᖅ ᐃᑲᔪᕈᑎᒋᔪᓐᓇᕋᔭᖅᑕᑦᑎᓐᓂᑦ 

ᐱᓇᓱᐊᕐᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ  ᑕᒪᓐᓇ ᐅᖃᐅᓯᕆᖕᒪᒍ. 

ᑕᑯᖃᑦᑕᕋᑦᑕ ᑕᒪᒃᑯᓂᖓ ᐊᑐᖅᑕᐅᓂᐊᖅᑐᓂᒃ  

ᐊᒻᒪᓗ ᐃᑲᔪᖅᑎᖃᕆᐊᖃᖅᑐᓂᑦ ᐱᑕᖃᕆᐊᖃᕐᒪᑕ. 

 

ᑕᒪᒃᑯᐊ ᐃᓄᐃᑦ ᐃᓕᖅᑯᓯᑐᖃᖏᑦ 

ᐱᒻᒪᕆᐅᖕᒥᖕᒪᑕᑦᑕᐅᖅ ᑕᒪᒃᑯᐊ ᑐᓵᔩᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᑐᓵᔨᐅᓂᕐᒧᑦ 

ᐃᓕᓐᓂᐊᖅᑎᑦᑎᕙᓪᓕᐊᕕᓰ? 

ᖃᐅᔨᒪᓪᓚᕆᓐᖏᓐᓇᒪ 

ᐊᑐᖅᑕᐅᓪᓚᕆᖃᑦᑕᕋᓗᐊᕐᒪᖔᑕ ᑐᓵᔨᒃᓴᒧᑦ 

ᐃᓕᓐᓂᐊᖃᑦᑕᖅᑐᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐊᓯᖏᑦ 

ᐃᓅᓯᕐᒧᑦ ᐱᔾᔪᑎᖃᖅᑐᑦ ᐃᓄᐃᑦ 

ᐱᖅᑯᓯᑐᖃᖏᓐᓂᑦ ᐃᓕᓐᓂᐊᖅᑎᑦᑎᖃᑦᑕᕐᒥᖕᒪᑕ, 

ᑕᐃᒪ ᖃᑦᑎᐅᖃᑦᑕᖅᐸᑦ ᓄᖅᑲᖃᑦᑕᖅᑐᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓱᒃᐳᖓ ᒥᔅᑕ 

ᑰᓕ ᑖᒃᓱᒥᖓ ᐅᖃᐅᓯᖃᕐᒪᑦ. 

ᐃᓕᓐᓂᐊᖅᑎᑕᐅᓂᖏᑦ ᑖᒃᑯᐊ ᑐᓵᔩᑦ 

ᐃᓄᒃᑎᑑᓕᕆᔩᓪᓗ ᑕᒪᒃᑯᐊ 

ᐊᑐᖅᑕᐅᒍᒪᑦᑎᐊᖃᑦᑕᕐᒪᑕ ᓄᓇᕗᒻᒥ 

ᒐᕙᒪᒃᑯᓐᓂᑐᐃᓐᓇᐅᓐᖏᑦᑐᖅ ᑕᒪᒃᑯᓂᖓ 

ᐱᓕᕆᕝᕕᖃᖅᑐᓂᒃ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᓗ. ᒫᓐᓇ ᑕᐃᒪ 

ᐃᓕᓐᓂᐊᖅᑎᑦᑎᖃᑦᑕᕋᑦᑕ ᐃᖃᓗᖕᓂ ᑖᒃᑯᐊ 

ᓯᑕᒪᐅᓪᓗᑎᒃ ᐃᓕᓐᓂᐊᖃᑕᐅᔪᑦ. ᑕᒪᓐᓇ ᐃᓛᒃ 

ᐃᓕᓐᓂᐊᕆᐊᕈᒪᓗᐊᕌᓗᒃᑐᖃᖅᑑᔮᖃᑦᑕᖏᒻᒪᑦ 

ᑐᓵᔨᐅᓂᕐᒧᑦ ᐃᓕᓐᓂᐊᕈᓐᓇᖅᑐᓂᒃ. 

 

ᑐᓴᕐᓂᖅᑐᒥᒃ ᑐᓴᒐᒃᓴᖃᖅᐳᖓ ᑕᒪᓐᓇ 

ᐱᔾᔪᑎᒋᓪᓗᒍ ᑕᒪᒃᑯᐊ ᑐᓵᔩᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ 

ᑎᑎᖅᑲᐅᓯᐊᓚᐅᕋᑦᑕ ᐅᖃᖅᑎᒥᑦ ᑕᒪᓐᓇ 

ᓯᕗᓪᓕᖅᐸᐅᑎᐅᑦᑎᐊᕆᐊᖃᕐᒪᑦ 

ᒐᕙᒪᒃᑯᓐᓄᑐᐃᓐᓇᐅᓐᖏᑦᑐᖅ ᒪᓕᒐᓕᐅᕐᕕᖕᒥᓗ 

ᐊᒻᒪᓗᑦᑕᐅᖅ ᓂᕆᐅᒃᐳᒍᑦ ᑕᐃᒪᓐᓇ 

ᐃᓕᓐᓂᐊᖅᑎᑦᑎᓂᕐᒧᑦ ᑕᒪᒃᑯᓂᖓ ᐊᕐᕌᒍᓂᑦ 

2014-15 ᑕᒪᓐᓇ ᐱᒋᐊᓪᓚᒃᑲᓐᓂᕐᓂᐊᖅᑕᓐᓄᑦ.  

ᑕᕙᓂ ᐊᕐᕌᒍᒥ 2013-14-ᒥᓗ ᑕᒪᓐᓇ 

ᐃᓕᓐᓂᐊᖅᑎᑦᑎᒍᑎᒋᓂᐊᖅᑕᕗᑦ 

ᐅᕙᓂᑐᐃᓐᓇᐅᓐᖏᑦᑐᖅ ᐊᓯᖏᓐᓂᓪᓗ 

ᓄᓇᓕᖕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᓐᓇ ᖁᔭᓐᓇᒦᕈᑎᒋᕙᕋ ᑕᐃᒪᓐᓇ 

ᑐᑭᓯᐅᒪᒍᑎᒃᓴᓂᒃ ᐱᑕᖃᖅᑎᐅᒋᐊᖃᖅᐳᒍᑦ. 

ᐃᒪᓐᓇ ᐅᖃᐅᑎᒍᓐᓇᖅᐸᓐᖓ 

ᐃᒪᐃᓕᐅᕐᓂᐊᕐᓂᕋᕐᓗᑎᑦ ᑭᓯᐊᓂ ᐅᖃᓪᓚᑦᑖᕈᑦᑕ 

ᖃᓄᓪᓚᑦᑖᖅ ᐸᕐᓇᒍᑎᖃᕐᒪᖔᑦᑕ 

ᐊᑲᐅᓂᖅᓴᐅᔪᓐᓇᕋᔭᖅᑐᖅ 

ᖃᐅᔨᓴᖅᑕᐅᑦᑎᐊᖃᑦᑕᕐᓗᓂᓗ ᐊᕐᕌᒍᑕᒫᑦ. 

ᑕᐃᒪᓐᓇ ᖃᐅᔨᒪᓐᖏᒃᑲᓗᐊᖅᑐᖓ ᑎᓕᐅᖅᑕᒋᑦ. 

 

ᓄᓇᕗᓗᑦᑖᒥ ᐊᒥᓱᑦ ᐱᑕᖃᐅᕐᒪᑕ 

ᐃᑲᔪᕈᓐᓇᖅᑐᓂᑦ ᒐᕙᒪᒃᑯᓐᓂᑦ ᖃᓪᓗᓈᑎᑐᑦ 

ᐃᓄᒃᑎᑐᓪᓗ ᐅᖃᕈᓐᓇᖅᑐᑦ, ᐃᓄᒃᑎᑐᑦ 

ᐅᖃᓪᓚᒍᓐᓇᑦᑎᐊᕐᓂᖅᓴᐅᓗᑎᓪᓘᓐᓃᑦ ᐅᕙᓐᓂᑦ 

ᐃᓄᒃᑎᑐᓪᓗ ᓇᕿᑦᑕᕈᓐᓇᖅᖢᑎᒃ. ᑕᐃᒪᓐᓇᖃᐃ 

ᓱᒻᒪᒃᑭᐊᖅ ᐱᓕᕆᕝᕕᖃᕐᓂᕐᒧᑦ ᑕᐃᒪᓐᓇ? 

 

ᖃᐅᔨᒪᒐᒪ ᐊᒥᓱᒻᒪᕆᖕᓂᒃ ᐅᖃᖃᑦᑕᖅᑐᓂᒃ ᒫᓐᓇ 

ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎᒃᓴᐅᒐᔭᖅᑐᓂᒃ 

ᕿᓂᑐᐃᓐᓇᕐᒪᑕ ᐱᕕᖃᓕᕆᔨᒃᓴᓂᒃ ᑖᒃᑯᓂᖓ 

ᑐᓵᔨᐅᖃᑦᑕᖅᑐᓂᒃ. ᑭᓱᓂ ᐃᓕᓐᓂᐊᕌᓂᒃᓯᒪᓕᕈᕕᑦ 

ᑐᓵᔨᐅᒍᓐᓇᖏᑦᑐᑏᖃᑦᑕᖅᐱᑕᑭᐊᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᑐᐃᓐᓇᖅ ᑕᐃᒪᓐᓇ 

ᐃᓕᓐᓂᐊᕈᒪᔪᑦ ᑐᓵᔨᐅᓂᕐᒧᑦ  

ᐃᓕᓐᓂᐊᖅᑎᒍᒪᒐᔭᑦᓯᐊᕋᑦᑎᒍᑦ ᐊᒻᒪᓗ ᖃᓄᖅ  

ᖃᐅᔨᒪᓂᕆᔭᖏᑦ ᒪᓕᒡᓗᒋᑦ 

ᓇᓗᓇᐃᒃᑯᑕᖅᑖᖅᑎᓪᓗᒋᓪᓗ. 

 

ᐃᒃᓯᕙᐅᑖᖅ, ᒥᔅᑕ ᑰᓕᑦᑕᐅᖅ ᐊᒥᓲᖕᒪᑕ ᑖᒃᑯᐊ 

ᐊᔪᓐᖏᑎᐊᖅᑐᑦ ᓄᓇᑦᑎᓐᓂᒥᐅᑕᐅᔪᑦ 

ᑐᓵᔨᐅᒍᓐᓇᖅᑐᑦ. ᓇᓗᓇᐃᒃᑯᑕᖅᑖᕆᐊᖃᖅᖢᑎᒡᓗ 

ᐊᒻᒪᓗ ᑎᓕᐅᖅᑕᐅᓯᒪᓗᑎᑦ ᓇᖕᒥᓂᖅ 

ᐱᓕᕆᕝᕕᒃᑖᕈᓐᓇᖁᓪᓗᒋᑦ ᑕᐃᒪᓐᓇ ᑐᓵᔨᐅᓂᕐᒧᑦ 

ᐱᒍᒪᔭᐅᓗᐊᕐᒪᑕ. ᑮᓇᐅᔭᓂᑦ 

ᐱᑎᑕᐅᔪᓐᓇᕋᔭᖅᑰᕐᒪᑕ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐱᒋᐊᕈᑎᖃᕐᓂᐊᕐᓗᑎᑦ ᓇᖕᒥᓂᖅ 

ᐱᓕᕆᕝᕕᒃᓴᕆᒐᔭᖅᑕᒥᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖁᔭᓐᓇᒦᖅᐸᕋ ᒥᓂᔅᑕ ᑭᓯᐊᓂ 

ᑕᐃᒪᓐᓇᐃᓚᑦᑖᕐᓂᐊᕐᓂᕋᓂ ᐅᖃᓐᖏᑦᑐᖓ 

ᑕᐃᒪᓐᓇᐃᓕᕐᒥᖕᒪᑦ. ᑕᐃᒪᓐᓇ 

ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᑕᐃᒪᓐᓇ 

ᓇᓗᓇᐃᒃᑯᑕᖅᑖᖃᑦᑕᖅᑎᑕᐅᓯᒪᖕᒪᑕ. ᒪᓕᒐᑎᒍᑦ 

ᓇᓗᓇᐃᒃᑯᑕᖅᑖᖅᑎᑕᐅᓪᓗᑎ 

ᐃᓕᑕᕆᔭᐅᓯᒪᔪᓐᓇᖁᓪᓗᒋᑦ ᓇᔭᓐᖑᐊᖑᓂᕐᒧᑦ 

ᐋᓐᓂᐊᓯᐅᖅᑎᐅᓂᕐᒧᑦ. ᑕᐃᒪᓐᓇ 

ᐋᓐᓂᐊᓯᐅᖅᑎᓪᓚᑦᑖᖅᑎᑐᑦ ᐱᓕᕆᔪᓐᓇᕐᓗᑎᑦ 

ᓇᓗᓇᐃᒃᑯᑕᖃᕐᓗᑎᑦ. 

 

ᑭᓯᐊᓂ ᒐᕙᒪᐅᓪᓗᑕ ᓂᕆᐅᑐᐃᓐᓇᖏᓪᓗᑕ 

ᐊᑐᓐᖏᑐᐃᓐᓇᕆᐊᖃᕋᑦᑎᒍᑦ. ᐃᒪᓐᓇ 

ᑐᓴᖃᑦᑕᖅᓯᒪᒐᒪ ᑕᐃᒪᓐᓇ ᑐᓵᔨᓐᖑᕐᓂᐊᕐᓗᓂ 

ᐃᓕᓐᓂᐊᓂᕐᒥᒃ ᐊᕐᕌᒎᖕᓂᒃ ᒪᕐᕉᖕᓂᒃ 

ᐃᓕᓐᓂᐊᕆᐊᖃᕐᒪᑕ. ᑕᒪᒃᑯᐊ 

ᐃᓕᓐᓂᐊᕆᐊᖅᓯᒪᔪᑦ ᒫᓐᓇᐅᔪᖅ 

ᖃᑦᑏᓐᓇᑯᓗᖕᓂᓪᓗ ᐅᕗᖓ 

ᐃᓯᖅᑎᑦᑎᔪᓐᓇᖅᖢᑎᑦ ᑕᒪᓐᓇ ᐱᔾᔪᑎᒋᓪᓗᒍ  

ᐊᕐᕌᒎᓯᒪᓕᖅᑐᓂᒃ. ᑕᐃᒪ ᓄᓇᓕᖕᓂᒥᐅᑕᐅᔪᓂᒃ 

ᐱᑕᖃᕆᐊᖃᕐᒪᑦ ᑐᓵᔨᐅᔪᓐᓇᕋᔭᖅᑐᓂᒃ ᕿᑎᕐᒥᐅᓂ 

ᑖᓐᓇ ᑲᑎᒪᔨᐅᖃᑎᒐ ᑕᐃᒪᓐᓇ ᐅᖃᓚᐅᕐᒪᑦ 

ᐊᕐᕌᓂ. ᑕᐃᒪ ᓄᓇᓕᖕᓂ ᑕᒪᓐᓇ 

ᐃᓕᓐᓂᐊᕈᑎᒋᔭᐅᔪᓐᓇᕋᔭᕐᒪᑦ ᑐᓵᔨᐅᓂᕐᒧᑦ ᐊᒻᒪᓗ 

ᓇᓗᓇᐃᒃᑯᑕᖅᑖᑎᓪᓗᒋᑦ ᖃᐅᔨᒪᔪᑦ ᑕᒪᒃᑯᐊ.  

 

ᑕᐃᒪ ᐅᖃᓚᐅᕋᒪ 

ᓇᖕᒥᓂᖅᑖᕋᓱᒍᒪᓇᔭᖅᑎᖏᓐᓇᒃᑭᑦ ᑭᓯᐊᓂ 

ᓇᓗᓇᐃᒃᑯᑕᖃᓕᖅᐸᑕ. ᑕᐃᒪᓐᓇ 

ᐱᑕᖃᕆᐊᖃᖅᐳᖅ ᒥᓂᔅᑕ ᐃᓱᒪᒃᓴᖅᓯᐅᕈᓐᓇᖅᐹ 

ᑕᐃᒪᓐᓇ ᐃᓚᐅᑎᑦᑎᒍᓐᓇᖁᓪᓗᒍ 

ᓄᓇᓕᖕᓂᒥᐅᑕᐅᔪᓂᒃ ᒐᕙᒪᒃᑯᑦ ᐊᒻᒪᓗ 

ᑭᒃᑯᑐᐃᓐᓇᐃᓪᓗ ᖃᐅᔨᒪᑦᓯᐊᖅᑐᓄᑦ 

ᐱᔨᑦᓯᕋᖅᑕᐅᔪᓐᓇᖁᓪᓗᒋᑦ ᒪᒃᑯᒃᑐᑦ 

ᐱᑕᖃᕆᐊᖃᓕᕐᒪᑕ ᑐᓵᔨᒃᓴᐅᒐᔭᖅᑐᑦ ᐃᓄᒃᑎᑐᑦ 

ᐅᖃᕈᓐᓇᑦᓯᐊᖅᑎᒐᓱᒡᓗᒋᑦ. ᒥᓂᔅᑕ ᑕᐃᒪᓐᓇ 

ᑎᓕᔭᕋ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᒐᔭᖅᑕᕋ ᒥᔅᑕ ᑰᓕᐅᑉ 

ᐅᖃᐅᓯᕆᔭᖓ. ᐃᓚᓯᒋᐊᕈᒪᓪᓗᖓ, 

ᖁᕕᐊᓱᒐᔭᖅᑐᒍᑦ ᑕᒪᒃᑯᐊ 

ᓇᓗᓇᐃᒃᑯᑕᖅᑖᖅᑎᑕᐅᒃᐸᑕ 

ᐃᓕᓐᓂᐊᖅᑎᑕᐅᓗᑎᑦ ᑐᓵᔨᐅᓂᕐᒧᑦ 

ᖃᐅᔨᓴᕈᓐᓇᕋᔭᕋᑦᑎᒍᓗ ᖃᓄᑎᒋ 

ᐊᔪᓐᖏᓐᓂᖃᕐᒪᖔᑕ ᓇᓗᓇᐃᒃᑯᑖᖅᑎᓪᓗᒋᓪᓗ. 

ᑕᒪᓐᓇ ᐱᓕᕆᐊᕆᒍᒪᒐᔭᖅᑕᕗᑦ. ᐅᐱᑉᐳᖓᓗ 

ᑕᒪᓐᓇ ᐃᓕᓐᓂᐊᕈᑦ ᐃᖃᓗᖕᓂᑐᐃᓐᓇᖅ 

ᐱᓕᕆᐊᕆᔭᐅᓂᐊᓐᖏᒻᒪᑦ ᐊᓯᖏᓐᓂᓗ ᑕᒫᓂ 

ᓄᓇᓕᕐᔪᐊᓂ ᐱᖓᓱᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᐱᑉᐳᖓ ᐊᐱᕆᔪᒪᓪᓗᖓ ᐆᒥᖓ. 

ᑕᐃᒃᑯᐊ ᑕᐃᑲᓂ ᓂᕈᐊᖅᑕᐅᕕᓐᓂ ᐱᓕᕆᔨᒐ 

ᑕᐃᒪᓐᓇ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ 

ᐃᓚᐅᓚᐅᖅᓯᒪᖕᒪᑦ. 

 

ᖁᕕᐊᓱᒃᐳᖓᓗ ᓄᓇᓕᖕᓂ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᑕᒪᒃᑯᐊ ᐃᓐᓇᐃᑦ. 

ᐱᓗᐊᖅᑐᒥᑦ ᑕᒪᒃᑯᐊ ᑐᑭᓯᒋᐊᕈᒪᔪᓂᑦ 

ᓯᓚᑦᑐᓴᕐᕕᖕᒥ ᐃᓕᓐᓂᐊᕈᑎᖃᕈᒪᔪᑦ. 

 

ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᖏᑕ ᑕᕝᕙᓂ 

ᒪᒃᐱᖅᑐᒐᖓᓂ ᐱᓕᕆᓂᕐᒧᑦ NAC-10-ᒥ 

ᐸᕐᓇᐅᑕᐅᓯᒪᔪᓂᑦ ᐃᒪᓐᓇ ᐅᖃᖅᓯᒪᖕᒪᑕ ᑕᒪᒃᑯᐊ 

ᓄᓇᓕᖕᓄᑦ ᐱᔨᑦᑎᕋᐅᑎᑦ 

ᐱᕙᓪᓕᐊᑎᑕᐅᔪᓐᓇᖁᓪᓗᒋᑦ ᓄᓇᓕᖕᓂ ᑕᐃᒪᓐᓇ 

ᐅᖓᓯᒃᑐᒥᑦ ᐃᓕᓐᓂᐊᕈᑎᖃᕈᓐᓇᖁᓪᓗᒋᓪᓗ 

ᑕᐃᒪᓐᓇ ᓄᓇᓕᖕᓂ. ᑕᐃᒪ ᖃᐅᔨᒪᒋᐊᖃᖅᐳᒍᑦ 

ᓄᓇᒥᖕᓂ ᐊᐅᓪᓚᕈᒪᖏᑦᑐᑦ 

ᐃᓕᓐᓂᐊᖅᐸᓪᓕᐊᒍᓐᓇᕐᒪᑕ ᐊᔾᔨᒌᖏᑦᑐᓂᑦ. 

ᖃᕆᑕᐅᔭᒃᑯᓪᓗ ᐃᓕᓐᓂᐊᕈᓐᓇᖅᖢᑎ 

ᐅᖓᓯᒃᑐᒥᓪᓗ ᐃᓕᓐᓂᐊᕈᓐᓇᖅᖢᑎᒃ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑎᑕᐅᒋᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ ᖃᐅᔨᒪᑎᑦᑎᒋᐊᖃᕋᑦᑕ 

ᓄᓇᕗᒻᒥᐅᑕᐅᔪᓂᑦ ᑕᒪᓐᓇ ᐃᓕᓐᓂᐊᕐᓂᖅ 

ᐱᕚᓪᓕᕈᑕᐅᔪᓐᓇᕐᒪᑦ. ᐊᒻᒪᓗᑦᑕᐅᖅ 

ᐃᓕᓐᓂᐊᕈᑎᒋᔭᐅᑦᑎᐊᕐᓗᓂ 

ᐃᓕᓐᓂᐊᕈᓐᓇᖅᖢᑎᒡᓗ ᑕᕝᕙᓂ. 

 

ᑖᓐᓇ ᐱᔾᔪᑎᖃᖅᖢᓂ ᑮᓇᐅᔭᓂ 

ᓇᓚᐅᑦᑖᖅᑕᐅᓯᒪᓪᓗᓂ ᐅᓄᖅᓯᒋᐊᕈᑕᐅᓂᐊᖅᑐᖅ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4111 

ᑮᓇᐅᔭᑦ. ᓇᓂᓗᒃᑖᖅ 2013-14-ᒥᓗ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᓄᓇᓕᖕᓂ ᑕᐃᒪᓐᓇ 

ᐃᓕᓐᓂᐊᖅᑎᑦᑎᔨᖃᑦᑎᐊᖅᐸ ᐊᒻᒪᓗ 

ᖃᓄᐃᑦᑐᒃᑲᓐᓂᕐᓂᑦ ᐃᓕᓐᓂᐊᖅᑎᑕᐅᓂᐊᖅᐸᑦ 

ᑮᓇᐅᔭᖃᖅᑎᑦᑕᐅᓂᐊᖅᐸᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍᓗ ᒥᔅᑕ 

ᐊᐅᐸᓗᒃᑐᖅ. ᖁᕕᐊᓱᑉᐳᖓ, ᖁᕕᐊᓱᑉᐳᖓᓗ 

ᑖᓐᓇ ᐃᑲᔪᖅᑐᑦᑎᐊᕐᒪᑦ ᓯᓚᑦᑐᖅᓴᕐᕕᓕᕆᔨᒃᑯᓐᓂ 

ᐃᓕᓐᓂᐊᑎᑦᑎᖃᑦᑕᕐᓂᖏᓐᓂᓪᓗ. 

 

ᐊᐱᖅᑯᑎᒋᔭᖓ ᑕᒪᓐᓇ. ᑕᒪᕐᒥ ᓄᓇᓖᑦ ᑕᐃᒪᓐᓇ 

ᐃᓐᓇᕐᓄᑦ ᐃᓕᓐᓂᐊᑎᑦᑎᔨᖃᖅᐹᑦ? ᐄ, ᐊᒻᒪᓗ 

ᖁᕕᐊᓱᑉᐳᖓ ᐅᖃᕈᓐᓇᕋᒪ 25-ᓂ ᓄᓇᓕᖕᓂ 18 

ᑖᒃᑯᐊ ᓄᓇᑖᖃᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᒻᒪᕆᒃᐳᖓ ᑖᒃᑯᐊ 

ᐃᓕᓐᓂᐊᕈᑎᒃᓴᖃᕐᒪᑕ ᐃᓐᓇᐃᑦ ᐃᓕᓐᓂᐊᖅᑐᑦ 

ᐃᓕᓐᓂᐊᕌᓂᒍᑎᒃᓴᖏᓐᓂ ᐱᑕᖃᓕᕐᒪᑦ. 

 

ᐊᒻᒪᓗ ᓄᓇᕗᑦ ᓯᕗᓂᒃᓴᕗᒃᑯᓐᓄᑦ 

ᐃᓕᓐᓂᐊᖃᑕᐅᓚᐅᖅᓯᒪᒐᒪ ᑕᐃᓐᓇ Algonquin 

College-ᑯᑦ ᑕᒪᓐᓇ ᐃᑲᔪᕐᓂᖃᒻᒪᕆᓚᐅᕐᒪᑦ 

ᐅᕙᓐᓄᑦ. ᑕᐃᒪᓐᓇ ᓯᓚᑦᑐᖅᓴᕐᕕᒡᔪᐊᒧᑦ 

ᐃᓕᓐᓂᐊᕆᐊᕈᓐᓇᖅᓯᑎᑕᐅᓚᐅᕋᒪ. 

 

ᑕᐃᒪᓐᓇ ᐅᖃᐅᓯᕆᔭᐅᔪᑦ ᑕᒪᒃᑯᐊ ᐅᖓᓯᒃᑐᒥᑦ 

ᐃᓕᓐᓂᐊᕈᓐᓇᕐᓂᖓ ᐱᔾᔪᑎᒋᓪᓗᒍ ᑕᐃᒪᓐᓇ  

ᐃᓕᓐᓂᐊᖅᑎᑦᑎᒍᓐᓇᖅᐳᓯ ᑕᒪᒃᑯᓄᖓ 

ᐃᓕᓐᓂᐊᒃᑲᓐᓂᕈᒪᔪᓄᑦ ᓄᓇᕗᒥ.  

 

ᑕᐃᒪᓐᓇ ᓄᓇᓕᖕᒥ ᐊᒻᒪ ᐅᖓᓯᒃᑐᒥᑦ 

ᐃᓕᓐᓂᐊᕐᓂᖅ ᓄᑖᓂᑦ ᐱᑕᖃᓂᐊᕐᒪᑦ 2013-14-ᒥ 

$1.11 ᒥᓕᐊᓂᑦ ᑮᓇᐅᔭᖃᖅᑎᑕᐅᓂᐊᖅᑐᑎᑦ 

ᑕᐃᒪᓐᓇ ᐅᓂᒃᑳᒃᑲᓐᓂᕈᓐᓇᖅᐱᐅᒃ ᑕᒪᓐᓇ 

ᐅᓂᒃᑳᕐᓗᑎᓪᓗ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓐᓇᐃᑦ ᐃᓕᓐᓂᐊᕌᓂᒍᑎᒋᔪᓐᓇᖅᑕᖏᓐᓂ 

ᐃᓚᓕᐅᑎᔭᐅᓂᐊᕐᒪᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᐱᖅᓲᑎᒦᒃᑲᑦᑕ ᑕᐃᒃᑯᐊ 

ᐅᖃᐅᓯᑐᐃᓐᓇᐅᓂᖅᓴᐃᑦ 

ᓇᐃᑦᑑᓂᖅᓴᐅᒋᐊᔫᒐᒥᖃᑦᑕᕈᔅᓯᐅᒃ 

ᐱᐅᒐᔭᕋᓗᐊᖅᐳᖅ. ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ 

ᐊᐅᐸᓗᒃᑐᖅ ᐊᐱᕆᖕᒪᑦ. ᐄ, ᑕᒪᓐᓇ ᐃᓐᓇᕐᓂᑦ 

ᐃᓕᓐᓂᐊᕌᓂᒃᑎᑦᑎᖃᑦᑕᕐᓂᖅ ᓄᓇᕗᓕᒫᒥ 

ᐊᑐᕐᓂᖃᕐᒪᑦ. ᑖᓐᓇ ᓯᕗᓕᖅᑎ 

ᐃᓕᓐᓂᐊᖅᑐᓕᕆᓂᕐᒧᓪᓗ ᒥᓂᔅᑕᐅᔪᖅ ᐅᖃᒪᐅᕐᒪᑦ 

ᑕᒪᒃᑯᐊ ᐃᓐᓇᐃᑦ ᖁᑦᑎᖕᓂᓕᖕᒧᑦ 12-

ᑖᖅᓯᒪᖏᑦᑐᑦ ᑕᐃᒪᓐᓇ 

ᐃᓕᓐᓂᐊᕌᓂᒃᑎᑕᐅᖃᑦᑕᕈᓐᓇᕐᓂᐊᓕᕐᒪᑕ ᒍᕋᐃᑦ 

12-ᒥᒃ. 

 

ᓇᓗᓇᐃᔭᖅᑕᐅᓯᒪᓂᐊᖅᑐᑦ, ᐃᓛᒃ 

ᐃᓕᓐᓂᐊᕈᑎᒃᓴᐃᑦ ᓴᖅᑭᔮᖅᑎᑕᐅᓕᕐᒪᑕ 

ᓴᓇᔭᐅᓕᖅᖢᑎᓪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᐱᓕᕆᖃᑎᖃᖅᖢᑎᒃ ᐅᕙᑦᑎᓐᓂᒃ, 

ᐃᓕᓐᓂᐊᖅᑎᑦᓯᔨᐅᖃᑦᑕᓐᓂᐊᖅᑐᒍᑦ 

ᐱᓕᕆᕝᕕᑉᐳᑦ. ᒥᔅᑕ ᓲᓪᑕᐃᔅ 

ᐅᓂᒃᑳᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓲᓪᑕᐃᔅ 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᐅᔪᒧᑦ, ᖁᔭᓐᓇᒦᒃᑕᐅᖅ. 

ᐃᓕᓐᓂᐊᖅᑎᑦᓯᖃᑦᑕᕐᓂᐊᕋᑦᑕ ᒍᕋᐃᑦ 12-ᒥ 

ᐃᓕᓐᓂᐊᕌᓂᒍᒪᔪᓂᒃ ᐃᓐᓇᓐᓂᒃ. 

ᐃᓕᓐᓂᐊᕈᓐᓇᕐᒪᑕ ᐃᓐᓇᐃᑦ ᑲᔪᓯᒍᒪᒍᑎᒃ. 

ᖃᓗᓈᑎᑐᑦ Pass-ᖑᓂᕋᖅᑕᐅᔪᒥᒃ. 

 

ᐃᓕᓐᓂᐊᕌᓂᒍᑎᖃᕐᓗᑎᒃ ᒍᕋᐃᑦ 12-ᒥ. 

ᐱᑕᖃᐅᕈᓘᔭᕐᒪᑦ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕈᑎᖃᒃᑲᓐᓂᕈᓐᓇᖅᑐᓂᒃ ᒍᕋᐃᑦ 12-ᒥᒃ 

ᐱᔭᕇᓐᓂᐊᕈᑎᒃ. ᑐᓗᕈᑕᐅᔪᖅ ᐲᕋᓱᐊᕋᑦᑎᒍ 

ᐊᕐᕌᒍᖃᖅᑐᑦ 30-ᓂᒃ ᓱᕈᓯᖃᖅᖢᓂᓗ 

ᐃᓕᓐᓂᐊᕌᓂᒍᓐᓇᕐᒪᑕ. ᐱᔪᓐᓇᖅᑎᑕᐅᓕᕈᑎᒃ, 

ᐱᓕᕆᐊᒃᓴᒧᑦ ᐊᓯᖏᓐᓄᓪᓗ 

ᐱᕚᓪᓕᕈᑎᖃᕈᓐᓇᕐᓗᑎᒃ 

ᐃᓕᓐᓂᐊᕌᓂᒍᒪᒐᔭᖃᑦᑕᖅᑐᒃᓴᐅᒻᒪᑕ. 

 

ᒪᕐᕉᒃ ᐱᓕᕆᔩᒃ ᑲᒪᔨᐅᓂᐊᕐᓗᑎᒃ ᑲᒪᒋᔭᐅᓂᖓᓄᑦ 

ᐃᓕᓴᐃᔨᐅᓂᐊᕐᓗᑎᓪᓗ ᑳᓐᑐᕌᒃᑎᑕᐅᓯᒪᓗᑎ 

ᐊᕐᒪᓗ ᐅᖓᓯᒃᑐᒥ ᐃᓕᓐᓂᐊᕈᑎᖃᖃᑦᑕᕐᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᓲᑕᐃᔅ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᑦᑎᐊᖏᒐᓱᓐᖏᒃᑲᓗᐊᖅᑐᖓ, 

ᖁᔭᓐᓇᒦᒃ, ᐅᖃᐅᑎᑦᓯᐊᕋᕕᖓ. 

ᐃᓕᓐᓂᐊᒃᑲᓐᓂᕈᒪᔪᓄᑦ ᐊᑐᖅᑕᐅᒍᒪᔪᒃᓴᐅᖕᒪᑦ. 

ᐅᕙᒍᑦ ᑲᑎᒪᔨᐅᓪᓗᑕ ᓄᓇᖢᒥᐅᑕᐅᔪᑦ ᑕᒪᕐᒥᑲᓴᒃ 

ᑐᓗᕈᑎᖃᖃᑦᑕᕐᒪᑕ. ᑲᑎᒪᔨᐅᓪᓗᑕ 

ᐊᑐᖅᑕᐅᔪᓐᓇᕋᓗᐊᖅᑐᓂ ᐊᑐᖃᑦᑕᖏᕐᒪᑕ. 

2013-14-ᒥ ᒪᑉᐱᒐᒻᒥ NAC-11-ᒦᑦᑐᖅ, ᐃᓐᓇᐃᑦ 

ᐃᓕᓐᓂᐊᕈᑎᒋᔭᖏᑦ ᐱᕙᓪᓕᐊᑎᑕᐅᓂᐊᕐᒪᑕ 

ᓇᓪᓕᐊᖏᑦ ᐱᕙᓪᓕᐊᔪᑕᐅᒃᑲᓐᓂᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ.   

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓂᒃ 

ᐱᑎᑕᐅᓯᒪᒐᑦᑕ ᒐᕙᒪᑐᖃᒃᑯᓐᓂᒃ 

ᐱᕙᓪᓕᐊᑎᑕᐅᔪᓐᓇᖁᓪᓗᒍ, 

ᓇᓗᓇᐃᔭᖅᑕᐅᑦᓯᐊᕐᓂᐊᕐᒪᑦ, ᒥᔅᑕ ᓲᓪᑕᐃᔅ 

ᐅᖃᖅᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑯᓂᑲᓪᓚᐅᓕᖅᑐᖅ ᐃᓐᓇᕐᓄᑦ 

ᐃᓕᓐᓂᐊᕈᑕᐅᖃᑦᑕᖅᑐᑦ ᓄᓇᕗᒧᑦ 

ᐱᕙᓪᓕᐊᑎᑕᐅᓯᒪᓕᕐᒪᑕ 

ᐊᓯᔾᔨᖅᑕᐅᓯᒪᓐᖏᖢᑎᓪᓗ ᐃᓕᓐᓂᐊᕈᑎᖏᑦ. 

ᓯᓚᑦᑐᖅᓴᕝᕕᒻᒥ ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ 

ᒍᕋᐃᑦ 9-ᒧᑦ ᑎᑭᓯᒪᑐᐃᓐᓇᖃᑦᑕᕐᒪᑕ. 

ᖁᑦᓯᓐᓂᖅᓴᒧᑦ ᐃᓕᓐᓂᐊᕈᓐᓇᓐᖏᑦᓯᒪᕐᒪᑕ, 

ᐃᓐᓇᐃᑦ ᐃᓕᓴᐃᔨᖏᑦ ᐱᔾᔪᑎᒋᓪᓗᒋᑦ ᓄᓇᓕᓐᓂ. 

 

ᐊᕐᕌᓂ $11 ᒥᓕᐊᓂᒃ ᐱᓚᐅᖅᓯᒪᒐᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐸᓐᓇᒍᑎᖃᓚᐅᖅᓱᑕᓗ. 

ᑕᒪᒃᑯᓂᖓ ᐱᓕᕆᐊᖃᒃᑲᓐᓂᕈᒪᓪᓗᑕ 

ᐃᓕᓐᓂᐊᕈᑎᒃᓴᓕᐅᓪᓗᑕ ᐃᓄᒃᑎᑐᓪᓗ 

ᖃᓪᓗᓈᑎᑐᓪᓗ. ᖃᐅᔨᓴᖅᑕᐅᓂᖏᓐᓄᓪᓗ 

ᐊᔪᓐᖏᑉᐹᓪᓕᓕᕐᒪᖔᖏᑕ. ᑕᒪᒻᒥᒃ ᕿᒥᕐᕈᓯᒪᓪᓗᒋᑦ 

ᐃᓕᓐᓂᐊᖅᑎᑦᓯᔾᔪᑎᒋᓯᒪᔭᕗᑦ ᐊᕐᒪᓗ ᐃᓕᓴᐃᔨᓄᑦ 

ᐊᑐᖅᑕᐅᕙᒃᑐᑦ. 

ᑕᐃᒪᓐᓇᐃᓕᐅᓐᓂᐊᖅᑐᒍᑦ ᐊᕐᕌᒍᓂ 

ᐱᖓᓲᓂᐊᖅᑐᓂᒃ ᐊᑲᐅᓯᕚᓪᓕᖁᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓂᐊᕋᒪ, ᐅᖃᓪᓛᕐᔪᓚᐅᐱᓪᓚᓪᓗᖓ 

ᓯᕗᓂᐊᒍᑦ. 

 

ᖁᔭᓐᓇᒦᖅᐳᖓ, ᒥᓂᔅᑕ ᐸᕐᓇᒍᑎᖃᕐᒪᑦ 

ᐃᓕᓐᓂᐊᕈᑎᒃᓴᖃᖅᑎᑦᓯᓂᐊᕐᒪᑦ, ᓄᓇᓯᐅᑎᓂᒃ 

ᐊᖁᒍᓐᓇᖅᓯᓂᕐᒧᑦ ᐃᓕᓐᓂᐊᕈᑕᐅᓂᐊᖅᑐᒥᒃ. 

ᐱᑕᖃᖅᑐᕐᒪᕆᐊᓘᒐᓗᐊᕐᒪᑦ ᐃᓄᖕᓂᑦ ᒪᒃᑯᒃᑐᓂᒃ 

ᐃᓕᓐᓂᐊᕈᒪᔪᓂᒃ ᐊᕐᒪᓗ ᐃᓕᓐᓂᐊᕐᓗᑎᒃ 

ᐊᖁᒋᐅᖅᓴᓂᕐᒧᑦ ᓄᓇᒃᑰᕈᑎᕐᔪᐊᕌᓗᖕᓂᒃ. ᑕᐃᒪ 

ᑕᐃᒪᓐᓇ ᐸᕐᓇᒃᓯᒪᒐᑦᑕ ᓄᓇᕗᒻᒥ ᒫᓂᑑᐸᒥᓗ 

ᑖᓐᓇ ᐊᖅᑯᓯᐅᖅᑕᐅᒐᔭᖅᑐᖅ. ᕿᑎᕐᒥᐅᓂᓗ 

ᑕᐃᒪᓐᓇᑦᑕᐅᖅ ᐃᓕᓐᓂᐊᕌᓂᒃᑐᑦ ᓄᓇᑦᑎᐊᕐᒥ 

ᐊᒻᒪᓗ ᓄᓇᕗᒻᒥ ᐊᖅᑯᓯᐅᕐᓂᕐᒥᒃ 

ᐅᔭᕋᖕᓂᐊᖅᑐᓕᕆᔨᒃᑯᓐᓄᑦ. 

 

ᒥᓂᔅᑕ ᐅᖃᖅᑲᐅᖕᒪᑦ ᒐᕙᒪᒃᑯᓪᓗ 

ᐱᓕᕆᕝᕕᒡᔪᐊᖃᖅᑐᓪᓗ ᐱᓕᕆᖃᑎᒌᓐᓂᐊᕐᒪᑕ 

ᐃᓕᓐᓂᐊᑎᑦᑎᓂᕐᒧᑦ ᐅᖁᒪᐃᑦᑐᓕᕆᒍᑎᓂᒃ 

ᓄᓇᒃᑰᕈᑎᕐᔪᐊᓂᒃ ᐊᒻᒪᓗ ᑕᐃᒪ ᐊᔾᔨᒌᖏᑦᑐᓂᒃ 

ᒥᑦᑕᕐᕕᖃᕋᑦᑕ ᐊᔾᔨᒌᖏᑦᑐᓂᒃ ᓄᓇᓕᖕᓂ 

ᓄᓇᓕᕐᔪᐊᓂᓗ ᑕᐃᒪᓐᓇ ᐱᓕᕆᔨᑖᕈᒪᔪᓂᒃ. 

ᑕᒪᒃᑯᐊᓗ ᐱᖁᑎᕐᔪᐊᓕᐅᕆᐊᖃᕋᑦᑕ 

ᐃᓂᒃᓴᖃᑦᑎᐊᖏᔅᖢᑎᒡᓗ ᐊᑐᕈᓐᓇᕋᑦᑎᒍᑦ ᑖᒃᑯᐊ 

ᐃᓕᓐᓂᐊᕌᓂᒃᓯᒪᔪᑦ. ᑖᓐᓇ 

ᐃᓕᓐᓂᐊᕈᑕᐅᓂᐊᖅᑐᖅ ᖃᖓ ᐃᓕᓐᓂᐊᕈᑦ ᑖᓐᓇ 

ᖃᖓ ᐊᐅᓪᓛᓕᕐᓂᐊᖅᐸᒃᑭᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓐᓇ ᖁᔭᓐᓇᒦᖅᐸᕋ 

ᒥᔅᑕ ᓂᓐᖓᖅ ᐊᒻᒪᓗᑦᑕᐅᖅ 

ᐅᖃᓪᓚᒍᑎᒋᖅᑲᐅᔭᖓ ᓯᕗᓂᐊᒍᑦ. ᓱᓕᑦᑎᐊᖅᑐᖅ  

ᐅᖃᕐᒪᑦ ᑕᐃᒪ ᐱᓕᕆᕝᕕᒡᔪᐊᖃᖅᑐᑦ 

ᐱᕙᓪᓕᐊᓂᖓᓗ ᑕᒫᓂ ᓄᓇᕗᒻᒥ ᐊᔪᓐᖏᑦᑐᓂᒃ 

ᐅᖁᒪᐃᑦᑐᓕᕆᔨᓂᒃ ᐱᒍᒪᖕᒪᑕ ᐊᒻᒪᓗ 

ᐊᓯᖏᓐᓂᓪᓗ ᐱᓕᕆᐊᒃᓴᓂᒃ ᐅᔭᕋᖕᓂᐊᕐᕕᖕᒥ. 

ᑕᐃᒪ ᐃᓕᓐᓂᐊᑎᑦᑎᒍᒪᒻᒪᕆᒃᐳᒍᑦ ᑕᒪᒃᑯᓂᖓ 

ᑭᒃᑯᑐᐃᓐᓇᕐᓂᒃ ᑕᐃᒪᓐᓇ 

ᐱᓕᕆᐊᒃᓴᖃᓕᕈᓐᓇᖁᓪᓗᒋᑦ. 

ᐊᖑᒻᒪᑎᔾᔮᔪᒃᓴᐅᖏᑦᑐᒍᓪᓘᓐᓃᑦ ᑕᒪᓐᓇ 

ᐱᒋᐊᕈᑦᑎᒍᑦ. 

 

ᑲᖏᖅᖠᓂᕐᒥ ᑖᓐᓇ ᐊᖁᒋᐅᖅᓴᓂᕐᒧᑦ 

ᐃᓕᓐᓂᐊᕈᑕᐅᒐᔭᖅᑐᖅ ᒫᓂ ᐃᓕᐅᖅᑲᖅᑕᐅᔪᖅ 

ᐋᖅᑭᓱᖅᑕᐅᔪᖅ ᓰᑏᕝᕙᒥ ᑕᕝᕙᓂ ᐊᕐᕌᒍᒥ 

ᐱᒋᐊᕐᓂᐊᖅᑐᖅ ᐊᑐᖅᑕᐅᓕᕆᐊᕐᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ. ᐅᕙᑦᓯᐊᖅ 

ᐊᐱᖅᑯᑕᐅᔪᐸᓗᒃᑑᒐᓗᐊᕐᖑᓇ ᑐᓴᓐᖏᓐᓇᒪ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓐᓇᐃᑦ 

ᐃᓕᓐᓂᐊᕐᕕᓗᒃᑖᖏᑦ ᐃᓕᓐᓂᐊᑎᑦᑎᔨᖃᖅᐹᑦ 

ᐊᒻᒪᓗᑦᑕᐅᖅ ᖃᓄᒃᑲᓐᓂᖅ 

ᐃᓕᓐᓂᐊᕈᑎᖃᒃᑲᓐᓂᕐᓂᐊᖅᐸᑦ ᑖᒃᑯᓂᖓᑦ 

ᑮᓇᐅᔭᖅᑖᑲᓐᓂᕐᓂᐊᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᒃ. ᒥᓂᔅᑕ 

ᓯᐅᑦᓴᒃ. ᑖᓐᓇ ᐊᐱᖅᑯᑕᐅᖅᑲᐅᔫᒐᓗᐊᖅ ᐃᒻᒪᖃ 

ᑐᓴᓐᖏᑦᑐᒥᓂᐅᓂᕋᕋᕕᑦ. ᒥᓂᔅᑕ ᓯᐅᑦᓴᒃ 

ᐅᖃᒃᑲᓐᓂᖅᑕᐅᔪᓐᓇᖅᐸᑦ?  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᑖᓐᓇ 

ᐊᐱᕆᔭᐅᖅᑲᐅᔫᒐᓗᐊᖅ 

ᓇᓗᓇᐃᖅᑎᑲᓂᕐᓂᐊᖅᐸᕋ. 

ᐃᓕᓐᓂᐊᖅᑎᑦᑎᔨᖃᖅᑐᑦ ᐃᓐᓇᕐᓄᑦ ᐃᓕᓴᐃᔨᓂᒃ 

ᓄᓇᓕᖕᓂ 25-ᓂ 18-ᖑᓪᓗᑎᑦ ᓄᓇᖃᖅᑳᖅᓯᒪᔪᑦ. 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᒫᓐᓇᐅᔪᖅ  

ᐃᓕᓐᓂᐊᑎᑦᑎᒍᑕᐅᖃᑦᑕᖅᑐᓂᒃ ᓄᑖᓂᒃ 

ᐃᓕᓐᓂᐊᒍᑕᐅᖃᑦᑕᑲᓐᓂᕋᔭᖅᑐᓂᒃ 

ᓴᓇᒍᑕᐅᓂᐊᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. 

ᓯᓚᑦᑐᓴᕐᕕᓕᕆᔨᒃᑯᑦ ᐱᖅᑯᓯᓕᕆᕝᕕᒻᒥ 

ᑎᒍᒥᐊᓕᕐᒪᑕ ᔪᓚᐃ 2012-ᖑᑎᓪᓗᒍ. 

ᐅᓂᒃᑳᕈᓐᓇᖅᐲᑦ ᑕᒪᒃᑯᐊ 

ᐊᓯᔾᔨᖅᑕᐅᔪᖃᕐᓂᐊᕐᒪᖔᑦ. ᐊᒃᓱᕉᑎᖃᖅᐱᓰ 

ᐱᓕᕆᔨᑖᕋᓱᖃᑦᑕᓂᕐᒧᑦ ᐃᓕᓴᖅᑐᒃᓴᓂᓪᓗ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᕐᓂᖅᑐᖅ 

ᐱᖅᑯᓯᓕᕆᕝᕕᒃ ᑲᖏᖅᑐᒑᐱᖕᒥ. 

ᑐᓐᖓᕕᖃᑦᑎᐊᖅᑐᑦ ᐊᐅᓪᓛᓯᐊᖅᓱᓂᓗ ᐊᒻᒪᓗ 

ᐊᖏᓪᓕᒋᐊᖅᓯᒪᓕᖅᑐᓂ ᑕᐃᑲᓂ 

ᐃᓕᓐᓂᐊᖅᑐᓗᒃᑖᑲᓴᐃᑦ ᐃᓕᓐᓂᐊᕆᐊᕋᐅᔭᖅᑐᑦ 

35-ᓂᒃ ᐃᓕᓐᓂᐊᖅᑐᖃᓕᕐᒪᑦ ᑕᐃᑲᓂ ᑕᒪᓐᓇ 

ᐱᐅᔪᒻᒪᕆᐅᕗᖅ ᓇᑭᑐᐃᓐᓇᖅ 

ᓄᓇᕗᒻᒦᓐᖔᖅᑐᓂᒃ. 

 

ᑕᐃᒪ ᑕᒪᓐᓇ ᐃᓕᓐᓂᐊᕈᑎᒋᔭᐅᔪᖅ 

ᐱᐅᓯᕚᓪᓕᖅᑎᑕᐅᕙᓪᓕᐊᔪᖅ 

ᐱᐊᓂᒃᑕᐅᕙᓪᓕᐊᓕᖅᑐᑎᒡᓗ ᐃᒡᓗᓕᖕᒥ 

ᐃᓕᓐᓂᐊᖃᑦᑕᖅᑐᑎᓪᓗ ᖃᒪᓂᑦᑐᐊᕐᒥᓗ 

ᐃᒡᓗᓕᖕᒥ ᐃᒪᓐᓇ ᖁᕕᐊᓱᑦᑎᐊᖅᑐᑎᒃ 

ᑕᐃᒪᐃᑦᑐᖃᓕᕐᒪᑕ ᖃᒪᓂᑦᑐᐊᕐᒥᓗ 

ᐃᓕᓐᓂᐊᖅᑎᑕᐅᔪᑦᑕᐅᖅ 

ᐊᑲᐅᓐᖏᓕᐅᕈᑎᖃᓚᐅᖅᑑᒐᓗᐊᑦ ᑭᓯᐊᓂ ᑕᐃᑲᓂ 

ᐱᓕᕆᐊᒃᓴᖃᖅᑐᒻᒪᕆᐅᓂᖓᓄᑦ ᐱᔾᔪᑎᖃᖅᑐᖅ 

ᐱᔾᔪᑎᒋᔭᐅᓪᓗᓂ. 

ᑭᓯᐊᓂ ᑕᑯᓯᒪᔭᕗᑦ ᒪᓕᒡᓗᒋᑦ ᑖᓐᓇ 

ᐱᖅᑯᓯᓕᕆᕝᕕᒃ ᐱᒋᐊᓚᐅᖅᑎᓪᓗᒍ ᑖᒃᑯᐊ 

ᑐᓴᕐᓂᖅᑐᓂᒃ ᐱᕙᓪᓕᐊᓂᖃᖅᐳᑦ ᐃᓕᓴᖅᑎᓂᓪᓗ 

ᐊᒥᓱᓐᖑᖅᐹᓪᓕᕐᓂᖃᖅᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒍᓐᓇᖅᐲᑦ ᖃᓄᐃᓕᐅᖅᑐᖃᕐᓂᐊᕐᒪᖔᑦ 

ᐃᓄᐃᑦ ᐅᖃᐅᓯᓕᕆᕝᕕᖓ ᐃᓕᖅᑯᓯᓕᕆᕝᕕᖓᓗ 

ᐱᔾᔪᑎᒋᓪᓗᒍ ᐋᖅᑭᒃᑕᖅᓯᒪᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᑲᓂ 

ᐋᖅᑭᒃᓯᓯᒪᓕᖅᑎᓪᓗᒋᑦ ᐃᓄᐃᑦ 

ᐃᓕᖅᑯᓯᑐᖃᖏᓐᓂᑦ ᐅᖃᐅᓯᖏᓐᓂᓪᓗ ᒥᔅᑕ 

ᓲᑕᐃᔅ ᑭᐅᓂᐊᖅᐹ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒃᓴᒧᑦ, 

ᐊᐱᖅᑯᑎᖃᕋᕕᑦ. ᑖᓐᓇ ᐊᕐᕌᓂ 

ᐅᖃᐅᓯᕆᓚᐅᖅᓯᒪᔭᕋ ᑲᑎᒪᑐᐃᓐᓇᖅᑎᓪᓗᓯ, 

ᐃᒪᓐᓇᐃᓕᐅᕈᒪᓚᐅᕋᑦᑕ ᓯᓚᑦᑐᖅᓴᕐᕕᒻᒥ 

ᐱᓕᕆᑦᑎᐊᕈᒪᓪᓗᑕ. ᖃᐅᔨᓴᕐᕕᖃᕋᑦᑕ ᐃᒡᓗᓕᖕᒥ 

ᑕᐃᒃᑯᐊ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᒪᑕ 

ᐃᓕᓐᓂᐊᕈᑎᒃᓴᓂᑦ, ᑖᒃᑯᐊ 60-ᓂᒃ 

ᐱᐊᓂᒃᓯᒪᓕᖅᑐᒍᑦ ᐊᕐᕌᒍᓂᑦ ᖁᓕᐅᓯᒪᓕᖅᑐᓂᒃ. 

ᓯᓚᑦᑐᖅᓴᕐᕕᒡᔪᐊᕋᓛᒍᓘᒐᓗᐊᖅᑎᓪᓗᑕ ᑖᓐᓇ 

ᐱᕚᓪᓕᕈᑎᓯᒪᒻᒪᕆᖕᒪᑕ ᐊᒻᒪᓗ 

ᖃᐅᔨᒪᑎᖃᑦᑎᐊᖅᑐᑕ ᐃᓕᓴᐃᔨᓂᒃ, ᐃᓄᐃᑦ  

ᐃᓕᓐᓂᐊᕈᓯᖏᓐᓂᑦ, ᑐᓵᔨᐅᓂᕐᒧᑦ 

ᐃᓕᓐᓂᐊᖅᑐᓂᓪᓗ. 

 

ᑖᒃᑯᐊ ᐱᓕᕆᐊᕆᔭᖅᐳᑦ ᑕᒪᒃᑯᐊ 

ᐱᓕᕆᐊᖃᕐᓂᖅᓴᐅᒋᐊᖃᕐᒪᑕ ᐅᖃᐅᓯᕐᓂᑦ ᐃᓄᐃᑦ 

ᐃᓕᖅᑯᓯᑐᖃᖏᓐᓂᓪᓗ ᑕᒪᓐᓇ 

ᐸᕐᓇᒃᐸᓪᓕᐊᓕᖅᑕᕗᑦ ᐱᖅᑯᓯᓕᕆᕝᕕᓪᓗ 

ᐃᒪᓐᓇᐃᓕᐅᓚᐅᕐᒪᑕ ᓴᓐᖏᓕᖅᐹᓪᓕᖅᑎᓯᒪᔭᖅᐳᑦ 

ᑕᒪᒃᑯᐊ ᐅᖃᐅᓯᓕᕆᓂᖅ ᐃᓕᓐᓂᐊᕐᕕᐅᑉ ᐃᓗᐊᓂ 

ᐱᖅᑯᓯᓕᕆᕝᕕᖕᒥ ᐱᐊᓂᖕᓂᐊᖅᑐᒍᑦ ᑕᕝᕙᓂ. 

ᑭᖑᕚᕐᔪᒃᓯᒪᒐᑦᑕ ᑕᖅᑮᖕᓂᒃ ᒪᕐᕉᖕᓂᒃ ᑕᒪᓐᓇ 

ᐱᓕᕆᐊᕆᐊᓂᒍᒪᒐᓗᐊᖅᑐᒍ ᓯᑎᐱᕆᒥ 

ᐱᐊᓂᖕᓂᐊᖅᑕᒃᓴᕆᔭᕗᑦ ᐊᑐᓕᖅᑕᐅᓕᕐᓗᑎᒡᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᖃᑦᑕᕐᒪᓪᓗ 

ᖁᔭᓕᓪᓗᖓ. (ᑐᓵᔨᑎᒍᑦ) ᑖᒃᑯᐊᑦᑕᐅᖅ 2012-13-

ᒥ ᑐᐊᕕᕐᓇᖅᑐᖁᑎᒋᔭᐅᓚᐅᖅᓯᒪᔪᑦ ᑕᐃᒃᑯᓄᖓ 

ᐸᐃᑉᐹᓕᕆᔨᐅᔪᓐᓇᖅᓯᓂᕐᒧᑦ ᐱᓕᕆᐊᖑᔪᖅ ᐊᒻᒪᓗ 

ᐊᖏᖃᑎᒌᒍᑎᓂᒃ ᑐᑭᓯᐅᒪᖃᑎᒌᖕᓂᕐᒧᑦ 

ᐊᑎᓕᐅᖅᑕᐅᓚᐅᖅᓯᒪᔪᖅ ᑕᐃᒪᓐᓇᐃᑉᐳᖅ. 

ᖃᔅᓯᐅᕙᑦ ᑖᒃᑯᐊ ᐃᓕᓐᓂᐊᖅᑐᑦ ᑖᒃᓱᒥᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐊᐱᕆᖅᑲᐅᒐᕕᑦ. ᐄ, ᑖᓐᓇ ᐱᓕᕆᐊᕆᖑᔪᖅ 

ᐃᓕᓐᓂᐊᖅᑕᐅᔪᖅ ᐊᒻᒪᓗ ᑲᔪᓰᓐᓇᖅᐸᓪᓕᐊᓪᓗᓂ 

ᒫᓐᓇ 9-ᓂᒃ ᐃᓕᓐᓂᐊᖅᑐᖃᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᑦ ᐅᖃᐅᓯᓕᖕᒥᑦ ᐃᓕᓴᐃᔨᒥᑦ 

ᐱᑕᖃᕆᐊᖃᕐᒪᑦ. ᐃᒪᐃᓕᐅᖅᑰᔨᖕᒪᑦ ᑕᕝᕙᓂ 

ᐸᕐᓇᒃᑕᐅᓯᒪᔪᑦ ᑖᒃᑯᐊ ᐃᓕᓴᐃᔨᒃᓴᐅᓂᕐᒧᑦ 

ᓴᓂᕐᕙᖅᑕᐅᔪᒪᔪᕕᓃᑦ 2013-14-ᒥ 

ᐊᖏᒡᓕᒋᐊᕌᕐᔪᑐᐃᓐᓇᕐᓂᐊᕐᒪᑕ ᑕᐃᒃᑯᓂᖓ 

2012-13-ᒥᓗ. ᖃᓄᐃᒻᒪᑦ, ᐅᓂᒃᑳᕈᓐᓇᖅᐲᑦ 

ᑕᕝᕙᓂ ᑮᓇᐅᔭᓂᒃ ᐊᑐᒃᑲᓐᓂᖏᑉᐱᓯ ᑕᕝᕙᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᐅᓐᖏᓗᐊᕈᑎᖃᑲᐃᓐᓇᕋᑦᑕ ᑐᓴᕋᑖᖏᓇᑦᑎᒍ 

ᐊᐱᖅᑯᑏᑦ.  

 

ᐃᒃᓯᕙᐅᑕᖅ: ᒥᔅ ᐅᒡᔪᖅ ᐃᒻᒪᖃ ᐊᐱᖅᑯᑏᑦ 

ᐅᖃᒃᑲᓐᓂᕈᓐᓇᕈᕕᐅᒃ ᑐᓵᔨᒡᒎᖅ 

ᑐᓴᖅᓴᐅᑦᑎᐊᓐᖏᕋᑖᕐᒪᑦ ᐊᐱᖅᑯᑎᒋᔭᐅᑎᓪᓗᒋᑦ. 

ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᑕᐅᓯᐅᖏᑦᑐᒥᒃ ᐅᖃᐅᓯᓕᖕᓂᒃ ᓄᓇᕗᒻᒥ 

ᐃᓕᓴᐃᔨᖃᕆᐊᖃᖅᑎᓪᓗᑕ ᐃᒪᓐᓇᐃᓕᐅᖅᑰᔨᕐᒪᑦ 

ᑕᕝᕙᖓᑦ NAC 12-ᒥ ᐸᕐᓇᐅᑎᒃᓯᓐᓂ ᑖᒃᑯᐊ 

ᑮᓇᐅᔭᐃᑦ ᓴᓂᕐᕙᒃᑕᐅᔪᕕᓃᑦ ᐃᓕᓴᐃᔨᔅᓴᐅᔪᓄᑦ 

2013-14-ᒥ ᐊᖏᒡᓕᒋᐊᕌᕐᔪᑐᐃᓐᓇᕐᓂᐊᕐᒪᑕ 

ᑕᐃᑲᓐᖓᑦ 2012-13-ᒥ. ᐅᓂᒃᑳᕈᓐᓇᖅᐲᑦ 

ᖃᓄᐃᒻᒪᑦ ᑮᓇᐅᔭᓂᑦ ᐊᑐᒃᑲᓐᓂᕐᓂᖏᒻᒪᖔᔅᓯ 

ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᓪᓛᓗᒃ ᑮᓇᐅᔭᓂᑦ 

ᐊᑐᖅᑐᒍᑦ ᒫᓐᓇᐅᔪᖅ ᐊᒻᒪᓗ ᑕᐃᒃᑯᐊ 11-ᖑᒻᒪᑕ  

ᓄᓇᓕᐅᔪᑦ ᑖᔅᓱᒧᖓ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᖅᑐᓂᒃ ᐊᒻᒪᑦᑕᐅᖅ ᑖᓐᓇ ᐊᕐᕌᒍᒧᑦ 

ᑲᔪᓯᑦᑎᐊᕐᓂᐊᕆᓪᓗᓂ. ᐄ, ᑖᓐᓇ ᐊᒃᓱᓪᓛᓗᒃ 

ᑮᓇᐅᔭᓂᑦ ᐊᑐᖅᑐᒍᑦ ᑕᕝᕙᓂ ᓄᓇᕗᓕᒫᓄ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 11-ᖑᔪᕆᖕᒪᒋᑦ 

ᓄᓇᓖᑦ. ᖃᑦᓯᐅᕙᑦ ᑖᒃᑯᐊ ᐃᓕᓴᖅᑐᑦ 

(ᑐᓵᔨᑎᒎᓕᖅᑐᖅ) ᖃᓯᐅᕙᑦ ᑖᒃᑯᐊ ᐃᓕᓐᓂᐊᖅᑐᑦ 

ᑕᕝᕙᓂ ᑕᐃᑲᓂ ᐸᐃᑉᐹᖅᑖᕐᓇᕋᓱᒃᑐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᖃᖓᓗ ᐱᔭᕇᓛᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒥᒃ, ᐃᒃᓯᕙᐅᑖᖅ. ᐊᐱᖅᑯᑎᖅᑰᕐᒪᑦ 

ᖃᔅᓯᐅᖕᒪᖔᑕ ᐃᓕᓐᓂᐊᖅᑐᑦ ᑕᕝᕙᓂ. ᑖᒃᑯᐊ 

ᐅᓄᕐᓂᕆᔭᖏᑦ 100-ᖑᔪᑦ ᐃᓕᓐᓂᐊᖅᑐᑦ ᑕᕝᕙᓂ 

ᐃᓕᓐᓂᐊᖅᑐᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᓂ NAC 13 ᑕᕝᕙᓂ ᐸᕐᓇᐅᑎᒃᓯᓐᓂ ᑖᒃᑯᐊ 

ᓯᕗᓪᓕᐅᑎᔪᒪᔭᓯ 2013-14 ᓴᖅᑭᑦᑎᔪᒪᓂᐊᖅᑐᓯ 

ᑮᓇᐅᔭᕋᓱᐊᕐᓂᕐᒧᑦ ᑖᒃᑯᓄᖓ 

ᑮᓇᐅᔭᖃᖅᑎᑕᐅᖁᓪᓗᒋᑦ ᓱᕈᓯᕋᓛᓕᕆᓂᖅ 

ᓄᓇᓕᖕᓂ. ᖃᔅᓯᐅᕙᑦ ᓄᓇᓕᐅᔪᑦ ᑕᐃᒪᓐᓇᐃᑦᑐᒥᒃ 

ᐱᑕᖃᕆᐊᖃᕐᓂᕋᖅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᑖᔅᓱᒧᖓ 

ᐱᒻᒪᕆᐊᓗᖕᒥᒃ ᐊᐱᖅᑯᑎᖃᕋᑖᕐᒪᑦ 

ᓱᕈᓯᕋᓛᓕᕆᓂᕐᒧᑦ ᐱᓕᕆᐊᒥᒃ. ᐃᒪᓐᓇ 

ᐱᕙᓪᓕᐊᓇᓱᑦᑐᒍᑦ ᑮᓇᐅᔭᖅᑖᕈᒪᓪᓗᑕ 

ᒐᕙᒪᑐᖃᒃᑯᓐᓂ ᓴᖅᑭᑦᑎᔪᓐᓇᖁᓪᓗᑕ ᑖᓐᓇ 

ᐱᓕᕆᐊᕆᔪᓐᓇᖁᓪᓗᒍ ᑖᓐᓇ ᓄᓇᓕᖕᓂ. ᑖᓐᓇ 

ᐅᓂᒃᑳᒃᑲᓐᓂᕐᓂᐊᖅᑐᖅ ᒥᔅᑕ ᓲᓪᑕᐃᔅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑮᓇᐅᔭᖅᑎᑕᐅᓪᓗᑕ 

ᐃᓕᓐᓂᐊᖅᑐᓕᕆᔨᒃᑯᓐᓂ 

ᐃᓕᓐᓂᐊᑎᑦᑎᔪᓐᓇᖃᑦᑕᕋᑦᑕ ᐸᐃᑉᐹᑕᕐᓂᕐᒧᑦ 

ᖃᒪᓂᑦᑐᐊᕐᒥ, ᓴᓂᕋᔭᒻᒥ, ᒥᑦᑎᒪᑕᓕᒻᒥᓗ. ᑖᓐᓇ 

ᓯᕗᓪᓕᐅᔾᔭᐅᑎᑕᐅᓯᖕᒪᑦ ᒐᕙᒪᒃᑯᓐᓂ ᑖᓐᓇ 

ᓱᕈᓯᕋᓛᓕᕆᓂᖅ ᑲᒪᒋᔭᐅᑎᓚᐅᖅᑕᕗᑦ ᑕᐃᓐᓇ 

ᐃᓕᓴᐃᔨᒃᓴᐃᑦ ᐱᓕᕆᐊᖏᑦᑕ ᐊᑖᓂ ᐊᒻᒪᓗ ᑖᓐᓇ 

ᑲᒪᒋᔭᖃᕐᒪᑕ ᐱᖓᔪᐊᒍᑦ 

ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ 

ᐸᐃᑉᐹᖅᑖᕈᓐᓇᖁᓪᓗᒋᑦ. ᑖᒃᑯᐊ ᒐᕙᒪᑐᖃᒃᑯᓐᓂ 

ᑐᒃᓯᕋᖅᑐᑦ ᑮᓇᐅᔭᓂᑦ ᑖᒃᑯᐊ ᐅᑕᖅᑭᑐᐃᓐᓇᖅᑐᒍᑦ 

ᐊᑎᓕᐅᖅᑕᐅᒍᑎᑦ ᐅᖃᐅᔾᔭᓯᒪᔪᒍᑦ.  ᑕᐃᒪᓐᓇ 

ᐊᒻᒪᑦᑕᐅᖅ 7-ᓂᑦ ᓄᓇᓕᖕᓂ ᑕᐅᑐᒃᑐᒍᑦ.  

 

ᐊᕐᕌᒍᓄᑦ ᐅᓄᖅᑐᓄᑦ ᑖᓐᓇ ᐱᓕᕆᐊᖑᒻᒥᔪᖅ 

ᑲᑭᕙᒃᑯᓐᓂ ᑮᓇᐅᔭᖃᖅᑎᑕᐅᖃᑦᑕᓚᐅᖅᓯᒪᖕᒪᑦ 

ᑕᒫᓂ ᐊᒻᒪᑦᑕᐅᖅ ᐅᔾᔨᕈᓱᒐᓱᖕᓂᖅᓴᐅᓕᖅᑐᒍᑦ 

ᑖᒃᑯᐊ ᕿᑎᕐᒥᐅᑦ ᑭᕙᓪᓕᕐᒥᐅᑦ ᑕᐅᕙᓂ 

ᐃᓕᓐᓂᐊᖅᑐᖃᕈᓐᓇᖁᓪᓗᒍ ᓱᕈᓯᓛᓕᕆᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᑦᑎᐊᖃᑦᑕᕐᒪᓪᓗ ᖁᔭᒋᕙᕋ ᑕᑲᓐᓇ.  

(ᑐᓵᔨᑎᒎᓕᖅᑐᖅ) ᑖᒃᑯᐊ ᑐᐊᕕᕐᓇᖅᑐᖁᑎᒋᔭᓯ 

2012-13-ᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ 

ᐃᖃᓗᒃᑑᑦᑎᐊᒥ ᐃᓕᓐᓂᐊᖅᑕᐅᓂᐊᕐᒪᑦ ᑭᓯᐊᓂ 

ᐅᓄᓐᖏᓗᐊᓚᐅᕐᒪᑕ ᑕᐃᒃᑯᐊ ᐃᓕᓐᓂᐊᕈᒪᔪᑦ. 

ᑕᐃᒪ ᖃᓄᐃᓕᐅᕐᓂᐊᖅᐱᓯ ᑖᓐᓇ 

ᐋᖅᑭᒃᑕᐅᒋᐊᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᖃᐃ 

ᐱᔾᔪᑎᖃᖅᑰᓚᐅᖅᓯᒪᔪᓂᒃᑯᐊ ᐃᓄᐃᑦ 

ᐃᓕᓐᓂᐊᕈᒪᔪᖃᓚᐅᖅᓯᒪᖏᒻᒪᑦ. ᑕᐃᒪᓐᓇᐃᒻᒪᑦ 

ᑲᔪᓯᓚᐅᖅᓯᒪᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᔅᓯᐅᕙᑦ ᐃᓕᓐᓂᐊᖅᐸᑦ ᑕᕝᕙᓂ ᐃᓄᓕᕆᓂᕐᒧᑦ 

ᐱᓕᕆᐊᖑᔪᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᐅᔪᖅ ᑕᕝᕙᓂ 

ᐃᓄᓕᕆᔨᒃᓴᐅᓂᒻᒧᑦ 7-ᓂᒃ ᐃᓕᓐᓂᐊᖅᑐᖃᖅᑐᖅ 

ᐊᒻᒪᑦᑕᐅᖅ ᑕᐃᒃᑯᐊ ᐊᐃᑉᐸᖓᓐᓂᒃ ᐊᕐᕌᒍᒥᒃ 

ᐃᓕᓐᓂᐊᖅᑐᖅ ᑎᓴᒪᐅᓪᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᒃ. 

 

ᐅᒡᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᑐᐊᕕᕐᓇᖅᑐᖁᑎᒋᔭᓯ 2012-13 ᓴᖅᑭᑦᑎᔪᒪᓪᓗᓯ  

ᐃᓕᓐᓂᐊᕐᕕᒡᔪᐊᒥ ᐱᓕᕆᖃᑎᖃᖁᓪᓗᑕ 

ᑕᐃᒃᑯᓄᖓ ᐃᓄᓕᕆᓂᕐᒧᑦ 

ᐸᐃᑉᐸᖅᑖᕈᓐᓇᖁᓪᓗᒋᑦ. ᓇᓕᐊᖕᓂᒃ ᑕᐃᒃᑯᐊ 

ᐃᓕᓐᓂᐊᕐᕕᒡᔪᐊᓂᒃ ᓇᓗᓇᐃᖅᑕᐅᓯᒪᕙᑦ ᑖᔅᓱᒧᖓ 

ᐃᓕᓐᓂᐊᖅᑎᑦᑎᓂᐊᖅᑐᓂᒃ? ᐊᒻᒪᓗ ᖃᖓ 

ᐊᖏᖃᑎᒌᒍᑎᒥᒃ ᐱᑕᖃᓕᓛᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ ᓯᐅᑦᓴᒃ  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᐅᔪᖅ 

ᐅᖃᒪᔭᖃᑎᖃᖅᑐᒍᑦ ᐱᓕᕆᖃᑎᖃᕐᓂᐊᕐᓗᑕ 

ᕆᔭᐃᓇᐅᑉ ᐃᓕᓐᓂᐊᒃᕕᒡᔪᐊᖓᓂᒃ, ᐊᒻᒪᓗ 

ᐋᖅᑭᑦᑎᐊᖅᓯᒪᓪᓗᓂᓗ ᐊᒻᒪᓗ 

ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᒪᑦ ᐊᒻᒪᑕᐅᖅ ᑕᐃᒃᑯᐊ 

ᓄᓇᑦᓯᐊᒻᒥᐅᑦ, ᔫᑳᓐᒥᐅᑦᑕ ᑕᐃᑲᓂ 

ᐱᓕᕆᖃᑕᐅᒻᒥᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᑎᖁᑎᓐᓂ, ᒥᔅᑕ ᐃᓄᒃ 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᓗᐊᓐᖏᖦᖢᖓ, ᓯᕗᓪᓕᕐᒥᖃᐃ 

ᐃᑲᔪᖅᑐᐃᓂᓐᓂᒃ ᐅᖃᑲᐃᓐᓇᕈᒪᓪᓗᖓ, 

ᐃᒃᓯᕙᐅᑕᖅ. 

 

ᑖᒃᑯᓇᓂ ᓯᓚᑦᑐᖅᓴᕐᕕᖕᒥᐅᓂᒃ, ᐅᑭᐅᖅ 

ᒥᑦᑎᒪᑕᓕᖕᒥ ᐃᓕᓐᓂᐊᖅᑐᓂᒃ 

ᐱᔭᕇᖅᓯᔪᖃᓚᐅᕐᒪᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑐᓂᒃ, ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑐᓂᒃ. ᒥᔅᑕ ᒥᓂᔅᑕ, ᐅᖃᐅᑎᔪᒪᓪᓗᑎᑦ, 

ᑖᓐᓇ ᐊᖓᔪᖅᑳᕆᔭᖓ ᓯᓚᑦᑐᖅᓴᕐᕕᖕᒥᐅᑦ ᒥᔅᑕ 

ᓴᐅᓪᑕᐃᔅ ᒥᑦᑎᒪᓕᖕᒦᑦᑐᓐᓇᓚᐅᕐᒪᑦ 

ᖁᕕᐊᒋᓪᓗᑎᒍᑦ. ᑭᓯᐊᓂ, ᒥᔅᑕ ᒥᓂᔅᑕ 

ᐅᖃᐅᑎᔪᒪᓪᓗᑎᑦ, ᖁᔭᓐᓇᒦᒃ ᓄᓇᓕᑦᑎᒍᑦ 

ᐱᕕᖃᖅᑎᑕᐅᓚᐅᕋᑦᑕ. ᑖᓐᓇᓗ 

ᓇᓗᓇᐃᖅᓯᒃᑲᓐᓂᓚᐅᕐᒪᑦ ᒥᑦᑎᒪᑕᓕᖕᒥᐅᓄᑦ, 

ᓄᓇᕘᒥᐅᓄᑦ, ᐊᒻᒪᓗ ᓯᓚᑦᑐᖅᓴᕐᕕᖕᒥᐅᓄᑦ 

ᓄᓇᓖᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ 

ᓄᓇᓕᖕᓂᑦᑕᐅᖅ ᐱᓕᕆᐊᖑᔪᓐᓇᕐᒥᔪᑦ. 

ᓄᓇᓕᖕᓂᓗ ᒥᑭᓐᓂᖅᓴᐅᒍᓗᐊᓂᒃ 

ᑲᔪᓯᑦᑎᐊᕈᓐᓇᕐᒥᔪᑦ. 

ᑖᓐᓇ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᐅᔪᖅ 

ᐊᕐᕌᒎᖕᓂᒃ ᒪᕐᕉᖕᓂᒃ ᑲᔪᓯᓂᖃᓚᐅᕐᒪᑦ 

ᒥᑦᑎᒪᑕᓕᖕᒥᑦ, 14-ᖑᓪᓗᑎᒃ ᐱᒋᐊᖅᑐᕕᓂᐅᒐᒥᒃ, 

14-ᖑᖅᑰᖅᖢᑎᒃ, 14-ᖑᓪᓗᑎᒃ ᐱᔭᕇᖅᓯᓚᐅᖅᑐᑦ. 

ᐊᖏᕐᕋᖅᓯᒪᔭᕌᖓᑦᑕ ᑭᓱᑐᐃᓐᓇᕐᒥᒃ 

ᑲᔪᓯᑦᑎᐊᕐᓂᖅᓴᐅᔪᓐᓇᖃᑦᑕᕋᑦᑕ, ᐃᓚᖃᒧᑦ, 

ᐱᖃᓐᓇᕆᔭᖃᒧᑦ, ᓄᓇᖅᑲᑎᒌᓄᑦ 

ᐃᑲᔪᖅᑕᐅᓂᒃᑯᑦ. ᖁᔭᓐᓇᒦᒃ ᒥᑦᑎᒪᑕᓕᐅᖕᒥᐅᑦ 

ᐱᕕᖃᖅᑎᑕᐅᓚᐅᕐᒪᑕ. ᐊᒻᒪᓗ ᑕᒪᓐᓇ 

ᑲᔪᓯᑦᑎᐊᖅᑐᒻᒪᕆᐊᓘᓚᐅᕐᒪᑦ, ᑕᒪᓐᓇᑐᖅ 

ᓄᓇᓕᖕᓂᑦ ᐃᓕᓐᓂᐊᖅᑎᑦᑎᖃᑦᑕᕐᓂᖅ ᓲᓪᓗ 

ᒥᑦᑎᒪᑕᓕᖕᒥ ᑲᔪᓯᑦᑎᐊᓚᐅᕐᓂᖓ ᑕᐅᑐᒃᑕᐅᓗᓂ 

ᐃᓱᒪᒋᔭᐅᒃᑲᓐᓂᕐᓂᐊᖅᐳᖅ ᐊᓯᖏᓐᓂᒃᑕᐅᖅ 

ᓄᓇᓕᖕᓂ. 

 

ᐊᒻᒪᓗᑦᑕᐅᖅ ᑖᓐᓇᓕ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᓂᖅ ᐊᑲᐅᓗᐊᓐᖑᐊᕐᒥᖕᒪᑦ 

ᐅᑭᐅᖅᑕᖅᑐᒥᐅᓄᑦ ᐊᔾᔨᒌᓐᖏᑦᑐᒻᒪᕆᐊᓗᖕᓂᒃ 

ᐃᖅᑲᓇᐃᔮᒃᓴᓂᒃ ᐱᓕᕆᐊᖃᖅᑎᑦᑎᔪᓐᓇᕐᒪᑦ. 

ᖃᐅᔨᓴᕐᓂᒃᑯᑦ, ᐊᕙᑎᓕᕆᓂᒃᑯᑦ, ᓄᓇᓕᕆᓂᒃᑯᑦ, 

ᑭᓱᑐᐃᓐᓇᑦᑎᐊᓂᒃ. ᐱᒋᐊᕈᑎᑐᐃᓐᓇᐅᖕᒪᑦ 

ᐊᑲᐅᓪᓗᓂᓗ. ᒥᑦᑎᒪᑕᓕᑐᐊᖑᖏᑦᑑᒐᓗᐊᖅ 

ᑕᒪᓐᓇᑐᖅ ᓴᖅᑭᑎᑕᐅᒃᑲᓐᓂᓚᐅᕐᓕ ᓄᓇᓕᖕᓂᑦ 

ᒥᑭᓐᓂᖅᓴᐅᔪᓂᒃᑕᐅᖅ, ᒥᑦᑎᒪᑕᓕᐅᑉ 

ᐊᓯᐊᓂᐅᒐᓗᐊᖅ. ᒥᑦᑎᒪᑕᓕᖕᒦᒃᑲᓐᓂᖁᔨᒍᔅᓯᓗ, 

ᒥᑦᑎᒪᑕᓕᖕᒦᖏᓐᓇᐅᔭᖁᔨᒍᔅᓯᓗ 

ᐊᖏᖅᓯᒪᓯᓐᓇᕆᓪᓗᑕ, ᒥᔅᑕ ᒥᓂᔅᑕ. ᑕᒪᓐᓇ 

ᑎᓕᐅᕈᑎᒋᒃᑲᓐᓂᑐᐃᓐᓇᖅᑕᕋ ᐱᓕᕆᕝᕖᑦ ᐊᒻᒪᓗ 

ᐊᖓᔪᖅᑲᐅᑏᑦ ᓯᓚᑦᑐᖅᓴᕐᕕᒻᒥ. ᑐᓐᖓᕕᒋᓗᒍ 

ᑎᓕᐅᖅᐸᔅᓯ ᓄᓇᓕᓐᓂ ᒥᑭᓐᓂᖅᓴᓂᑦ 

ᑕᑯᓇᒃᑲᓐᓂᖃᑦᑕᕆᑦᑎ ᐃᓕᓐᓂᐊᕈᑏᑦ 

ᐱᓕᕆᐊᖑᔪᓐᓇᕐᒪᖔᑕ, ᓄᓇᓕᓐᓂ 

ᒥᑭᓐᓂᖅᓴᐅᔪᓂᑦ.  

 

ᐅᓇᓕ ᐊᐱᖅᑯᑎᒋᔪᒪᖅᑲᐅᔭᕋ, ᖃᓄᖅ ᓄᓇᓖᑦ 

ᒥᑭᓐᓂᖅᓴᐅᔪᑦ ᐃᓕᓐᓂᐊᕈᑎᒃᓴᒥᒃ 

ᐱᓕᕆᐊᖃᕈᒪᓕᕈᑎᒃ, ᓲᕐᓗ, ᒥᑦᑎᒪᑕᓕᒻᒥ 

ᓇᓗᓇᐃᖅᓯᒍᑦᑕ, ᐅᓇᖃᐃ ᓄᓇᑦᑎᓐᓂ 

ᐃᓕᓐᓂᐊᖅᑕᐅᔪᓐᓇᖅᑐᖅ ᓯᓚᑦᑐᓴᕐᕕᒃᑯᑎᒍᑦ 

ᒥᑦᑎᒪᑕᓕᒻᒥ? ᖃᓄᖅ ᐋᖅᑭᒃᓯᒪᒐᔪᑉᐸ, ᖃᓄᕐᓗ 

ᑲᔪᓯᔪᓐᓇᕐᓂᖅᓴᐅᒐᔪᑉᐸ? ᐊᐱᖅᑯᑎᒋᖅᑳᓚᐅᕐᓚᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᑕᐃᓯᒃᑲᓐᓂᖃᑦᑕᕐᓗᓯ  

ᐊᐱᖅᓲᑎᓃᑐᐃᓐᓇᖔᕋᓗᐊᕈᑦᑕ ᐅᖃᐅᓯᒃᓴᐅᔪᑦ 

ᓇᐃᓪᓕᑎᖅᓯᒪᔾᔫᒥᖃᑦᑕᕐᓗᒋᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ, ᒥᔅᑕ 

ᐃᓄᒃ ᐅᖃᐅᓯᒃᓴᖃᕋᑖᕐᒪᑦ, 

ᐊᐱᖅᑯᑎᒃᓴᖃᕋᑖᕐᒪᓪᓗ. ᑖᓐᓇ 

ᓂᓪᓕᐊᔾᔪᑎᒋᕋᑖᖅᑕᖓ ᐊᒃᓱᓪᓛᓗᒃ ᐱᒻᒪᕆᐅᒻᒪᑦ 

ᐊᐱᖅᑯᑎᒋᕋᑖᖅᑕᖓᓄᑦ. ᒥᑦᑎᒪᑕᓕᒻᒥ 

ᑲᔪᓯᑦᑎᐊᖅᑐᒻᒪᕆᐊᓘᓚᐅᕐᒪᑦ 

ᓯᕗᓪᓕᖅᐹᖅᓯᐅᑕᐅᓪᓗᓂᓗ ᐊᒻᒪᓗ 

ᓇᓗᓇᐃᖅᓯᓚᐅᖅᑐᓂ ᐱᓕᕆᐊᖑᔪᑦ 

ᑕᐃᒪᓐᓇᐃᑦᑐᑦ, ᓄᓇᓕᓐᓂᒃ ᐊᓯᐊᖏᓐᓂᒃ 

ᑲᔪᓯᑎᑕᐅᔪᓐᓇᑦᑎᐊᕐᒥᒻᒪᑕ. 

 

ᐋᖅᑮᓂᐊᖅᑎᓪᓗᑕ ᑕᐃᒪᐃᑦᑐᒥᒃ ᓄᓇᓕᓐᓂ 

ᐱᓕᕆᓇᓱᑦᑐᓂ, ᐱᓕᕆᐊᖃᕆᐊᖃᖅᑐᑦ ᐅᓄᖅᑐᓂᒃ 

ᐱᓕᕆᖃᑎᖃᓲᖑᒻᒪᑕ ᓄᓇᓕᓐᓂᑦ 

ᐱᒋᐊᖅᑎᑕᐅᔪᓐᓇᕐᒪᑕ ᐃᓕᓐᓂᐊᖅᑎᑦᑎᔪᒪᒍᑎᒃ 

ᓇᓕᐊᓐᓂᑐᐃᓐᓇᖅ ᐊᒻᒪᓗ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑕᐅᓚᐅᖅᑐᖅ ᐊᑐᕈᓐᓇᕐᒪᑦ 

ᓄᓇᕗᒻᒥᐅᓄᑦ. ᓄᓇᓕᓐᓂ ᐱᓕᕆᔪᒪᔪᑦ 

ᐃᖅᑲᓇᐃᔮᖃᕈᓐᓇᑦᑎᐊᖅᑐᑦ ᓄᓇᓕᐅᔪᑦ 

ᐱᔪᒪᒍᑎᒃ, ᖃᐅᔨᒪᔪᒍᑦ ᓯᓚᑦᑐᖅᓴᕐᕕᒻᒥᐅᑦ 

ᐅᖃᒪᔭᖃᑎᒋᔪᓐᓇᖅᑕᕗᑦ. ᓯᓚᑖᓂᑦ ᑭᓯᐊᓂ 

ᓯᓚᑦᑐᖅᓴᕐᕕᒻᒥᐅᑦ ᐱᓕᕆᖃᑎᒌᑦᑐᑦ ᓄᓇᓕᒻᒥᐅᔪᑦ 

ᐃᖅᑲᓇᐃᔭᖅᑏᑦ ᐊᒻᒪᓗ ᓯᓚᑦᑐᓴᕐᕕᒻᒥ 

ᐱᓕᕆᖃᑎᒌᒋᐊᖃᕐᒪᑕ, ᑭᓯᐊᓂ ᐃᓱᒪᖅᓱᑦᑎᐊᖅᑐᑦ 

ᐱᓕᕆᖃᑎᖃᕈᒪᒍᑎᒃ ᒥᑦᑎᒪᑕᓕᒃ 

ᑲᔪᓯᑦᑎᐊᓚᐅᕐᓂᖓ ᓴᖅᑭᔮᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, 

ᒪᓕᒐᕆᓇᓱᑦᑕᑦᑎᓐᓂᑦ ᐃᖅᑲᐃᑎᒐᕕᓐᖓ, 

ᐃᒃᓯᕙᐅᑕᐅᓕᕈᒪ 

ᐃᖅᑲᐃᑎᑦᑎᓐᓇᓱᖃᑦᑕᕐᓂᐊᖅᑐᔅᓴᐅᒻᒥᔪᖓ. 

ᐃᒃᓯᕙᐅᑖᖅ, ᐅᓇ ᓇᐃᑦᑐᑯᓗᒃ 

ᐊᐱᖅᑯᑎᒋᓇᓱᑐᐃᓐᓇᖅᑕᕋ ᑲᖏᖅᑐᒑᐱᒻᒥ 

ᐱᖅᑯᓯᓕᕆᕝᕕᑦᑕᖃᕐᒪᑦ ᐱᒃᑯᓇᖅᑐᓂᓗ, 

ᐱᒻᒪᕆᐅᓪᓗᓂᓗ, ᑲᔪᓯᑦᑎᐊᖁᓪᓗᒍᓗ ᐊᒻᒪ 

ᑲᖏᖅᑐᒑᐱᒻᒥ ᐊᑎᖓ ᑕᒻᒪᖏᒃᑯᒃᑯᑦ  

ᐃᓅᓯᖅᓯᐅᕐᕕᑦᑕᖃᕐᒪᑦ, ᑲᖏᖅᑐᒑᐱᒻᒥᑦᑕᐅᖅ. 

ᐱᒻᒪᕆᐊᓘᓪᓗᓂᑦᑕᐅᖅ ᐊᒻᒪᓗ 

ᐊᔪᓐᖏᑦᑎᐊᒻᒪᕆᑉᐸᓚᑦᑎᖃᑦᑕᖅᑐᑎᒃ 

ᐱᓕᕆᐊᒥᓐᓂᒃ ᐱᒃᑯᓇᖅᑐᒻᒪᕆᐊᓘᓪᓗᑎᓪᓗ. 

ᑖᒃᑯᐊᖃᐃ ᐱᖅᑯᓯᓕᕆᕝᕕᒃ ᐊᒻᒪᓗ ᐃᓅᓯᖅᓯᐅᕐᕕᒃ 

ᐃᓛᓐᓂᒃᑯᑦ, ᖃᖓᓚᐅᒃᑯᓪᓘᓐᓃᑦ, ᐃᒻᒥᓐᓄᑦ 

ᐱᓕᕆᖃᑎᒌᖃᑦᑕᖅᐸᑦ 

ᐃᓕᓐᓂᐊᖅᑎᑦᑎᓇᓱᐊᕐᓂᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᒌᓲᖑᔪᑦ 

ᓇᒻᒥᓂᖅ ᐱᓕᕆᐊᖃᖅᑐᑎᒃ ᐃᓛᓐᓂᒃᑯᑦ ᐅᕙᒍᑦ 

ᐱᖅᑯᓯᓕᕆᓂᕐᒧᑦ ᑲᒪᓲᖑᔪᒍᑦ ᐱᓕᕆᖃᑎᒌᓲᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᐱᖅᓱᕋᔅᓴᕗᑦ, ᐊᐱᖅᓱᓐᖏᒐᔭᖅᑲᐅᒍᑦᑎᒍ $31.8-

ᒥᓕᐊᓂᒃ ᐊᓐᓂᔾᔨᑐᐃᓐᓇᑲᓴᑦᑐᒋᓕᖅᑐᑎᒍ. 

ᐊᐱᕆᔪᒪᔭᕋᑦᑕᐅᖅ ᒥᓂᔅᑕ, ᐄ, ᑕᐃᒪ 

ᐊᐱᖅᑯᑎᒋᓂᐊᖅᑲᐅᔭᕋ ᐊᓯᐊᓄᑦ 

ᐊᐱᖅᑯᑕᐅᖅᑲᐅᔫᒐᓗᐊᖅ ᑐᑭᓯᖅᑲᐅᓪᓗᖓᓗ 18-

ᓂᒃ ᐃᓄᓐᓂᒃ, ᐃᓄᓪᓚᑦᑖᓂᒃ, ᐃᓕᓴᐃᔨᑕᖃᖅᑐᖅ 

ᑕᕝᕙᓂ ᐃᓕᓐᓂᐊᕐᕕᒻᒥ, ᓯᓚᑦᑐᓴᕐᕕᓐᓂ ᓄᓇᕗᑦ 

ᐃᓗᐊᓃᑦᑐᓂᒃ.  18-ᖑᔪᑦ ᓯᓚᑦᑐᓴᕐᕕᒻᒥ 

ᐃᓕᓴᐃᔨᐅᔪᑦ ᐃᓄᓪᓚᕆᐅᓪᓗᑎᑦ, ᑭᓱᒥᒃ 

ᐃᓕᓐᓂᐊᑎᑦᑎᕙᑉᐸᑦ ᐅᕝᕙᓗ ᖃᓄᖅ 

ᐃᓕᓐᓂᐊᑎᑦᑎᕙᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒻᒥᔭᕋ, ᒥᔅᑕ 

ᐅᓲᑖᐱᒃ ᐊᐱᕆᕋᑖᕐᒪᑦ. ᐄ, ᑕᒻᒪᖏᒻᒪᑦ 

ᐅᓄᕐᓂᖏᓐᓂᒃ. ᓄᓇᕗᒻᒥ ᐃᓕᓴᐃᔨᔅᓴᐅᓂᕐᒧᑦ 

ᐃᓕᓐᓂᐊᓐᖏᒻᒪᑕ, 18-ᖑᔪᑦ ᐃᓐᓇᕐᓄᑦ 

ᐃᓕᓴᐃᔨᑦᓴᐅᔪᑦ ᓄᓇᑖᖃᑕᐅᓯᒪᓪᓗᑎᑦ 25-ᓂ 

ᓄᓇᓕᓐᓂᒃ. ᐃᓕᓐᓂᐊᑎᑦᑎᓲᖑᔪᑦ 

ᐃᓕᓐᓂᐊᒐᒃᓴᓂᒃ ᓄᓇᓕᓐᓂ ᓯᓚᑦᑐᓴᕐᕕᓐᓂ. ᒥᔅᑕ  

ᓲᓪᑕᐃᔅ ᓂᓪᓕᑲᓐᓂᖁᔭᕋ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᓇᓱᕋᑖᖅᐲᑦ ᒥᔅᑕ 

ᓲᓪᑕᐃᔅᓱ ᓂᓪᓕᖁᓪᓗᒍ? ᐊᖏᖅᐸᒋᑦ. ᒥᔅᑕ 

ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᓚᒋᐊᕈᒪᔭᕋ ᑐᓴᒐᒃᓴᑲᓂᕐᓂ. ᐊᑕᐅᓯᐅᖏᑦᑐᓂᒃ 

ᐃᓕᓴᐃᔨᑕᖃᓲᖑᒻᒪᑦ ᓯᓚᑦᑐᓴᕐᕕᒻᒥ ᐃᓅᓪᓗᑎᑦ 

ᐊᒻᒪᓗ ᐃᓕᓴᐃᔨᔅᓴᒧᑦ ᐱᓕᕆᐊᒥ, 

ᐃᓕᓴᐃᔨᑐᐃᓐᓇᖅᑕᓕᒃ ᓯᓚᓐᓂᐊᖅᑎᐅᓂᕐᒧᑦ. 

 

ᐊᒻᒪᓗ ᐅᖃᕋᓱᑐᐃᓐᓇᖅᑐᖓ ᐃᓱᒪᓂᐊᓐᖏᓇᔅᓯ 

ᐃᓄᑐᐊᖑᔪᑦ ᐃᓕᓴᐃᖃᑦᑕᖅᐸᑦ. 

ᐃᖅᑲᓇᐃᔭᓕᒻᒪᒃᓴᐃᔪᓄᑦ ᐃᓕᓐᓂᐊᕇᕈᑎᒃ 

ᐃᓕᓴᐃᔨᔅᓴᐅᓂᐊᕐᓗᑎᑦ 

ᐋᓐᓂᐊᓯᐅᖅᑎᓕᕆᓂᕐᒧᓪᓗ ᐃᓄᑦᑕᖃᕆᓪᓗᓂ 

ᐃᖅᑲᓇᐃᔮᖃᕆᒻᒪᒃᓴᒧᑦ ᑕᐅᕗᓐᖓᐸᓪᓕᐊᔪᒍᑦ 

ᐃᑲᔪᖅᑐᖅᑎᐊᖅᖢᒍ  ᕿᓂᖅᓴᐃᓐᓇᐅᔭᖅᑐᑕ 

ᐱᔪᓐᓇᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ 

ᑐᑭᓯᔪᒪᔭᓐᓂᒃ ᑭᐅᒻᒪᖓ. ᑖᒃᑯᐊ ᑖᒃᑯᑑᖏᑦᑐᑦ 

ᐃᖅᑲᓇᐃᔭᖅᑑᒐᓗᐊᖅ ᖃᐅᔨᒪᔪᖓ ᐃᓅᓪᓗᑎᑦ 

ᐊᑎᖃᖃᑕᐅᓪᓗᑎᑦ ᑕᒫᓂ ᓄᓇᕗᑦᑖᖅᓯᒪᓂᑦᑕ 

ᐃᓗᐊᓂ. ᑖᒃᑯᐊ ᐅᖓᑖᓃᒃᑲᓗᐊᖅᑲᑕ 18-

ᑐᐃᓐᓇᐃᑦ ᐃᓕᓴᐃᔨᓪᓚᑦᑖᖑᓪᓗᑎᑦ 

ᐅᖃᐅᑎᒋᖅᑲᐅᒻᒪᒋᑦ. ᑖᒃᑯᐊᖃᐃ ᐊᓯᖏᓪᓘᒐᓗᐊᖅ 

ᑖᒃᑯᓄᖓ ᐃᓕᓴᐃᔨᐅᔪᒫᕐᓂᐊᓚᑦᑖᖅᑐᒥᓂᕐᓂᒃ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4120 

ᓄᓇᖃᖅᑳᖅᑐᒥᓂᐅᖏᑦᑐᓂᒃ. ᑮᓇᐅᔭᒥᒃ 

ᓂᖏᖅᐸᓐᓂᒃ ᖃᓄᑎᒋ ᐊᔾᔨᒋᓐᖏᓚᐃᑦ ᑖᒃᑯᐊ 

ᐃᓕᓴᐃᔨᓪᓚᕇᑦ ᐃᓕᓴᐃᔨᔅᓴᔭᓪᓚᑦᑖᑦ ᒪᐅᖓ 

ᑎᑭᓯᒪᔪᑦ? ᑖᓐᓇᖃᐃ ᐱᓯᒪᔭᐅᕙ ᐅᕝᕙᓗ 

ᑎᑎᖅᑲᑎᒍᑦ ᖃᐃᑕᐅᔪᒪᑐᐃᓐᓇᕐᓂᐊᕆᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖅᑰᖃᐅᒻᒪᑦ 

ᐊᑭᓕᖅᓱᖅᑕᐅᓂᖏᑦ ᐊᔾᔨᒌᖃᑦᑕᖅᐹᑦ? ᐄ, 

ᐊᔾᔨᒌᑐᐃᓐᓇᖅᑐᑦ ᐊᑭᓕᖅᓱᖅᑕᐅᖃᑦᑕᕐᓂᖏᑦ, 

ᐃᓄᐃᑦ ᖃᓪᓗᓈᑎᑑᕈᓐᓇᕐᓂᖏᑦ 

ᐊᑭᓕᖅᑕᐅᒃᑲᓐᓂᓲᑦ ᖄᒋᐊᒃᑲᓐᓂᖏᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᒐᕕᑦ, ᑐᑭᓯᔪᒪᔭᑦᑎᓐᓂᒃ 

ᑭᐅᖃᑦᑕᕋᕕᑦ. ᐅᓇ ᐊᐱᖅᑯᓯᕆᒍᒪᔭᕋ, ᑕᐃᔅᓱᒪᓂ 

ᑕᐃᔅᓱᒪᓂᑲᓪᓚᐅᓕᖅᑐᖅ ᖃᓪᓗᓈᑦ ᐅᖃᐅᓯᖓ 

ᒪᓕᑦᑐᒍ ᐃᓐᓇᕐᓄᑦ ᐃᓕᓐᓂᐊᓂᕐᒥ 

ᑕᐃᔭᐅᓂᖃᖅᐸᓚᐅᖅᓯᒪᒻᒪᑕ, ᑕᒪᒃᑯᐊ 

ᐃᓕᓐᓂᐊᕐᕖᑦ ᐃᓐᓇᕐᓄᑦ ᐃᓕᓐᓂᐊᕐᕕᐅᕙᑦᑐᑦ. 

ᑕᐃᒃᑯᐊ, ᐃᓕᓐᓂᐊᖅᑕᐅᒍᓐᓇᖃᑦᑕᓚᐅᖅᓯᒪᔪᑦ 

ᒫᓐᓇᒧᑦ ᓴᖅᑭᔮᖅᐸᒍᓐᓃᕐᖓᑕ. ᑭᓱᒥᒃ 

ᐱᔾᔪᑎᖃᕐᓗᑎᑦ ᖃᐅᔨᒪᔭᐅᑉᐸᑦ 

ᑭᐅᔭᐅᔪᒪᒐᓗᐊᖅᑯᖓ. ᑕᐃᒃᑯᐊ 

ᐊᑑᑎᖃᑦᑎᐊᖃᑦᑕᖅᓯᒪᒐᓗᐊᕐᒥᒻᒪᑕ ᐃᓅᓯᕐᒧᑦ 

ᐱᕙᓪᓕᐊᒐᓱᓐᓂᕐᒧᑦ. ᑕᐃᒃᑯᐊ 

ᐃᓕᓐᓂᐊᖅᑕᐅᖃᑦᑕᓚᐅᖅᓯᒪᔪᑦ ᐃᓚᖏᑦ 

ᖃᓄᐃᒻᒪᑦ ᐲᔭᖅᑕᐅᓯᒪᓕᕐᒪᖔᑕ? 

ᑐᑭᓯᔪᒪᔭᓐᓂᑦᑕᐅᖅ ᑖᔅᓱᒥᖓ 

ᑭᐅᔭᐅᓐᖑᐊᑕᖅᓯᓐᓇᓚᐅᕐᒥᓚᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕈᓱᓐᖏᓐᓇᒪ ᑕᐃᒃᑯᐊ 

ᓇᓕᐊᖑᒻᒪᖔᑕ ᑖᒃᑯᐊ ᐲᖅᑕᐅᓚᐅᕐᒪᖔᑕ 

ᐅᕝᕙᓘᓐᓃᑦ ᑕᐃᔅᓱᒪᓂ ᐊᑎᕆᓚᐅᖅᓯᒪᔭᖓ 

ᐅᔾᔨᕆᓐᖏᓇᒃᑯ. ᑭᓯᐊᓂ ᑖᓐᓇ ᒥᔅᑕ ᐅᓲᑖᐱᒃ  

ᐅᖃᕋᓱᐊᖅᑰᕐᒪᑦ ᐃᓕᓐᓂᐊᑎᑦᑎᖏᑦ 

ᑕᐃᖃᑦᑕᓚᐅᕋᑦᑎᒍ ᓄᓇᓕᓐᓂ ᐃᓕᓐᓂᐊᕐᕖᑦ. 

ᐃᒻᒪᖃ ᒥᔅᑕ ᓲᓪᑕᐃᔅ ᐅᓂᒃᑳᑦᑎᐊᒃᑲᓐᓂᕈᓐᓇᖅᑐᖅ 

ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑖᓐᓇ ᐊᓯᔾᔨᕐᖓᑦ ᐊᑎᓕᓚᐅᖅᓯᒪᕗᖅ 

ᓄᓇᓕᓐᓂ ᐃᓕᓐᓂᐊᕐᕕᐅᓂᕋᖅᖢᑎᒍᑦ. 

ᐳᖅᑐᓯᒋᐊᕈᓐᓂᕐᒥᒃ ᑕᐃᖃᑦᑕᕈᓐᓃᕋᑦᑎᒍ ᐊᒻᒪ 

ᑕᐃᒪᓐᓇᑐᐃᓐᓇᖅ ᐱᔾᔪᑎᖃᖅᑰᓚᐅᖅᓯᒪᔪᖅ.  

 

ᑖᒃᑯᐊ ᐃᓚᖏᑦ ᐅᓄᖅᑐᕐᓛᓗᓐᓂᒃ 

ᐃᓅᓯᓕᕆᓂᕐᒨᖓᔪᓂᒃ ᐃᓕᓐᓂᐊᒐᒃᓴᓂᒃ 

ᐱᑕᖃᓚᐅᖅᓯᒪᒻᒪᑦ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᕈᓐᓇᖅᓯᓂᕐᒧᓪᓗ ᐊᒻᒪᑦᑕᐅᖅ ᓄᓇᓕᓐᓂ 

ᐊᔪᖅᑰᖏᑦᑐᖅ ᐅᓪᓗ ᐃᓚᐃᓐᓇᖓᒍᑦ 

ᐃᓕᓐᓂᐊᖅᑕᐅᖃᑦᑕᕈᓐᓇᕐᓗᑎᑦ. ᑕᐃᒪ ᒫᓐᓇ 

ᐃᖅᑲᓇᐃᔭᓕᒻᒪᓴᕐᓃᑦ ᐃᓄᓯᓕᕆᓂᕐᒧᑦ 

ᐱᓕᕆᐊᖑᔪᑦ ᑖᒃᑯᐊ ᐃᓕᓐᓂᐊᒐᒃᓴᓄᑦ 

ᓴᖅᑭᑕᐅᓯᒪᓕᕐᒪᑕ ᐊᒻᒪᑦᑕᐅᖅ ᐃᓕᓐᓂᐊᒐᒃᓴᐃᑦ 

ᐃᓗᐊᓃᑐᐃᓐᓇᓕᕐᒪᑕ.  

 

ᐱᕚᓪᓕᖅᓯᒪᔪᒻᒪᕆᐊᓘᔪᒍᑦ ᑖᒃᑯᐊ 

ᐸᐃᑉᐹᖅᑖᕈᓐᓇᓂᕐᒧᑦ ᓄᓇᓕᐅᔪᓂᑦ 

ᐱᑕᖃᕈᓐᓇᖁᓪᓗᒋᑦ ᑕᕝᕙᓂ ᓄᓇᕗᑦ ᐃᓗᐊᓂ. 

ᑖᓐᓇ ᐱᕈᖅᐸᓪᓕᐊᕐᒥᔪᖅ ᓯᓚᑦᑐᓴᕐᕕᒻᒥᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᓪᑕᐃᔅ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑕᒪᔅᓱᒥᖓ ᑭᓐᖑᐃᓯᒪᕈᔪᖃᑦᑕᓂᕐᓄᑦ ᐊᐱᕆᕋᑖᕋᒪ. 

ᑕᐅᕗᖔᓕᒫᖅᑕᐅᒍᓐᓃᖅᑐᑎᑦ ᐃᓚᖏᑦ  

ᑐᔅᓯᕋᐅᑎᒋᔭᕆᐊᖃᖅᑐᑎᑦ ᐊᐅᓚᔾᔪᑎᔅᓴᖏᓐᓂ 

ᐱᔭᐅᓲᖑᓕᕐᖓᑕ.  

 

ᐅᓇ ᑭᖑᓪᓕᖅᐹᕆᓕᕐᓚᒍ ᐊᐱᖅᑯᓯᕆᒍᒪᔭᕋ, 

ᐅᖃᐅᓯᕆᖅᑲᐅᔭᐃᑦ ᐱᒡᒐᓇᓐᖏᑑᓪᓗᒍ 

ᑕᐃᒪᓐᖓᓕᒫᖅ ᑐᓴᐃᓐᓇᖃᑦᑕᕋᑦᑕ 

ᑐᓴᐃᓐᓇᓲᕆᒐᑦᑎᒍ ᐱᒡᒐᓇᖏᑑᓪᓗᒍ 

ᐅᖃᐅᓯᕆᔭᐅᑎᓪᓗᒍ. ᓇᒻᒥᓂᕆᔭᒥᒃ 

ᐱᒋᐊᖅᑎᑦᑎᒐᓱᓐᓂᕐᒥ ᐅᖃᐅᓯᖃᖅᑲᐅᒐᕕᑦ ᑕᕝᕙᓂ 

ᐃᓕᓐᓂᐊᖅᑐᒥᓂᐅᓚᐅᕐᓗᓂ ᐃᒃᑯᓂᖓ 

ᑐᓵᔨᓂᖃᐃ ᐅᖃᐅᓯᖃᖅᑐᑎᑦ, ᑭᓲᖅᑲᐅᔪᑭᐊᖅ. 

ᐃᒻᒥᓂᒎᖅ ᐱᒋᐊᖅᐸᓪᓕᐊᒍᒪᒍᑎᒃ ᑕᒪᐅᖓ 

ᑕᐃᒪᐃᓕᐅᕈᓐᓇᖅᑐᑦ. ᑭᓯᐊᓂᓕ ᐅᓇ ᓇᒻᒥᓂᕆᔭᒥ 

ᐱᒋᐊᖅᑎᑦᑎᒐᓱᓐᓂᖅ ᓄᓇᕗᑦ ᐃᓗᐊᓂ 

ᐅᖃᐅᓯᕆᖅᑲᐅᔭᖓᑎᑐᑦ ᐃᕝᕕᑦ ᑕᐃᒫᒃ 

ᐱᒡᒐᓇᓐᖏᑑᖏᒻᒪᑦ. 

 

ᒪᑯᐊ ᑭᓱᕈᓘᔮᓗᐃᑦ ᐊᖅᑯᓵᖅᑎᕆᐊᖃᓪᓚᕆᓲᑦ 

ᐊᖅᑯᓵᖅᑕᖅᑕᐅᔭᕆᐊᖃᕐᖓᑕ 

ᓇᒻᒥᓂᖅᓱᕐᓂᐊᓕᕐᓗᓂ ᐱᒋᐊᖅᑎᑦᑎᒐᓱᓐᓂᕐᒧᑦ. 

ᑕᐃᒃᑯᐊ ᐃᓱᒪᖃᖅᓯᒪᔪᑦ ᐊᒥᓲᒻᒪᑕ ᑕᐃᒫᒃ 

ᑕᕝᕙᖓᑦ ᐃᓐᓇᐃᑦ 

ᐃᓕᓐᓂᐊᕐᕕᖓᓃᖔᖅᓯᒪᓐᖏᑦᑑᒐᓗᐊᑦ ᐊᒥᓱᑦ 

ᐃᓱᒪᓯᒪᒐᓗᐊᕐᖓᑕ ᐃᒻᒥᒍᖅᓴᕆᐊᕐᓗᑎᑦ 

ᒪᑭᒪᔪᓐᓇᕆᐊᖅᓴᒥᓐᓂᒃ. ᑭᓯᐊᓂ 

ᐊᖅᑯᓵᖅᑕᕆᐊᓕᖏᑦ ᐊᖅᑯᓵᖅᑕᓕᖅᑳᓚᐅᕐᓗᒋᑦ 

ᓚᐃᓴᑖᖅᑎᑕᐅᓯᓐᓇᓕᕈᓐᓇᕐᓂᖏᑦ ᑖᓐᓇ 

ᐱᒡᒐᓇᖅᑑᒻᒪᑦ ᐅᖃᐅᓯᕆᑐᐃᓐᓇᖅᑐᒍ ᐄ, 

ᐃᓕᓐᓂᐊᕇᕋᒥᒃ ᑕᐃᒪ ᐃᒻᒥᓂᒃ ᐱᒋᐊᕈᓐᓇᖅᓯᔪᑦ 

ᐱᒋᐊᕈᒪᒍᑎᑦ. ᐃᒫᑐᐃᓐᓇᐅᖏᒻᒪᑦ. ᑕᒪᓐᓇ 

ᑲᒪᒋᓐᖏᑕᕋᓗᐊᓯ ᑕᐃᒫᒃ ᖃᐅᔨᒪᓂᐊᕋᕕᑦ 

ᐊᐱᖅᑯᓯᕆᔪᒪᓪᓗᒍᓗ. 

 

ᑭᓱᒥᒃ ᖃᓄᖅ ᐱᒋᐊᖅᑎᑦᑎᔪᒪᓂᐊᖅᑎᓪᓗᑕ 

ᐃᓕᓐᓂᐊᑯᑖᓗᐊᕌᓗᓐᖏᓪᓗᓂ 

ᐃᓕᓐᓂᐊᑎᑦᑎᔪᖃᕈᓐᓇᕆᕙ ᓇᐅᒃᑯᑦ ᑕᕝᕙᓂ 

ᐃᓕᓐᓂᐊᕐᕕᖁᑎᓯ ᐃᓗᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᒐᒃᓴᓪᓛᓐᓂᒃ 

ᐊᑐᐃᓐᓇᐅᔪᖅᑕᖃᓐᖏᑦᑐᖅ ᐃᓄᐃᑦ ᑕᐃᒃᑯᐊ 

ᐃᑲᔪᖅᑕᐅᖁᓪᓗᒋᑦ ᖃᓄᑭᐊᖅ ᓇᒻᒥᓂᖅ  

ᑮᓇᐅᔭᓕᐅᕋᓱᐊᖁᓪᓗᒋᑦ. ᑕᐃᒪ ᐊᓯᖏᑦᑕᐅᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᑕᖃᕐᒥᔪᖅ ᐃᑲᔪᖅᑐᖅᑕᐅᓗᑎᑦ ᑕᐃᑲᓂ 

ᓄᓇᓕᓐᓂ ᒐᕙᒪᒃᑯᓐᓄᑦ 

ᑐᓴᐅᒪᖃᑦᑕᐅᑎᓕᕆᔨᒃᑯᓐᓂᒃ. ᑖᒃᑯᐊ ᐃᓄᐃᑦ 

ᐃᒻᒥᓂᒃ ᓇᒻᒥᓂᖅᑖᕈᒪᒍᑎᑦ ᐊᒻᒪᓗᑦᑕᐅᖅ 

ᐃᓕᓐᓂᐊᐸᓪᓕᐊᒐᔭᕋᕕᑦ ᖃᓄᐃᑦᑐᓂᒃ 

ᐱᔪᓐᓇᕐᓂᖏᑦ ᐅᕝᕙᓘᓐᓃᑦ ᐸᐃᑉᐹᖅᑖᕐᓂᒃ 

ᐱᔭᕆᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐅᒡᔪᒃ. ᐅᖃᒃᑲᓐᓂᕈᒪᖅᑲᐅᕕᑦ?  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᐄ, 

ᑐᓴᖃᑦᑕᕋᑦᑕ ᐃᓄᐃᑦ ᓴᓇᐅᒐᖃᑦᑎᐊᓐᖏᑦᑐᑦ 

ᑖᒃᑯᐊ ᓄᓇᕗᑦ Arctic College-ᑯᑦ 

ᐃᑲᔪᖅᑑᓪᓗᐊᖃᑦᑕᖅᑕᒃᑲ ᓴᓇᐅᒐᒃᓴᓄᑦ 

ᑐᕌᖓᔪᓂᑦ ᐃᓕᓴᐃᑎᑦᑎᖃᑦᑕᕐᒪᑕ. 

ᐃᑲᔪᖅᑐᒻᒪᕆᑦᑕᒃᑲ ᓄᓇᖅᑲᑎᑉᐳᓪᓗ 

ᓄᓇᕗᒻᒥᐅᑕᐃᑦ ᓴᓇᐅᒐᖅᑖᖅᑎᐊᖁᓪᓗᑎᒍ 

ᐃᑲᔪᖅᑐᖃᑦᑕᕋᑦᑐᒍ. 

 

ᑖᓐᓇᑦᑕᐅᖅ ᑐᑭᓯᔪᒪᔭᕋ (ᑐᓵᔨᑎᒍᑦ) ᒫᓐᓇᓕ 

ᖃᓄᐃᑦᑑᕙ ᑖᒃᑯᐊ ᕿᑎᕐᒥᐅᓂᑦ ᐃᓕᓐᓂᐊᕐᕕᒃ 

ᑖᒃᑯᓄᖓ ᐋᖅᑭᑦᑕᐅᓂᐊᕐᓗᓂ, ᐅᔭᕋᓐᓂᐊᕐᓂᕐᒧᑦ 

ᐃᓕᓐᓂᐊᕐᕕᐅᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᕋᑖᕋᕕᑦ 

ᑖᔅᓱᒥᖓ. ᐅᔾᔨᕈᓱᒃᑲᕕᑦ ᑖᓐᓇ ᓲᕐᓗ ᐊᑯᓂᐅᔪᒃᑯᑦ 

ᐸᕐᓇᐅᑎᒋᒐᑦᑎᒍ ᐋᖅᑭᔅᓯᔪᓐᓇᖁᓪᓗᑕ 

ᐃᖅᑲᓇᐃᔭᒻᒪᒃᓴᕐᓂᕐᒧᑦ ᐱᓕᕆᐊᖑᔪᓂᑦ 

ᕿᑎᕐᒥᐅᓂ ᐊᒻᒪᓗ ᐃᖃᓗᑦᑑᑦᑎᐊᕐᒥ ᒫᓐᓇ ᓲᕐᓗ 

ᐃᓪᓗᓕᐅᖅᑐᖃᓛᕐᒪᑦ, ᓴᓇᔪᖃᓛᕐᒪᑦ ᑖᒃᓱᒥᖓ 

ᐊᖏᕐᕋᕐᕕᒃᓴᐅᔪᒥᑦ ᑕᐃᒃᑯᓄᖓ 

ᐃᓕᓐᓂᐊᕆᐊᖃᑦᑕᕐᓂᐊᖅᑐᓄᑦ ᐊᒻᒪᓗ ᐸᐃᕆᕕᒻᒥᑦ 

ᐊᒻᒪᑦᑕᐅᖅ ᑭᖑᓂᐊᒍᑦ ᓲᕐᓗᖃᐃ  

ᐊᖏᓪᓕᒋᐊᓛᖅᑐᓂ 

ᐃᖅᑲᓇᐃᔭᓕᒻᒪᕕᒃᓴᐅᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᖅ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑎᐊᕐᒪᓪᓗ 

ᖁᔭᓐᓇᒦᒃ. (ᑐᓵᔨᑎᒍᑦ) ᑭᓱᑦ 

ᐊᒃᓱᕈᕐᓇᓛᖑᖃᑕᐅᖃᑦᑕᖅᐸᑦ ᑖᒃᑯᐊ 

ᐊᖏᓪᓕᒋᐊᖅᑕᐅᖁᓪᓗᒋᑦ ᐃᓕᓐᓂᐊᕆᐊᖅᓯᒪᔪᑦ 

ᐊᕕᑦᑐᖅᓯᒪᔪᓂᑦ ᐃᓕᓐᓂᐊᕐᕕᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐᓇ 

ᐊᐱᖅᑯᑎᑦᑎᐊᕚᓗᒃ. ᑖᒃᑯᐊ 

ᐊᒃᓱᕈᕐᓇᓛᖑᖅᑰᓲᖑᔪᑦ ᖃᐅᔨᒪᒐᑦᑕ 

ᐱᔭᕐᓂᓲᖑᓐᖏᒻᒪᑕ ᒪᓐᖑᓂᖅᓴᐃ (ᒪᒃᑯᓂᖅᓴᐃᑦ??) 

ᐃᓐᓇᐃᓪᓗ ᓲᕐᓗᖃᐃ ᓄᓇᓕᒻᒥᓂᒃ 

ᐊᐅᓪᓚᕈᒪᓐᖏᑦᑐᑎᒃ ᐊᒻᒪᑦᑕᐅᖅ ᑕᒪᒃᑯᓇᓐᖓᑦ 

ᐊᖏᓂᖅᓴᐅᔪᑦ ᐃᓕᓐᓂᐊᕆᐊᕐᓗᑎᒃ 

ᐱᖃᓐᓇᕆᔭᖃᓐᖏᓪᓗᑎᒃ ᐃᓚᔮᖏᓪᓗ 

ᑕᕝᕙᓃᓐᖏᑦᑐᑎᒃ ᐊᖏᕐᕋᖅᓯᓕᓲᖑᒻᒪᑕ, ᑖᓐᓇ 

ᐊᒃᓱᕈᕐᓇᓲᖑᔪᖅ ᐊᖏᓂᖅᓴᐅᔪᓂᑦ 

ᐃᓕᓐᓂᐊᖅᑎᑦᑎᓇᓱᑦᑐᓂ ᐊᒻᒪᓗ ᑕᒪᒃᑯᓂᖓ 

ᖁᕕᐊᓱᑦᑎᐊᕐᓗᑎᒃ ᐊᒻᒪᓗ ᑐᔪᕐᒥᕕᖃᑦᑎᐊᖅᑐᓂᒃ 

ᐊᒃᓱᕈᕐᓇᓲᖑᒻᒪᑦ ᓯᓚᑦᑐᖅᓴᕐᕕᒻᒦᓐᓂᕐᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᕙᓃᒃᑲᑦᑕ ᒪᑉᐱᖅᑐᕋᖓ M-3, ᐃᖅᑲᓇᐃᔭᕐᕖᑦ 

ᓇᐃᓈᕈᑎᖓ. ᓄᓇᕗᒻᒥ ᓯᓚᑦᑐᖅᓴᕐᕕᒃ. ᑲᑎᑦᑐᒋᑦ 

ᐊᐅᓚᔾᔪᑏᑦ, ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᒃᓴᑦ 

$31,875,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᑮᓇᐅᔭᓕᕆᓪᓗᑕ 

ᐱᓕᕆᐊᕆᕋᑖᖅᑕᕗᑦ ᐱᔭᕇᕈᓐᓇᖅᓯᕙᕘᑦ? 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ, ᑖᓐᓇ 

ᐱᔭᕇᕋᑦᑎᒍ ᐱᔭᕇᖅᐸᓪᓕᐊᔾᔪᑎᓐᓂᒃ 

ᐅᖃᐅᓯᔅᓴᖃᕈᕕᑦ ᐱᕕᖃᖅᑎᑦᑐᒪᕙᒋᑦ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᓯ 

ᑲᑎᒪᔨᕋᓛᔅᓯᓗ ᑖᒃᓱᒥᖓ ᑐᓴᕈᒪᑦᑎᐊᕋᔅᓯ 

ᐃᑲᔪᖅᑐᖃᑦᑕᕋᔅᓯᓗ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐱᓪᓗᒍ. 

 

ᑖᓐᓇ ᐅᖃᕈᒪᔪᖓ ᐊᕗᖔᓘᖅᓯᒪᒐᑦᑕ ᐊᒻᒪᓗ 

ᐅᐱᒋᔭᒻᒪᕆᐊᓗᒋᓪᓗᒋᑦ ᑖᒃᑯᐊ ᓯᓚᑦᑐᖅᓴᕐᕕᒻᒥ 

ᐱᕈᖅᐹᓪᓕᖅᓯᒪᔪᒻᒪᕆᐊᓘᒐᑦᑕᓗ ᐊᒻᒪᓗ 

ᑲᔪᓯᖃᑦᑕᖅᑐᑦ ᐱᓕᕆᐊᖑᔪᑦ ᑕᐃᒃᑯᐊ ᓄᓇᕗᒻᒥ 

ᐃᓕᓐᓂᐊᖅᑎᑦᑎᔾᔪᑏᑦ ᑕᒪᕐᒥᒃ 

ᑲᔪᓯᔪᓐᓇᓗᐊᓐᖑᐊᖅᑐᑦ ᑖᒃᑯᐊ ᐃᓐᓇᕐᓄᑦ 

ᐃᓕᓴᐃᔩᑦ ᑕᐃᒃᑯᐊ ᖁᔭᓐᓇᒦᕐᒥᔭᒃᑲ ᐊᒻᒪᓗ 

ᖁᔭᓐᓇᒦᕈᒪᔭᒃᑲ ᑕᒪᕐᒥᓕᒫᑦᑎᐊᖅ ᐃᖅᑲᓇᐃᔭᖅᑏᑦ 

ᐊᕕᑦᑐᖅᓯᒪᔪᓂᓪᓗ. 

 

ᐊᒻᒪᑦᑕᐅᖅ, ᐃᒃᓯᕙᐅᑖᖅ, ᑖᒃᑯᐊ ᐅᓄᖅᑐᑦ 

ᐱᓕᕆᐊᕆᓲᕆᔭᕗᑦ ᐊᑐᐃᓐᓇᐅᒐᔭᓐᖏᒻᒪᑕ 

ᐱᓕᕆᖃᑎᖃᓐᖏᒃᑯᑦᑕ ᒫᓐᓇᐅᔪᖅᑕᐅ 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᓛᒃᑯᑦ ᐃᖅᑲᓇᐃᔭᖅᑏᑦ 

ᐊᒃᓱᓪᓛᓗᒃ ᐃᑲᔪᓲᖑᒻᒪᑕ ᐃᓕᓐᓂᐊᕐᕕᒃᓴᓄᑦ 

ᐊᒻᒪᑦᑕᐅᖅ ᒐᕙᒪᑐᖃᒃᑯᑦ ᐊᓯᖏᓪᓗ ᑎᒥᖏᑦ 

ᓲᕐᓗᖃᐃ ᐱᐅᓯᕚᓪᓕᖅᑎᑦᑎᔪᓐᓇᕐᒪᑕ ᐃᓐᓇᕐᓂᑦ 

ᐃᓕᓐᓂᐊᖅᑎᑦᑎᔪᓐᓇᖁᓪᓗᑕ ᐱᔭᐅᔭᕆᐊᓖᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒫᓐᓇ 

ᑲᔪᓯᕙᓪᓕᐊᓂᐊᖅᑐᒍᑦ ᑕᕝᕗᖓᕐᓗᑕ… 



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ. ᑖᓐᓇᓗ 

ᒥᓂᔅᑐᒋᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᒫᓐᓇ 

ᐊᐱᕆᔪᒪᓪᓗᒍ ᐱᒋᐊᖅᑐᖅᑎᔾᔪᑎᓂᒃ 

ᐅᓂᒃᑳᕆᐊᖅᑐᖁᓪᓗᑎᑦ ᐊᐱᖅᓱᖅᑕᐅᕕᒻᒧᑦ. ᒥᓂᔅᑐ 

ᑕᑉᑑᓇ. 

 

ᑕᑲᓐᓇ ᐸᕐᓇᕐᓂᖓᓂ ᐅᕙᓃᓐᓂᐊᖅᑐᒍᑦ L-3 

ᒪᑉᐱᖅᑐᕋᖏᓐᓂ. ᒥᓂᔅᑐ ᑕᑉᑑᓇ ᖃᖓᑐᐃᓐᓇᖅ 

ᐱᒋᐊᕈᓐᓇᓕᕈᕕᑦ ᐃᓕᓐᓅᖅᐸᕋ. ᒥᓂᔅᑐ ᑕᑉᑑᓇ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃ ᓂᕈᐊᖅᑕᐅᓯᒪᔫᖃᑎᒃᑲ 

ᐊᒻᒪ ᑲᑎᒪᔨᕋᓛᑦ. ᐃᒃᓯᕙᐅᑕᖅ, ᖁᕕᐊᓱᒻᒪᕆᑉᐳᖓ 

ᑲᑎᖃᑎᒋᔪᓐᓇᕋᒃᑭᑦ ᑲᑎᒪᑐᐃᓐᓇᖅᑐᑦ 

ᐅᖃᐅᓯᕆᓂᐊᕐᓗᑎᒍ 2013-2014-ᒥ ᒥᒃᓴᐅᑕᐅᔪᑦ 

ᐊᒻᒪ ᐊᐅᓚᓂᕐᒧᑦ ᐸᕐᓇᐅᑎᒃ ᓄᓇᕗᑦ 

ᐃᒡᓗᓕᕆᔨᕐᔪᐊᑯᓐᓄᑦ. 

 

ᐊᕐᕌᒍᖓᓂ 2013-2014-ᒥ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑎᓂᖏᑦ ᓄᓇᕗᑦ 

ᐃᒡᓗᓕᕆᔨᕐᔪᐊᑯᓐᓄᑦ ᖁᕝᕙᓯᒋᐊᕐᓂᖃᓐᓂᐊᖅᐳᑦ 

$8,957,000-ᓂᑦ 2012-2013-ᖑᓚᐅᖅᑐᒥᓂᒃ 

ᒥᒃᓴᐅᑕᐅᓚᐅᖅᓯᒪᔪᓂᑦ. ᖁᕝᕙᓯᒋᐊᕐᓂᖅ 

ᐱᖃᓯᐅᑎᕗᖅ: 

 

 $5,707,000-ᓂᑦ (ᐃᓚᖓ 3 ᐊᒻᒪ 9) 

ᐊᐅᓚᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 

ᐱᔾᔪᑕᐅᓪᓗᑎᑦ ᐊᑭᒃᓴᓄᑦ ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐊᑐᖅᑐᑦ ᐊᑭᑦᑐᕐᓂᖏᑦ, ᐊᑐᖅᑐᓄᑦ 

ᐊᑭᑦᑐᕆᐊᕈᑎᓄᑦ, ᐊᒻᒪ ᓄᓇᓕᓐᓂ 

ᐃᒡᓗᓕᕆᔨᒃᑯᑦ ᑮᓇᐅᔭᖅᑖᕆᕙᒃᑕᖏᓐᓄᑦ 

ᐊᑭᑦᑐᕆᐊᕈᑎᓄᑦ 

 $1,402,000 (ᐃᓚᖓ 3 ᐊᒻᒪ 7) 

ᑕᐅᖅᓰᔾᔪᑎᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖅᑖᖑᕙᒃᑐᑦ ᒥᑭᓪᓕᒋᐊᖅᑕᐅᓂᖏᓐᓄᑦ 

 $931,000 (ᐃᓚᖓ 3, 6 ᐊᒻᒪ 8ᔪ 

ᐊᑭᑦᑐᕆᐊᕈᑎᑦ ᑎᑎᕋᕐᕕᓕᕆᔾᔪᑎᓄᑦ  

ᑮᓇᐅᔾᔭᔅᓵᑦ ᐊᑭᑦᑐᕐᓂᖏᓐᓄᑦ ᓄᑖᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᓐᓄᑦ 

ᐊᖏᕈᑎᒦᖔᖅᑐᓂᑦ, ᐃᓱᓕᒃᑎᑕᐅᓂᖓ 

ᐃᒡᓗᓕᕆᓂᕐᒧᑦ ᐸᕐᓇᐅᑎᒃ ᐊᒻᒪ 

ᐊᑐᓕᖅᑎᑕᐅᓂᖏᑦ ᐊᑐᖅᑐᐊᖅᑎᑦᑎᒍᑎᓄᑦ 

ᐃᓄᓕᒫᖅᓯᐅᑎᓄᑦ ᐃᒡᓗᓄᑦ ᐊᓯᔾᔨᕈᑎᓄᑦ 

 $404,000 (ᐃᓚᖓ 3 ᐊᒻᒪ 10) ᐊᑐᖅᑐᓄᑦ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ 

 $331,000 (ᐃᓚᖓ 3 ᐊᒻᒪ 12) ᑕᐅᖅᓰᔾᔪᑎᑦ 

ᓇᒻᒥᓂᖅ ᑮᓇᐅᔭᓂᑦ ᐃᓯᖅᐸᒃᑐᐃᑦ 

ᒥᑭᓪᓕᒋᐊᕐᓂᖏᓐᓄᑦ 

 $182,000 (ᐃᓚᖓ 3 ᐊᒻᒪ 10) ᐊᓯᖏᓐᓄᑦ 

ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐊᐅᓚᓂᕐᒧᑦ 

ᐋᖅᑭᐅᒪᐃᓐᓇᕈᑎᓄᓪᓗ ᐊᑭᑦᑐᕐᓂᖏᓐᓄᑦ 

ᓄᑖᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᓐᓄᑦ 

ᐊᖏᕈᑎᒦᖔᖅᑐᓂᑦ 

 

ᐃᓄᓕᒫᖅᓯᐅᑎᓂᑦ ᐊᑭᑐᓗᐊᓐᖏᑦᑐᓂᓪᓗ 

ᐃᒡᓗᑕᖃᐃᓐᓇᕆᐊᖃᕐᓂᖅ ᓇᕿᒪᑎᑦᑏᓐᓇᖅᐳᖅ 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖏᓐᓄᑦ ᐊᓯᒃᓴᓂᓪᓗ 

ᖃᓄᖅᑑᕈᑎᒃᓴᖅᓯᐅᕆᐊᖃᖅᑐᑕ 

ᑮᓇᐅᔭᖅᓯᐅᕐᓗᑕᓗ. 

 

ᓂᕆᐅᑉᐳᖓ ᐊᔭᐅᕆᒋᐊᒃᑲᓐᓂᕐᓂᐊᕆᐊᒃᓴᖅ 

ᒐᕙᒪᑐᖃᒃᑯᓐᓂᑦ ᐅᖃᐅᓯᒌᓐᓇᕐᓂᐊᕐᓗᒋᑦ 

ᐃᒡᓗᓕᕆᓂᕐᒧᑦ ᐱᕙᓪᓕᐊᖏᓐᓇᖅᑐᓂᑦ ᓄᓇᕗᒻᒥ 

ᐊᒻᒪᓗ ᓄᑖᓂᑦ ᑮᓇᐅᔭᖅᑕᖃᕆᐊᖃᕐᓂᖓᓄᑦ 

ᐊᑭᑐᔪᖅᑐᕈᑎᓄᑦ ᐊᐅᓚᔾᔪᑎᓄᓪᓗ. 

 

ᖁᕕᐊᓱᑐᐃᓐᓇᖅᑐᖓ ᑭᐅᓇᓱᒋᐊᒃᓴᖅ 

ᐊᐱᖅᑯᑎᒋᔪᒪᔭᔅᓯᓐᓂᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

2013-2014-ᒥ  ᒥᒃᓴᐅᓯᔭᖅᑕᖏᓐᓄᑦ ᐊᒻᒪ 

ᐊᐅᓚᓂᕐᒧᑦ ᐸᕐᓇᐅᑎᖓᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᑕᕝᕗᖓ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ ᐃᖅᑲᓇᐃᔭᖅᑎᓐᓂᒃ, 

ᒥᓂᔅᑐ ᑕᑉᑑᓇ? 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐊᖏᖅᐱᓰ ᑖᓐᓇ 

ᑕᕝᕙᓃᖃᑎᖃᕈᒪᑎᓪᓗᒍ ᐊᐱᖅᓱᖅᑕᐅᕕᒻᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᖅᑎ. ᒥᓂᔅᑐ ᑕᑉᑑᓇ, ᑲᑎᒪᔾᔪᑎᓂ 

ᑎᑎᕋᖅᓯᒪᓂᐊᕐᒪᑦ ᓇᓗᓇᐃᖅᓯᒪᑦᑎᐊᕐᓂᐊᕐᒪᓪᓗ 

ᑖᒃᑯᐊᒃ ᑕᕝᕙᓂ ᑭᑉᐳᒻᒦᖃᒋᔮᒃᑭᒃ ᑭᒃᑯᒻᒪᖔᑕ 

ᐅᖃᐅᑎᓚᐅᖅᑎᒍᑦ. ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᓕᖅᐱᓃᑦᑐᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᑦ, ᐊᓖᓐ 

ᐱᐅᕆᐅᓪ. ᓴᐅᒥᓐᓃᑦᑐᖅ ᓗᐊᕆ ᑭᒻᐳᓪ, 

ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᑎᒃ. ᑖᒃᑯᓄᖓ 

ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕋᓛᑦ ᐃᔅᓯᕙᐅᑕᖓᑦ 

ᐅᓂᒃᑳᒃᓴᖃᖅᐱᑦ? ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑦᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᑭᒡᒐᖅᑐᖅᖢᒋᑦ ᓄᓇᓕᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ 

ᕿᒥᕐᕈᓇᒃᑎᓪᓗᒋᑦ ᑐᒃᓯᕌᕆᔭᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 2013-2014−ᒥ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪ 2013-2014-ᒥ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ. 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕌᖏᑦ 2013-2014−ᒥ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂ ᑕᒫᓂ $165.819 

ᒥᓕᐊᓐᖏᓐᓃᑦᑐᑦ ᐊᒻᒪ 5.7 ᐳᓴᓐᑎᓂᒃ 

ᐊᖏᒡᓕᒋᐊᖅᖢᑎᒃ ᑕᐃᒪᓐᖓᓂᑦ 

ᐃᒡᓗᓕᕆᔨᕐᔪᐊᒃᑯᑦ 2012-2013−ᒧᑦ ᐊᑐᖅᑐᒃᓴᑦ 

ᓴᖅᑭᑕᐅᓚᐅᖅᓯᒪᖕᒪᑕ.  ᐃᒡᓗᓕᕆᔨᕐᔪᐊᒃᑯᓐᓂ 

ᐃᖅᑲᓇᐃᔭᖅᑐᑦ 90-ᖏᓐᓃᑦᑐᑦ, 

ᓱᕐᕋᓗᐊᖅᓯᒪᓐᖏᖢᑎᒃ ᑕᐃᒪᓐᖓᓂᑦ 2012-

2013−ᖑᓚᐅᖅᓯᒪᔪᒥ. 

 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓐᓃᖢᓂ, ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ  

ᐱᕐᔪᐊᕐᓂᒃ ᐃᓱᒫᓘᑎᒋᔭᕐᒥᓂᒡᓗ 

ᓴᖅᑭᑦᑎᓚᐅᖅᓯᒪᔪᑦ. 

 

ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᒧᐊᒃᑯᑦ 

ᑐᒃᓯᕌᖏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᓴᖅᑭᑦᑎᓯᒪᔪᑦ ᒐᕙᒪᒃᑯᑦ 

ᐱᓕᕆᐊᒃᓴᓐᖑᖅᑎᓯᒪᔭᖏᑦᑕ ᓄᒃᑕᖅᑕᐅᓂᖏᓐᓂᒃ 

ᑕᑯᓐᓇᕈᑦᑎᒍᑦ ᓇᓗᓇᐃᖅᑕᐅᓚᐅᖅᓯᒪᔪᑦ ᔪᓚᐃ 

11, 2012−ᒥ.  ᐊᖏᕐᕋᖃᓐᖏᑦᑐᓕᕆᓂᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

ᓄᒃᑎᖅᑕᐅᓯᒪᓕᖅᑐᑦ ᐃᓚᔮᕇᑦ ᐱᔨᑦᑎᖅᑎᖏᖏᑦᑕ 

ᐱᓕᕆᕝᕕᖓᓐᓄᑦ. 

 

ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2011-

2012−ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᓐᖏᑦᑐᑦ ᑭᓯᐊᓂ ᒫᔾᔨ 

1, 2013−ᖑᓕᖅᑎᓪᓗᒍ.  ᑲᑎᒪᔨᕋᓛᑦ ᓂᕆᐅᒃᐳᑦ 

ᒥᓂᔅᑕ ᓴᖅᑭᑦᑎᓂᐊᕐᓂᖓᓂᒃ ᐃᒡᓗᓕᕆᔨᕐᔪᐊᒃᑯᑦ 

2-12-2013 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᒪᓕᒐᓕᐅᕐᕕᖕᒧᑦ ᐊᒻᒪ ᐅᖃᒃᑲᓐᓂᕈᒪᓪᓗᑎᒃ 

ᐱᕐᔪᐊᖑᓂᖓᓂᒃ ᐃᒡᓗᓕᕆᔨᕐᔪᐊᒃᑯᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᓴᖅᑭᑕᐅᖃᑦᑕᕆᐊᖃᕐᓂᖏᑦ ᑭᖑᕙᖅᓯᒪᓐᖏᓪᓗᑎᒃ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2010-2011 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑳᓐᑐᕌᓕᕆᔪᑦ 

ᓂᐅᕕᖃᑦᑕᕐᓂᕐᒨᖓᔪᓪᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᕕᕗᐊᕆ 21, 2012-

ᖑᑎᓪᓗᒍ.  ᑲᑎᒪᔨᕋᓛᑦ ᓂᕆᐅᒃᐳᑦ ᒥᓂᔅᑕ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᕐᓂᖓᓂᒃ 2011-

2012 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᐱᔪᓐᓇᖅᓯᑐᐊᕈᓂ ᐊᒻᒪ ᐅᖃᒃᑲᓐᓂᕈᒪᓪᓗᑎᒃ 

ᑭᖑᕙᖅᓯᒪᓐᖏᓪᓗᑎᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᖁᓪᓗᒋᑦ. 

 

ᒥᓂᔅᑕᐃᑦ ᑎᑎᖃᖏᑦ ᓂᕆᐅᒋᔭᐅᔪᓂᒃ  

ᒐᕙᒪᒃᑯᓐᓄᑦ ᑎᑎᕋᖅᑕᐅᓯᒪᔪᓂᒃ ᑕᓪᓕᒪᓄᑦ 

ᒐᕙᒪᒃᑯᑦ ᑯᐊᐳᕇᓴᒃᑯᖏᓐᓄᑦ ᑎᒥᐅᔪᓄᓪᓗ 2012-

2013-ᒥᓗ ᐊᕐᕌᒍᓂ ᓴᖅᑭᑎᑎᓚᐅᖅᐳᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᔫᓐ 6, 2012-ᒥ. 

ᑭᐅᔾᔪᑎᑦ ᑎᑎᖃᓄᑦ ᓂᕆᐅᒋᔭᐊᔪᓄᑦ 

ᓴᖅᑭᑎᑕᐅᓚᐅᖅᐳᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᓄᕕᐱᕆ 5, 2012-ᒥ. 

 

2012-2013−ᒥ ᒥᓂᔅᑕᐅᑉ ᑎᑎᖅᑲᑦ ᓂᕆᐅᖕᓂᕐᒧᑦ 

ᑎᑎᕋᓚᐅᖅᑕᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖓᓐᓄᑦ ᓇᓗᓇᐃᔭᐃᓯᒪᔪᖅ 

ᐊᑕᐅᓯᐅᓐᖏᑦᑐᓂᒃ ᓯᕗᓪᓕᐅᔾᔭᐅᔪᒃᓴᓂᒃ ᑕᒪᑐᒪᓂ 

ᐊᕐᕌᒍᒥ.  ᐃᓚᖃᖅᑐᑦ “ᐋᖅᑭᒃᓱᐃᓗᑎᒃ ᐸᖅᓴᐅᑎᓂᒃ 

ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ ᐊᑭᓕᒃᓴᑦ 

ᒥᒃᖠᕚᓪᓕᕐᓂᐊᕐᒪᑕ,” “ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓄᑦ ᐊᑐᐊᒐᖅ ᐃᒡᓗᓕᕆᔨᒃᑯᓐᓄᑦ 

ᐊᑐᖅᑕᐅᖃᑦᑕᖅᑐᖅ ᕿᒥᕐᕈᔭᐅᓗᓂ” ᐊᒻᒪ 

“ᐋᖅᑭᒃᓯᓗᑎᒃ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖏᓐᓂᒃ 

ᐊᑐᓕᖅᑎᑦᑎᔾᔪᑕᐅᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᑦ 

ᐊᕗᖓᐅᔨᓯᒪᔪᑦ ᐃᒡᓗᓕᕆᓂᕐᒧᑦ ᑐᑭᒧᐊᕈᑎᓂᒃ.” 

 

ᑲᑎᒪᔨᕋᓛᑦ ᓂᕆᐅᒃᐱᑦ ᕿᒥᕐᕈᓂᐊᕐᓂᕐᒥᖕᓂᒃ 

ᕿᒥᕐᕈᓇᓂᐊᕐᓂᕐᒥᓂᒃ 2013-2014 ᓂᕆᐅᖕᓂᕐᒧᑦ 

ᑎᑎᖅᑲᓂᒃ ᑎᑎᕋᓚᐅᖅᑕᖏᓐᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ.  ᑲᑎᒪᔨᕋᓛᑦ ᓂᕆᐅᒃᐳᑦ 

ᑖᒃᑯᐊ ᑎᑎᖅᑲᑦ ᐃᓗᓕᖃᖃᓯᐅᔾᔨᓂᐊᕐᓂᖏᓐᓂᒃ 

ᑐᓴᐅᒪᔾᔪᑎᓂᒃ ᐱᔾᔪᑎᓕᖕᓂᒃ ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᑭᓱᓂᒃ 

ᑲᔪᓯᑎᑦᑎᑦᑎᐊᓚᐅᕐᒪᖔᖏᑦ 2012-2013−ᒥ 

ᓯᕗᓪᓕᐅᑎᓯᒪᓚᐅᖅᑕᒥᖕᓂᒃ.   

 

ᑲᑎᒪᔨᕋᓛᑦ ᓂᕆᐅᒃᐳᑦ ᐱᕙᓪᓕᐊᑎᑕᐅᓂᐊᕐᓂᖏᓐᓂᒃ 

ᒪᓕᒐᓕᐅᕐᕕᖕᒧᓪᓗ ᓴᖅᑭᑕᐅᓂᐊᕐᓂᖏᓐᓂᒃ 

ᐊᕗᖓᐅᔨᓯᒪᔪᑦ ᐃᒡᓗᓕᕆᓂᕐᒧᑦ ᑐᑭᒧᐊᕈᑏᑦ 

ᐅᓂᒃᑳᖏᓐᓂᒃ.  ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᑦ 

ᐃᒡᓗᓕᕆᔨᕐᔪᐊᒃᑯᑦ 2013-16−ᒧᑦ ᑎᑭᓯᒪᔪᑦ 

ᐱᓕᕆᐊᕆᓂᐊᕐᓂᖏᑦᑕ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᖕᒪᑕ “ᐱᔭᕇᖅᓯᓗᑎᒃ ᓄᓇᕗᑦ 

ᒐᕙᒪᒃᑯᑦ ᐊᕗᖓᐅᔨᓯᒪᔪᑦ ᐃᒡᓗᓕᕆᓂᕐᒧᑦ 

ᐃᒡᓗᖃᓐᖏᓐᓂᕐᒧᓪᓗ ᑐᑭᒧᐊᕈᑎᖏᓐᓂᒃ ᐊᒻᒪ ᑖᓐᓇ 

ᓯᕗᓪᓕᐅᓗᓂ ᐱᔭᕇᖅᓯᕙᓪᓕᐊᔾᔪᑕᐅᓂᐊᕐᓗᑎᒃ 

ᓄᓇᕗᑦ ᒐᕙᒪᒃᑯᑦ ᐊᕗᖓᐅᔨᓯᒪᔪᑦ ᑐᑭᒧᐊᕈᑎᖏᓐᓂᒃ.  

ᐃᓗᓕᖏᑦ ᐱᔾᔪᑎᒋᓪᓗᒋᑦ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑐᑭᒧᐊᕈᑎᓂᒃ ᐱᔭᕇᖅᓯᓯᒪᔪᑦ ᒫᔾᔨ 

31, 2013 ᑐᖔᓂ." 

 

ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᑦ 2013-2016 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᓐᓂ ᐅᖃᖅᓯᒪᓂᖏᓐᓂᒃ ᓯᕗᓪᓕᐅᑎᔭᖓᑦ 

2013-2014 ᐊᕐᕌᒍᖓᓂ “ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓄᑦ ᐊᑐᐊᒐᑉ ᐃᓗᐊᓃᑦᑐᑦ 

ᐊᓯᔾᔨᖅᑕᐅᔭᕆᐊᓖᑦ ᐱᔭᕇᖅᑕᐅᖁᓪᓗᒋᑦ,” ᑕᒪᓐᓇᓗ 

ᓇᓗᓇᐃᒃᑯᑕᐅᓪᓗᓂ ᑕᒪᑐᒥᖓ ᐊᑐᐊᒐᕐᒥᒃ 

ᐱᔭᒃᓴᖅᑖᖅᑎᑕᐅᓯᒪᔪᖅ ᐊᒥᖅᑳᖅᑕᐅᓐᖏᓐᓂᖓᓂᒃ 

ᑖᒃᑯᓄᖓ ᐱᓕᕆᕝᕕᖕᓄᑦ ᐊᒻᒪ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ.  ᒪᓕᒐᓕᐅᖅᑏᑦ 

ᓇᓗᓇᐃᖅᓯᔪᑦ ᐱᕐᔪᐊᖑᖕᒪᑦ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᐊᑐᐃᓐᓇᐅᖃᑦᑕᖁᓪᓗᒋᑦ ᓄᓇᓕᖕᓂ 

ᒥᑭᓐᓂᖅᓴᐅᔪᓂ, ᐱᓗᐊᕐᓗᒍ ᐃᓅᓕᓴᐃᔨᓄᑦ ᐊᒻᒪ 

ᐃᓕᓴᐃᔨᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ.   

ᐃᒃᓯᕙᐅᑖᖅ, ᐊᒃᑑᐸ 26, 2009-ᒥ, 

ᒪᓕᒐᓕᐅᖅᑎᓕᒫᑦ ᐅᖃᐅᓯᖃᓚᐅᖅᓯᒪᖕᒪᑕ 

ᑕᒪᐃᓐᓅᖓᔪᑎᒍᑦ ᕿᒥᕐᕈᔭᐅᓂᖏᑦ 

ᐃᓄᓖᒫᖅᓯᐅᑎᑎᒍᑦ ᐃᒡᓗᒧᑦ ᐊᑭᓕᖅᓱᐃᔾᔪᑎᒥᒃ 

ᐊᒻᒪᓗ ᓂᖃᐃᓲᑎᓕᕆᓂᕐᒧᑦ ᐱᓕᕆᐊᓄᑦ 

ᐱᔭᕆᐊᖃᓚᐅᕐᒪᑕ. ᒪᓕᒐᓕᐅᖅᑏᑦ 

ᓇᓗᓇᐃᖅᓯᓚᐅᖅᑐᑦ ᑖᒃᑯᐊ ᕿᒥᕐᕈᔭᐅᓂᖏᑦ 

ᐃᒃᐱᒋᔭᖃᕆᐊᓖᑦ ᓇᓗᓇᐃᖅᑕᐅᓗᑎᒃ ᐊᒻᒪᓗ 

ᐲᕐᓗᒋᑦ ᐊᐳᕈᑕᐅᖃᑦᑕᕐᓂᖏᑦ 

ᐃᖅᑲᓇᐃᔭᕋᓱᐊᖅᑎᓪᓗᒋᑦ. 

 

ᔮᓐᓄᐊᕆ 24, 2013-ᒥ, ᒥᓂᔅᑕ ᑲᒪᒋᔭᖃᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐅᖃᐅᓯᖃᓚᐅᕐᒪᑦ 

ᐊᓯᔾᔨᕐᓂᐅᔪᓂᒃ  ᐃᓄᓖᒫᖅᓯᐅᑎᑎᒍᑦ ᐃᒡᓗᒧᑦ 

ᐊᑭᓕᖅᓱᐃᔾᔪᑎᒥᒃ, ᐊᑐᓕᕈᒫᖅᑐᒃᓴᐅᓪᓗᑎᒃ 2013 

ᐅᑭᐊᖓᓂ. ᑖᒃᑯᐊ ᐊᓯᔾᔨᕐᓃᑦ 

ᐊᑐᓕᖅᑎᑕᐅᑎᓪᓗᒋᑦ, ᐱᒻᒪᕆᐅᒐᔭᖅᐳᖅ 

ᐃᒡᓗᓕᕆᔨᕐᕐᔪᐊᒃᑯᑦ ᑕᑯᓇᖃᑦᑕᕐᓗᑎᒃ ᐊᒻᒪᓗ 

ᖃᐅᔨᓴᖃᑦᑕᕐᓗᑎᒃ ᖃᓄᑎᒋ ᒥᒃᖠᒋᐊᖅᑎᑕᐅᒃᐸᑕ 

ᑐᓗᕈᑕᐅᕙᒃᑐᑦ ᐃᕐᓇᐃᔭᕋᓱᐊᕐᓂᕐᒧᑦ ᐊᒻᒪᓗ 

ᐃᑲᔪᖅᑐᕐᓗᒋᑦ ᑐᕌᒐᕆᔭᐅᓇᓱᐊᖅᑐᑦ 

ᐊᒃᖢᓗᐊᖃᑦᑕᕐᓂᕐᒨᖓᔪᑦ ᐊᒻᒪᓗ ᐊᓯᖏᑦ 

ᐃᓄᓕᕆᓂᕐᒨᖓᔪᑦ ᐱᓕᕆᐊᑦ.   

   

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 2011-2012-ᒥ 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᓇᓗᓇᐃᖅᓯᓯᒪᕗᑦ 

ᑲᑎᓕᒫᖅᖢᒋᑦ  $2,218,000 ᑮᓇᐅᔭᐃᑦ 

ᐊᑐᖅᑕᐅᓚᐅᕐᒪᑕ ᓇᖕᒥᓂᖃᖃᑦᑕᕐᓂᕐᒧᑦ 

ᐱᓕᕆᐊᓄᑦ 2011-2012-ᒥ. ᒪᓕᒐᓕᐅᖅᑏᑦ 

ᐅᔾᔨᕈᓱᒃᑐᑦ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑎᒃᓴᖏᑦ 

ᓇᖕᒥᓂᖃᕐᓂᕐᒧᑦ ᐱᓕᕆᐊᓄᑦ 

ᑮᓇᐅᔭᖃᖅᑎᑕᐅᓪᓗᐊᑕᓲᖑᖕᒪᑦ 

ᐊᕐᕌᒍᑕᒫᖅᓯᐅᑎᑎᒍᑦ ᐱᖁᑎᕐᔪᐊᓄᑦ 

ᓇᓚᐅᑦᑖᖅᓯᒪᔪᑎᒍᑦ. ᑭᓯᐊᓂ, ᑲᑎᒪᔨᕋᓛᑦ 

ᓇᓗᓇᐃᖅᓯᔪᑦ ᓄᓇᕗᑦᒥ ᐃᒡᓗᓕᕆᔨᕐᕐᔪᐊᒃᑯᑦ 

ᐊᑐᕈᒪᔭᖓᑦ 2013-2016-ᒧᑦ ᐸᕐᓇᐅᑎᖓᑦ 

ᓇᓗᓇᐃᖅᓯᓯᒪᖕᒪᑦ ᐃᒡᓗᓕᕆᔨᕐᔪᐊᒃᑯᑦ 

“ᑕᑯᓇᒃᓯᒪᖕᒪᑕ ᓇᖕᒥᓂᖅᑖᕐᓂᕐᒧᑦ ᐱᓕᕆᐊᓂᒃ 

ᐊᒻᒪᓗ ᓇᓗᓇᐃᖅᓯᓯᒪᓪᓗᑎᒃ ᑭᓐᖏᕆᔭᐅᔪᓂᒃ 

ᐊᖏᕐᕋᖃᖅᑐᓄᑦ ᐃᑲᔫᑎᓂ ᐱᓪᓚᑦᑖᖅᑐᑦ ᐊᒻᒪᓗ 

ᑐᑭᖃᑦᑎᐊᖅᑐᑦ ᐊᑐᖅᑕᐅᔪᓐᓇᕐᒪᑕ 

ᐃᑲᔪᖅᑐᖅᑕᐅᖁᓪᓗᒋᑦ ᓇᖕᒥᓂᖃᖅᑐᐃᑦ ᐊᒻᒪᓗ 

ᓴᖅᑭᑕᐅᔪᖃᕐᓗᓂ ᐃᓛᒃᑰᖓᔪᒥᒃ 

ᐃᒡᓗᑖᖅᑎᑦᑎᖃᑦᑕᕐᓂᕐᒥᒃ. ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᑲᔪᓰᓐᓇᖅᑐᒃᑯᑦ 

ᐱᓕᕆᐊᖃᕐᓂᐊᖅᑐᑦ ᓴᖅᑭᑕᐅᓂᖏᓐᓂᒃ ᓄᑖᑦ 

ᐱᓕᕆᐊᑦ ᑐᕌᒐᕆᔭᐅᔪᑦ ᑲᔪᓯᖁᓪᓗᒋᑦ 

ᐃᓚᒋᔭᐅᓗᑎᒃ ᑕᒪᐃᑎᒍᑦ ᓄᓇᕗᑦ ᒐᕙᒪᖏᓐᓂᑦ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᐃᑎᒎᖓᔪᓂᒃ ᐊᑯᓂᐅᔪᒃᑯᑦ ᐃᒡᓗᓕᕆᓂᕐᒧᑦ 

ᐸᕐᓇᐅᑎᖓᓂᑦ.” 

  

ᐃᒃᓯᕙᐅᑖᖅ, ᑖᒃᑯᐊᑕᕝᕙ ᐃᓱᓕᑉᐳᑦ ᒪᑐᐃᖅᓯᓂᒃᑯᑦ 

ᐅᓂᒃᑳᒃᑲ ᐊᑐᖅᑕᐅᔪᒪᔪᑎᒍᑦ 2013-2014-ᒥ 

ᓇᓚᐅᑦᑖᖅᓯᒪᔪᓄᑦ ᐊᒻᒪᓗ 2013-2016-ᒧᑦ 

ᐸᕐᓇᐅᑎᖓᓐᓂ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᑖᒃᑯᓄᖓ 

ᐱᒋᐊᖅᐸᓪᓕᐊᔾᔪᑎᓄᑦ ᐅᓂᒃᑲᐅᓯᐅᖃᑖᖅᑐᓄᑦ 

ᒫᓐᓇ ᐅᖃᐅᓯᔅᓴᑐᐃᓐᓇᕐᓂᑦ ᐱᑕᖃᖅᑐᖃᖅᐹ? 

ᒥᔅᑐ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᑦᓯᕙᐅᑕᖅ. (ᑐᓵᔨᑎᒍᑦ) 

ᒥᓂᔅᑕᐅ ᒪᑐᐃᕈᑎᖏᓐᓂ ᒥᓂᔅᑕ ᐅᖃᖅᑲᐅᒻᒪᑦ 

ᓇᕿᓯᒪᓂᕋᖅᑕᐅᓇᕋᖅᑐᓂᒋᑦ ᑮᓇᐅᔭᖏᓐᓄᑦ 

ᒐᕙᒪᒃᑯᓐᓄᑦ ᐊᒻᒪᓗ ᐊᓯᒃᓴᖏᓐᓂᑦ 

ᖃᓄᖅᑑᕈᑎᒃᓴᖅᓯᐅᕆᐊᖃᓕᓐᓂᑎᓐᓂᒃ 

ᑮᓇᐅᔭᒃᓴᓂᓪᓗ ᓇᓂᓯᓗᑕ. ᓇᓗᔪᖓ, ᐃᒃᓯᕙᐅᑕᖅ. 

 

ᓄᓇᖁᑎᑦᑎᓂᓪᓕ ᐊᓯᓕᒫᖏᓐᓂᓪᓗ 23-ᖑᒻᒪᑕ 

ᐃᓚᓗᒋᒃ ᒪᕐᕉᒃ, ᓇᐅᔮᑦ ᐊᒻᒪᓗ ᑰᒐᕐᕈᒃ, 

ᑕᑭᔪᑯᑖᕌᓘᒻᒪᑕ ᐊᑎᖃᖅᑐᓂᑦ ᐅᑕᖅᑭᔪᓂᑦ 

ᐃᒡᓗᒃᓴᓂᑦ ᐊᒻᒪᓗ ᓂᓐᓂᐅᖅᐸᓪᓕᐊᓪᓗᑎᑦ ᐊᑐᓂ 

ᑕᒪᐃᓐᓂᓪᓗ ᓄᓇᓕᓐᓂ. ᐃᒃᓯᕙᐅᑕᖅ, ᖃᓄᖅ 

ᐊᓯᒃᓴᓂᑦ ᖃᓄᖅᑑᕈᑎᒃᓴᖅᓯᐅᕈᓐᓇᖅᐱᑕ 

ᐃᒡᓗᖃᕆᐊᖃᓕᖅᐸᓪᓕᐊᓂᐊᓗᑦᑎᓐᓄᑦ? ᓇᑭᑦ 

ᑮᓇᐅᔭᓂᑦ ᓴᕐᕙᐃᔪᓐᓇᖅᑐᓂ ᓇᓂᓯᔪᓐᓇᖅᐱᑕ 

ᐃᒡᓗᓂᑦ ᓴᓇᖃᑎᒋᔪᓐᓇᓂᐊᖅᑕᑎᓐᓂᑦ ᒫᓂ? 

 

ᓂᐅᕐᕈᑎᖃᕋᑕᖅᑐᒍᑦ ᓇᒻᒥᓂᕆᔭᐅᔪᓂᑦ ᒐᕙᒪᒃᑯᑦ 

ᐊᓯᐊᓂ. ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 

ᑐᓱᒋᖏᑕᒃᑲ ᒥᓂᔅᑕᓗ ᐃᖅᑲᓇᐃᔭᖅᑎᖏᓪᓗ. 

ᐃᖅᑲᓇᐃᔮᔅᓴᖃᑦᑎᐊᖅᑐᒍᑦ ᑮᓇᐅᔭᖃᕐᓇᑕᓗ 

ᐃᒡᓗᓕᐅᕈᑎᔅᓴᓄᑦ ᐊᑐᕋᔭᖅᑐᓂᑦ 

ᐅᓄᖅᓯᕙᓪᓕᐊᑐᐃᓐᓇᕋᓗᐊᖅᑎᓪᓗᒋᑦ ᑕᐃᒃᑯ 

ᐃᓯᕈᒪᔫᒐᓗᐊᑦ, ᐃᒻᒪᖃ ᑯᐊᐸᒃᑯᑦ ᐱᒋᐊᕈᓐᓇᖅᑐᑦ 

ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃᑯᑦ ᒐᕙᒪᒃᑯᓐᓂᑦ  

ᑕᑉᐱᕐᓗᑎᑦ ᐃᑲᔪᖃᑎᒌᒍᓐᓇᖅᑐᑦ. ᑭᓯᐊᓂ ᑕᐃᒃᑯᐊ 

ᓇᒻᒥᓂᕆᔭᐅᔪᑦ ᓂᐅᕐᕈᑕᐅᓇᓱᑦᑎᓪᓗᒋᑦ 

ᓄᓇᓕᕋᓛᖑᓂᖅᓴᐅᔪᓂᑦ ᓴᐱᕐᓇᑎᐊᒻᒪᕆᑦᑐᖅ. 

ᖃᓄᒃᑲᓐᓂᖅ ᐅᖃᕈᓐᓇᖅᑰᖏᓐᓇᒃᑯ. 

 

ᑖᓐᓇ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᐊᔭᐅᖅᑐᕆᐊᖃᖅᑕᕗᑦ. ᐱᔪᓐᓇᐅᑎᖃᕋᑦᑕ, 

ᓂᓪᓚᓱᓐᓂᖅᐹᒥ ᓄᓇᐊᖅᖢᑕᓗ, 

ᐃᒡᓗᖃᑦᑎᐊᕆᐊᖃᖅᑐᒍᑦ ᑲᓇᑕᒥᐅᑕᐅᖃᑕᐅᒐᑦᑕ. 

ᑖᓐᓇ ᓂᓪᓕᐅᑎᒋᔪᒪᑐᐃᓐᓇᖅᑲᐅᔭᕋ. 

ᑮᓇᐅᔭᑭᓯᐱᔅᓯᓇᖅᑐᒍᑦ ᐊᑭᑐᔪᓄᑦ ᐊᑐᖅᑐᔅᓴᓂᑦ 

ᒪᑯᐊ ᐊᐅᓚᔾᔪᑎᓄᖅ ᒪᑭᒪᐅᑎᓄᓪᓗ ᐊᑐᖅᑐᒃᓴᐃᑦ. 

ᒥᓂᔅᑕᐅᑉ ᑖᓐᓇ ᐅᖃᐅᓯᕆᖅᑲᐅᔭᖓ ᒪᓕᓪᓗᒍ. 

 

ᑕᒪᓐᓇ ᓂᓪᓕᕐᕕᒋᔪᒪᑐᐃᓐᓇᑎᐊᖅᑕᕋ. 

ᖃᓄᖅᑑᕈᑎᔅᓴᓂ ᐅᓪᓗᒥ ᓇᓂᓯᔪᓐᓇᕈᒪ 

ᖁᕕᐊᓗᐊᕋᔭᖅᑐᖓ ᑕᕝᕙᓂᓗ 

ᓂᓪᓕᑎᒋᓯᑲᐅᑎᒋᓗᒍ-ᔪᓐᓇᖅᑐᒍᑦ 

ᑲᑎᒪᑐᐃᓐᓇᓂᕐᒥᓘᓐᓃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᓐᖓᖅ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑐ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓂᓪᓕᒐᓛᒍᒪᒻᒥᔪᖓ. ᖃᐅᔨᒪᑦᑎᐊᖅᑐᖓ 

ᐃᒡᓗᑭᒃᓴᕋᑦᑕ ᐊᑦᑐᐃᓂᖃᓪᓚᕆᖃᑦᑕᖅᖢᓂᓗ 

ᑖᓐᓇ ᐃᓄᓐᓂᑦ. ᒥᓂᔅᑕᐅᓇ ᐅᖃᖅᓯᒪᒻᒪᑦ 

ᐊᒡᒍᑐᖅᓯᒪᓂᖓ 5, ᓱᓖᓛᒃ ᑮᓇᐅᔭᕗᑦ 

ᕿᓗᖅᑭᑖᖅᑐᑦ ᑕᐃᒪᐃᓐᓂᖓᓄᓪᓗ ᑕᖅᑳᖓᑦ 

ᑮᓇᐅᔭᓂᑦ ᕿᓂᕆᐊᖃᖅᑐᒍᑦ 

ᖃᓄᖅᑑᕈᑎᔅᓴᓕᐅᕐᓗᑕᓗ. ᒪᓗᓐᓇᓯᒻᒪᑦ 

ᐃᒡᓗᓕᕆᓂᖅ ᐊᒻᒪᓗ ᐃᓅᓯᓕᕆᓂᕐᒧᑦ ᑐᕌᖓᔪᑦ 

ᑖᒃᑯᐊ ᐅᓗᕆᐊᓇᐅᑎᒋᖃᑦᑕᕐᒪᑎᒃ. 

 

ᒥᓂᔅᑕ ᐅᖃᖅᑲᐅᒻᒪᑦ ᐊᔭᐅᖅᑐᐃᓂᐊᖅᑐᕉᖅ 

ᑲᓇᑕᐅᑉ ᒐᕙᒪᒃᑯᖏᓐᓂ ᐃᒡᓗᓕᕆᓂᕐᑉᒧᑦ ᑐᕌᖓᔪᑦ 

ᐅᖃᐅᓯᕆᔭᐅᔪᓐᓇᓂᐊᕐᒪᑕ ᐊᒻᒪᓗ ᖃᓄᐃᑦᑐᓂᑦ 

ᓄᑖᓂᑦ ᑮᓇᐅᔭᓂᑦ ᐱᔭᕆᐊᖃᓂᐊᕐᒪᖔᑦ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4127 

ᐊᑐᖅᑐᔅᓴᑦ ᐊᑭᑐᔪᖅᑐᕈᑎᓄᑦ ᐊᐅᓚᔾᔪᑎᓪᓗ 

ᑮᓇᐅᔭᖅᑐᕈᑎᖏᓐᓄᑦ. ᓄᓇᕗᒻᒥ ᖃᒪᓂᑦᑐᐊᒥᐅᓪᓗ 

ᐃᑲᔪᖅᓱᐃᓪᓚᕆᒐᔭᖅᑐᑦ ᑮᓇᐅᔭᓂᑦ ᐱᓇᓱᒃᓐᓂᕈᔅᓯ 

ᐊᑭᑐᔪᓄᑦ ᐊᒻᒪᓗ ᐊᐅᓚᔾᔪᑎᓄᑦ ᐊᑐᕋᔭᖅᑐᓂᑦ. 

ᓂᓪᓕᐅᑎᒃᓴᑐᐃᓐᓇᖅ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐅᖃᐅᓯᔅᓴᑐᐃᓐᓇᐃᑦ ᑖᔅᓱᒧᖓ. 

ᐅᖃᐅᓯᔅᓴᑐᐃᓐᓇᖅᑕᖃᖏᑉᐸᑦ. 

ᐊᑎᖁᑎᖃᕈᓐᓃᖅᑐᖓᓗ. ᐅᕙᓃᑦᑐᒍᑦ 

ᒪᑉᐱᖅᑐᒐᖓ L-3, ᖃᓪᓗᓈᑎᑑᖓᔪᓂᑦ. 

ᐃᖅᑲᓇᐃᔭᕐᕕᒃ ᓇᐃᓈᖅᓯᒪᔾᔪᑎᖏᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ 

ᑕᒫᓃᒍᓐᓇᕐᒪᑦ ᐊᒻᒪ ᑖᓐᓇ ᐊᖓᔪᖅᑳᖅ, 

ᑮᓇᐅᔭᓕᕆᔨᖓᓪᓗ ᑕᒫᓂ ᑐᓐᖓᓱᑦᑎᐊᕆᑦᑎ. 

ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᑐᕌᖓᓗᐊᓂᐊᖅᑐᑦ 

ᓇᒻᒥᓂᖅ ᐊᖏᕐᕋᖃᕐᓂᐅᑉ ᒥᔅᓵᓄᑦ, 

ᓇᒻᒥᓂᖅᑖᕈᓐᓇᕆᐊᖃᕋᓗᐊᕐᖓᑕ ᑕᐃᒃᑯᐊ 

ᐱᔪᓐᓇᖅᑐᑦ ᐊᒻᒪ ᐃᖅᑲᓇᐃᔭᕐᓂᓕᒫᖑᓄᑦ. 

 

ᐃᖅᑲᓇᐃᔭᖅᑐᑦ ᐃᒡᓗᓂ ᐃᒡᓗᖃᖅᑑᓪᓗᐊᕋᓗᐊᕐᒪᑕ 

ᑕᐃᒃᑯᐊ ᐃᖅᑲᓇᐃᔭᖅᑐᑦ ᒪᒃᑯᑦᑐᐃᓪᓗ ᑕᐅᕗᖓ 

ᐃᖅᑲᓇᐃᔭᐃᓐᓇᕐᓂᓕᒫᒥᓄᑦ ᐅᕝᕙᓘᓐᓃᑦ 

ᐃᑦᑐᖅᓯᐅᑎᖃᑦᑎᐊᑐᐊᕈᑎ ᐃᒻᒪᖃ ᐃᓚᖏᑦ 

ᐃᒡᓗᓯᐅᑎᖏᓐᓂ ᐊᑭᓕᖅᑐᐃᕌᓂᑦᑑᓪᓗᐊᕋᓗᐊᕐᒪᑕ. 

ᑭᓯᐊᓂ ᐊᔪᕈᑕᐅᑦᑕᕐᒪᑦ ᐃᒡᓗᑖᓗᒃᖢᓂ 

ᐊᑭᑐᔪᕐᔪᐊᕐᒪᕆᐊᓘᓕᕐᒪᑦ. ᓄᓇᑐᐃᓐᓇᕐᓕ 

ᓂᐅᕕᖃᑦᑕᖅᑐᓂ $100,000 ᐅᖓᑖᓃᓕᕐᒪᑦ. 

 

ᑐᐊᕕᑦᑎᐊᖅ ᐱᔪᒪᒐᓗᐊᖅᖢᒍ ᑕᐃᒃᑯᐊ 

ᐃᑲᔪᖅᑎᖃᕈᒪᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐃᑲᔪᖅᑐᑑᓪᓚᕆᒻᒪᑦ ᑕᕝᕙᓂ ᒐᕙᒪᒃᑯᓐᓂ  

ᐅᕙᒃᑯᓪᓗ. ᐃᑲᔫᑎᖃᖅᖢᑎᒃ 

ᐊᑭᓕᐅᑕᐅᒋᐊᓐᖓᕈᑎᓄᑦ ᐃᑲᔫᑎᑎᒍᑦ ᑕᐃᒃᑯᓄᖓ 

ᓇᒻᒥᓂᖅ ᐊᖏᕐᕋᖃᖅᑐᓄᑦ ᑐᕌᖅᑐᓂᑦ, ᐱᐅᔪᐊᓗᒃ 

ᑖᓐᓇ. ᑭᓯᐊᓂ ᐱᖃᑎᒃᓴᑖᖅᓯᒪᒐᓚᓕᖅᐳᖅᑲᐃ 

ᑕᒪᒃᑯᐊ ᓇᒻᒥᓂᖅ ᐃᒡᓗᖃᕐᓂᖅ ᑲᔪᓯᖁᓪᓗᒍ 

ᑭᓇᒃᑯᑦ ᒐᕙᒪᒃᑯᓐᓂ ᐃᑲᔪᕈᓐᓇᖅᑰᖅᐸᑦ ᓇᒻᒥᓂᖅ 

ᐃᒡᓗᑖᖁᒪᔪᑦ ᐊᖏᓂᖅᓴᑐᐃᓐᓇᐅᖏᑦᑐᓂᑦ 

ᓄᓇᓕᓐᓂ ᑲᔪᓯᒍᓐᓇᖁᓪᓗᒍ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓕᔭᕋ ᐊᐱᖅᑯᑎᖓ ᑲᑎᒪᔨᐅᑉ. 

ᐃᒃᓯᕙᐅᑕᖅ, ᑐᑭᓯᐊᑦᑎᐊᕈᒃᑯ ᐊᐱᖅᑯᑎᖓ 

ᓇᓪᓕᐊᓐᓂᒃ ᐃᒡᓗᓕᕆᔨᕐᔪᐊᒃᑯᑦ 

ᐃᑲᔫᑎᑖᕋᔭᕐᒪᖔᑕ 

ᑭᐅᑲᐅᑎᒋᓂᐅᓴᑐᐃᓐᓇᕋᔭᖅᑐᖓ 

ᑮᓇᐅᔭᓕᕆᔨᒃᑯᓐᓂᒃ ᓯᐊᒻᒪᖅᑎᕆᔨᐅᖃᑦᑕᕐᒪᑕ 

ᐱᓕᕆᕕᓕᒫᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᑕᑉᑑᓇ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᐱᕐᔪᐊᖑᔪᖅ 

ᐃᖅᑲᓇᐃᔭᖅᑎᑐᖄᓗᐃᓂᒃᑯᐊ ᓄᓇᓕᓐᓃᑦᑐᑦ. 

ᐊᑕᐅᓯᑐᐊᑯᓗᒻᒥᒃ ᐃᑲᔫᑎᒥᒃ ᐱᑕᖃᕆᐊᖃᓐᖏᒻᒪᑦ. 

ᐃᑲᔪᖅᑕᐅᔪᓐᓇᖅᐱᓯᖃᐃ ᑮᓇᐅᔭᖅᑐᕈᑏᑦ ᒪᑯᐊ 

ᐊᓯᒃᓯᓐᓄᑦ ᐊᑭᓕᖅᑕᐅᔪᓐᓇᖃᑦᑕᕐᓂᐊᕐᒪᑕ 

ᐱᕚᓪᓕᐅᑕᐅᓂᐊᕐᒪᑦ 

ᓇᒻᒥᓂᖅᑖᖅᐸᓪᓕᐊᓇᓱᒃᑐᓄᑦ. ᑭᓱᒥᒃ 

ᐊᐳᖅᑕᐅᑎᖃᖃᑦᑕᖅᐸᑦ ᑕᐃᒃᑯᐊ ᐃᒡᓗᓄᑦ 

ᐊᑭᓕᐅᑎᒃᓴᓂᑦ ᐱᓇᓱᒃᑐᑦ ᑮᓇᐅᔭᒃᑯᕕᒻᒥᒃ 

ᐊᑐᖅᑐᐊᕐᓗᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑖᓐᓇ 

ᐊᐱᖅᑯᑎᒋᒻᒪᒍ. ᐃᒃᓯᕙᐅᑕᖅ, ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᒫᓐᓂᐊᖅᑐᓂᑦ ᓴᓂᕐᕙᐃᖃᑦᑕᖅᑐᑦ ᒪᑯᐊᓗ 

ᓇᒻᒥᓂᖅ ᐊᖏᕐᕋᓖᑦ ᐃᑲᔪᖅᑕᐅᖃᑦᑕᕆᐊᖃᖅᑐᑎᑦ. 

 

ᐱᕕᖃᑦᑎᑕᐅᒍᒪ ᑖᓐᓇ ᐃᒡᓗᓕᕆᔨᕐᔪᐊᑯᓐᓄᑦ 

ᐊᖓᔪᖅᑳᖅ ᐅᓂᒃᑲᐅᓯᖃᖁᒐᒃᑯ ᐃᒡᓗᓂᑦ 

ᓂᐅᕕᕋᓱᒃᑐᓄᑦ ᐃᑲᔫᑏᑦ ᒥᒃᓵᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᑕᑉᑑᓇ. ᒥᔅᑐ ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᓂ ᐊᓯᔾᔨᖅᓯᓚᐅᖅᑐᑦ 

ᓄᓇᕗᒻᒥ ᓇᒻᒥᓂᖅᑖᕋᓱᒃᑐᓄᑦ ᐃᑲᔫᑎᓂᑦ. 

ᒥᑭᓪᓕᒃᑲᓐᓂᓚᐅᖅᑐᑦ ᑕᐃᒃᑯᐊ ᑎᒍᔭᐅᔪᓐᓇᖅᑐᑦ, 

ᑭᓯᐊᓂ ᒥᑭᓪᓕᒃᑲᓐᓂᕋᓗᐊᖅᑎᓪᓗᒋᑦ 

ᐅᓄᒃᑲᓐᓂᖅᑐᓂᑦ ᐃᑲᔪᕈᓐᓇᖅᓯᓚᐅᖅᑐᒍᑦ. ᑖᓐᓇ 

ᐊᑐᖅᑕᐅᔪᓪᓚᕆᐊᓗᒃ ᑐᒃᓯᕋᖅᑐᓪᓗ ᑕᖅᑲᒃᑯᐊ 

ᐅᓄᖅᑰᖃᑦᑕᖅᖢᑎᒃ. 

 

ᒪᑯᐊᓗ ᐊᐳᖅᑕᐅᑏᑦ ᐱᔾᔪᑎᒋᓪᓗᒋᑦ ᒥᔅᑕ ᑰᓕ 

ᓇᓗᓇᐃᖅᓯᖃᑖᕐᒪᑦ ᓄᓇᐅᑉ ᓴᓇᔭᐅᓂᖓ 

ᐊᑭᑐᔪᐊᓘᒻᒪᑦ ᐃᒡᓗᓕᕆᔨᕐᔪᐊᒃᑯᑦ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᕋᖅᑐᓕᕆᔩᑦ 

ᐃᖅᑲᓇᐃᔭᖃᑎᖃᖅᑐᑦ 

ᐊᑭᑭᓪᓕᒋᐊᖅᑕᐅᒍᓐᓇᕐᓂᐊᕐᒪᑕ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᑮᓇᐅᔭᖅᑐᕈᑏᑦ. 

 

ᑕᐃᒃᑯᐊᓗ ᓄᓇᕗᒻᒥ ᓄᓇᑖᕐᓂᕐᒧᑦ ᑲᑐᔾᔨᖃᑎᒌᑦ 

ᑕᒪᑐᒥᖓ ᓂᓪᓕᐅᑎᖃᓚᐅᖅᓯᒪᒻᒪᑕ ᐱᓇᓱᐊᕈᓯᕐᒥ  

ᕿᑭᖅᑖᓗᒻᒥ ᒪᐃᔭᐃᑦ ᑲᑎᒪᑎᓪᓗᒋᑦ. 

ᐅᖃᓪᓚᖃᑎᒋᖃᑦᑕᕐᒥᔭᕗᑦ ᐊᓯᖏᑦ ᐃᒻᒥᒃᑰᖅᑐᑦ 

ᓇᒻᒥᓂᕆᔭᐅᔪᑦ. ᓄᓇᕗᒻᒥ ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖓᑦ ᐅᖃᓪᓚᖃᑎᒋᓚᐅᕋᒃᑭᑦ ᑕᐃᒃᑯᐊ 

ᓇᒻᒥᓂᕆᔭᐅᒐᒥᒃ ᓇᒻᒥᓂᖅ ᐃᒡᓗᑖᕋᓱᒃᑐᓂᑦ 

ᐃᑲᔪᕈᓐᓇᖅᑐᑦ. 

 

ᓇᒻᒥᓂᓖᓂᒃᑯᐊ ᒪᑯᓄᖓ ᐃᓪᓘᑉ ᐃᓗᐊᓂ 

ᓴᓇᔭᐅᔭᕆᐊᖃᖅᑎᓪᓗᒋᑦ ᐊᔪᖅᓴᖃᑦᑕᕐᒪᑕ 

ᑕᒪᒃᑯᐊᓗ ᐃᒐᓛᑦ ᓯᖁᒥᓯᒪᔪᑦ ᑳᑐᕌᑦᑎᓂᒃ 

ᐱᑕᖃᕐᓗᑎᒃ ᑭᓯᐊᓂ 

ᑕᐃᒪᐃᑦᑐᓕᕆᔭᐅᖃᑦᑕᕐᓂᐊᕋᒥᒃ ᑕᒪᒃᑯᐊ 

ᓄᓇᓖᓪᓗ ᑳᓐᑐᕌᑦᑏᓪᓗ ᐊᓯᖏᓪᓗ 

ᐃᓚᐅᖁᓪᓗᑎᒃᑯ ᐅᖃᓪᓚᖃᑎᒋᖃᑦᑕᖅᓯᒪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕕᐅᕆᐅ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᒃᑯᐊ ᐃᑲᔫᑎᓪᓚᕇᑦ ᑕᐃᒃᑯᓄᖓ 

ᓇᒻᒥᓂᖅᑖᕈᒪᕗᔪᓄᑦ. ᓱᓕ ᐊᐱᖅᑯᑎᖃᕈᒪᔪᖓ 

ᒥᓂᔅᑕᒧᑦ, ᖃᓄᐃᓕᕕᐅᒍᓐᓇᖅᐱᑕ, ᐃᓛᒃ 

ᖃᓄᐃᓕᔪᓐᓇᖅᐱᑦ ᐅᕙᑦᑎᓐᓄᑦ ᓄᓇᓖᑦ 

ᐃᑲᔪᖅᑕᐅᓂᖅᓴᐅᓂᐊᕐᒪᑦ ᓄᓇᐃᑦ ᐊᑭᖏᑦ 

ᐱᔾᔪᑎᒋᓗᐊᕐᓗᒋᑦ, ᐊᔪᕐᓇᖏᑉᐸᓂᓛᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᖃᕐᒪᑦ. ᓄᓇᐃᑦ ᓴᓇᔭᐅᓂᖏᑦ 

ᓄᓇᓕᕋᓛᕐᓂᑦ ᐊᑲᐅᓐᖏᓕᐅᕈᑎᒋᖃᑦᑕᖅᓯᒪᔭᕗᑦ 

ᐃᓪᓗᓕᕆᔨᕐᔪᐊᒃᑯᓐᓂᑦ ᐊᒻᒪᓗ ᕼᐋᒻᒪᓚᒃᑯᓐᓂᑦ  

ᓄᓇᓕᓐᓂ ᒐᕙᒪᒃᑯᓪᓗ ᐱᓕᕆᕝᕕᒃ 

ᑲᑎᖃᑎᒋᓚᐅᖅᑕᕗᑦ ᐊᒻᒪᓗ ᒥᔅᑕ ᓂᓐᖓᖅ 

ᓇᓗᓇᐃᖅᓯᖅᑲᐅᒻᒪᑦ ᐅᐊᑦᑎᐊᖅ ᓄᓇᐅᑉ ᐊᑭᖓ 

ᐊᑐᕈᒫᕐᓂᐊᖅᑐᖅᑎᒍᑦ ᐋᖅᑭᑦᑕᐅᒋᐊᑦᑎᐊᕆᐊᓕᒃ 

ᓇᒻᒥᓂᕆᔭᐅᔪᓄᑦ ᐊᒻᒪᓗ ᒐᕙᒪᒃᑯᓐᓄᑦ ᒪᑭᑕᐅᔪᑦ 

ᐃᓪᓗᓄᑦ ᐊᑐᖅᑕᐅᖃᑦᑕᕐᓂᐊᕐᒪᑕ ᑕᐃᒃᑯᐊ 

ᐃᓪᓗᓕᕆᔨᕐᔪᐊᒃᑯᓐᓂᑦ ᐊᖏᔪᖅᑲᐅᑏᑦ 

ᑲᑎᒪᖃᑎᖃᖅᓯᒪᔪᑦ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᑎᖅᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᒪᓕᒐᒃᓴᖅ ᐊᖏᔪᕐᔪᐊᒻᒪᕆᐊᓗᒃ 

ᖃᓄᖅᑑᕈᑎᒋᔭᐅᓇᓱᑦᑎᓪᓗᒋᑦ 

ᐊᑭᓪᓕᒋᐊᖅᑕᐅᓇᓱᑦᑎᓪᓗᒋᓪᓗ ᑕᐃᒃᑯᐊ ᓄᓇᐃᑦ 

ᓄᓇᓕᓐᓂ ᐊᑐᓂ ᑭᓯᐊᓂ 

ᓇᓖᕌᕈᑎᖃᕐᕕᒃᓴᐅᖅᑰᓐᖏᒻᒪᑦ ᓇᓕᐊ ᓄᓇᓖᑦ 

ᐃᑲᔪᕈᓐᓇᕐᒪᖔᑦ, ᐊᑐᐊᒐᓐᖑᖅᑎᑕᐅᑉᐸᖅᑲᐃ 

ᐃᒻᒪᖃ ᐱᐅᓂᖅᓴᐅᓇᔭᖅᑐᖅ. 

ᐋᖅᑭᒃᓱᐃᔭᕆᐊᖃᖅᑐᒍᑦ ᐊᑐᐅᒐᕐᓂᒃ ᒐᕙᒪᒃᑯᑦ 

ᑮᓇᐅᔭᖅᑐᕈᑎᓂᒃ, ᐄ, ᐊᑭᓕᖅᓱᐃᖃᑦᑕᕋᔭᖅᑐᑦ 

ᑭᓯᐊᓂ ᑕᐃᒃᑯᓄᖓ ᐃᓄᓐᓄᑦ 

ᐊᑭᓪᓕᒋᐊᕈᑎᑕᖃᖅᑎᑦᑎᓇᔭᖅᑐᖅ. ᑕᐃᒪᑭᐊᖅ 

ᑕᐃᓐᓇ ᐱᒋᐊᖅᑎᑦᑎᓇᔭᖅᐸ ᑕᐃᒪᐃᑦᑐᒥᒃ 

ᐊᑐᐊᒐᕐᒥᒃ ᓴᓇᓂᕐᒥᒃ? 

 

ᐃᓪᓗᑖᕆᐊᕐᖓᕋᓗᐊᖅᐸᑕᓘᓐᓃᑦ ᐃᒻᒪᖃ 

ᓇᓖᕌᕐᕕᒃᓴᖃᖅᑎᑦᑕᕆᐊᖃᖅᑕᕗᑦ ᐊᑭᓪᓕᒋᐊᕈᑎᓂ 

ᓄᓇᓄᑦ ᐊᑐᕐᓂᐊᖅᑐᑦ ᑭᓯᐊᓂ ᐃᓱᒪᒃᑯᑦ 

ᐊᑐᐊᒐᖅᑕᖃᕐᓗᓂ ᑭᓯᐊᓂ ᒐᕙᒪᒃᑯᓐᓄᑦ 

ᐱᒋᐊᖅᑕᐅᔪᓐᓇᖅᑰᖅᑐᖅ. ᑭᓇ ᑕᐃᒪᐃᑦᑐᓂᒃ 

ᑎᑎᕋᖅᐸᓪᓕᐊᒐᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᕆᔪᖅ. ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ 

ᓄᓇᓂᑦ ᐊᐅᓚᑦᑎᒻᒪᑕ ᓄᓇᕗᑦ ᐃᓗᐊᓂ ᐊᒻᒪᓗ  

ᕼᐋᒻᓚᒃᑯᑦ ᐊᑐᐅᒐᖃᖅᑐᑎᒃ ᒪᓕᒋᐊᖃᖅᑕᒥᓐᓂᒃ 

ᑕᐃᒪᐃᓕᐅᖅᑎᐅᓇᔭᖅᑐᑦ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᖅᓱᕐᓂᕈᒪ ᑭᒃᑯᑦ ᑲᒪᔨᐅᒋᐊᖃᕋᔭᕐᒪᖔᑦ 

ᐊᑐᐊᒐᓕᐅᕐᓂᐊᖅᑐᖅ ᐅᖃᖃᑎᒌᖑᔭᕆᐊᓖᑦ 

ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᓇᒻᒥᓂᓖᓪᓗ ᑕᖅᑳᓂ, 

ᐃᓪᓗᓖᑦ ᓇᒻᒥᓂᖅ ᐅᖃᖃᑎᖃᕐᓗᑎᒃ 

ᒪᓕᒐᓕᐅᖅᑎᒥᓐᓂᒃ ᑕᐃᓐᓇᓗ ᒥᓂᔅᑕ 

ᐅᖃᖃᑎᒋᔭᐅᓗᓂ ᐃᓪᓗᓕᕆᔨᕐᔪᐊᓕᕆᔨᐅᔪᖅ. 

ᑕᐃᒪᐃᓕᐅᓐᖏᒃᑯᑦᑕ ᐱᒋᐊᔾᔮᓐᖏᑦᑐᖅ, ᑕᐃᓐᓇᓗ 

ᐊᑐᐊᒐᖅ ᓴᖅᑭᓚᐅᖅᓯᒪᔾᔮᖏᑦᑐᓂ 

ᑖᔅᓱᒥᖓᔅᓴᐃᓐᓇᕐᓗ ᐅᖃᐅᓯᖃᐃᓐᓇᕐᓗᑕ 

ᓱᕐᕋᑉᐸᓪᓕᐊᓐᖏᓪᓗᑕ ᐃᑲᔪᖅᑕᐅᔪᒪᓂᖅ ᓄᓇᐅᑉ 

ᐊᑭᖓ ᐊᑭᓪᓕᒋᐊᕐᓂᐊᕐᒪᑦ, 

ᐊᑭᑭᓪᓕᒋᐊᕈᑎᑖᖅᑎᑕᐅᓂᐊᕐᒪᓪᓗ ᑖᓐᓇ 

ᑲᒪᒋᔭᕆᐊᖃᖅᑕᕗᑦ ᐊᑐᐊᒐᖅᑎᒍᑦ. 

 

ᓄᓇᐃᑦ ᓂᐅᕐᕈᑕᐅᓂᖏᑦ ᑕᒪᒃᑯᐊᑐᐃᓐᓇᐅᖏᒻᒪᑦ 

ᐃᒡᓗᓄᑦ, ᐃᒡᓗᓄᑦ ᓂᐅᕕᕐᓂᐊᖅᑐᓄᑦ 

ᐃᑲᔫᑎᑐᐃᓐᓇᖅᑕᖃᕆᐊᖃᖏᑦᑐᖅ ᓄᓇᐃᓪᓗ 

ᐊᑭᓪᓕᒋᐊᕈᑎᔅᓴᓂ ᐱᑕᖃᕆᐊᖃᕋᔭᖅᑐᖅ. 

ᒥᒃᓕᕚᓪᓕᕋᔭᕐᒪᑕ ᑕᐃᒃᑯᐊ ᑮᓇᐅᔭᒃᑯᕕᒻᒥ 

ᐊᑐᕆᐊᖃᖅᑕᖏᑦ. ᐃᒻᒪᖃ 

ᑕᐃᒪᑦᑐᓐᓇᕐᒪᖔᓪᓘᓐᓃᑦ ᐊᔪᕐᓇᖅᐸᑦ, ᐃᒻᒪᖃ 

ᐅᐱᕐᖔᖅ ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᓗᑎᑦ, 

ᒪᓕᒐᓕᐅᕐᕕᒻᒥ ᓇᓗᓇᐃᕐᓗᒍ ᑖᓐᓇ ᓇᓖᕌᕈᑦ 

ᐊᑐᕈᓐᓈᔮᖏᓐᓂᓯᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑰᓕ, ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᐃᒃᓯᕙᐅᑖᖅ, ᖃᓄᐃᑦᑐᑐᐃᓐᓇᐅᒻᒪᑕ ᓄᓇᓄᑦ  

ᐊᑐᕈᑕᐅᔪᑦ ᑕᒪᒃᑯᐊᓗ ᐊᖏᕐᕋᖃᕐᕕᐅᔪᑦ 

ᑮᓇᐅᔭᓕᐅᕈᑕᐅᔪᓪᓗ ᐊᓯᔾᔨᒌᖏᑦᑐᑦ. ᓲᖃᐃᒻᒪ 

ᖃᓄᖅᑑᐳᑎᒋᔪᓐᓇᖅᑕᓕᒫᕗᑦ ᕿᒥᕈᓂᐊᖅᑕᕗᑦ 

ᓄᓇᕗᒥ. ᑖᒃᑯᐊᓗ ᐊᑐᕈᓐᓇᕋᔭᖅᑕᕗᑦ 

ᑯᐊᐳᕇᓴᒃᑯᑎᒍᑦ. ᓄᓇᓖ[ᑦ ᒐᕙᒪᓕᕆᔨᖓ 

ᐱᔨᑦᑎᖅᑏᓪᓗ ᐱᓕᕆᖃᑎᒋᒍᓐᓇᖅᑕᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ. ᐅᕙᓃᒃᑲᑦᑕ 

ᒪᑉᐱᖅᑐᒐᖓ L-3, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ. 

ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. 2010-ᖑᖅᑰᑎᓪᓗᒍ 

ᐊᐱᕆᓚᐅᖅᓯᒪᒐᒪ ᑖᒃᑯᐊ ᐊᑭᓕᐅᑕᐅᖃᑦᑕᖅᑐᑦ 

ᐊᑐᖅᑐᐊᕈᑎᓄᑦ, ᒫᓐᓇᒫᖅ ᒥᔅᑕ ᐅᓲᑖᐱᒃ 

ᐅᖃᑦᓯᐊᓚᐅᕐᖓᑦ ᑕᒪᓐᓇ ᐱᓕᕆᐊᕆᓪᓗᒍ ᐊᒻᒪᓗ 

ᐊᓯᖏᑦ, ᑖᒃᑦᑯᐊ ᐃᓱᒫᓘᑎᒥᓂᒃ 

ᓴᖅᑭᑦᑎᖃᑦᑕᖅᑐᑎ. ᑖᒃᑯᖁᐊ ᐊᑭᓕᐅᑏᑦ 

ᐊᑐᖅᑐᐊᕈᑏᑦ ᐃᓱᒫᓘᑕᐅᒻᒪᑦ ᑕᒪᒃᑯᓄᖓ 

ᓂᕈᐊᖅᑕᐅᕕᒋᓯᒪᔭᑦᑎᓃᑦᑐᑦ. 

 

ᐃᒪᓐᓇ ᑖᒃᓯᓄᑦ ᐅᑎᕐᕕᐅᖃᑦᑕᕐᓂᖏᑦ ᑖᒃᑯᐊ 

ᐲᖅᑕᐅᖃᑦᑕᕐᓂᖏᓐᓄᑦ, ᓂᖀᓪᓗ 

ᐊᑭᑐᔪᐊᓘᑎᓪᓗᒋᑦ ᑖᒃᑯᐊ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᖅᓴᖅᓯᐅᕈᑎᖃᓚᐅᖅᓯᒪᕙᑦ 

ᐊᑭᑐᔪᒻᒪᕆᐊᓘᓂᖓᓂᑦ ᐃᒪᓐᓇ ᓂᕆᑎᑦᑎᒋᐊᔅᓴᖅ 

ᐃᓚᒌᓂᑦ ᑕᐃᒃᑯᐊ ᑖᒃᓰᔭᐃᔭᕈᑏᑦ 

ᐊᑐᖅᑕᐅᖃᑦᑕᕋᔭᖅᑎᓪᓗᒋᑦ ᓲᕐᓗ ᐊᑐᖅᑐᐊᓂᕐᒧᑦ?  

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᐊᖏᔪᖅᑳᖅ  

ᐅᓂᒃᑳᑦᓯᐊᕐᓂᐊᕐᖓᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᔪ.  

 

ᐱᐅᕆᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒫᓐᓇ ᑕᐃᒃᑯᐊ ᐊᑐᖅᑐᐊᕈᑏᑦ ᑖᒃᑯᐊ 

ᐊᓯᔾᔨᐅᓂᐊᖅᑐᑦ line 150 

ᑖᒃᓰᔭᐃᔭᕈᑕᐅᖃᑦᑕᖅᑐᑦ ᑖᒃᑯᐊ ᑲᑎᓪᓗᒋᑦ 

ᑮᓇᐅᔭᓕᐊᑎᑦ. ᐃᒪᓐᓇ ᐋᖅᑭᑦᑕᐅᓯᒪᒻᒪᑕ ᑖᒃᑯᐊ 

ᐃᒡᓗᓂᑦ ᐊᑐᖅᑐᐊᖅᑏᑦ 

ᐅᓄᕈᓐᓃᖅᐹᓕᑕᐅᓂᐊᖅᑐᑦ.  ᑕᒪᓐᓇ ᓂᖀᑦ 

ᐊᑭᑐᓗᐊᕐᓂᖏᓐᓄᑦ ᒥᑭᓪᓕᒋᐊᐳᑕᖑᔪᑦ ᑕᒪᒃᑯᐊ 

ᐃᓪᓗᓄᑦ ᐊᑐᖅᑐᐊᕈᑎᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᔪ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ. ᑖᓐᓇ 

ᑎᑎᕋᖅᑕᐅᓯᒪᖁᒐᒃᑯᑦ ᑕᐃᒫᒃ ᑲᑎᒪᔨᐅᖃᑎᒃᑲ 

ᐊᐱᖅᓱᕈᒪᓂᐊᕐᒥᒻᒪ. ᑖᓐᓇ ᐅᖃᐅᓯᑐᐃᓐᓇᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᑐᐃᓐᓇᐅᖂᕐᒪᑦ. 

ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓕ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᒫᓂ 

ᐊᑐᐃᓐᓇᐅᖑᐊᖅᑕᔅᓯᓇᕋᔅᓯ ᐊᐱᖅᓱᕈᒪᑎᓪᓗᑕ. 

ᒫᓐᓇ ᐊᐱᖅᑯᓯᔅᓴᖃᖅᑐᖓ 

ᐅᓂᒃᑳᕆᓚᐅᖏᒃᑲᓗᐊᕐᓗᒍ 

ᑐᑭᓯᓇᕐᓂᐊᑐᔅᓴᐅᒥᒻᒪᑦ. 

 

ᑕᕝᕙᓐᖓᑦ ᖃᐅᔨᓵᕆᓯᒪᔭᔅᓯᓐᓂᑦ, ᐅᑯᐊ 

ᐅᖃᓕᒫᖅᑐᒋᑦ ᐃᓪᓗᓕᐅᖃᑎᒌᓚᐅᖅᑕ 

ᐅᖃᓕᒫᖅᑐᒋᑦ ᑕᕝᓂ ᐅᖃᖅᓯᒪᔪᖃᕐᖓᑦ, 

ᑕᐅᕙᓂᒎᖅ 2009-10-ᒥᖃᐃ ᖃᐅᔨᓴᕐᓂᒥᓃᑦ  



ᕿᑎᖅᑰ, ᒫᑦᓯ 14, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᑦ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓂᑦ 

ᑖᒃᑯᐊ ᐃᓕᔭᕆᐊᖃᕐᓂᖏᓐᓂᓪᓗ, 

ᓴᓇᒋᐊᕆᐊᖃᕐᓂᖏᓂᓪᓗ ᐅᖃᖅᓯᒪᒻᒪᑕ ᑖᓐᓇ 

ᑕᐃᒪᓐᖓᓕᓴᐅᑎᓪᓗᒍ ᒫᓐᓇᒧᑦ 

ᖃᓄᐃᓕᐅᖅᓯᒪᓕᕐᒪᖔᑕ ᐅᑯᐊ ᓱᕋᑉᐸᓪᓕᐊᔪᑦ, 

ᐃᓄᒋᐊᓗᐊᖅᑐᑦ ᐅᖃᐅᓯᖃᖅᓯᒪᒻᒪᑕ ᐅᕙᓂ; 

ᑖᒃᑯᐊᒎᖅ ᐃᓪᓗᐃᑦ ᐃᓄᒋᐊᓗᐊᖅᑐᑦ 35 ᐳᓴᒥᑦ 

ᑕᒫᓃᑦᑐᑎᒃ ᐊᒻᒪᓗ 23 ᐳᓴᖑᓪᓗᑎᒃ ᑖᒃᑯᐊ 

ᓱᕋᖅᑎᖅᓯᒪᓗᐊᖅᑐᑦ, ᑖᒃᑯᐊ ᑕᒪᕐᒥᒃ 9 

ᐳᓴᒦᑦᑐᑎᒎᖅ ᐃᓄᒋᐊᕝᕕᐅᓗᐊᕐᓂᖏᑦ ᑕᐃᒫᒃ 

ᓴᓇᔭᕆᐊᖃᓕᖅᐸᓪᓕᐊᓯᒪᖏᑕ ᐅᖃᖅᓯᒪᒻᒪᑕ. 

ᑖᒃᑯᐊ ᖃᐅᔨᓴᕐᓂᒥᓃᑦ ᖃᓄᑎᒋ ᐊᑐᕐᓂᐊᖅᑭᓯᐅᒃ 

ᐃᓪᓗᓂᒃ ᑲᒪᑦᑎᐊᕋᓱᓐᓂᕐᒥᑦ ᑲᒪᑎᓪᓗᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᐊᐱᕆᔪᖅ. ᐸᕐᓇᐅᑎᓕᐅᖅᐸᓪᓕᐊᒐᑦᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ. 

 

ᐃᒪᓐᓇ ᐅᑎᕆᐊᕌᕐᔪᓪᓗᖓᖃᐃ ᑕᐃᒪ ᖃᐅᔨᒪᒐᔅᓯ 

ᑕᐅᓴᓂᒃ ᐃᓪᓗᓕᐅᓚᕐᖓᑕ ᑖᒃᑯᓇᓂ ᓄᓇᕗᒻᒥ 

ᐃᓪᓗᓕᐅᕈᑎᒃᓴᑎᒍᑦ. ᖃᐅᔨᒪᒐᑦᑕ ᑖᒃᑯᐊ 

ᓴᓇᐃᓐᓇᕈᒪᒻᒪᑕ ᒐᕙᒪᒃᑯᑦ ᐃᒪᓐᓇ 

ᐅᖓᑕᐅᔾᔨᓯᒪᓪᓗᑎᒃ ᑖᒃᑯᐊ 

ᐱᐊᓂᑦᑕᐅᓯᒪᓕᖅᑎᓪᓗᒋᑦ 3,000-ᓂᒃ ᐃᓪᓗᓄᑦ 

ᐃᑎᖅᑎᔅᓯᒍᓐᓇᓚᐅᖅᑐᒍᑦ ᑖᒃᑯᐊ ᐃᓪᓗᐃᑦ 

ᓴᓇᔭᐅᒻᒪᑕ. 

 

ᑖᒃᑯᐊ ᖃᐅᔨᓴᕈᑕᐅᓚᐅᖅᑐᑦ ᐱᓪᓗᒋᑦ ᒫᓐᓇ 

ᐸᕐᓇᐅᑎᖃᖅᐸᓪᓕᐊᓕᖅᑐᒍᑦ ᐊᒻᒪᓗ 

ᓴᖅᑭᓂᐊᖅᑕᕗᑦ ᑖᒃᑯᐊ ᐅᓂᒃᑳᑦ ᐅᐱᕐᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᓇᕗᑦ 

ᐃᓗᐊᓂ ᓇᒻᒥᓂᖅ ᐃᓪᓗᖃᖅᑐᑦ ᒫᓐᓇᒧᑦ 

ᑕᐃᒪᓐᖓᑦ ᓇᒻᒥᓂᖃᖅᑐᖃᖃᑦᑕᕆᐊᓕᓚᐅᖅᓯᒪᒻᒪᑦ  

ᑕᒪᒃᑯᐊ ᐃᓄᑐᖃᕈᓗᐊᓕᖅᑐᑦ 

ᐃᓚᓐᖔᕙᓪᓕᐊᖏᓐᓇᕋᑦᑕᓗ ᕿᒪᒐᐃᕙᓪᓕᐊᔪᑦ 

ᒪᔾᔭᐅᒻᒪᑕ. ᐊᒻᒪᓗ ᓇᒻᒥᓂᖃᕐᓗᓂ ᑕᐃᒪᐃᑦᑐᒧᑦ 

ᐊᑦᑐᐊᔭᐅᓪᓗᓂ ᐱᒡᒐᓇᖅᑐᒦᓪᓚᕆᒍᓇᐅᒻᒪᑦ, 

ᐱᒡᒐᓇᖅᑐᒦᓐᓇᑐᕐᓗ ᖃᐅᔨᒪᒐᒃᑯ. ᑕᒪᒃᑯᐊᓕ 

ᐃᓪᓗᖃᕐᓂᕐᒧᑦ ᓇᐅᒃᑯᑦ ᖃᓄᖅ ᐃᑲᔫᑎᔅᓴᒥᑦ 

ᐊᑐᐃᓐᓇᐅᒪᑎᑦᑎᕕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᓗ ᖁᔭᒋᓪᓗᒍ ᐊᐱᕆᔪᖅ. 

ᐃᒃᓯᕙᐅᑖᖅ, ᐃᑲᔫᑎᒃᓴᒐᓚᓐᓂᑦ ᑕᐃᒪᐃᑦᑐᓃᑦᑐᓂᒃ 

ᐱᑕᖃᓐᖏᑦᑐᖅ ᐃᓐᓇᐃᑦ, 

ᐃᓐᓇᐅᓗᐊᓕᖅᑐᓪᓘᓐᓃᑦ ᑕᒪᒃᑯᐊ ᐃᓚᐃᖅᑐᑦ 

ᑎᓕᐅᖃᑦᑕᖅᑕᕗᑦ ᑕᒪᒃᑯᐊ ᐊᖏᕐᕋᖃᖅᑐᑦ ᐃᒪᓐᓇ 

ᓇᓪᓕᐅᒃᑯᒫᖅᑖᖁᓪᓗᒋᑦ ᐊᑐᕈᓐᓇᕋᔭᖅᑕᖏᓐᓂᑦ 

ᐊᑭᖏᓐᓄᑦ ᐃᓪᓗᒧᑦ ᐊᑭᓕᐅᑎᒍᓐᓇᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᓯᕗᓂᑦᑎᓐᓂ 

ᑕᑯᓇᖅᑕᔭᕆᐊᖃᕈᓇᖅᑑᑎᒋᓪᓚᕆᑉᐸᑦᑕᕋ 

ᐊᓱᐃᓪᓛᒃ ᐱᑕᖃᓐᖏᓐᓂᕋᑦᑎᐊᒻᒪᕆᑉᐳᑦ. 

 

ᐄ, ᐅᓇᑦᑕᐅᖅ ᐊᐱᖅᑯᑎᒪ ᑭᖑᓕᖅᐹᕆᓕᖅᑕᖓᑦ. 

ᐃᓪᓗᑭᔅᓴᕐᓂᖅ 

ᐃᓪᓗᓕᕆᔨᕐᔪᐊᒃᑯᓐᓂᒥᐅᑕᐅᓐᖏᒃᑲᓗᐊᖅᑐᓂ 

ᑐᓴᕐᓇᖅᐸᓕᕐᖓᑦ, ᑐᓴᕐᓇᐃᓐᓇᓕᒫᑦᑎᐊᕐᖓᑦ 

ᐃᓪᓗᑭᔅᓴᕐᓂᖅ, ᐃᓪᓗᑭᔅᓴᕐᓂᖅ ᐅᕙᑦᑎᓐᓄᑦ 

ᐅᖃᐅᑕᐅᖑᓪᓗᓂᓗ ᑕᒪᔅᓱᒥᖓ ᑐᓵᖃᑦᑕᖅᑐᑎᒍᑦ. 

ᖃᓄᖅᑑᖃᑎᖃᕈᓐᓇᖏᒃᑲᓗᐊᕐᒪᖔᑕ ᐅᕙᖓᓕ 

ᐊᐱᕆᔪᒪᓯᒪᒐᒪ ᒪᑯᐊ ᓄᓇᑦᑎᓐᓂᑑᓐᖏᑦᑐᖅ 

ᖃᐅᔨᒪᒐᒪ ᐃᓪᓗᐃᑦ ᓇᒻᒥᓂᕆᔭᒥᓂᐅᒐᓗᐊᑦ 

ᓇᒻᒥᓂᖅᑖᖁᔭᐅᖃᑦᑕᖅᓯᒪᓪᓗᑕᓘᒻᒪᑦ ᑕᐃᒃᑯᐊ 

ᑮᓇᐅᔭᒃᑯᕕᒻᒧᑦ ᐊᑭᓕᖅᓱᐃᒍᓐᓃᖅᑐᓄᑦ  

ᕿᒪᐃᓐᓇᖅᑕᐅᓂᑯᑦ ᐃᓚᖏᑦ ᓱᓕ ᓴᓇᒋᐊᕐᓗᒋᑦ 

ᐊᖏᕐᕋᔅᓴᐅᒍᓐᓇᕋᓗᐊᕐᖓᑕ. ᑕᒪᓐᓇᖃᐃ 

ᒪᓕᒐᕐᔪᐊᓄᑦ ᐊᐴᒪᑎᑕᐅᓕᑐᐃᓐᓇᖏᒻᒪᑦ ᑕᐃᒃᑯᐊ 

ᐱᔭᐅᓇᓱᑉᐸᓐᖏᓪᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖁᔭᒋᕙᕋ ᑲᑎᒪᔨ. 

ᐱᔪᓐᓇᖅᑎᒃᑯᕕᐅᒃ ᑖᓐᓇ ᒥᔅᑕ ᕕᐅᕆᐅ 

ᑭᐅᖁᒐᓗᐊᕋᒃᑯ ᐅᓂᒃᑳᑦᑎᐊᕐᓂᐊᕐᒪᑦ ᑕᒪᑐᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᒪᒻᒪᑕ 

ᐃᓪᓗᓂᒃ ᕿᒪᐃᑐᐃᓐᓇᖅᓯᒪᔪᓂᒃ ᖃᑦᑎᑲᓪᓚᓐᓂᑦ 

ᐊᒻᒪᓗ ᒪᑐᕈᓘᔭᖅᓯᒪᓪᓗᑎᒃ ᐱᔾᔪᑎᖃᖅᑐᑎᒃ 

ᐊᔾᔨᒌᓐᖏᑦᑐᓂᒃ. ᑕᐃᒪ ᓄᓇᓖᑦ 

ᐃᓪᓗᓕᕆᔨᖏᑎᒍᑦ ᓇᓗᓇᐃᖅᑕᐅᓯᒪᔪᖅ 

ᕿᑭᖅᑖᓗᒻᒥ ᑕᕝᕙᓂ 55-ᖑᔪᑦ ᐃᓪᓗᐃᑦ 

ᕿᒪᐃᓐᓇᖅᑕᐅᓯᒪᔪᑦ. 

 

ᑕᐃᒪᐃᒻᒪᑦ ᑕᒪᒃᑯᐊ ᐃᓚᖏᑦ ᓇᒻᒥᓂᖃᖅᑐᓂᒃ 

ᓂᐅᕕᐊᕆᒍᓐᓇᖅᑕᕗᑦ ᐋᖅᑭᒋᐊᕐᓗᒋᓪᓘᓐᓃᑦ 

ᓄᓇᓖᑦ ᐃᓪᓗᓕᕆᔨᖏᓐᓄᑦ 

ᐊᑐᖅᑕᐅᒍᓐᓇᖅᓯᖁᓪᓗᒋᑦ ᑭᓯᐊᓂ ᑮᓇᐅᔭᕗᑦ 

ᖃᓄᖅᑑᕈᓐᓇᕆᐊᓖᑦ ᑕᒪᒃᑯᐊ 

ᐋᖅᑭᓱᖅᐸᓪᓕᐊᓂᐊᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᐊᐱᖅᑯᑕᐅᓪᓚᖅᑲᐅᔫᒐᓗᐊᒥᒃ  

ᐊᐱᕆᒃᑲᓐᓂᕈᒪᓪᓗᖓ, ᒥᓂᔅᑕ ᑰᓕᐅᑉ 

ᐊᐱᖅᑯᑎᒋᖅᑲᐅᔭᖓ ᓇᒻᒥᓂᖃᕐᓂᖅ ᓄᓇᕗᑦ 

ᐃᓗᐊᓂ. 

 

ᖃᐅᔨᒪᔪᐃᓐᓇᐅᒐᑦᑕ ᓄᓇᕗᒻᒥᐅᑕᐅᓇᓱᑦᑐᓂ 

ᑭᓱᑐᐃᓐᓇᐃᑦ ᐊᑭᑐᔪᕐᔪᐊᒻᒪᕆᐊᓘᒻᒪᑕ. ᒪᑯᐊ 

ᐃᑲᔪᖅᑕᐅᖃᑕᐅᖁᓪᓚᕆᖃᑦᑕᕋᓗᐊᕐᒥᒐᒃᑭᓪᓕ 

ᐃᓐᓇᕈᖅᐸᓪᓕᐊᓕᓵᖅᑐᑦ, ᕿᑐᕐᖏᐅᓕᓵᖅᑐᓪᓗ 

ᐃᖅᑲᓚᐃᔭᕈᒪᑦᑎᐊᖅᑐᑯᓗᐃᑦ. ᐃᓚᒌᓐᓂᕐᒥᒃ, 

ᐃᓚᔮᕇᓐᓂᕐᒥᒃ ᐱᕙᓪᓕᐊᓇᓱᓕᓵᖅᑐᑦ ᑕᒪᕐᒥᒃ 

ᐃᖅᑲᓇᐃᔭᖅᑐᐃᓐᓇᐅᓇᓱᑦᑐᑯᓘᓪᓗᑎᓪᓗ 

ᐃᓕᓐᓂᐊᖅᓯᒪᒐᒥᓪᓗ ᐃᖅᑲᓇᐃᔮᖃᕈᓐᓇᕋᒥᒃ. 

ᐃᓅᓯᖃᑦᑎᐊᕈᒪᒐᒥᒃ 

ᐃᖅᑲᓇᐃᔮᖃᑦᑎᐊᕈᒪᓪᓗᑎᓪᓗ 

ᑮᓇᐅᔭᓕᐅᑦᑎᐊᕋᒥᒃ ᐃᑲᔪᕈᓐᓇᐃᓕᓪᓗᑎᒍ. 

 

$126,000-ᖑᖅᑰᕐᒪᓂᓛᒃ, ᑲᑎᑦᑐᒍ ᐃᓪᓗᒥ 

ᑮᓇᐅᔭᓕᐅᖅᐸᑎᒃ ᐊᐃᑉᐸᕇᒃ ᑖᒃᑯᐊᑯᓘᒃ 

ᑲᔪᓯᑦᑎᐊᕋᓱᑦᑐᑯᓘᒃ 

ᓄᓇᕗᒻᒥᐅᑕᐅᖏᓐᓇᕐᓂᐊᖅᑑᒃ ᑕᒫᓂ 

ᐃᓐᓇᕈᓛᖅᑑᒃ ᐊᔪᖅᓯᑎᑳᓪᓚᑦᑐᑎᒍ, ᑲᑎᑦᑐᑎᒃ 

ᑮᓇᐅᔭᓕᐊᖏᒃ ᐅᖓᑖᓃᒻᒪᑎᒃ. ᐅᓇᖃᐃ 

ᑕᑯᓇᒃᑲᓐᓂᒐᒃᓴᐅᖏᑦᑎᐊᖅᑐᕐᖓᐃ? 

 

ᑭᓇᑐᐃᓐᓇᖅ ᓄᓇᕗᒻᒧᐊᓚᐅᑲᑦᑐᖅ $126,000 

ᑐᖔᓃᒃᑯᓂ ᑮᓇᐅᔭᓕᐊᖏᑦ ᐊᔪᓐᖏᐸᓈᑦᑐᓂ, 

ᐊᖏᖅᑕᐅᔪᓐᓇᐸᓈᑦᑐᓂ 

ᐊᐅᓪᓚᕇᓛᖅᑐᒃᓴᐅᑎᓪᓗᒍ. ᑖᒃᑯᐊ ᑕᒫᓂ 

ᐃᓐᓇᕈᖅᓯᕐᓂᐊᖅᑐᑯᓘᒃ ᐊᔪᓕᑲᐅᑎᒋᓪᓗᑎᒃ.  

ᑕᒪᓐᓇᖃᐃ ᑕᑯᓇᑦᑕᐅᒃᑲᓐᓂᕈᓐᓇᖏᑦᑎᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᑖᓐᓇ ᖁᔭᒋᕙᕋ. ᐃᒃᓯᕙᐅᑖᖅ, 

ᑕᐃᒪᐃᒻᒪᑦ ᑐᓐᖓᕕᑦᑖᖅᑎᑕᐅᓯᒪᔪᖅ ᑕᒪᓐᓇ 

ᐃᓪᓗᑖᖅᐸᓪᓕᐊᓃᑦ ᑕᒪᒃᑯᐊ 

ᐃᓚᐃᓐᓈᖅᑕᐅᖃᑦᑕᖏᑦᑎᐊᖅᑐᑦ 

ᐸᓐᓂᖅᑑᒦᓐᖔᕈᕕᑦ, ᒥᑦᑎᒪᑕᓕᒃ, 

ᖁᕐᓗᖅᑐᕐᒥᓪᓘᓐᓃᑦ ᓄᓇᕗᒻᒨᕐᓗᓂ. 

 

ᐃᓚᖏᑦ ᐸᓴᒍᓱᓲᖑᒻᒪᑕ 

ᐊᖏᖅᑕᐅᑲᐅᑎᒋᓲᖑᓪᓗᑎᒃ ᑕᑕᑎᕇᑐᐊᕐᖓᑕ 

ᕿᒥᕐᕈᔭᐅᓚᐅᖅᑐᑎᒃ. ᐊᖏᖅᑕᐅᒐᓗᐊᖅᐸᑦ ᑕᐃᒫᒃ 

ᓴᓂᕐᕙᖅᑕᐅᓲᖑᒻᒪᑕ, ᑕᒪᓐᓇ ᑲᔪᓯᓯᒪᐃᓐᓇᖅᑐᖅ. 

ᑖᒃᑯᐊ ᐊᐃᑉᐸᕇᒃ ᐊᖏᕈᑕᐅᑉᐸᑕ ᑖᒃᑯᐊ 

ᐃᑲᔪᖅᑕᐅᓕᕋᔭᖅᖢᑎ. 

 

ᑕᐃᒫᒃ ᐃᓱᓕᑦᑕᕐᕕᖃᐅᖅᑯᑦ, ᑕᐃᒪᓐᓇ 

ᑮᓇᐅᔭᖅᑑᑎᔅᓴᖃᓗᐊᖏᓇᑦᑕ ᑮᓇᐅᔭᓕᐅᕌᖓᑕ 

ᑕᐃᒫᒃ ᑮᓇᐅᔭᒃᑯᕕᒻᒧᑦ ᐃᑲᔪᖅᑕᐅᒍᓇᕋᓗᐊᕐᖓᑕ 

ᑕᐃᒪᓐᓇ ᑮᓇᐅᔭᓕᐅᖅᑎᒋᑎᓪᓗᒋᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᐅᖃᑲᐃᓐᓇᕐᒪᑦ ᐃᓗᐊᖏᔾᔪᑎᖓᓂᒃ. ᑖᓐᓇ 

ᑐᓐᖓᕕᐅᔪᕉᖅ ᓇᓗᓇᐃᖅᓯᒪᓂᖓ, ᖁᔭᓐᓇᒦᒃ 

ᐃᓕᓴᕆᐅᒪᒻᒪᒍ ᓄᓇᕗᒻᒥᐅᓚᑦᑖᓂᑦ 

ᑲᐃᔪᕈᒪᖏᔾᔪᑕᐅᓂᖓᓂᒃ. ᑕᕝᕙ ᐅᖃᐅᓯᕆᖅᑲᐅᔭᕋ 

ᓇᓗᓇᐃᖅᓯᒪᓂᖓ ᑖᓐᓇ ᑐᓐᖓᕕᐅᔪᖅ. 

ᒪᒃᑯᑦᑐᖁᑎᑦᑎᑦᐊᕙᑉᐳᑦ ᐃᖅᑲᓇᐃᔭᕈᒪᑦᑎᐊᖅᑐᑦ 

ᐊᐃᑉᐸᕇᒃ ᑭᓱᖃᖅᑎᑦᑎᐊᕈᒪᒐᒥ 

ᓂᕿᖃᖅᑎᑎᑦᑎᐊᕐᓗᑎᓪᓗ $126,000 ᐅᖓᑖᓂ 

ᑲᑎᒃᖢᑎ ᖀᓇᐅᔭᓕᐅᕋᒥ ᐊᔪᓕᑳᓪᓚᑉᐳᑦ. 

ᑭᓇᑐᐃᓐᓇᖅ ᒪᐅᖓᓚᐅᑲᑦᑐᕐᓘᓐᓃᑦ ᑐᖔᓂ 

ᑮᓇᐅᔭᓕᐅᕋᒥ ᑖᒃᑯᓂᖓ ᑕᑯᓇᑦᑕᐅᒐᒥ 

ᐊᖏᖅᑕᐅᔪᓐᓇᓂᖅᓴᐅᕗᖅ. ᑖᒃᑯᐊ 

ᐱᕕᖃᖏᑎᐊᖅᑎᓪᓗᒋᑦ 

ᑕᒫᓂᕐᒥᐅᑕᐅᖏᓐᓇᓂᐊᖅᑐᑯᓘᒃ, 

ᕿᑐᓐᖓᖅᑖᖅᐸᓪᓕᐊᓂᐊᖅᑑᒃ, 

ᓄᓇᕗᒻᒥᐅᑕᐅᖏᓐᓇᓂᐊᖅᑑᒃ. 

 

ᐊᑕᐅᓯᖅ ᐃᓄᒃ ᐊᐃᑉᐸᖃᕐᓗᓂ 

ᕿᑐᓐᖓᖃᐅᓪᓗᓂᓗ ᐊᑭᑐᔪᐊᓘᒻᒪᑦ ᐊᑕᐅᓯᖅ 

ᐃᖅᑲᓇᐃᔭᖅᖢᓂ ᓈᒻᒪᑎᑦᑎᓇᓱᒋᐊᔅᓴᖅ. ᒪᕐᕉᓐᓂᒃ 

ᑭᓯᐊᓂ ᐊᔅᓱᔾᔫᒥᐅᒻᒪᑦ ᐊᐃᑉᐸᕇᓪᓗ ᑕᕝᕙ 

ᐃᑲᔪᖅᑎᒌᒐᓱᓕᕋᒥ ᒐᕙᒪᑦᑎᓐᓂ 

ᐃᑲᔪᖅᑕᐅᔪᒪᒍᓐᓃᑳᓪᓚᑦᑐᑎᒃ, ᐅᑯᐊᓂ 

ᒫᓃᖏᓐᓇᓂᐊᖅᑐᐊᓐᓅᒐᓗᐊᑦ. ᑕᒪᓐᓇᖃᐃ 

ᑕᑯᓇᑦᑕᐅᑲᓐᓂᕈᓐᓇᖏᓚᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑲᑎᒪᔨᕋᓛᑦ ᒐᕙᒪᒃᑯᑦ 

ᐃᖅᑲᓇᐃᔭᕈᒪᖏᓐᓂᕋᖅᖢᒋᑦ. ᑖᒃᑯᐊ $72 ᒥᓕᐊᓐ 

ᐊᑐᖅᑕᐅᓯᒪᓕᖅᑐᑦ ᐊᕐᕌᓂᐅᓚᐅᖅᑐᖅ ᑖᒃᑯᐊ 

ᐊᑭᑭᓪᓕᒋᐊᕈᑕᓴᐅᓯᒪᓪᓗᑎᑦ ᐅᖅᓱᐊᓗᓐᓄᑦ, 

ᖃᐅᒻᒪᖅᑯᑎᓄᑦ, ᐃᒪᕐᓄᓪᓗ. ᐃᒃᓯᕙᐅᑖᖅ, ᑕᒪᒃᑯᐊ 

ᑲᔪᓯᓯᒪᐃᓐᓇᕐᒪᑕ ᐃᑲᔫᑎᒋᒐᓱᐊᖅᑕᖏᑦ ᒐᕙᒪᒃᑯᑦ. 

ᑖᒃᑯᐊ ᐃᓐᓇᕈᓗᐊᖏᑦᑐᑦ ᑮᓇᐅᔭᓕᐅᓕᕌᖓᑕ 

ᑕᐃᒪᓐᓇ ᐊᔪᖏᑎᐊᕐᒪᑕ ᑮᓇᐅᔭᒃᑯᕕᒻᒨᕈᓐᓇᕐᓗᑎ 

ᐋᖅᑭᔅᓱᐃᓗᑎᑦ ᑕᐃᑲᓂ ᐊᑭᓕᖅᑑᑎᔅᓴᓂᑦ. 

 

ᖃᔅᓯᑲᓪᓚᐃᑦ ᑕᒪᒃᑯᐊ ᓄᓇᓖᑦ 

ᐃᓪᓗᓕᕆᔨᖏᓐᓃᑦᑐᑦ 90 ᐳᓴᓐ ᑖᒃᑯᐊ 

ᑮᓇᐅᔭᓕᐊᖏᑦ. ᑖᒃᑯᐊ ᐊᔪᖏᓐᓂᓕᒫᕗᑦ  

ᑮᓇᐅᔭᒐᓛᑦ ᐊᑐᖅᖢᒋᑦ ᓇᒻᒥᓂᖅᑖᕈᑎᔅᓴᐃᑦ 

ᐱᒐᓱᖃᑦᑕᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᑐᐊᒐᖅ 6 ᐅᖂᑕᓐᖑᐊᓕᒃ 1-ᒥ ᐊᑐᕐᓗᒍ 

ᖃᐅᔨᓴᐅᑦ ᐃᓕᑕᕆᔪᒪᓕᕋᒃᑯ ᐊᒻᒪᓗ 

ᐅᓂᒃᑳᕈᒪᓕᖅᑐᖓ ᐅᖃᖅᑎᒧᑦ ᑲᑎᒪᓂᑐᐃᓐᓇᖅ 

ᓄᖅᑲᑲᐃᓐᓇᕐᓂᐊᓕᕐᒪᑦ. ᑕᐃᒪ ᐅᔾᔨᕆᔪᒍᑦ ᒥᔅᑕ 

ᕋᒻᐹᑦ ᐊᑎᓕᐅᖅᓯᒪᒻᒪᑦ ᖃᐅᑉᐸᑦ ᑲᔪᓯᒋᐊᕈᑦᑕ 

ᓯᕗᓪᓕᖅᐸᐅᔪᔅᓴᒪᐅᑕᐅᓛᕐᒪᑦ. 

 

ᐊᒻᒪ ᒫᓐᓇ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ 

ᐱᔭᕇᖏᓇᑦᑕ ᖁᔭᓐᓇᒦᖅᑲᔅᓯ, ᖃᐅᑉᐸᑦ 

ᑕᑯᒃᑲᓐᓂᓛᕋᔅᓯ. ᐃᖅᓱᒃᑏ, ᑖᒃᑯᐊ 

ᐃᑲᔪᑲᐃᓐᓇᓚᐅᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᑎᑦ ᐅᖃᐅᓯᖃᓵᖅᑐᑦ ᒪᓕᒃᒐᖅ 49 ᐊᒻᒪᓗ 

50 ᐊᒻᒪᓗ ᒪᓕᒐᒃᓴᖅ 50 

ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᖕᒪᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᒃᓴᖓᓄᑦ. ᐊᒻᒪᓗ ᐅᖃᖅᑎ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᓂᔅᑕ ᓂᓐᖓᖅ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 50 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 50, 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒋ 

ᐱᖓᔪᒃᓵᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 50 

ᐊᖏᖅᑕᐅᔪᓐᓇᖅᓯᕗᖅ. ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐅᑎᖁᓪᓗᑕ 15-ᒧᑦ, 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᖓᓐᓂᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᒥᓂᔅᑕ ᐊᖏᖅᑕᐅᔪᒪᖕᒪᑦ ᐅᑎᖁᓪᓗᒍ 

ᑲᑎᒪᔾᔪᑎᒃᓴᖅ 15-ᒧᑦ ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ 

ᐅᖃᓕᒫᕐᓂᕐᒧᑦ ᒪᓕᒐᒃᓴᓂᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᒋᑦ, ᒥᓂᔅᑕ ᓯᐅᑦᓴᒃ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 15-ᒧᑦ: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐋᖅᑭᒃᑕᐅᖁᓪᓗᒋᑦ ᑕᐃᒎᓯᖓ 

ᒪᓕᒐᒃᓴᖅ 60 ᖃᐅᔨᒃᑲᐃᒍᑎᒋᖅᑲᐅᔭᕐᓄᑦ 

ᐅᐊᑦᑎᐊᓵᖅ ᐅᓪᓗᒥ. ᐃᒪᐃᓕᖓᖔᕆᐊᓕᒃ ᒪᓕᒐᖅ 

ᐱᔾᔪᑎᖃᖅᑐᖅ ᓄᓇᕗᒻᒥ ᒪᓕᒐᓂᒃ ᑐᓐᖓᕕᒻᒥᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ.  

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ. 22. ᑲᑎᒪᔾᔪᑎᒃᓴᐃᑦ. 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᑦᑎ 15-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 49 

 ᒪᓕᒐᒃᓴᖅ 54 

 ᒪᓕᒐᒃᓴᖅ 56 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᓂᐊᓕᕐᒥᔪᖅ ᐅᓪᓗᑐᐃᓐᓇᓐᖑᕋᓱᓐᓂᖓᓂ, 

ᒫᑦᓯ 15-ᒥ, 9:00-ᒧᐊᖅᑎᓪᓗᒍ ᐅᓪᓛᒃᑯᑦ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:59ᒥ



 

 

 

 


